
Buddha’s Biography by Ashvaghosha - Buddhacharita

ಬುದ್ಧಚರಿತಂ

Book I [ಭಗವತ್ಪ್ರಸೂತಿಃ]
ಶ್ರಿಯಂ ಪರಾರ್ಧ್ಯಾಂ ವಿದಧದ್ವಿಧಾತೃಜಿತ್ ತಮೋ ನಿರಸ್ಯನ್ನಭಿಭೂತಭಾನುಭೃತ್ .

ನುದನ್ನಿದಾಘಂ ಜಿತಚಾರುಚಂದ್ರಮಾಃ ಸ ವಂದ್ಯತೇಽರ್ಹನ್ನಿಹಯಸ್ಯ ನೋಪಮಾ
.. 1.1*

ಆಸೀದ್ವಿಶಾಲೋನ್ನತಸಾನುಲಕ್ಷ್ಮ್ಯಾ ಪಯೋದಪಂಕ್ತ್ಯೇವ ಪರೀತಪಾರ್ಶ್ವಂ .

ಉದಗ್ರಧಿಷ್ಣ್ಯಂ ಗಗಣೇಽವಗಾಢಂ ಪುರಂ ಮಹರ್ಷೇಃ ಕಪಿಲಸ್ಯ ವಸ್ತು .. 1.2*
ಸಿತೋನ್ನತೇನೇವ ನಯೇನ ಹೃತ್ವಾ ಕೈಲಾಸಶೈಲಸ್ಯ ಯದಭ್ರಶೋಭಾಂ .

ಭ್ರಮಾದುಪೇತಾನ್ ವಹದಂಬುವಾಹಾನ್ ಸಂಭಾವನಾಂ ವಾ ಸಫಲೀಚಕಾರ ..

1.3*

ರತ್ನಪ್ರಭೋದ್ಭಾಸಿನಿಯತ್ರ ಲೇಭೇ ತಮೋ ನ ದಾರಿದ್ರ್ಯಮಿವಾವಕಾಶಂ .

ಪರಾರ್ಧ್ಯಪೌರೈಃ ಸಹವಾಸತೋಷಾತ್ ಕೃತಸ್ಮಿತೇವಾತಿರರಾಜ ಲಕ್ಷ್ಮೀಃ .. 1.4*
ಯದ್ವೇದಿಕಾತೋರಣಸಿಂಹಕರ್ಣೈರತ್ನೈರ್ದಧಾನಂ ಪ್ರತಿವೇಶಮ ಶೋಭಾಂ .

ಜಗತ್ಯದೃಷ್ಟ್ವೇವ ಸಮಾನಮನ್ಯತ್ಸ್ಪರ್ಧಾಂ ಸ್ವಗೇಹೈರ್ಮಿಥ ಏವ ಚಕ್ರೇ .. 1.5*
ರಾಮಾಮುಖೇಂದೂನ್ ಪರಿಭೂತಪದ್ಮಾನ್ ಯತ್ರಾಪಯಾತೋಽಪ್ಯವಿಮನ್ಯ
ಭಾನುಃ .
ಸಂತಾಪಯೋಗಾದಿವ ವಾರಿ ವೇಷ್ಟುಂ ಪಶ್ಚಾತ್ಸಮುದ್ರಾಭಿಮುಖಃ ಪ್ರತಸ್ಥೇ .. 1.6*
ಶಕ್ಯಾರ್ಜಿತಾನಾಂ ಯಶಸಾಂ ಜನೇನ ದೃಷ್ಟ್ವಾಂತಭಾವಂ ಗಮಿತೋಽಯಮಿಂದ್ರಃ .
ಇತಿ ಧ್ವಜೈಶ್ಚಾರುಚಲತ್ಪತಾಕೈರ್ಯನ್ಮಾರ್ಷ್ಟುಮಸ್ಯಾಂಕಮಿವೋದಯಚ್ಛತ್ .. 1.7*

ಕೃತ್ವಾಪಿ ರಾತ್ರೌ ಕುಮುದಪ್ರಹಾಸಮಿಂದೋಃ ಕರೈರ್ಯದ್ರಜತಾಲಯಸ್ಥೈಃ .
ಸೌವರ್ಣಹರ್ಮ್ಯೇಷು ಗತಾರ್ಕಪಾದೈರ್ದಿವಾ ಸರೋಜದ್ಯುತಿಮಾಲಲಂಬೇ .. 1.8*
ಮಹೀಬೃತಾಂಮೂರ್ಧ್ನಿ ಕೃತಾಭಿಷೇಕಃ ಶುದ್ಧೋದನೋ ನಾಮನೃಪೋಽರ್ಕಬಂಧುಃ
.

ಅಧ್ಯಾಶಯೋ ವಾ ಸ್ಫುಟಪುದರೀಕಂ ಪುರಾಧಿರಾಜಂ ತದಲಂಚಕಾರ .. 1.9*

ಭೂಭೃತ್ಪರಾರ್ಧ್ಯೋಽಪಿ ಸಪಕ್ಷ ಏವ ಪ್ರವೃತ್ತದಾನೋಽಪಿ ಮದಾನುಪೇತಃ .
ಈಶೋಽಪಿ ನಿತ್ಯಂ ಸಮಡೃಷ್ಟಿಪಾತಃ ಸೌಮ್ಯಸ್ವಭಾವೋಽಪಿ ಪೃಥುಪ್ರತಾಪಃ .. 1.10*

ಭುಜೇನಯಸ್ಯಾಭಿಹತಾಃ ಪತಂತೋ ದ್ವಿಷದ್ದ್ವಿಪೇಂದ್ರಾಃ ಸಮರಾಂಗಣೇಷು .
ಉದ್ವಾಂತಮುಕ್ತಾಪ್ರಕರೈಃ ಶಿರೋಭಿರ್ಭಕ್ತ್ಯೇವ ಪುಷ್ಪಾಂಜಲಿಭಿಃ ಪ್ರಣೇಮುಃ .. 1.11*
ಅತಿಪ್ರತಾಪಾದವಧೂಯ ಶತ್ರೂನ್ಮಹೋಪರಾಗಾನಿವ ತಿಗ್ಮಭಾನುಃ .
ಉದ್ಯೋತಯಾಮಾಸ ಜನಂ ಸಮಂತಾತ್ಪ್ರದರ್ಶಯನ್ನಾಶ್ರಯಣೀಯಮಾರ್ಗಾನ್
.. 1.12*

ಧರ್ಮಾರ್ಥಕಾಮಾ ವಿಷಯಂಮಿಥೋಽನ್ಯಂ ನ ವೇಶಮಾಚಕ್ರಮುರಸ್ಯ ನೀತ್ಯಾ .
ವಿಸ್ಪರ್ಧಮಾನಾ ಇವ ತೂಗ್ರಸಿದ್ಧೇಃ ಸುಗೋಚರೇ ದೀಪ್ತತರಾ ಬಭೂವುಃ .. 1.13*
ಉದಾರಸಂಖ್ಯೈಃ ಸಚಿವಾಇರಸಂಖ್ಯೈಃ ಕೃತಾಗ್ರಭಾವಃ ಸ ಉದಗ್ರಭಾವಃ .
ಶಶೀ ಯಥಾ ಭೈರಕೃತಾನ್ಯಥಾಭೈಃ ಶಕ್ಯೇಂದ್ರರಾಜಃ ಸುತರಾಂ ರರಾಜ .. 1.14*

ತಸ್ಯಾತಿಶೋಭಾವಿಸೃತಾತಿಶೋಭಾ ರವಿಪ್ರಭೇವಾಸ್ತತಮಃ ಪ್ರಭಾವಾ .
ಸಮಗ್ರದೇವೀನಿವಹಾಗ್ರದೇವೀ ಬಭೂವಮಾಯಾಪಗತೇವ ಮಾಯಾ .. 1.15*
ಪ್ರಜಾಸು ಮಾತೇವ ಹಿತಪ್ರವೃತ್ತಾ ಗುರೌ ಜನೇ ಭಕ್ತಿರಿವಾನುವೃತ್ತಾ .
ಲಕ್ಷ್ಮೀರಿವಾಧೀಶಕುಲೇ ಕೃತಾಭಾ ಜಗತ್ಯಭೂದುತ್ತಮದೇವತಾ ಯಾ .. 1.16*
ಕಾಮಂ ಸದಾ ಸ್ತ್ರೀಚರಿತಂ ತಮಿಸ್ರಂ ತಥಾಪಿ ತಾಂ ಪ್ರಪ್ಯ ಭೃಶಂ ವಿರೇಜೇ .
ನ ಹೀಂದುಲೇಖಾಮುಪಗಮ್ಯ ಶುಭಾಂ ನಕ್ತಂ ತಥಾ ಸಂತಮಸತ್ವಮೇತಿ .. 1.17*

ಅತೀಂದ್ರಿಯೇನಾತ್ಮನಿ ದುಷ್ಕುಹೋಽಯಂ ಮಯಾ ಜನೋ ಯೋಜಯಿತುಂ ನ
ಶಕ್ಯಃ .
ಇತೀವ ಸೂಕ್ಷ್ಮಾಂ ಪ್ರಕೃತಿಂ ವಿಹಾಯಧರ್ಮೇಣ ಸಾಕ್ಷಾದ್ವಿಹಿತಾ ಸ್ವಮೂರ್ತಿಃ .. 1.18*
ಚ್ಯುತೋಽಥ ಕಾಯಾತ್ತುಷಿತಾತ್ ತ್ರಿಲೋಕೀಮುದ್ಯೋತಯನ್ನುತ್ತಮಬೋಧಿಸತ್ತ್ವಃ
.

ವಿವೇಶ ತಸ್ಯಾಃ ಸ್ಮೃತ ಏವ ಕುಕ್ಷೌ ನಂದಾಗುಹಾಯಾಮಿವ ನಾಗರಾಜಃ .. 1.19*
ಧೃತ್ವಾ ಹಿಮಾದ್ರಿಧವಲಂ ಗುರು ಷಡ್ವಿಷಾಣಾಂ
ದಾನಾಧಿವಾಸಿತಮುಖಂ ದ್ವಿರದಸ್ಯ ರೂಪಂ .

ಶುದ್ಧೋದನಸ್ಯ ವಸುಧಾಧಿಪತೇರ್ಮಹಿಷ್ಯಾಃ
ಕುಕ್ಷಿಂ ವಿವೇಶ ಸ ಜಗದ್ವ್ಯಸನಕ್ಷಯಾಯ .. 1.20*

ರಕ್ಷಾವಿಧಾನಂ ಪ್ರತಿ ಲೋಕಪಾಲಾ ಲೋಕೈಕನಾಥಸ್ಯ ದಿವೋಽಭಿಜಗ್ಮುಃ .
ಸರ್ವತ್ರ ಭಾಂತೋಽಪಿ ಹಿ ಚಂದ್ರಪಾದಾ ಭಜಂತಿ ಕೈಲಾಸಗಿರೌ ವಿಶೇಷಂ .. 1.21*

ಮಯಾಪಿ ತಂ ಕುಕ್ಷಿಗತಂ ದಧಾನಾ ವಿದ್ಯುದ್ವಿಲಾಸಂ ಜಲದಾವಲೀವ .

ದಾನಾಭಿವರ್ಷೈಃ ಪರಿತೋ ಜನಾನಾಂ ದಾರಿದ್ರ್ಯತಾಪಂ ಶಮಯಾಂಚಕಾರ .. 1.22*

ಸಾತಃ ಪುರಜನಾ ದೇವೀ ಕದಾಚಿದಥ ಲುಂಬಿನೀಂ .

ಜಗಾಮಾನುಮತೇ ರಾಜ್ಞಃ ಸಂಭೂತೋತ್ತಮದೋಹದಾ .. 1.23*

ಶಾಖಾಮಾಲಂಬಮಾನಾಯಾಃ ಪುಷ್ಪಭಾರಾವಲಂಬಿನೀಂ .

ದೇವ್ಯಾಃ ಕುಕ್ಷಿಂ ವಿಭಿದ್ಯಾಶು ಬೋಧಿಸತ್ತ್ವೋ ವಿನಿರ್ಯಯೌ .. 1.24*
ತತಃ ಪ್ರಸನ್ನಶ್ಚ ಬಭೂವ ಪುಷ್ಯಸ್ತಸ್ಯಾಶ್ಚ ದೇವ್ಯಾ ವ್ರತಸಂಸ್ಕೃತಾಯಾಃ .
ಪಾರ್ಶ್ವಾತ್ಸುತೋ ಲೋಕಹಿತಾಯ ಜಜ್ಞೇ ನಿರ್ವೇದನಂ ಚೈವ ನಿರಾಮಯಂ ಚ ..

1.25 (1.9)

ಪ್ರಾತಃ ಪಯೋದಾದಿವ ತಿಗ್ಮಭಾನುಃ ಸಮುದ್ಭವನ್ಸೋಽಪಿ ಚ ಮಾತೃಕುಕ್ಷೇಃ .
ಸ್ಫುರನ್ಮಯೂಖೈರ್ವಿಹತಾಂಧಕಾರೈಶ್ಚಕಾರ ಲೋಕಂ ಕನಕಾವದಾತಂ .. 1.26*

ತಂ ಜಾತಮಾತ್ರಮಥ ಕಾಂಚನಯೂಪಗೌರಂ
ಪ್ರೀತಃ ಸಹಸ್ರನಯಣಃ ಶನಕೈರಗೃಹ್ಣಾತ್
ಮಂದಾರಪುಷ್ಪನಿಕರೈಃ ಸಹ ತಸ್ಯ ಮೂರ್ಧ್ನಿ
ಖಾನ್ನಿರ್ಮಲೇ ಚ ವಿನಿಪೇತತುರಂಬುಧಾರೇ .. 1.27*
ಸುರಪ್ರಧಾನೈಃ ಪರಿಧಾರ್ಯಮಾಣೋ ದೇಹಾಂಶುಜಾಲೈರನುರಂಜಯಂಸ್ತಾನ್ .

ಸಂಧ್ಯಾಭ್ರಜಾಲೋಪರಿಸನ್ನಿವಿಷ್ಟಂ ನವೋಡುರಾಜಂ ವಿಜಿಗಾಯ ಲಕ್ಷ್ಮ್ಯಾ .. 1.28*

ಊರೋರ್ಯಥೌರ್ವಸ್ಯ ಪೃಥೋಶ್ಚ ಹಸ್ತಾನ್ಮಾಂಧಾತುರಿಂದ್ರಪ್ರತಿಮಸ್ಯ ಮೂರ್ಧ್ನಃ
.

ಕಕ್ಷೀವತಶ್ಚೈವ ಭುಜಾಂಸದೇಶಾತ್ತಥಾವಿಧಂ ತಸ್ಯ ಬಭೂವ ಜನ್ಮ .. 1.29 (1.10)
ಕ್ರಮೇಣ ಗರ್ಭಾದಭಿನಿಃಸೃತಃ ಸನ್ ಬಭೌ ಗತಃ ಖಾದಿವಯೋನ್ಯಜಾತಃ .
ಕಲ್ಪೇಷ್ವನೇಕೇಷ್ವಿವ ಭಾವಿತಾತ್ಮಾ ಯಃ ಸಂಪ್ರಜಾನನ್ ಸುಷುವೇ ನಮೂಢಃ .. 1.30
(1.11)

ದೀಪ್ತ್ಯಾ ಚ ಧೈರ್ಯೇಣ ಚಯೋ ರರಾಜ ಬಾಲೋ ರವಿರ್ಭೂಮಿಮಿವಾವತೀರ್ಣಃ
.

ತಥಾತಿದೀಪ್ತೋಽಪಿ ನಿರೀಕ್ಷ್ಯಮಾಣೋ ಜಹಾರ ಚಕ್ಷೂಂಷಿಯಥಾ ಶಶಾಂಕಃ .. 1.31
(1.12)

ಸ ಹಿ ಸ್ವಗಾತ್ರಪ್ರಭಯೋಜ್ಜ್ವಲಂತ್ಯಾ ದೀಪಪ್ರಭಾಂ ಭಾಸ್ಕರವನ್ಮುಮೋಷ .

ಮಹಾರ್ಹಜಾಂಬೂನದಚಾರುವರ್ಣೋ ವಿದ್ಯೋತಯಾಮಾಸ ದಿಶಶ್ಚ ಸರ್ವಾಃ ..
1.32 (1.13)

ಅನಾಕುಲಾನ್ಯಬ್ಜಸಮುದ್ಗತಾನಿ ನಿಷ್ಪೇಷವಂತ್ಯಾಯತವಿಕ್ರಮಾಣಿ .

ತಥೈವ ಧೀರಾಣಿ ಪದಾನಿ ಸಪ್ತ ಸಪ್ತರ್ಷಿತಾರಾಸದೃಶೋ ಜಗಾಮ .. 1.33 (1.14)

ಬೋಧಾಯ ಜಾತೋಽಸ್ಮಿ ಜಗದ್ಧಿತಾರ್ಥಮಂತ್ಯಾ ತಥೋತ್ಪತ್ತಿರಿಯಂ ಮಮೇತಿ .

ಚತುರ್ದಿಶಂ ಸಿಂಹಗತಿರ್ವಿಲೋಕ್ಯ ವಾಣೀಂ ಚ ಭವ್ಯಾರ್ಥಕರೀಮುವಾಚ .. 1.34

(1.15)

ಖಾತ್ಪ್ರಸ್ರುತೇ ಚಂದ್ರಮರೀಚಿಶುಭ್ರೇ ದ್ವೇ ವಾರಿಧಾರೇ ಶಿಶಿರೋಷ್ಣವೀರ್ಯೇ .

ಶರೀರಸೌಖ್ಯಾರ್ಥಮನುತ್ತರಸ್ಯ ನಿಪೇತತುರ್ಮೂರ್ಧನಿ ತಸ್ಯ ಸೌಮ್ಯೇ .. 1.35 (1.16)
ಶ್ರೀಮದ್ವಿತಾನೇ ಕನಕೋಜ್ಜ್ವಲಾಂಗೇ ವೈಡೂರ್ಯಪಾದೇ ಶಯನೇ ಶಯಾನಂ .

ಯದ್ಗೌರವಾತ್ಕಾಂಚನಪದ್ಮಹಸ್ತಾ ಯಕ್ಷಾಧಿಪಾಃ ಸಂಪರಿವಾರ್ಯ ತಸ್ಥುಃ .. 1.36

(1.17)

ಮಾಯಾತನೂಜಸ್ಯ ದಿವೌಕಸಃ ಖೇ ಯಸ್ಯ ಪ್ರಭಾವಾತ್ಪ್ರಣತೈಃ ಶಿರೋಭಿಃ .
ಆಧಾರಯನ್ ಪಾಂಡರಮಾತಪತ್ರಂ ಬೋಧಾಯ ಜೇಪುಃ ಪರಮಾಶಿಷಶ್ಚ .. 1.37
(1.18)

ಮಹೋರಗಾ ಧರ್ಮವಿಶೇಷತರ್ಷಾದ್ಬುದ್ಧೇಷ್ವತೀತೇಷು ಕೃತಾಧಿಕಾರಾಃ .
ಯಮವ್ಯಜನ್ ಭಕ್ತಿವಿಶಿಷ್ಟನೇತ್ರಾ ಮಂದಾರಪುಷ್ಪೈಃ ಸಮವಾಕಿರಂಶ್ಚ .. 1.38 (1.19)
ತಥಾಗತೋತ್ಪಾದಗುಣೇನ ತುಷ್ಟಾಃ ಶುದ್ಧಾಧಿವಾಸಾಶ್ಚ ವಿಶುದ್ಧಸತ್ತ್ವಾಃ .
ದೇವಾ ನನಂದುರ್ವಿಗತೇಽಪಿ ರಾಗೇ ಮಗ್ನಸ್ಯ ದುಃಖೇ ಜಗತೋ ಹಿತಾಯ .. 1.39

(1.20)

ಯಸ್ಮಿನ್ ಪ್ರಸೂತೇ ಗಿರಿರಾಜಕೀಲಾ ವಾತಾಹತಾ ನೌರಿವ ಭೂಶ್ಚಚಾಲ .

ಸಚಂದನಾ ಚೋತ್ಪಲಪದ್ಮಗರ್ಭಾ ಪಪಾತ ವೃಷ್ಟಿರ್ಗಗಣಾದನಭ್ರಾತ್ .. 1.40 (1.21)

ವಾತಾ ವವುಃ ಸ್ಪರ್ಶಸುಖಾ ಮನೋಜ್ಞಾ ದಿವ್ಯಾನಿ ವಾಸಾಂಸ್ಯವಪಾತಯಂತಃ .
ಸೂರ್ಯಃ ಸ ಏವಾಭ್ಯಧಿಕಂ ಚಕಾಶೇ ಜಜ್ವಾಲ ಸೌಮ್ಯಾರ್ಚಿರನೀರಿತೋಽಗ್ನಿಃ .. 1.41
(1.22)

ಪ್ರಾಗುತ್ತರೇ ಚಾವಸಥಪ್ರದೇಶೇ ಕೂಪಃ ಸ್ವಯಂ ಪ್ರಾದುರಭೂತ್ಸಿತಾಂಬುಃ .
ಅಂತಃ ಪುರಾಣ್ಯಾಗತವಿಸ್ಮಯಾನಿ ಯಸ್ಮಿನ್ ಕ್ರಿಯಾಸ್ತೀರ್ಥ ಇವ ಪ್ರಚಕ್ರುಃ .. 1.42
(1.23)

ಧರ್ಮಾರ್ಥಿಭಿರ್ಭೂತಗಣೈಶ್ಚ ದಿವ್ಯೈಸ್ತದ್ದರ್ಶನಾರ್ಥಂ ಬಲಮಾಪ ಪೂರಃ .
ಕೌತೂಹಲೇನೈವ ಚ ಪಾದಪೈಶ್ಚ ಪ್ರಪೂಜಯಾಮಾಸ ಸಗಂಧಪುಷ್ಪೈಃ .. 1.43 (1.24)
ಪುಷ್ಪದುಮಾಃ ಸ್ವಂ ಕುಸುಮಂ ಪುಕುಲ್ಲುಃ ಸಸೀರಣೋದ್ರಾಮಿತದಿಕ್ಸುಗಂಧಿ .

ಸುಸಂಭ್ರಮದ್ನೃಗವಧೂಪಗೀತಂ ಭುಜಂಗಂವೃದಾಪಿಹಿತಾತ್ತವಾತಂ .. 1.44*

ಕ್ವಚಿತ್ ಕ್ವಣತ್ತೂರ್ಯಮೃದಂಗಗೀತೈರ್ವೀಣಾಮುಕುಂದಾಮುರಜಾದಿಭಿಶ್ಚ .
ಸ್ವೀಣಾಂ ಚಲತ್ಕುಂಡಲಭೂಷಿತಾನಾಂ ವಿರಾಜಿತಂ ಚೋಭಯಪಾರ್ಶ್ಚತಸ್ತತ್ ..

1.45*

ಯದ್ರಾಜಶಾಸ್ತ್ರಂ ಭೃಗುರಂಗಿರಾ ವಾ ನ ಚಕ್ರತುರ್ವಂಶಕರಾವೃಷೀ ತೌ .
ತಯೋಃ ಸುತೌ ತೌ ಚ ಸಸರ್ಜತುಸ್ತತ್ಕಾಲೇನ ಶುಕ್ರಶ್ಚ ಬೃಹಸ್ಪತಿಶ್ಚ .. 1.46 (1.41)
ಸಾರಸ್ವತಶ್ಚಾಪಿ ಜಗಾದ ನಷ್ಟಂ ವೇದಂ ಪುನರ್ಯಂ ದದೃಶುರ್ನ ಪೂರ್ವಂ .

ವ್ಯಾಸಸ್ತಥೈನಂ ಬಹುಧಾ ಚಕಾರ ನಯಂ ವಶಿಷ್ಠಃ ಕೃತವಾನಶಕ್ತಿಃ .. 1.47 (1.42)
ವಾಲ್ಮೀಕಿನಾದಶ್ಚ ಸಸರ್ಜ ಪದ್ಯಂ ಜಗ್ರಂಥಯನ್ನ ಚ್ಯವನೋ ಮಹಾರ್ಷಿಃ .
ಚಿಕಿತ್ಸಿತಂ ಯಚ್ಛ ಚಕಾರ ನಾತ್ರಿಃ ಪಶ್ಚಾತ್ತದಾತ್ರೇಯಋಷಿರ್ಜಗಾದ .. 1.48 (1.43)

ಯಚ್ಚ ದ್ವಿಜತ್ವಂ ಕುಶಿಕೋ ನ ಲೇಭೇ ತದ್ಗಾಧನಃ ಸೂನುರವಾಪ ರಾಜನ್ .

ವೇಲಾಂ ಸಮುದ್ರೇ ಸಗರಶ್ಚ ದಧ್ರೇ ನೇಕ್ಷ್ವಾಕವೋ ಯಾಂ ಪ್ರಥಮಂ ಬಬಂಧುಃ ..
1.49 (1.44)

ಆಚಾರ್ಯಕಂಯೋಗವಿಧೌ ದ್ವಿಜಾನಾಮಪ್ರಾಪ್ತಮನ್ಯೈರ್ಜನಕೋ ಜಗಾಮ .

ಖ್ಯಾತಾನಿ ಕರ್ಮಾಣಿ ಚಯಾನಿ ಶೌರೈಃ ಶೂರಾದಯಸ್ತೇಷ್ವಬಲಾ ಬಭೂವುಃ .. 1.50
(1.45)

ತಸ್ಮಾತ್ಪ್ರಮಾಣಂ ನ ವಯೋ ನ ಕಾಲಃ ಕಶ್ಚಿತ್ಕ್ವಚಿಚ್ಛ್ರೈಷ್ಠ್ಯಮುಪೈತಿ ಲೋಕೇ .
ರಾಜ್ಞಾಮೃಷೀಣಾಂ ಚ ಹಿತಾನಿ ತಾನಿ ಕೃತಾನಿ ಪುತ್ರೈರಕೃತಾನಿ ಪೂರ್ವೈಃ .. 1.51 (1.46)
ಏವಂ ನೃಪಃ ಪ್ರತ್ಯಯಿತೈರ್ದ್ವಿಜೈಸ್ತೈರಾಶ್ವಾಸಿತಶ್ಚಾಪ್ಯಭಿನಂದಿತಶ್ಚ .
ಶಂಕಾಮನಿಷ್ಟಾಂ ವಿಜಹೌ ಮನಸ್ತಃ ಪ್ರಹರ್ಷಮೇವಾಧಿಕಮಾರುರೋಹ .. 1.52

(1.47)

ಪ್ರೀತಶ್ಚ ತೇಭ್ಯೋ ದ್ವಿಜಸತ್ತಮೇಭ್ಯಃ ಸತ್ಕಾರಪೂರ್ವಂ ಪ್ರದದೌ ಧನಾನಿ .

ಭೂಯಾದಯಂ ಭೂಮಿಪತಿರ್ಯಥೋಕ್ತೋ ಯಾಯಾಜ್ಜರಾಮೇತ್ಯ ವನಾನಿ
ಚೇತಿ .. 1.53 (1.48)

ಅಥೌ ನಿಮಿತ್ತೈಶ್ಚ ತಪೋಬಲಾಚ್ಛ ತಜ್ಜನ್ಮ ಜನ್ಮಾಂತಕರಸ್ಯ ಬುದ್ಧ್ವಾ .
ಶಾಕ್ಯೇಶ್ವರಸ್ಯಾಲಯಮಾಜಗಾಮ ಸದ್ಧರ್ಮತರ್ಷಾದಸಿತೋ ಮಹಾರ್ಷಿಃ .. 1.54

(1.49)

ತಂ ಬ್ರಹ್ಮವಿದ್ಬ್ರಹ್ಮವಿದಾಂ ಜ್ವಲಂತಂ ಬ್ರಾಹ್ಮ್ಯಾ ಶ್ರಿಯಾ ಚೈವ ತಪಃಶ್ರಿಯಾ ಚ .

ರಾಜ್ಞೋ ಗುರುರ್ಗೌರವಸತ್ಕ್ರಿಯಾಭ್ಯಾಂ ಪ್ರವೇಶಯಾಮಾಸ ನರೇಂದ್ರಸದ್ಮ .. 1.55
(1.50)

ಸ ಪಾರ್ಥಿವಾಂತಃಪುರಸನ್ನಿಕರ್ಷಂ ಕುಮಾರಜನ್ಮಾಗತಹರ್ಷವೇಗಂ .

ವಿವೇಶ ಧೀರೋ ಬಲಸಂಜ್ಞಯೈವ ತಪಃಪ್ರಕರ್ಷಾಚ್ಚ ಜರಾಶ್ರಯಾಚ್ಛ .. 1.56 (1.51)
ತತೋ ನೃಪಸ್ತಂ ಮುನಿಮಾಸನಸ್ಥಂ ಪಾದ್ಯಾರ್ಘ್ಯಪೂರ್ವಂ ಪ್ರತಿಪೂಜ್ಯ ಸಮ್ಯಕ್ .

ನಿಮಂತ್ರಯಾಮಾಸ ಯಥೋಪಚಾರಂ ಪುರಾ ವಸಿಷ್ಠಂ ಸ ಇವಾಂತಿದೇವಃ .. 1.57
(1.52)

ಧನ್ಯೋಽಸ್ಮ್ಯನುಗ್ರಾಹ್ಯಮಿದಂ ಕುಲಂ ಮೇಯನ್ಮಾಂ ದಿದೃಕ್ಷುರ್ಭಗವಾನುಪೇತಃ .
ಆಜ್ಞಾಪ್ಯತಾಂ ಕಿಂ ಕರವಾಣಿ ಸೌಮ್ಯ ಶಿಷ್ಯೋಽಸ್ಮಿ ವಿಶ್ರಂಭಿತುಮರ್ಹಸೀತಿ .. 1.58

(1.53)

ಏವಂ ನೃಪೇಣೋಪನಿಮಂತ್ರಿತಃ ಸನ್ಸರ್ವೇಣ ಭಾವೇನ ಮುನಿರ್ಯಥಾವತ್ .

ಸವಿಸ್ಮಯೋತ್ಫುಲ್ಲವಿಶಾಲದೃಷ್ಟಿರ್ಗಂಭೀರಧೀರಾಣಿ ವಚಾಂಸ್ಯುವಾಚ .. 1.59 (1.54)

ಮಹಾತ್ಮನಿ ತ್ವಯ್ಯುಪಪನ್ನಮೇತತ್ ಪ್ರಿಯಾತಿಥೌ ತ್ಯಾಗಿನಿ ಧರ್ಮಕಾಮೇ .
ಸತ್ತ್ವಾನ್ವಯಜ್ಞಾನವಯೋಽನುರೂಪಾ ಸ್ನಿಗ್ಧಾ ಯದೇವಂಮಯಿತೇಮತಿಃ ಸ್ಯಾತ್
.. 1.60 (1.55)

ಏತಚ್ಚ ತದ್ಯೇನ ನೃಪರ್ಷಯಸ್ತೇ ಧರ್ಮೇಣ ಸೂಕ್ಷ್ಮಾಣಿ ಧನಾನ್ಯಪಾಸ್ಯ .
ನಿತ್ಯಂ ತ್ಯಜಂತೋ ವಿಧಿವದ್ಬಭೂವುಸ್ತಪೋಭಿರಾಢ್ಯಾ ವಿಭವೈರ್ದರಿದ್ರಾಃ .. 1.61

(1.56)

ಪ್ರಯೋಜನಂಯತ್ತು ಮಮೋಪಯಾನೇ ತನ್ಮೇ ಶೃಣು ಪ್ರೀತಿಮುಪೇಹಿ ಚ ತ್ವಂ .

ದಿವ್ಯಾ ಮಯಾ ದಿವ್ಯಪಥೇ ಶ್ರುತಾ ವಾಗ್ಬೋಧಾಯ ಜಾತಸ್ತನಯಸ್ತವೇತಿ .. 1.62

(1.57)

ಶ್ರುತ್ವಾ ವಚಸ್ತಚ್ಛ ಮನಶ್ಚ ಯುಕ್ತ್ವಾ ಜ್ಞಾತ್ವಾ ನಿಮಿತ್ತೈಶ್ಚ ತತೋಽಸ್ಮ್ಯುಪೇತಃ .
ದಿದೃಕ್ಷಯಾ ಶಾಕ್ಯಕುಲಧ್ವಜಸ್ಯ ಶಕ್ರಧ್ವಜಸ್ಯೇವ ಸಮುಚ್ಚ್ರಿತಸ್ಯ .. 1.63 (1.58)
ಇತ್ಯೇತದೇವಂ ವಚನಂ ನಿಶಮ್ಯ ಪ್ರಹರ್ಷಸಂಭ್ರಾಂತಗತಿರ್ನರೇಂದ್ರಃ .
ಆದಾಯ ಧಾತ್ರ್ಯಂಕಗತಂ ಕುಮಾರಂ ಸಂದರ್ಶಯಾಮಾಸ ತಪೋಧನಾಯ .. 1.64

(1.59)

ಚಕ್ರಾಂಕಪಾದಂ ಸ ತಥಾ ಮಹಾರ್ಷಿರ್ಜಾಲಾವನದ್ಧಾಂಗುಲಿಪಾಣಿಪಾದಂ .

ಸೋರ್ಣಭ್ರುವಂ ವಾರಣವಸ್ತಿಕೋಶಂ ಸವಿಸ್ಮಯಂ ರಾಜಸುತಂ ದದರ್ಶ .. 1.65

(1.60)

ಧಾತ್ರ್ಯಂಕಸಂವಿಷ್ಟಮವೇಕ್ಷ್ಯ ಚೈನಂ ದೇವ್ಯಂಕಸಂವಿಷ್ಟಮಿವಾಗ್ನಿಸೂನುಂ .

ಬಭೂವ ಪಕ್ಷ್ಮಾಂತರಿವಾಂಚಿತಾಶ್ರುರ್ನಿಶ್ವಸ್ಯ ಚೈವಂ ತ್ರಿದಿವೋನ್ಮುಖೋಽಭೂತ್ ..

1.66 (1.61)

ದೃಷ್ಟ್ವಾಸಿತಂ ತ್ವಶ್ರುಪರಿಪ್ಲುತಾಕ್ಷಂ ಸ್ನೇಹಾತ್ತು ಪುತ್ರಸ್ಯ ನೃಪಶ್ಚಕಂಪೇ .
ಸಗದ್ಗದಂ ಬಾಷ್ಪಕಷಾಯಕಂಠಃ ಪಪ್ರಚ್ಚ ಚ ಪ್ರಾಂಜಲಿರಾನತಾಂಗಃ .. 1.67 (1.62)
ಸ್ವಲ್ಪಾಂತರಂ ಯಸ್ಯ ವಪುರ್ಮುನೇಃ ಸ್ಯಾದ್ಬಹ್ವದ್ಭುತಂ ಯಸ್ಯ ಚ ಜನ್ಮ ದೀಪ್ತಂ .

ಯಸ್ಯೋತ್ತಮಂ ಭಾವಿನಮಾತ್ಥ ಚಾರ್ಥಂ ತಂ ಪ್ರೇಕ್ಷ್ಯ ಕಸ್ಮಾತ್ತವ ಧೀರ ವಾಷ್ಪಃ ..
1.68 (1.63)

ಅಪಿ ಸ್ಥಿರಾಯುರ್ಭಗವನ್ ಕುಮಾರಃ ಕಚ್ಚಿನ್ನ ಶೋಕಾಯಮಮ ಪ್ರಸೂತಃ .
ಲಬ್ಧಃ ಕಥಂಚಿತ್ ಸಲಿಲಾಂಜಲಿರ್ಮೇ ನ ಖಲ್ವಿಮಂ ಪಾತುಮುಪೈತಿ ಕಾಲಃ .. 1.69
(1.64)

ಅಪ್ಯಕ್ಷಯಂ ಮೇಯಶಸೋ ನಿಧಾನಂ ಕಚ್ಚಿದ್ಧ್ರುವೋ  ಮೇ ಕುಲಹಸ್ತಸಾರಃ .
ಅಪಿಪ್ರಯಾಸ್ಯಾಮಿ ಸುಖಂ ಪರತ್ರ ಸುಪ್ತೇಽಪಿ ಪುತ್ರೇಽನಿಮಿಷೈಕಚಕ್ಷುಃ .. 1.70 (1.65)

ಕಚ್ಚಿನ್ನ ಮೇ ಜಾತಮಫುಲ್ಲಮೇವ ಕುಲಪ್ರಬಾಲಂ ಪರಿಶೋಷಭಾಗಿ .

ಕ್ಷಿಪ್ರಂ ವಿಭೋ ಬ್ರೂಹಿ ನಮೇಽಸ್ತಿ ಶಾಂತಿಃ ಸ್ನೇಹಂ ಸುತೇ ವೇತ್ಸಿ ಹಿ ಬಾಂಧವಾನಾಂ
.. 1.71 (1.66)

ಇತ್ಯಾಗತಾವೇಗಮನಿಷ್ಟಬುದ್ಧ್ಯಾ ಬುದ್ಧ್ವಾ ನರೇಂದ್ರಂ ಸ*ಮುನಿರ್ಬಭಾಷೇ .
ಮಾಭೂನ್ಮತಿಸ್ತೇ ನೃಪ ಕಾಚಿದನ್ಯಾ ನಿಃಸಂಶಯಂತದ್ಯದವೋಚಮಸ್ಮಿ .. 1.72 (1.67)
ನಾಸ್ಯಾನ್ಯಥಾತ್ವಂ ಪ್ರತಿ ವಿಕ್ರಿಯಾ ಮೇ ಸ್ವಾಂ ವಂಚನಾಂ ತು ಪ್ರತಿ ವಿಕ್ಲವೋಽಸ್ಮಿ .
ಕಾಲೋ ಹಿಮೇಯಾತುಮಯಂ ಚ ಜಾತೋ ಜಾತಿಕ್ಷಯಸ್ಯಾಸುಲಭಸ್ಯ ಬೋದ್ಧಾ
.. 1.73 (1.68)

ವಿಹಾಯ ರಾಜ್ಯಂ ವಿಷಯೇಷ್ವನಾಸ್ಥಸ್ತೀವ್ರೈಃ ಪ್ರಯತ್ನೈರಧಿಗಮ್ಯ ತತ್ತ್ವಂ .

ಜಗತ್ಯಯಂಮೋಹತಮೋ ನಿಹಂತುಂ ಜ್ವಲಿಷ್ಯತಿ ಜ್ಞಾನಮಯೋ ಹಿ ಸೂರ್ಯಃ ..
1.74 (1.69)

ದುಃಖಾರ್ಣವಾದ್ವ್ಯಾಧಿವಿಕೀರ್ಣಫೇನಾಜ್ಜರಾತರಂಗಾನ್ಮರಣೋಗ್ರವೇಗಾತ್ .

ಉತ್ತಾರಯಿಷ್ಯತ್ಯಯಮುಹ್ಯಮಾನಮಾರ್ತ್ತಂ ಜಗಜ್ಜ್ಞಾನಮಹಾಪ್ಲವೇನ .. 1.75

(1.70)

ಪ್ರಜ್ಞಾಂಬುವೇಗಾಂ ಸ್ಥಿರಶೀಲವಪ್ರಾಂ ಸಮಾಧಿಶೀತಾಂ ವ್ರತಚಕ್ರವಾಕಾಂ .

ಅಸ್ಯೋತ್ತಮಾಂ ಧರ್ಮನದೀಂ ಪ್ರವೃತ್ತಾಂ ತೃಷ್ಣಾರ್ದಿತಃ ಪಾಸ್ಯತಿ ಜೀವಲೋಕಃ ..
1.76 (1.71)

ದುಃಖಾರ್ದಿತೇಭ್ಯೋ ವಿಷಯಾವೃತೇಭ್ಯಃ ಸಂಸಾರಕಾಂತಾರಪಥಸ್ಥಿತೇಭ್ಯಃ .
ಆಖ್ಯಾಸ್ಯತಿ ಹ್ಯೇಷ ವಿಮೋಕ್ಷಮಾರ್ಗಂ ಮಾರ್ಗಪ್ರನಷ್ಟೇಭ್ಯ ಇವಾಧ್ವಗೇಭ್ಯಃ .. 1.77
(1.72)

ವಿದಹ್ಯಮಾನಾಯ ಜನಾಯ ಲೋಕೇ ರಾಗಾಗ್ನಿನಾಯಂ ವಿಷಯೇಂಧನೇನ .

ಪ್ರಹ್ಲಾದಮಾಧಾಸ್ಯತಿ ಧರ್ಮವೃಷ್ಟ್ಯಾ ವೃಷ್ಟ್ಯಾಮಹಾಮೇಘಇವಾತಪಾಂತೇ .. 1.78
(1.73)

ತೃಷ್ಣಾರ್ಗಲಂಮೋಹತಮಃಕಪಾಟಂ ದ್ವಾರಂ ಪ್ರಜಾನಾಮಪಯಾನಹೇತೋಃ .
ವಿಪಾಟಯಿಷ್ಯತ್ಯಯಮುತ್ತಮೇನ ಸದ್ಧರ್ಮತಾಡೇನ ದುರಾಸದೇನ .. 1.79 (1.74)

ಸ್ವೈರ್ಮೋಹಪಾಶೈಃ ಪರಿವೇಷ್ಟಿತಸ್ಯ ದುಃಖಾಭಿಭೂತಸ್ಯ ನಿರಾಶ್ರಯಸ್ಯ .
ಲೋಕಸ್ಯ ಸಂಬುಧ್ಯ ಚ ಧರ್ಮರಾಜಃ ಕರಿಷ್ಯತೇ ಬಂಧನಮೋಕ್ಷಮೇಷಃ .. 1.80
(1.75)

ತನ್ಮಾ ಕೃಥಾಃ ಶೋಕಮಿಮಂ ಪ್ರತಿ ತ್ವಂ ತತ್ಸೌಮ್ಯ ಶೋಚ್ಯೇ ಹಿ ಮನುಷ್ಯಲೋಕೇ .
ಮೋಹೇನವಾ ಕಾಮಸುಖೈರ್ಮದಾದ್ವಾಯೋ ನೈಷ್ಠಿಕಂ ಶ್ರೋಷ್ಯತಿ ನಾಸ್ಯ ಧರ್ಮಂ
.. 1.81 (1.76)

ಭ್ರಷ್ಟಸ್ಯ ತಸ್ಮಾಚ್ಚ ಗುಣಾದತೋ ಮೇ ಧ್ಯಾನಾನಿ ಲಬ್ಧ್ವಾಪ್ಯಕೃತಾರ್ಥತೈವ .

ಧರ್ಮಸ್ಯ ತಸ್ಯಾಶ್ರವಣಾದಹಂ ಹಿಮನ್ಯೇ ವಿಪತ್ತಿಂ ತ್ರಿದಿವೇಽಪಿ ವಾಸಂ .. 1.82 (1.77)
ಇತಿ ಶ್ರುತಾರ್ಥಃ ಸಸುಹೃತ್ಸದಾರಸ್ತ್ಯಕ್ತ್ವಾ ವಿಷಾದಂ ಮುಮುದೇ ನರೇಂದ್ರಃ .
ಏವಂವಿಧೋಽಯಂ ತನಯೋ ಮಮೇತಿ ಮೇನೇ ಸ ಹಿ ಸ್ವಾಮಪಿ ಸಾರಮತ್ತಾಂ ..

1.83 (1.78)

ಆರ್ಯೇಣ ಮಾರ್ಗೇಣ ತು ಯಾಸ್ಯತೀತಿ ಚಿಂತಾವಿಧೇಯಂ ಹೃದಯಂ ಚಕಾರ .

ನ ಖಲ್ವಸೌ ನ ಪ್ರಿಯಧರ್ಮಪಕ್ಷಃ ಸಂತಾನನಾಶಾತ್ತು ಭಯಂ ದದರ್ಶ .. 1.84 (1.79)

ಅಥಮುನಿರಸಿತೋ ನಿವೇದ್ಯ ತತ್ತ್ವಂ ಸುತನಿಯತಂ ಸುತವಿಕ್ಲವಾಯ ರಾಜ್ಞೇ .
ಸಬಹುಮತಮುದೀಕ್ಷ್ಯಮಾಣರೂಪಃ ಪವನಪಥೇನ ಯಥಾಗತಂ ಜಗಾಮ .. 1.85

(1.80)

ಕೃತಮತಿರನುಜಾಸುತಂ ಚ ದೃಷ್ಟ್ವಾ ಮುನಿವಚನಶ್ರವಣೇ ಪಿ ತನ್ಮತೌ ಚ .

ಬಹುವಿಧಮನುಕಂಪಯಾ ಸ ಸಾಧುಃ ಪ್ರಿಯಸುತವದ್ವಿನಿಯೋಜಯಾಂಚಕಾರ ..

1.86 (1.81)

ನರಪತಿರಪಿ ಪುತ್ರಜನ್ಮತುಷ್ಟೋ ವಿಷಯಮತಾನಿ ವಿಮುಚ್ಯ ಬಂಧನಾನಿ .

ಕುಲಸದೃಶಮಚೀಕರದ್ಯಥಾವತ್ಪ್ರಿಯತನಯಂ ತನಯಸ್ಯ ಜಾತಕರ್ಮ .. 1.87 (1.82)

ದಶಸು ಪರಿಣತೇಷ್ವಹಃಸು ಚೈವಂ ಪ್ರಯತಮನಾಃ ಪರಯಾ ಮುದಾ ಪರೀತಃ .
ಅಕುರುತ ಜಪಹೋಮಮಂಗಲಾದ್ಯಾಃ ಪರಮತಮಾಃ ಸ ಸುತಸ್ಯ ದೇವತೇಜ್ಯಾಃ ..
1.88 (1.83)

ಅಪಿ ಚ ಶತಸಹಸ್ರಪೂರ್ಣಸಂಖ್ಯಾಃ ಸ್ಥಿರಬಲವತ್ತನಯಾಃ ಸಹೇಮಶೃಂಗೀಃ .
ಅನುಪಗತಜರಾಃ ಪಯಸ್ವಿನೀರ್ಗಾಃ ಸ್ವಯಮದದಾತ್ಸುತವೃದ್ಧಯೇ ದ್ವಿಜೇಭ್ಯಃ ..

1.89 (1.84)

ಬಹುವಿಧವಿಷಯಾಸ್ತತೋ ಯತಾತ್ಮಾ ಸ್ವಹೃದಯತೋಷಕರೀಃ ಕ್ರಿಯಾ ವಿಧಾಯ
.

ಗುಣವತಿದಿವಸೇ ಶಿವೇಮುಹೂರ್ತೇಮತಿಮಕರೋನ್ಮುದಿತಃ ಪುರಪ್ರವೇಶೇ .. 1.90
(1.85)

ದ್ವಿರದರದಮಯೀಮಥೋ ಮಹಾರ್ಹಾಂ ಸಿತಸಿತಪುಷ್ಪಭೃತಾಂ ಮಣಿಪ್ರದೀಪಾಂ .

ಅಭಜತ ಶಿವಿಕಾಂ ಶಿವಾಯ ದೇವೀ ತನಯವತೀ ಪ್ರಣಿಪತ್ಯ ದೇವತಾಭ್ಯಃ .. 1.91
(1.86)

ಪುರಮಥ ಪುರತಃ ಪ್ರವೇಶ್ಯ ಪತ್ನೀಂ ಸ್ಥವಿರಜನಾನುಗತಾಮಪತ್ಯನಾಥಾಂ .

ನೃಪತಿರಪಿ ಜಗಾಮ ಪೌರಸಂಘೈರ್ದಿವಮಮರೈರ್ಮಘವಾನಿವಾರ್ಚ್ಯಮಾನಃ ..

1.92 (1.87)

ಭವನಮಥ ವಿಗಾಹ್ಯ ಶಾಕ್ಯರಾಜೋ ಭವ ಇವ ಷಣ್ಮುಖಜನ್ಮನಾ ಪ್ರತೀತಃ .

ಇದಮಿದಮಿತಿ ಹರ್ಷಪೂರ್ಣವಕ್ತ್ರೋ ಬಹುವಿಧಪುಷ್ಟಿಯಶಸ್ಕರಂ ವ್ಯಧತ್ತ .. 1.93
(1.88)

ಇತಿ ನರಪತಿಪುತ್ರಜನ್ಮವೃದ್ಧ್ಯಾ ಸಜನಪದಂ ಕಪಿಲಾಹ್ವಯಂ ಪುರಂ ತತ್ .

ಧನದಪುರಮಿವಾಪ್ಸರೋಽವಕೀರ್ಣಂ ಮುದಿತಮಭೂನ್ನಲಕೂವರಪ್ರಸೂತೌ ..

1.94 (1.89)

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇ ಭಗವತ್ಪ್ರಸೂತಿರ್ನಾಮ ಪ್ರಥಮಃ ಸರ್ಗಃ .. 1 ..

Book II [ಆಂತಃಪುರವಿಹಾರೋ]
ಆ ಜನ್ಮನೋ ಜನ್ಮಜರಾಂತಕಸ್ಯ ತಸ್ಯಾತ್ಮಜಸ್ಯಾತ್ಮಜಿತಃ ಸ ರಾಜಾ .
ಅಹನ್ಯಹನ್ಯರ್ಥಗಜಾಶ್ವಮಿತ್ರೈರ್ವೃದ್ಧಿಂ ಯಯೌ ಸಿಂಧರಿವಾಂಬುವೇಗೈಃ .. 2.1
ಧನಸ್ಯ ರತ್ನಸ್ಯ ಚ ತಸ್ಯ ತಸ್ಯ ಕೃತಾಕೃತಸ್ಯೈವ ಚ ಕಾಂಚನಸ್ಯ .
ತದಾ ಹಿ ನೈಕಾತ್ಮನಿಧೀನವಾಪಿ ಮನೋರಥಸ್ಯಾಪ್ಯತಿಭಾರಭೂತಾನ್ .. 2.2

ಯೇ ಪದ್ಮಕಲ್ಪೈರಪಿ ಚ ದ್ವಿಪೇಂದ್ರೈರ್ನ ಮಂಡಲಂ ಶಕ್ಯಮಿಹಾಭಿನೇತುಂ .

ಮದೋತ್ಕಟಾ ಹೈಮವತಾ ಗಜಾಸ್ತೇ ವಿನಾಪಿಯತ್ನಾದುಪತಸ್ಥುರೇನಂ .. 2.3

ನಾನಾಂಕಚಿಹ್ನೈರ್ನವಹೇಮಭಾಂಡೈರಭೂಷಿತೈರ್ಲಂಬಸಟೈಸ್ತಥಾನ್ಯೈಃ .
ಸಂಚುಕ್ಷುಭೇ ಚಾಸ್ಯ ಪುರಂ ತುರಂಗೈರ್ಬಲೇನ ಮೈತ್ರ್ಯಾ ಚ ಧನೇನ ಚಾಪ್ತೈಃ .. 2.4
ಪುಷ್ಟಾಶ್ಚ ತುಷ್ಟಾಶ್ಚ ತದಾಸ್ಯ ರಾಜ್ಯೇ ಸಾಧ್ವ್ಯೋಽರಜಸ್ಕಾ ಗುಣವತ್ಪಯಸ್ಕಾಃ .
ಉದಗ್ರವತ್ಸೈಃ ಸಹಿತಾ ಬಭೂವುರ್ಬಹ್ವ್ಯೋ ಬಹುಕ್ಷೀರದುಹಶ್ಚ ಗಾವಃ .. 2.5
ಮಧ್ಯಸ್ಥತಾಂ ತಸ್ಯ ರಿಪುರ್ಜಗಾಮಮಧ್ಯಸ್ವಭಾವಃ ಪ್ರಯಯೌ ಸುಹೃತ್ತ್ವಂ .

ವಿಶೇಷತೋ ದಾರ್ಢ್ಯಮಿಯಾಯಮಿತ್ರಂ ದ್ವಾವಸ್ಯ ಪಕ್ಷಾವಪರಸ್ತು ನಾಶಂ .. 2.6

ತಥಾಸ್ಯ ಮಂದಾನಿಲಮೇಘಶಬ್ದಃ ಸೌದಾಮಿನೀಕುಂಡಲಮಂಡಿತಾಂಗಃ .
ವಿನಾಶ್ಮವರ್ಷಾಶನಿಪಾತದೋಷೈಃ ಕಾಲೇ ಚ ದೇಶೇ ಪ್ರವವರ್ಷ ದೇವಃ .. 2.7
ರುರೋಹ ಸಂಯಕ್ ಫಲವದ್ಯಥಾರ್ತು ತದಾಕೃತೇನಾಪಿ ಕೃಷಿಶ್ರಮೇಣ .

ತಾ ಏವ ಚೈವೌಷಧಯೋ ರಸೇನ ಸಾರೇಣ ಚೈವಾಭ್ಯಧಿಕಾ ಬಭೂವುಃ .. 2.8
ಶರೀರಸಂದೇಹಕರೇಽಪಿ ಕಾಲೇ ಸಂಗ್ರಾಮಸಮ್ಮರ್ದ ಇವ ಪ್ರವೃತ್ತೇ .
ಸ್ವಸ್ಥಾಃ ಸುಖಂ ಚೈವ ನಿರಾಮಯಂ ಚ ಪ್ರಜಜ್ಞಿರೇ ಗರ್ಭಧರಾಶ್ಚ ನಾರ್ಯಃ .. 2.9
ಯಚ್ಚ ಪ್ರತಿಭ್ವೋ ವಿಭವೇಽಪಿ ಶಕ್ಯೇ ನ ಪ್ರಾರ್ಥಯಂತಿ ಸ್ಮ ನರಾಃ ಪರೇಭ್ಯಃ .
ಅಭ್ಯರ್ಥಿತಃ ಸೂಕ್ಷ್ಮಧನೋಽಪಿ ಚಾಯಂ ತದಾ ನ ಕಶ್ಚಿದ್ವಿಮುಖೋ ಬಭೂವ .. 2.10

ನಾಶೇ ವಧೋ ಬಂಧುಷು ನಾಪ್ಯದಾತಾ ನೈವಾವ್ರತೋ ನಾನೃತಿಕೋ ನ ಹಿಂಸ್ರಃ .
ಆಸೀತ್ತದಾ ಕಶ್ಚನ ತಸ್ಯ ರಾಜ್ಯೇ ರಾಜ್ಞೋ ಯಯಾತೇರಿವ ನಾಹುಷಸ್ಯ .. 2.11
ಉದ್ಯಾನದೇವಾಯತನಾಶ್ರಮಾಣಾಂ ಕೂಪಪ್ರಪಾಪುಷ್ಕರಿಣೀವನಾನಾಂ .

ಚಕ್ರುಃ ಕ್ರಿಯಾಸ್ತತ್ರ ಚ ಧರ್ಮಕಾಮಾಃ ಪ್ರತ್ಯಕ್ಷತಃ ಸ್ವರ್ಗಮಿವೋಪಲಭ್ಯ .. 2.12
ಮುಕ್ತಶ್ಚ ದುರ್ಭಿಕ್ಷಭಯಾಮಯೇಭ್ಯೋ ಹೃಷ್ಟೋ ಜನಃ ಸ್ವರ್ಗಮಿವಾಭಿರೇಮೇ .
ಪತ್ನೀಂ ಪತಿರ್ವಾ ಮಹಿಷೀ ಪತಿಂ ವಾ ಪರಸ್ಪರಂ ನ ವ್ಯಭಿಚೇರತುಶ್ಚ .. 2.13
ಕಶ್ಚಿತ್ಸಿಷೇವೇ ರತಯೇ ನ ಕಾಮಂ ಕಾಮಾರ್ಥಮರ್ಥಂ ನ ಜುಗೋಪ ಕಶ್ಚಿತ್ .

ಕಶ್ಚಿದ್ಧನಾರ್ಥಂ ನ ಚಚಾರ ಧರ್ಮಂ ಧರ್ಮಾಯ ಕಶ್ಚಿನ್ನ ಚಕಾರ ಹಿಂಸಾಂ .. 2.14

ಸ್ತೇಯಾದಿಭಿಶ್ಚಾಪ್ಯಭಿತಶ್ಚ ನಷ್ಟಂ ಸ್ವಸ್ಥಂ ಸ್ವಚಕ್ರಂ ಪರಚಕ್ರಮುಕ್ತಂ .

ಕ್ಷೇಮಂ ಸುಭಿಕ್ಷಂ ಚ ಬಭೂವ ತಸ್ಯ ಪುರಾಣ್ಯರಣ್ಯಾನಿ ಯಥೈವ ರಾಷ್ಟ್ರೇ .. 2.15
ತದಾ ಹಿ ತಜ್ಜನ್ಮನಿ ತಸ್ಯ ರಾಜ್ಞೋ ಮನೋರಿವಾದಿತ್ಯಸುತಸ್ಯ ರಾಜ್ಯೇ .
ಚಚಾರ ಹರ್ಷಃ ಪ್ರಣನಾಶ ಪಾಪ್ಮಾ ಜಜ್ವಾಲ ಧರ್ಮಃ ಕಲುಷಃ ಶಶಾಮ .. 2.16

ಏವಂವಿಧಾ ರಾಜಸುತಸ್ಯ ತಸ್ಯ ಸರ್ವಾರ್ಥಸಿದ್ಧಿಶ್ಚ ಯತೋ ಬಭೂವ .

ತತೋ ನೃಪಸ್ತಸ್ಯ ಸುತಸ್ಯ ನಾಮ ಸರ್ವಾರ್ಥಸಿದ್ಧೋಽಯಮಿತಿ ಪ್ರಚಕ್ರೇ .. 2.17
ದೇವೀ ತು ಮಾಯಾ ವಿಬುಧರ್ಷಿಕಲ್ಪಂ ದೃಷ್ಟ್ವಾ ವಿಶಾಲಂ ತನಯಪ್ರಭಾವಂ .

ಜಾತಂ ಪ್ರಹರ್ಷಂ ನ ಶಶಾಕ ಸೋಢುಂ ತತೋಽವಿನಾಶಾಯದಿವಂ ಜಗಾಮ .. 2.18

ತತಃ ಕುಮಾರಂ ಸುರಗರ್ಭಕಲ್ಪಂ ಸ್ನೇಹೇನ ಭಾವೇನ ಚ ನಿರ್ವಿಶೇಷಂ .

ಮಾತೃಷ್ವಸಾ ಮಾತೃಸಮಪ್ರಭಾವಾ ಸಂವರ್ಧಯಾಮಾತ್ಮಜವದ್ಬಭೂವ .. 2.19

ತತಃ ಸ ಬಾಲಾರ್ಕ ಇವೋದಯಸ್ಥಃ ಸಮೀರಿತೋ ವಹ್ನಿರಿವಾನಿಲೇನ .

ಕ್ರಮೇಣ ಸಮ್ಯಗ್ವವೃಧೇ ಕುಮಾರಸ್ತಾರಾಧಿಪಃ ಪಕ್ಷ ಇವಾತಮಸ್ಕೇ .. 2.20
ತತೋ ಮಹಾರ್ಹಾಣಿ ಚ ಚಂದನಾನಿ ರತ್ನಾವಲೀಶ್ಚೌಷಧಿಭಿಃ ಸಗರ್ಭಾಃ .
ಮೃಗಪ್ರಯುಕ್ತಾನ್ರಥಕಾಂಶ್ಚ ಹೈಮಾನಾಚಕ್ರಿರೇಽಸ್ಮೈ ಸುಹೃದಾಲಯೇಭ್ಯಃ .. 2.21
ವಯೋಽನುರೂಪಾಣಿ ಚ ಭೂಷಣಾನಿ ಹಿರಣ್ಮಯಾ ಹಸ್ತಿಮೃಗಾಶ್ವಕಾಶ್ಚ .
ರಥಾಶ್ಚ ಗಾವೋ ವಸನಪ್ರಯುಕ್ತಾ ಗಂತ್ರೀಶ್ಚ ಚಾಮೀಕರರೂಪ್ಯಚಿತ್ರಾಃ .. 2.22
ಏವಂ ಸ ತೈಸ್ತೈರ್ವಿಷಯೋಪಚಾರೈರ್ವಯೋಽನುರೂಪೈರುಪಚರ್ಯಮಾಣಃ .
ಬಾಲೋಽಪ್ಯಬಾಲಪ್ರತಿಮೋ ಬಭೂವ ಧೃತ್ಯಾ ಚ ಶೌಚೇನ ಧಿಯಾ ಶ್ರಿಯಾ ಚ ..

2.23

ವಯಶ್ಚ ಕೌಮಾರಮತೀತ್ಯ ಮಧ್ಯಂ ಸಂಪ್ರಾಪ್ಯ ಬಾಲಃ ಸ ಹಿ ರಾಜಸೂನುಃ .
ಅಲ್ಪೈರಹೋಭಿರ್ಬಹುವರ್ಷಗಮ್ಯಾ ಜಗ್ರಾಹ ವಿದ್ಯಾಃ ಸ್ವಕುಲಾನುರೂಪಾಃ .. 2.24
ನೈಃಶ್ರೇಯಸಂ ತಸ್ಯ ತು ಭವ್ಯಮರ್ಥಂ ಶ್ರುತ್ವಾ ಪುರಸ್ತಾದಸಿತಾನ್ಮಹಾರ್ಷೇಃ .
ಕಾಮೇಷು ಸಂಗಂ ಜನಯಾಂಬಭೂವ ವೃದ್ಧಿರ್ಭವಚ್ಚಾಕ್ಯಕುಲಸ್ಯ ರಾಜ್ಞಃ .. 2.25
ಕುಲಾತ್ತತೋಽಸ್ಮೈ ಸ್ಥಿರಶೀಲಯುಕ್ತಾತ್ಸಾಧ್ವೀಂ ವಪುರ್ಹ್ರೀವಿನಯೋಪಪನ್ನಾಂ .

ಯಶೋಧರಾಂ ನಾಮಯಶೋವಿಶಾಲಾಂ ತುಲ್ಯಾಭಿಧಾನಂ ಶ್ರಿಯಮಾಜುಹಾವ ..

2.26

ಅಥಾಪರಂ ಭೂಮಿಪತೇಃ ಪ್ರಿಯೋಽಯಂ ಸನತ್ಕುಮಾರಪ್ರತಿಮಃ ಕುಮಾರಃ .
ಸಾರ್ಧಂ ತಯಾ ಶಾಕ್ಯನರೇಂದ್ರವಧ್ವಾ ಶಚ್ಯಾ ಸಹಸ್ರಾಕ್ಷ ಇವಾಭಿರೇಮೇ .. 2.27
ಕಿಂಚಿನ್ಮನಃಕ್ಷೋಭಕರಂ ಪ್ರತೀಪಂ ಕಥಂಚ ಪಶ್ಯೇದಿತಿ ಸೋಽನುಚಿಂತ್ಯ .
ವಾಸಂ ನೃಪೋ ಹ್ಯಾದಿಶತಿ ಸ್ಮ ತಸ್ಮೈ ಹರ್ಮ್ಯೋದರೇಷ್ವೇವ ನ ಭೂಪ್ರಚಾರಂ .. 2.28
ತತಃ ಶರತ್ತೋಯದಪಾಂಡರೇಷು ಭೂಮೌ ವಿಮಾನೇಷ್ವಿವ ರಂಜಿತೇಷು .
ಹರ್ಮ್ಯೇಷು ಸರ್ವರ್ತುಸುಖಾಶ್ರಯೇಷು ಸ್ತ್ರೀಣಾಮುದಾರೈರ್ವಿಜಹಾರ ತೂರ್ಯೈಃ
.. 2.29

ಕಲೈರ್ಹಿ ಚಾಮೀಕರಬದ್ಧಕಕ್ಷೈರ್ನಾರೀಕರಾಗ್ರಾಭಿಹತೈರ್ಮೃದಂಗೈಃ .
ವರಾಪ್ಸರೋನೃತ್ಯಸಮೈಶ್ಚ ನೃತ್ಯೈಃ ಕೈಲಾಸವತ್ತದ್ಭವನಂ ರರಾಜ .. 2.30

ವಾಗ್ಭಿಃ ಕಲಾಭಿರ್ಲಲಿತೈಶ್ಚ ಹಾರೈರ್ಮದೈಃ ಸಖೇಲೈರ್ಮಧುರೈಶ್ಚ ಹಾಸೈಃ .
ತಂ ತತ್ರ ನಾರ್ಯೋ ರಮಯಾಂಬಭೂವುರ್ಭ್ರೂವಂಚಿತೈರರ್ಧನಿರೀಕ್ಷಿತೈಶ್ಚ .. 2.31
ತತಶ್ಚ ಕಾಮಾಶ್ರಯಪಂಡಿತಾಭಿಃ ಸ್ತ್ರೀಭಿರ್ಗೃಹೀತೋ ರತಿಕರ್ಕಶಾಭಿಃ .
ವಿಮಾನಪೃಷ್ಠಾನ್ನ ಮಹೀಂ ಜಗಾಮ ವಿಮಾನಪೃಷ್ಥಾದಿವ ಪುಣ್ಯಕರ್ಮಾ .. 2.32

ನೃಪಸ್ತು ತಸ್ಯೈವ ವಿವೃದ್ಧಿಹೇತೋಸ್ತದ್ಭಾವಿನಾರ್ಥೇನ ಚ ಚೋದ್ಯಮಾನಃ .
ಶಮೇಽಭಿರೇಮೇ ವಿರರಾಮ ಪಾಪಾದ್ಭೇಜೇ ದಮಂ ಸಂವಿಬಭಾಜ ಸಾಧೂನ್ ..

2.33

ನಾಧೀರವತ್ ಕಾಮಸುಖೇ ಸಸಂಜೇ ನ ಸಂರರಂಜೇ ವಿಷಮಂ ಜನನ್ಯಾಂ .

ಧೃತ್ಯೇಂದ್ರಿಯಾಶ್ವಾಂಶ್ಚಪಲಾನ್ ವಿಜಿಗ್ಯೇ ಬಂಧೂಂಶ್ಚ ಪೌರಾಂಶ್ಚ ಗುಣೈರ್ಜಿಗಾಯ
.. 2.34

ನಾಧ್ಯೈಷ್ಟ ದುಃಖಾಯ ಪರಸ್ಯ ವಿದ್ಯಾಂ ಜ್ಞಾನಂ ಶಿವಂಯತ್ತು ತದಧ್ಯಗೀಷ್ಟ .
ಸ್ವಾಭ್ಯಃ ಪ್ರಜಾಭ್ಯೋ ಹಿಯಥಾ ತಥೈವ ಸರ್ವಪ್ರಜಾಭ್ಯಃ ಶಿವಮಾಶಶಂಸೇ .. 2.35
ತಂ ಭಾಸುರಂ ಚಾಂಗಿರಸಾಧಿದೇವಂಯಥಾವದಾನರ್ಚ ತದಾಯುಷೇ ಸಃ .
ಜುಹಾವ ಹವ್ಯಾನ್ಯಕೃಶೇ ಕೃಶಾನೌ ದದೌ ದ್ವಿಜೇಭ್ಯಃ ಕೃಶನಂ ಚ ಗಾಶ್ಚ .. 2.36
ಸಸ್ನೌ ಶರೀರಂ ಪವಿತುಂ ಮನಶ್ಚ ತೀರ್ಥಾಂಬುಭಿಶ್ಚೈವ ಗುಣಾಂಬುಭಿಶ್ಚ .
ವೇದೋಪದಿಷ್ಟಂ ಸಮಮಾತ್ಮಜಂ ಚ ಸೋಮಂ ಪಪೌ ಶಾಂತಿಸುಖಂ ಚ ಹಾರ್ದಂ
.. 2.37

ಸಾಂತ್ವಂ ಬಭಾಷೇ ನ ಚ ನಾರ್ಥವದ್ಯಜ್ಜಜಲ್ಪ ತತ್ತ್ವಂ ನ ಚ ವಿಪ್ರಿಯಂಯತ್ .

ಸಾಂತ್ವಂ ಹ್ಯತತ್ವಂ ಪರುಷಂ ಚ ತತ್ತ್ವಂ ಹ್ರಿಯಾಶಕನ್ನಾತ್ಮನ ಏವ ವಕ್ತುಂ .. 2.38

ಇಷ್ಟೇಷ್ವನಿಷ್ಟೇಷು ಚ ಕಾರ್ಯವತ್ಸು ನ ರಾಗದೋಷಾಶ್ರಯತಾಂ ಪ್ರಪೇದೇ .
ಶಿವಂ ಸಿಷೇವೇಽವ್ಯವಹಾರಲಬ್ಧಂ ಯಜ್ಞಂ ಹಿ ಮೇನೇ ನ ತಥಾ ಯಥಾವತ್ .. 2.39

ಆಶಾವತೇ ಚಾಭಿಗತಾಯ ಸದ್ಯೋ ದೇಯಾಂಬುಭಿಸ್ತರ್ಷಮಚೇಚ್ಛಿದಿಷ್ಟ .

ಯುದ್ಧಾದೃತೇ ವೃತ್ತಪರಶ್ವಧೇನ ದ್ವಿದರ್ಪಮುದ್ವೃತ್ತಮಬೇಭಿದಿಷ್ಟ .. 2.40
ಏಕಂ ವಿನಿನ್ಯೇ ಸ ಜುಗೋಪ ಸಪ್ತ ಸಪ್ತೈವ ತತ್ಯಾಜ ರರಕ್ಷ ಪಂಚ .

ಪ್ರಾಪ ತ್ರಿವರ್ಗಂ ಬುಬುಧೇ ತ್ರಿವರ್ಗಂ ಜಜ್ಞೇ ದ್ವಿವರ್ಗಂ ಪ್ರಜಹೌ ದ್ವಿವರ್ಗಂ .. 2.41

ಕೃತಾಗಸೋಽಪಿ ಪ್ರತಿಪಾದ್ಯ ವಧ್ಯಾನ್ನಾಜೀಘನನ್ನಾಪಿ ರುಷಾ ದದರ್ಶ .

ಬಬಂಧಸಾಂತ್ವೇನ ಫಲೇನಚೈತಾಂಸ್ತ್ಯಾಗೋಽಪಿ ತೇಷಾಂ ಹ್ಯನಪಾಯದೃಷ್ಟಃ .. 2.42
ಆರ್ಷಾಣ್ಯಚಾರೀತ್ಪರಮವ್ರತಾನಿ ವೈರಾಣ್ಯಹಾಸೀಚ್ಛಿರಸಂಭೃತಾನಿ .

ಯಶಾಂಸಿ ಚಾಪದ್ಗುಣಗಂಧವಂತಿ ರಜಾಂಸ್ಯಹಾಸೀನ್ಮಲಿನೀಕರಾಣಿ .. 2.43

ನ ಚಾಜಿಹೀರ್ಷೀದ್ಬಲಿಮಪ್ರವೃತ್ತಂ ನ ಚಾಚಿಕೀರ್ಷೀತ್ಪರವಸ್ತ್ವಭಿಧ್ಯಾಂ .

ನ ಚಾವಿವಕ್ಷೀದ್ದ್ವಿಷತಾಮಧರ್ಮಂ ನ ಚಾದಿಧಕ್ಷೀದ್ಧೃದಯೇನ ಮನ್ಯುಂ .. 2.44

ತಸ್ಮಿಂಸ್ತಥಾ ಭೂಮಿಪತೌ ಪ್ರವೃತ್ತೇ ಭೃತ್ಯಾಶ್ಚ ಪೌರಾಶ್ಚ ತಥೈವ ಚೇರುಃ .
ಶಮಾತ್ಮಕೇ ಚೇತಸಿ ವಿಪ್ರಸನ್ನೇ ಪ್ರಯುಕ್ತಯೋಗಸ್ಯ ಯಥೇಂದ್ರಿಯಾಣಿ .. 2.45

ಕಾಲೇ ತತಶ್ಚಾರುಪಯೋಧರಾಯಾಂಯಶೋಧರಾಯಾಂಸುಯಶೋಧರಾಯಾಂ
.

ಶೌದ್ಧೋದನೇರಾಹುಸಪತ್ನವಕ್ತ್ರೋ ಜಜ್ಞೇ ಸುತೋ ರಾಹುಲ ಏವ ನಾಮ್ನಾ .. 2.46
ಅಥೇಷ್ಟಪುತ್ರಃ ಪರಮಪ್ರತೀತಃ ಕುಲಸ್ಯ ವೃದ್ಧಿಂ ಪ್ರತಿ ಭೂಮಿಪಾಲಃ .
ಯಥೈವ ಪುತ್ರಪ್ರಸವೇ ನನಂದ ತಥೈವ ಪೌತ್ರಪ್ರಸವೇ ನನಂದ .. 2.47

ಪೌತ್ರಸ್ಯ ಮೇ ಪುತ್ರಗತೋ ಮಮೈವ ಸ್ನೇಹಃ ಕಥಂ ಸ್ಯಾದಿತಿ ಜಾತಹರ್ಷಃ .
ಕಾಲೇ ಸ ತಂ ತಂ ವಿಧಿಮಾಲಲಂಬೇ ಪುತ್ರಪ್ರಿಯಃ ಸ್ವರ್ಗಮಿವಾರುರುಕ್ಷನ್ .. 2.48

ಸ್ಥಿತ್ವಾ ಪಥಿ ಪ್ರಾಥಮಕಲ್ಪಿಕಾನಾಂ ರಾಜರ್ಷಭಾಣಾಂ ಯಶಸಾನ್ವಿತಾನಾಂ .

ಶುಕ್ಲಾನ್ಯಮುಕ್ತ್ವಾಪಿ ತಪಾಂಸ್ಯತಪ್ತ ಯಜ್ಞೇ ಚ ಹಿಂಸಾರಹಿತೈರಯಷ್ಟ .. 2.49
ಅಜಾಜ್ವಲಿಷ್ಟಾಥ ಸ ಪುಣ್ಯಕರ್ಮಾ ನೃಪಶ್ರಿಯಾ ಚೈವ ತಪಃಶ್ರಿಯಾ ಚ .

ಕುಲೇನ ವೃತ್ತೇನ ಧಿಯಾ ಚ ದೀಪ್ತಸ್ತೇಜಃ ಸಹಸ್ರಾಂಶುರಿವೋತ್ಸಿಸೃಕ್ಷುಃ .. 2.50
ಸ್ವಾಯಂಭುವಂ ಚಾರ್ಚಿಕಮರ್ಚಯಿತ್ವಾ ಜಜಾಪ ಪುತ್ರಸ್ಥಿತಯೇ ಸ್ಥಿತಶ್ರೀಃ .
ಚಕಾರ ಕರ್ಮಾಣಿ ಚ ದುಷ್ಕರಾಣಿ ಪ್ರಜಾಃ ಸಿಸೃಕ್ಷುಃ ಕ ಇವಾದಿಕಾಲೇ .. 2.51
ತತ್ಜ್ಯಾಜ ಶಸ್ತ್ರಂ ವಿಮಮರ್ಶ ಶಾಸ್ತ್ರಂ ಶಮಂ ಸಿಷೇವೇ ನಿಯಮಂ ವಿಷೇಹೇ .
ವಶೀವ ಕಂಚಿದ್ವಿಷಯಂ ನ ಭೇಜೇ ಪಿತೇವ ಸರ್ವಾನ್ವಿಷಯಾನ್ ದದರ್ಶ .. 2.52

ಬಭಾರ ರಾಜ್ಯಂ ಸ ಹಿ ಪುತ್ರಹೇತೋಃ ಪುತ್ರಂ ಕುಲಾರ್ಥಂಯಶಸೇ ಕುಲಂ ತು .
ಸ್ವರ್ಗಾಯಶಬ್ದಂ ದಿವಮಾತ್ಮಹೇತೋರ್ಧರ್ಮಾರ್ಥಮಾತ್ಮಸ್ಥಿತಿಮಾಚಕಾಂಕ್ಷ .. 2.53
ಏವಂ ಸ ಧರ್ಮಂ ವಿವಿಧಂ ಚಕಾರ ಸದ್ಭಿರ್ನಿಪಾತಂ ಶ್ರುತಿತಶ್ಚ ಸಿದ್ಧಂ .

ದೃಷ್ಟ್ವಾ ಕಥಂ ಪುತ್ರಮುಖಂ ಸುತೋ ಮೇ ವನಂ ನಯಾಯಾದಿತಿ ನಾಥಮಾನಃ ..
2.54

ರಿರಕ್ಷಿಷಂತಃ ಶ್ರಿಯಮಾತ್ಮಸಂಸ್ಥಾ ರಕ್ಷಂತಿ ಪುತ್ರಾನ್ ಭುವಿ ಭೂಮಿಪಾಲಾಃ .
ಪುತ್ರಂ ನರೇಂದ್ರಃ ಸ ತು ಧರ್ಮಕಾಮೋ ರರಕ್ಷ ಧರ್ಮಾದ್ವಿಷಯೇಷ್ವಮುಂಚತ್ ..

2.55

ವನಮನುಪಮಸತ್ತ್ವಾ ಬೋಧಿಸತ್ತ್ವಾಸ್ತು ಸರ್ವೇ
ವಿಷಯಸುಖರಸಜ್ಞಾ ಜಗ್ಮುರುತ್ಪನ್ನಪುತ್ರಾಃ .
ಅತಉಪಚಿತಕರ್ಮಾ ರೂಢಮೂಲೇಽಪಿ ಹೇತೌ
ಸ ರತಿಮುಪಸಿಷೇವೇ ಬೋಧಿಮಾಪನ್ನಯಾವತ್ .. 2.56

ಇತಿ ಶ್ರೀಬುದ್ಧಚರಿತೇಮಹಾಕಾವ್ಯೇಽನ್ತಃಪುರವಿಹಾರೋ ನಾಮ ದ್ವಿತೀಯಃ ಸರ್ಗಃ ..
2 ..

Book III [ಸಂವೇಗೋತ್ಪತ್ತಿಃ]
ತತಃ ಕದಾಚಿನ್ಮೃದುಶಾದ್ವಲಾನಿ ಪುಂಸ್ಕೋಕಿಲೋನ್ನಾದಿತಪಾದಪಾನಿ .

ಶುಶ್ರಾವ ಪದ್ಮಾಕರಮಂಡಿತಾನಿ ಶೀತೇ ನಿಬದ್ಧಾನಿ ಸ ಕಾನನಾನಿ .. 3.1

ಶ್ರುತ್ವಾ ತತಃ ಸ್ತ್ರೀಜನವಲ್ಲಭಾನಾಂ ಮನೋಜ್ಞಭಾವಂ ಪುರಕಾನನಾನಾಂ .

ಬಹಿಃಪ್ರಯಾಣಾಯ ಚಕಾರ ಬುದ್ಧಿಮಂತರ್ಗೃಹೇ ನಾಗ ಇವಾವರುದ್ಧಃ .. 3.2
ತತೋ ನೃಪಸ್ತಸ್ಯ ನಿಶಮ್ಯ ಭಾವಂ ಪುತ್ರಾಭಿಧಾನಸ್ಯ ಮನೋರಥಸ್ಯ .
ಸ್ನೇಹಸ್ಯ ಲಕ್ಷ್ಮ್ಯಾ ವಯಸಶ್ಚ ಯೋಗ್ಯಾಂ-ಆಜ್ಞಾಪಯಾಮಾಸ ವಿಹಾರಯಾತ್ರಾಂ ..

3.3

ನಿವರ್ತಯಾಮಾಸ ಚ ರಾಜಮಾರ್ಗೇ ಸಂಪಾತಮಾರ್ತಸ್ಯ ಪೃಥಗ್ಜನಸ್ಯ .
ಮಾ ಭೂತ್ಕುಮಾರಃ ಸುಕುಮಾರಚಿತ್ತಃ ಸಂವಿಗ್ನಚೇತಾ ಇವ ಮನ್ಯಮಾನಃ .. 3.4
ಪ್ರತ್ಯಂಗಹೀನಾನ್ ವಿಕಲೇಂದ್ರಿಯಾಂಶ್ಚ ಜೀರ್ಣಾತುರಾದೀನ್ ಕೃಪಣಾಂಶ್ಚ
ಭಿಕ್ಷೂನ್ .

ತತಃ ಸಮುತ್ಸಾರ್ಯ ಪರೇಣ ಸಾಮ್ನಾ ಶೋಭಾಂ ಪರಾ ರಾಜಪಥಸ್ಯ ಚಕ್ರುಃ .. 3.5
ತತಃ ಕೃತೇ ಶ್ರೀಮತಿ ರಾಜಮಾರ್ಗೇ ಶ್ರೀಮಾನ್ ವಿನೀತಾನುಚರಃ ಕುಮಾರಃ .
ಪ್ರಾಸಾದಪೃಷ್ಠಾದವತೀರ್ಯ ಕಾಲೇ ಕೃತಾಭ್ಯನುಜ್ಞೋ ನೃಪಮಭ್ಯಗಚ್ಚತ್ .. 3.6

ಅಥೋ ನರೇಂದ್ರಃ ಸುತಮಾಗತಾಶ್ರುಃ ಶಿರಸ್ಯುಪಾಘ್ರಾಯ ಚಿರಂ ನಿರೀಕ್ಷ್ಯ .
ಗಚ್ಚೇತಿ ಚಾಜ್ಞಾಪಯತಿ ಸ್ಮ ವಾಚಾ ಸ್ನೇಹಾನ್ನ ಚೈನಂ ಮನಸಾ ಮುಮೋಚ .. 3.7

ತತಃ ಸ ಜಾಂಬೂನದಭಾಂಡಭೃದ್ಭಿರ್ಯುಕ್ತಂ ಚತುರ್ಭಿರ್ನಿಭೃತೈಸ್ತುರಂಗೈಃ .
ಅಕ್ಲೀವವಿಧ್ಯುಚ್ಚುಚಿರಶ್ಮಿಧಾರಾಂ ಹಿರಣ್ಮಯಂ ಸ್ಯಂದನಮಾರುರೋಹ .. 3.8

ತತಃ ಪ್ರಕೀರ್ಣೋಜ್ಜ್ವಲಪುಷ್ಪಜಾಲಂ ವಿಷಕ್ತಮಾಲ್ಯಂ ಪ್ರಚಲತ್ಪತಾಕಂ .

ಮಾರ್ಗಂ ಪ್ರಪೇದೇ ಸದೃಶಾನುಯಾತ್ರಶ್ಚಂದ್ರಃ ಸನಕ್ಷತ್ರ ಇವಾಂತರೀಕ್ಷಂ .. 3.9

ಕೌತೂಹಲಾತ್ಸ್ಫೀತತರೈಶ್ಚ ನೇತ್ರೈರ್ನೀಲೋತ್ಪಲಾಭೈರಿವ ಕೀರ್ಯಮಾಣಃ .
ಶನೈಃ ಶನೈ ರಾಜಪಥಂ ಜಗಾಹೇ ಪೌರೈಃ ಸಮಂತಾದಭಿವೀಕ್ಷ್ಯಮಾಣಃ .. 3.10
ತಂ ತುಷ್ಟುವುಃ ಸೌಮ್ಯಗುಣೇನ ಕೇಚಿದ್ವವಂದಿರೇ ದೀಪ್ತತಯಾ ತಥಾನ್ಯೇ .
ಸೌಮುಖ್ಯತಸ್ತು ಶ್ರಿಯಮಸ್ಯ ಕೇಚಿದ್ವೈಪುಲ್ಯಮಾಶಂಸಿಷುರಾಯುಷಶ್ಚ .. 3.11
ನಿಃಸೃತ್ಯ ಕುಬ್ಜಾಶ್ಚ ಮಹಾಕುಲೇಭ್ಯೋ ವ್ಯೂಹಾಶ್ಚ ಕೈರಾತಕವಾಮನಾನಾಂ .

ನಾರ್ಯಃ ಕೃಶೇಭ್ಯಶ್ಚ ನಿವೇಶನೇಭ್ಯೋ ದೇವಾನುಯಾನಧ್ವಜವತ್ ಪ್ರಣೇಮುಃ ..
3.12

ತತಃ ಕುಮಾರಃ ಖಲು ಗಚ್ಚತೀತಿ ಶ್ರುತ್ವಾ ಸ್ತ್ರಿಯಃ ಪ್ರೇಷ್ಯಜನಾತ್ಪ್ರವೃತ್ತಿಂ .

ದಿದೃಕ್ಷಯಾ ಹರ್ಮ್ಯತಲಾನಿ ಜಗ್ಮುರ್ಜನೇನ ಮಾನ್ಯೇನ ಕೃತಾಭ್ಯನುಜ್ಞಾಃ .. 3.13
ತಾಃ ಸ್ರಸ್ತಕಾಂಚೀಗುಣವಿಘ್ನಿತಾಶ್ಚ ಸುಪ್ತಪ್ರಬುದ್ಧಾಕುಲಲೋಚನಾಶ್ಚ .
ವೃತ್ತಾಂತವಿನ್ಯಸ್ತವಿಭೂಷಣಾಶ್ಚ ಕೌತೂಹಲೇನಾಪಿ ಭೃತಾಃ ಪರೀಯುಃ .. 3.14
ಪ್ರಾಸಾದಸೋಪಾನತಲಪ್ರಣಾದೈಃ ಕಾಂಚೀರವೈರ್ನೂಪುರನಿಸ್ವನೈಶ್ಚ .
ವಿಭ್ರಾಮಯಂತ್ಯೋ ಗೃಹಪಕ್ಷಿಸಂಘಾನನ್ಯೋನ್ಯವೇಗಾಂಶ್ಚ ಸಮಾಕ್ಷಿಪಂತ್ಯಃ .. 3.15
ಕಾಸಾಂಚಿದಾಸಾಂ ತು ವರಾಂಗನಾನಾಂ ಜಾತತ್ವರಾಣಾಮಪಿ ಸೋತ್ಸುಕಾನಾಂ .

ಗತಿಂ ಗುರುತ್ವಾಜ್ಜಗೃಹುರ್ವಿಶಾಲಾಃ ಶ್ರೋಣೀರಥಾಃ ಪೀನಪಯೋಧರಾಶ್ಚ .. 3.16
ಶೀಘ್ರಂ ಸಮರ್ಥಾಪಿ ತು ಗಂತುಮನ್ಯಾ ಗತಿಂ ನಿಜಗ್ರಾಹ ಯಯೌ ನ ತೂರ್ಣಂ .

ಹ್ರಿಯಾ ಪ್ರಗಲ್ಭಾನಿ ನಿಗೂಹಮಾನಾ ರಹಃ ಪ್ರಯುಕ್ತಾನಿ ವಿಭೂಷಣಾನಿ .. 3.17

ಪರಸ್ಪರೋತ್ಪೀಡನಪಿಂಡಿತಾನಾಂ ಸಮ್ಮರ್ದಸಂಶೋಭಿತಕುಂಡಲಾನಾಂ .

ತಾಸಾಂ ತದಾ ಸಸ್ವನಭೂಷಣಾನಾಂ ವಾತಾಯನೇಷ್ವಪ್ರಶಮೋ ಬಭೂವ .. 3.18

ವಾತಾಯನೇಭ್ಯಸ್ತು ವಿನಿಃಸೃತಾನಿ ಪರಸ್ಪರೋಪಾಸಿತಕುಂಡಲಾನಿ .

ಸ್ತ್ರೀಣಾಂ ವಿರೇಜುರ್ಮುಖಪಂಕಜಾನಿ ಸಕ್ತಾನಿ ಹರ್ಮ್ಯೇಷ್ವಿವ ಪಂಕಜಾನಿ .. 3.19

ತತೋ ವಿಮಾನೈರ್ಯುವತೀಕಲಾಪೈಃ ಕೌತೂಹಲೋದ್ಘಾಟಿತವಾತಯಾನೈಃ .
ಶ್ರೀಮತ್ಸಮಂತಾನ್ನಗರಂ ಬಭಾಸೇ ವಿಯದ್ವಿಮಾನೈರಿವ ಸಾಪ್ಸರೋಭಿಃ .. 3.20
ವಾತಾಯನಾನಾಮವಿಶಾಲಭಾವಾದನ್ಯೋನ್ಯಗಂಡಾರ್ಪಿತಕುಂಡಲಾನಿ .

ಮುಖಾನಿ ರೇಜುಃ ಪ್ರಮದೋತ್ತಮಾನಾಂ ಬದ್ಧಾಃ ಕಲಾಪ ಇವಪಂಕಜಾನಾಂ .. 3.21
ತಸ್ಮಿನ್ ಕುಮಾರಂ ಪಥಿ ವೀಕ್ಷಮಾಣಾಃ ಸ್ತ್ರಿಯೋ ಬಭುರ್ಗಾಮಿವ ಗಂತುಕಾಮಾಃ .
ಊರ್ಧ್ವೋನ್ಮುಖಾಶ್ಚೈನಮುದೀಕ್ಷಮಾಣಾ ನರಾ ಬಭುರ್ದ್ಯಾಮಿವ ಗಂತುಕಾಮಾಃ
.. 3.22

ದೃಷ್ಟ್ವಾ ಚ ತಂ ರಾಜಸುತಂ ಸ್ತ್ರಿಯಸ್ತಾ ಜಾಜ್ವಲ್ಯಮಾನಂ ವಪುಷಾ ಶ್ರಿಯಾ ಚ .

ಧನ್ಯಾಸ್ಯ ಭಾರ್ಯೇತಿ ಶನೈರವೋಚಞ್ಶುದ್ಧೈರ್ಮನೋಭಿಃ ಖಲು ನಾನ್ಯಭಾವಾತ್
.. 3.23

ಅಯಂ ಕಿಲ ವ್ಯಾಯತಪೀನಬಾಹೂ ರೂಪೇಣ ಸಾಕ್ಷಾದಿವ ಪುಷ್ಪಕೇತುಃ .

ತ್ಯಕ್ತ್ವಾ ಶ್ರಿಯಂ ಧರ್ಮಮುಪೇಷ್ಯತೀತಿ ತಸ್ಮಿನ್ ಹಿತಾ ಗೌರವಮೇವ ಚಕ್ರುಃ .. 3.24
ಕೀರ್ಣಂ ತಥಾ ರಾಜಪಥಂ ಕುಮಾರಃ ಪೌರೈರ್ವಿನೀತೈಃ ಶುಚಿಧೀರವೇಷೈಃ .
ತತ್ಪೂರ್ವಮಾಲೋಕ್ಯ ಜಹರ್ಷ ಕಿಂಚಿನ್ಮೇನೇ ಪುನರ್ಭಾವಮಿವಾತ್ಮನಶ್ಚ .. 3.25
ಪುರಂ ತು ತತ್ಸ್ವರ್ಗಮಿವ ಪ್ರಹೃಷ್ಟಂ ಶುದ್ಧಾಧಿವಾಸಾಃ ಸಮವೇಕ್ಷ್ಯ ದೇವಾಃ .
ಜೀರ್ಣಂ ನರಂ ನಿರ್ಮಮಿರೇ ಪ್ರಯಾತುಂ ಸಂಚೋದನಾರ್ಥಂ ಕ್ಷಿತಿಪಾತ್ಮಜಸ್ಯ ..
3.26

ತತಃ ಕುಮಾರೋ ಜರಯಾಭಿಭೂತಂ ದೃಷ್ಟ್ವಾ ನರೇಭ್ಯಃ ಪೃಥಗಾಕೃತಿಂ ತಂ .

ಉವಾಚ ಸಂಗ್ರಾಹಕಮಾಗತಾಸ್ಥಸ್ತತ್ರೈವ ನಿಷ್ಕಂಪನಿವಿಷ್ಟದೃಷ್ಟಿಃ .. 3.27
ಕ ಏಷ ಭೋಃ ಸೂತ ನರೋಽಭ್ಯುಪೇತಃ ಕೇಶೈಃ ಸಿತೈರ್ಯಷ್ಟಿವಿಷಕ್ತಹಸ್ತಃ .
ಭ್ರೂಸಂವೃತಾಕ್ಷಃ ಶಿಥಿಲಾನತಾಂಗಃ ಕಿಂ ವಿಕ್ರಿಯೈಷಾ ಪ್ರಕೃತಿರ್ಯದೃಚ್ಚಾ .. 3.28
ಇತ್ಯೇವಮುಕ್ತಃ ಸ ರಥಪ್ರಣೇತಾ ನಿವೇದಯಾಮಾಸ ನೃಪಾತ್ಮಜಾಯ .

ಸಂರಕ್ಷ್ಯಮಪ್ಯರ್ಥಮದೋಷದರ್ಶೀ ತೈರೇವ ದೇವೈಃ ಕೃತಬುದ್ಧಿಮೋಹಃ .. 3.29
ರೂಪಸ್ಯ ಹರ್ತ್ರೀ ವ್ಯಸನಂ ಬಲಸ್ಯ ಶೋಕಸ್ಯಯೋನಿರ್ನಿಧನಂ ರತೀನಾಂ .

ನಾಶಃ ಸ್ಮೃತೀನಾಂ ರಿಪುರಿಂದ್ರಿಯಾಣಾಮೇಷಾ ಜರಾ ನಾಮ ಯಯೈಷ ಭಗ್ನಃ ..
3.30

ಪೀತಂ ಹ್ಯನೇನಾಪಿ ಪಯಃ ಶಿಶುತ್ವೇ ಕಾಲೇನ ಭೂಯಃ ಪರಿಮೃಷ್ಟಮುರ್ವ್ಯಾಂ .

ಕ್ರಮೇಣ ಭೂತ್ವಾ ಚ ಯುವಾ ವಪುಷ್ಮಾನ್ ಕ್ರಮೇಣ ತೇನೈವ ಜರಾಮುಪೇತಃ ..
3.31

ಇತ್ಯೇವಮುಕ್ತೇ ಚಲಿತಃ ಸ ಕಿಂಚಿದ್ರಾಜಾತ್ಮಜಃ ಸೂತಮಿದಂ ಬಭಾಷೇ .
ಕಿಮೇಷ ದೋಷೋ ಭವಿತಾ ಮಮಾಪೀತ್ಯಸ್ಮೈ ತತಃ ಸಾರಥಿರಭ್ಯುವಾಚ .. 3.32

ಆಯುಷ್ಮತೋಽಪ್ಯೇಷ ವಯಃಪ್ರಕರ್ಷಾನ್ನಿಃಸಂಶಯಂ ಕಾಲವಶೇನ ಭಾವೀ .
ಏವಂ ಜರಾಂ ರೂಪವಿನಾಶಯಿತ್ರೀಂ ಜಾನಾತಿ ಚೈವೇಚ್ಛತಿ ಚೈಷ ಲೋಕಃ .. 3.33
ತತಃ ಸ ಪೂರ್ವಾಶಯಶುದ್ಧಬುದ್ಧಿರ್ವಿಸ್ತೀರ್ಣಕಲ್ಪಾಚಿತಪುಣ್ಯಕರ್ಮಾ .

ಶ್ರುತ್ವಾ ಜರಾಂ ಸಂವಿವಿಜೇ ಮಹಾತ್ಮಾ ಮಹಾಶನೇರ್ಘೋಷಮಿವಾಂತಿಕೇ ಗೌಃ ..
3.34

ನಿಃಶ್ವಸ್ಯ ದೀರ್ಘಂ ಸ ಶಿರಃ ಪ್ರಕಂಪ್ಯ ತಸ್ಮಿಂಶ್ಚ ಜೀರ್ಣೇ ವಿನಿವೇಶ್ಯ ಚಕ್ಷುಃ .
ತಾಂ ಚೈವ ದೃಷ್ಟ್ವಾ ಜನತಾಂ ಸಹರ್ಷಾಂ ವಾಕ್ಯಂ ಸ ಸಂವಿಗ್ನಮಿದಂ ಜಗಾದ .. 3.35

ಏವಂ ಜರಾ ಹಂತಿ ಚ ನಿರ್ವಿಶೇಷಂ ಸ್ಮೃತಿಂ ಚ ರೂಪಂ ಚ ಪರಾಕ್ರಮಂ ಚ .

ನ ಚೈವ ಸಂವೇಗಮುಪೈತಿ ಲೋಕಃ ಪ್ರತ್ಯಕ್ಷತೋಽಪೀದೃಶಮೀಕ್ಷಮಾಣಃ .. 3.36
ಏವಂ ಗತೇ ಸೂತ ನಿವರ್ತಯಾಶ್ವಾನ್ ಶೀಘ್ರಂ ಗೃಹಾಣ್ಯೇವ ಭವಾನ್ಪ್ರಯಾತು .
ಉದ್ಯಾನಭೂಮೌ ಹಿ ಕುತೋ ರತಿರ್ಮೇ ಜರಾಭವೇ ಚೇತಸಿ ವರ್ತಮಾನೇ .. 3.37

ಅಥಾಜ್ಞಯಾ ಭರ್ತೃಸುತಸ್ಯ ತಸ್ಯ ನಿವರ್ತಯಾಮಾಸ ರಥಂ ನಿಯಂತಾ .
ತತಃ ಕುಮಾರೋ ಭವನಂ ತದೇವ ಚಿಂತಾವಶಃ ಶೂನ್ಯಮಿವ ಪ್ರಪೇದೇ .. 3.38
ಯದಾ ತು ತತ್ರೈವ ನ ಶರ್ಮ ಲೇಭೇ ಜರಾ ಜರೇತಿ ಪ್ರಪರೀಕ್ಷಮಾಣಃ .
ತತೋ ನರೇಂದ್ರಾನುಮತಃ ಸ ಭೂಯಃ ಕ್ರಮೇಣ ತೇನೈವ ಬಹಿರ್ಜಗಾಮ .. 3.39

ಅಥಾಪರಂ ವ್ಯಾಧಿಪರೀತದೇಹಂ ತ ಏವ ದೇವಾಃ ಸಸೃಜುರ್ಮನುಷ್ಯಂ .

ದೃಷ್ಟ್ವಾ ಚ ತಂ ಸಾರಥಿಮಾಬಭಾಷೇ ಶೌದ್ಧೋದನಿಸ್ತದ್ಗತದೃಷ್ಟಿರೇವ .. 3.40

ಸ್ಥೂಲೋದರಃ ಶ್ವಾಸಚಲಚ್ಛರೀರಃ ಸ್ರಸ್ತಾಂಸಬಾಹುಃ ಕೃಶಪಾಂಡುಗಾತ್ರಃ .
ಅಂಬೇತಿ ವಾಚಂ ಕರುಣಂ ಬ್ರುವಾಣಃ ಪರಂ ಸಮಾಶ್ಲಿಷ್ಯ ನರಃ ಕ ಏಷಃ .. 3.41
ತತೋಽಬ್ರವೀತ್ಸಾರಥಿರಸ್ಯ ಸೌಮ್ಯ ಧಾತುಪ್ರಕೋಪಪ್ರಭವಃ ಪ್ರವೃದ್ಧಃ .
ರೋಗಾಭಿಧಾನಃ ಸುಮಹಾನನರ್ಥಃ ಶಕ್ರೋಽಪಿಯೇನೈಷ ಕೃತೋಽಸ್ವತಂತ್ರಃ .. 3.42
ಇತ್ಯೂಚಿವಾನ್ ರಾಜಸುತಃ ಸ ಭೂಯಸ್ತಂ ಸಾನುಕಂಪೋ ನರಮೀಕ್ಷಮಾಣಃ .
ಅಸ್ಯೈವ ಜಾತಃ ಪೃಥಗೇಷ ದೋಷಃ ಸಾಮಾನ್ಯತೋ ರೋಗಭಯಂ ಪ್ರಜಾನಾಂ ..

3.43

ತತೋ ಬಭಾಷೇ ಸ ರಥಪ್ರಣೇತಾ ಕುಮಾರ ಸಾಧಾರಣ ಏಷ ದೋಷಃ .
ಏವಂ ಹಿ ರೋಗೈಃ ಪರಿಪೀಡ್ಯಮಾನೋ ರುಜಾತುರೋ ಹರ್ಷಮುಪೈತಿ ಲೋಕಃ ..
3.44

ಇತಿ ಶ್ರುತಾರ್ಥಃ ಸ ವಿಷಣ್ಣಚೇತಾಃ ಪ್ರಾವೇಪತಾಂಬೂರ್ಮಿಗತಃ ಶಶೀವ .

ಇದಂ ಚ ವಾಕ್ಯಂ ಕರುಣಾಯಮಾನಃ ಪ್ರೋವಾಚ ಕಿಂಚಿನ್ಮೃದುನಾ ಸ್ವರೇಣ .. 3.45

ಇದಂ ಚ ರೋಗವ್ಯಸನಂ ಪ್ರಜಾನಾಂ ಪಶ್ಯಂಶ್ಚ ವಿಶ್ರಂಭಮುಪೈತಿ ಲೋಕಃ .
ವಿಸ್ತೀರ್ಣವಿಜ್ಞಾನಮಹೋ ನರಾಣಾಂ ಹಸಂತಿಯೇ ರೋಗಭಯೈರಮುಕ್ತಾಃ .. 3.46
ನಿವರ್ತ್ಯತಾಂ ಸೂತ ವಹಿಃಪ್ರಯಾಣಾನ್ನರೇಂದ್ರಸದ್ಮೈವ ರಥಃ ಪ್ರಯಾತು .
ಶ್ರುತ್ವಾ ಚ ಮೇ ರೋಗಭಯಂ ರತಿಭ್ಯಃ ಪ್ರತ್ಯಾಹತಂ ಸಂಕುಚತೀವ ಚೇತಃ .. 3.47
ತತೋ ನಿವೃತ್ತಃ ಸ ನಿವೃತ್ತಹರ್ಷಃ ಪ್ರಧ್ಯಾನಯುಕ್ತಃ ಪ್ರವಿವೇಶ ಸದ್ಮ .
ತಂ ದ್ವಿಸ್ತಥಾ ಪ್ರೇಕ್ಷ್ಯ ಚ ಸನ್ನಿವೃತ್ತಂ ಪುರ್ಯಾಗಮಂ ಭೂಮಿಪತಿಶ್ಚಕಾರ .. 3.48

ಶ್ರುತ್ವಾ ನಿಮಿತ್ತಂ ತು ನಿವರ್ತನಸ್ಯ ಸಂತ್ಯಕ್ತಮಾತ್ಮಾನಮನೇನ ಮೇನೇ .
ಮಾರ್ಗಸ್ಯ ಶೌಚಾಧಿಕೃತಾಯ ಚೈವ ಚುಕ್ರೋಶ ರುಷ್ಟೋಽಪಿ ಚ ನೋಗ್ರದಂಡಃ ..
3.49

ಭೂಯಶ್ಚ ತಸ್ಮೈ ವಿದಧೇ ಸುತಾಯ ವಿಶೇಷಯುಕ್ತಂ ವಿಷಯಪ್ರಕಾರಂ .

ಚಲೇಂದ್ರಿಯತ್ವಾದಪಿ ನಾಪಿ ಶಕ್ತೋ ನಾಸ್ಮಾನ್ವಿಜಹ್ಯಾದಿತಿ ನಾಥಮಾನಃ .. 3.50
ಯದಾ ಚ ಶಬ್ದಾದಿಭಿರಿಂದ್ರಿಯಾರ್ಥೈರಂತಃಪುರೇ ನೈವ ಸುತೋಽಸ್ಯ ರೇಮೇ .
ತತೋ ವಹಿರ್ವ್ಯಾದಿಶತಿ ಸ್ಮ ಯಾತ್ರಾಂ ರಸಾಂತರಂ ಸ್ಯಾದಿತಿ ಮನ್ಯಮಾನಃ .. 3.51

ಸ್ನೇಹಾಚ್ಚ ಭಾವಂ ತನಯಸ್ಯ ಬುದ್ಧ್ವಾ ಸಂವೇಗದೋಷಾನವಿಚಿಂತ್ಯ ಕಾಂಶ್ಚಿತ್ .

ಯೋಗ್ಯಾಃ ಸಮಾಜ್ಞಾಪಯತಿ ಸ್ಮ ತತ್ರ ಕಲಾಸ್ವಭಿಜ್ಞ ಇತಿ ವಾರಮುಖ್ಯಾಃ .. 3.52
ತತೋ ವಿಶೇಷೇಣ ನರೇಂದ್ರಮಾರ್ಗೇ ಸ್ವಲಂಕೃತೇ ಚೈವ ಪರೀಕ್ಷಿತೇ ಚ .

ವ್ಯತ್ಯಾಸ್ಯ ಸೂತಂ ಚ ರಥಂ ಚ ರಾಜಾ ಪ್ರಸ್ಥಾಪಯಾಮಾಸ ಬಹಿಃ ಕುಮಾರಂ .. 3.53
ತತಸ್ತಥಾ ಗಚ್ಚತಿ ರಾಜಪುತ್ರೇ ತೈರೇವ ದೇವೈರ್ವಿಹಿತೋ ಗತಾಸುಃ .
ತಂ ಚೈವಮಾರ್ಗೇಮೃತಮುಹ್ಯಮಾನಂ ಸೂತಃ ಕುಮಾರಶ್ಚ ದದರ್ಶ ನಾನ್ಯಃ .. 3.54
ಅಥಾಬ್ರವೀದ್ರಾಜಸುತಃ ಸ ಸೂತಂ ನರೈಶ್ಚತುರ್ಭಿರ್ಹ್ರಿಯತೇ ಕ ಏಷಃ .
ದೀನೈರ್ಮನುಷ್ಯೈರನುಗಮ್ಯಮಾನೋಯೋ ಭೂಷಿತೋಽಶ್ವಾಸ್ಯವರುದ್ಯತೇ ಚ ..

3.55

ತತಃ ಸ ಶುದ್ಧಾತ್ಮಭಿರೇವ ದೇವೈಃ ಶುದ್ಧಾಧಿವಾಸೈರಭಿಭೂತಚೇತಾಃ .
ಅವಾಚ್ಯಮಪ್ಯರ್ಥಮಿಮಂ ನಿಯಂತಾ ಪ್ರವ್ಯಾಜಹಾರಾರ್ಥವಿದೀಶ್ವರಾಯ .. 3.56

ಬುದ್ಧೀಂದ್ರಿಯಪ್ರಾಣಗುಣೈರ್ವಿಯುಕ್ತಃ ಸುಪ್ತೋ ವಿಸಂಜ್ಞಸ್ತೃಣಕಾಷ್ಠಭೂತಃ .
ಸಂಬಧ್ಯ ಸಂರಕ್ಷ್ಯ ಚಯತ್ನವದ್ಭಿಃ ಪ್ರಿಯಾಪ್ರಿಯೈಸ್ತ್ಯಜ್ಯತ ಏಷ ಕೋಽಪಿ .. 3.57

ಇತಿ ಪ್ರಣೇತುಃ ಸ ನಿಶಮ್ಯ ವಾಕ್ಯಂ ಸಂಚುಕ್ಷುಭೇ ಕಿಂಚಿದುವಾಚ ಚೈನಂ .

ಕಿಂ ಕೇವಲಸ್ಯೈವ ಜನಸ್ಯ ಧರ್ಮಃ ಸರ್ವಪ್ರಜಾನಾಮಯಮೀದೃಶೋಽನ್ತಃ .. 3.58
ತತಃ ಪ್ರಣೇತಾ ವದತಿ ಸ್ಮ ತಸ್ಮೈ ಸರ್ವಪ್ರಜಾನಾಮಯಮಂತಕರ್ಮಾ .

ಹೀನಸ್ಯಮಧ್ಯಸ್ಯಮಹಾತ್ಮನೋ ವಾ ಸರ್ವಸ್ಯ ಲೋಕೇ ನಿಯತೋ ವಿನಾಶಃ .. 3.59
ತತಃ ಸ ಧೀರೋಽಪಿ ನರೇಂದ್ರಸೂನುಃ ಶ್ರುತ್ವೈವ ಮೃತ್ಯುಂ ವಿಷಸಾದ ಸದ್ಯಃ .
ಅಂಸೇನ ಸಂಶ್ಲಿಷ್ಯ ಚ ಕೂಬರಾಗ್ರಂ ಪ್ರೋವಾಚ ನಿಹ್ರಾದವತಾ ಸ್ವರೇಣ .. 3.60

ಇಯಂ ಚ ನಿಷ್ಠಾ ನಿಯತಂ ಪ್ರಜಾನಾಂ ಪ್ರಮಾದ್ಯತಿ ತ್ಯಕ್ತಭಯಶ್ಚ ಲೋಕಃ .
ಮನಾಂಸಿ ಶಂಕೇ ಕಠಿನಾನಿ ನೃಣಾಂ ಸ್ವಸ್ಥಾಸ್ತಥಾ ಹ್ಯಧ್ವನಿ ವರ್ತಮಾನಾಃ .. 3.61
ತಸ್ಮಾದ್ರಥಂ ಸೂತ ನಿವರ್ತ್ಯತಾಂ ನೋ ವಿಹಾರಭೂಮೌ ನ ಹಿ ದೇಶಕಾಲಃ .
ಜಾನನ್ವಿನಾಶಂ ಕಥಮಾರ್ತ್ತಿಕಾಲೇ ಸಚೇತನಃ ಸ್ಯಾದಿಹ ಹಿ ಪ್ರಮತ್ತಃ .. 3.62
ಇತಿ ಬ್ರುವಾಣೇಽಪಿ ನರಾಧಿಪಾತ್ಮಜೇ ನಿವರ್ತಯಾಮಾಸ ಸ ನೈವ ತಂ ರಥಂ .

ವಿಶೇಷಯುಕ್ತಂ ತು ನರೇಂದ್ರಶಾಸನಾತ್ಸ ಪದ್ಮಖಂಡಂ ವನಮೇವ ನಿರ್ಯಯೌ ..
3.63

ತತಃ ಶಿವಂ ಕುಸುಮಿತಬಾಲಪಾದಪಂ ಪರಿಭ್ರಮತ್ಪ್ರಮುದಿತಮತ್ತಕೋಕಿಲಂ .

ವಿಪಾನವತ್ಸಕಮಲಚಾರುದೀರ್ಘಿಕಂ ದದರ್ಶ ತದ್ವನಮಿವ ನಂದನಂ ವನಂ .. 3.64

ವರಾಂಗನಾಗಣಕಲಿಲಂ ನೃಪಾತ್ಮಜಸ್ತತೋ ಬಲಾದ್ವನಮಭಿನೀಯತೇ ಸ್ಮ ತತ್ .

ವರಾಪ್ಸರೋವೃತಮಲಕಾಧಿಪಾಲಯಂ ನವವ್ರತೋ ಮುನಿರಿವ ವಿಘ್ನಕಾತರಃ ..

3.65

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇ ಸಂವೇಗೌತ್ಪತ್ತಿರ್ನಾಮ ತೃತೀಯಃ ಸರ್ಗಃ .. 3 ..

Book IV [ಸ್ತ್ರೀವಿಘಾತನೋ]
ತತಸ್ತಸ್ಮಾತ್ ಪುರೋದ್ಯಾನಾತ್ ಕೌತೂಹಲಚಲೇಕ್ಷಣಾಃ .
ಪ್ರತ್ಯುಜ್ಜಗ್ಮುರ್ನೃಪಸುತಂ ಪ್ರಾಪ್ತಂ ವರಮಿವ ಸ್ತ್ರಿಯಃ .. 4.1
ಅಭಿಗಮ್ಯ ಚ ತಾಸ್ತಸ್ಮೈ ವಿಸ್ಮಯೋತ್ಫುಲ್ಲಲೋಚನಾಃ .
ಚಕ್ರಿರೇ ಸಮುದಾಚಾರಂ ಪದ್ಮಕೋಶನಿಭೈಃ ಕರೈಃ .. 4.2
ತಸ್ಥುಶ್ಚ ಪರಿವಾರ್ಯೈನಂ ಮನ್ಮಥಾಕ್ಷಿಪ್ತಚೇತಸಃ .
ನಿಶ್ಚಲೈಃ ಪ್ರೀತಿವಿಕಚೈಃ ಪಿಬಂತ್ಯ ಇವ ಲೋಚನೈಃ .. 4.3
ತಂ ಹಿ ತಾ ಮೇನಿರೇ ನಾರ್ಯಃ ಕಾಮೋ ವಿಗ್ರಹವಾನಿತಿ .

ಶೋಭಿತಂ ಲಕ್ಷಣೈರ್ದೀಪ್ತೈಃ ಸಹಜೈರ್ಭೂಷಣೈರಿವ .. 4.4

ಸೌಮ್ಯತ್ವಾಚ್ಚೈವ ಧೈರ್ಯಾಚ್ಛ ಕಾಶ್ಚಿದೇನಂ ಪ್ರಜಜ್ಞಿರೇ .
ಅವತೀರ್ಣೋ ಮಹೀಂ ಸಾಕ್ಷಾದ್ ಸುಧಾಂಶುಶ್ಚಂದ್ರಮಾ ಇವ .. 4.5

ತಸ್ಯ ತಾ ವಪುಷಾಕ್ಷಿಪ್ತಾ ನಿರ್ಗ್ರಹೀತುಂ ಜಜೃಂಭಿರೇ .
ಅನ್ಯೋನ್ಯಂ ದೃಷ್ಟಿಭಿರ್ಗತ್ವಾ ಶನೈಶ್ಚ ವಿನಿಶಶ್ವಸುಃ .. 4.6
ಏವಂ ತಾ ದೃಷ್ಟಿಮಾತ್ರೇಣ ನಾರ್ಯೋ ದದೃಶುರೇವ ತಂ .

ನ ವ್ಯಾಜಹ್ರುರ್ನ ಜಹಸುಃ ಪ್ರಭಾವೇಣಾಸ್ಯ ಯಂತ್ರಿತಾಃ .. 4.7
ತಾಸ್ತಥಾ ತು ನಿರಾರಂಭಾ ದೃಷ್ಟ್ವಾ ಪ್ರಣಯವಿಕ್ಲವಾಃ .
ಪುರೋಹಿತಸುತೋ ಧೀಮಾನುದಾಯೀ ವಾಕ್ಯಮಬ್ರವೀತ್ .. 4.8

ಸರ್ವಾಃ ಸರ್ವಕಲಾಜ್ಞಾಃ ಸ್ಥ ಭಾವಗ್ರಹಣಪಂಡಿತಾಃ .
ರೂಪಚಾತುರ್ಯಸಂಪನ್ನಾಃ ಸ್ವಗುಣೈರ್ಮುಖ್ಯತಾಂ ಗತಾಃ .. 4.9
ಶೋಭಯೇತ ಗುಣೈರೇಭಿರಪಿ ತಾನುತ್ತರಾನ್ ಕುರೂನ್ .

ಕುವೇರಸ್ಯಾಪಿ ಚ ಕ್ರೀಡಂ ಪ್ರಾಗೇವ ವಸುಧಾಮಿಮಾಂ .. 4.10

ಶಕ್ತಾಶ್ಚಾಲಯಿತುಂ ಯೂಯಂ ವೀತರಾಗಾನೃಷೀನಪಿ .

ಅಪ್ಸರೋಭಿಶ್ಚ ಕಲಿತಾನ್ ಗ್ರಹೀತುಂ ವಿಬುಧಾನಪಿ .. 4.11

ಭಾವಜ್ಞಾನೇನ ಹಾವೇನ ಚಾತುರ್ಯಾದ್ರೂಪಸಂಪದಾ .
ಸ್ತ್ರೀಣಾಮೇವ ಚ ಶಕ್ತಾಃ ಸ್ಥ ಸಂರಾಗೇ ಕಿಂ ಪುನರ್ನೃಣಾಂ .. 4.12

ತಾಸಾಮೇವಂವಿಧಾನಾಂ ವೋ ನಿಯುಕ್ತಾನಾಂ ಸ್ವಗೋಚರೇ .
ಇಯಮೇವಂವಿಧಾ ಚೇಷ್ಟಾ ನ ತುಷ್ಟೋಽಸ್ಮ್ಯಾರ್ಜವೇನ ವಃ .. 4.13
ಇದಂ ನವವಧೂನಾಂ ವೋ ಹ್ರೀನಿಕುಂಚಿತಚಕ್ಷುಷಾಂ .

ಸದೃಶಂ ಚೇಷ್ಟಿತಂ ಹಿ ಸ್ಯಾದಪಿ ವಾ ಗೋಪಯೋಷಿತಾಂ .. 4.14

ಯದ್ಯಪಿ ಸ್ಯಾದಯಂ ವೀರಃ ಶ್ರೀಪ್ರಭಾವಾನ್ಮಹಾನಿತಿ .

ಸ್ತ್ರೀಣಾಮಪಿಮಹತ್ತೇಜ ಇತಿ ಕಾರ್ಯೋಽತ್ರ ನಿಶ್ಚಯಃ .. 4.15
ಪುರಾ ಹಿ ಕಾಶಿಸುಂದರ್ಯಾ ವೇಶವಧ್ವಾ ಮಹಾನೃಷಿಃ .
ತಾಡಿತೋಽಭೂತ್ ಪದನ್ಯಾಸಾದ್ದುರ್ಧರ್ಷೋ ದೈವತೈರಪಿ .. 4.16

ಮಂಥಾಲಗೌತಮೋ ಭಿಕ್ಷುರ್ಜಂಘಯಾ ಬಾಲಮುಖ್ಯಯಾ .
ಪಿಪ್ರೀಷುಶ್ಚ ತದರ್ಥಾರ್ಥಂ ವ್ಯಸೂನ್ ನಿರಹರತ್ ಪುರಾ .. 4.17
ಗೌತಮಂ ದೀರ್ಘತಪಸಂ ಮಹಾರ್ಷಿಂ ದೀರ್ಘಜೀವಿನಂ .

ದಾಕ್ಷಿಣ್ಯರಹಿತಂ ರೂಪಂ ನಿಷ್ಪುಷ್ಪಮಿವ ಕಾನನಂ .. 4.70

ಕಿಂ ವಾ ದಾಕ್ಷಿಣ್ಯಮಾತ್ರೇಣ ಭಾವೇನಾಸ್ತು ಪರಿಗ್ರಹಃ .
ವಿಷಯಾನ್ ದುರ್ಲಭಾಂಲ್ಲಬ್ಧ್ವಾ ನ ಹ್ಯವಜ್ಞಾತುಮರ್ಹಸಿ .. 4.71

ಕಾಮಂ ಪರಮಿತಿ ಜ್ಞಾತ್ವಾ ದೇವೋಽಪಿ ಹಿ ಪುರಂದರಃ .
ಗೌತಮಸ್ಯ ಮುನೇಃ ಪತ್ನೀಮಹಲ್ಯಾಂ ಚಕಮೇ ಪುರಾ .. 4.72
ಅಗಸ್ತ್ಯಃ ಪ್ರಾರ್ಥಯಾಮಾಸ ಸೋಮಭಾರ್ಯಾಂ ಚ ರೋಹಿಣೀಂ .

ತಸ್ಮಾತ್ ತತ್ಸದೃಶಂ ಲೇಭೇ ಲೋಪಾಮುದ್ರಾಮಿತಿ ಶ್ರುತಿಃ .. 4.73
ಔತಥ್ಯಸ್ಯ ಚ ಭಾರ್ಯಾಯಾಂ ಮಮತಾಯಾಂ ಮಹಾತಪಾಃ .
ಮಾರುತ್ಯಾಂ ಜನಯಾಮಾಸ ಭರದ್ವಾಜಂ ಬೃಹಸ್ಪತಿಃ .. 4.74
ಬೃಹಸ್ಪತೇರ್ಮಹಿಷ್ಯಾಂ ಚ ಜುಹ್ವತ್ಯಾಂ ಜುಹ್ವತಾಂ ವರಃ .
ಬುಧಂ ವಿಬುಧಧರ್ಮಾಣಂ ಜನಯಾಮಾಸ ಚಂದ್ರಮಾಃ .. 4.75
ಕಾಲೀಂ ಚೈವ ಪುರಾ ಕನ್ಯಾಂ ಜಲಪ್ರಭವಸಂಭವಾಂ .

ಜಗಾಮಯಮುನಾತೀರೇ ಜಾತರಾಗಃ ಪರಾಶರಃ .. 4.76
ಮಾತಂಗ್ಯಾಮಕ್ಷಮಾಲಾಯಾಂ ಗರ್ಹಿತಾಯಾಂ ರಿರಂಸಯಾ .
ಕಪಿಂಜಲಾದಂ ತನಯಂ ವಸಿಷ್ಠೋಽಜನಯನ್ಮುನಿಃ .. 4.77

ಯಯಾತಿಶ್ಚೈವ ರಾಜರ್ಷಿರ್ವಯಸ್ಯಪಿ ವಿನಿರ್ಗತೇ .
ವಿಶ್ವಾಚ್ಯಾಪ್ಸರಸಾ ಸಾರ್ಧಂ ರೇಮೇ ಚೈತ್ರರಥೇ ವನೇ .. 4.78
ಸ್ತ್ರೀಸಂಸರ್ಗಂ ವಿನಾಶಾಂತಂ ಪಾಂಡುರ್ಜ್ಞಾತ್ವಾಪಿ ಕೌರವಃ .
ಮಾದ್ರೀರೂಪಗುಣಾಕ್ಷಿಪ್ತಃ ಸಿಷೇವೇ ಕಾಮಜಂ ಸುಖಂ .. 4.79

ಕರಾಲಜನಕಶ್ಚೈವ ಹೃತ್ವಾ ಬ್ರಾಹ್ಮಣಕನ್ಯಕಾಂ .

ಅವಾಪ ಭ್ರಂಶಂ ಅಪ್ಯೇವ ನ ತು ತ್ಯಜೇಚ್ಚ ಮನ್ಮಥಂ .. 4.80

ಏವಮಾದ್ಯಾ ಮಹಾತ್ಮಾನೋ ವಿಷಯಾನ್ ಗರ್ಹಿತಾನಪಿ .

ರತಿಹೇತೋರ್ಬುಭುಜಿರೇ ಪ್ರಾಗೇವ ಗುಣಸಂಹಿತಾನ್ .. 4.81

ತ್ವಂ ಪುನರ್ನ್ಯಾಯತಃ ಪ್ರಾಪ್ತಾನ್ ಬಲವಾನ್ ರೂಪವಾನ್ಯುವಾ .
ವಿಷಯಾನವಜಾನಾಸಿಯತ್ರ ಸಕ್ತಮಿದಂ ಜಗತ್ .. 4.82

ಇತಿ ಶ್ರುತ್ವಾ ವಚಸ್ತಸ್ಯ ಶ್ಲಕ್ಷ್ಣಮಾಗಮಸಂಹಿತಂ .

ಮೇಘಸ್ತನಿತನಿರ್ಘೋಷಃ ಕುಮಾರಃ ಪ್ರತ್ಯಭಾಷತ .. 4.83

ಉಪಪನ್ನಮಿದಂ ವಾಕ್ಯಂ ಸೌಹಾರ್ದವ್ಯಂಜಕಂ ತ್ವಯಿ .

ಅತ್ರ ಚ ತ್ವಾನುನೇಷ್ಯಾಮಿಯತ್ರ ಮಾ ದುಷ್ಠು ಮನ್ಯಸೇ .. 4.84
ನಾವಜಾನಾಮಿ ವಿಷಯಾಂಜಾನೇ ಲೋಕಂ ತದಾತ್ಮಕಂ .

ಅನಿತ್ಯಂ ತು ಜಗನ್ಮತ್ವಾ ನಾತ್ರ ಮೇ ರಮತೇ ಮನಃ .. 4.85
ಜರಾ ವ್ಯಾಧಿಶ್ಚ ಮೃತ್ಯುಶ್ಚ ಯದಿ ನ ಸ್ಯಾದಿದಂ ತ್ರಯಂ .

ಮಮಾಪಿ ಹಿಮನೋಜ್ಞೇಷು ವಿಷಯೇಷು ರತಿರ್ಭವೇತ್ .. 4.86

ನಿತ್ಯಂ ಯದ್ಯಪಿ ಹಿ ಸ್ತ್ರೀಣಾಮೇತದೇವ ವಪುರ್ಭವೇತ್ .

ಸಸಂವಿತ್ಕಸ್ಯ ಕಾಮೇಷು ತಥಾಪಿ ನ ರತಿಃ ಕ್ಷಮಾ .. 4.87
ಯದಾ ತು ಜರಯಾ ಪೀತಂ ರೂಪಮಾಸಾಂ ಭವಿಷ್ಯತಿ .

ಆತ್ಮನೋಽಪ್ಯನಭಿಪ್ರೇತಂಮೋಹಾತ್ತತ್ರ ರತಿರ್ಭವೇತ್ .. 4.88

ಮೃತ್ಯುವ್ಯಾಧಿಜರಾಧರ್ಮೋ ಮೃತ್ಯುವ್ಯಾಧಿಜರಾತ್ಮಭಿಃ .
ರಮಮಾಣೋಽಪ್ಯಸಂವಿಗ್ನಃ ಸಮಾನೋ ಮೃಗಪಕ್ಷಿಭಿಃ .. 4.89
ಯದಪ್ಯಾತ್ಥ ಮಹಾತ್ಮಾನಸ್ತೇಽಪಿ ಕಾಮಾತ್ಮಕಾ ಇತಿ .

ಸಂವೇಗೋಽತ್ರ ನ ಕರ್ತವ್ಯೋ ಯದಾ ತೇಷಾಮಪಿ ಕ್ಷಯಃ .. 4.90
ಮಾಹಾತ್ಮ್ಯಂ ನ ಚ ತನ್ಮನ್ಯೇ ಯತ್ರ ಸಾಮಾನ್ಯತಃ ಕ್ಷಯಃ .
ವಿಷಯೇಷು ಪ್ರಸಕ್ತಿರ್ವಾ ಯುಕ್ತಿರ್ವಾ ನಾತ್ಮವತ್ತಯಾ .. 4.91
ಯದಪ್ಯಾತ್ಥಾನೃತೇನಾಪಿ ಸ್ತ್ರೀಜನೇ ವರ್ತ್ಯತಾಮಿತಿ .

ಅನೃತಂ ನಾವಗಚ್ಚಾಮಿ ದಾಕ್ಷಿಣ್ಯೇನಾಪಿ ಕಿಂಚನ .. 4.92

ನ ಚಾನುವರ್ತನಂ ತನ್ಮೇ ರುಚಿತಂಯತ್ರ ನಾರ್ಜವಂ .

ಸರ್ವಭಾವೇನ ಸಂಪರ್ಕೋ ಯದಿ ನಾಸ್ತಿ ಧಿಗಸ್ತು ತತ್ .. 4.93

ಅನೃತೇ ಶ್ರದ್ದಧಾನಸ್ಯ ಸಕ್ತಸ್ಯಾದೋಷದರ್ಶಿನಃ .
ಕಿಂ ಹಿ ವಂಚಯಿತವ್ಯಂ ಸ್ಯಾಜ್ಜಾತರಾಗಸ್ಯ ಚೇತಸಃ .. 4.94
ವಂಚಯಂತಿ ಚಯದ್ಯೇವ ಜಾತರಾಗಾಃ ಪರಸ್ಪರಂ .

ನನು ನೈವ ಕ್ಷಮಂ ದ್ರಷ್ಟುಂ ನರಾಃ ಸ್ತ್ರೀಣಾಂ ನೃಣಾಂ ಸ್ತ್ರಿಯಃ .. 4.95
ತದೇವಂ ಸತಿ ದುಃಖಾರ್ತ್ತಂ ಜರಾಮರಣಭೋಗಿನಂ .

ನ ಮಾಂ ಕಾಮೇಷ್ವನಾರ್ಯೇಷು ಪ್ರತಾರಯಿತುಮರ್ಹಸಿ .. 4.96

ಅಹೋಽತಿಧೀರಂ ಬಲವಚ್ಚ ತೇ ಮನಶ್ಚಲೇಷು ಕಾಮೇಷು ಚ ಸಾರದರ್ಶಿನಃ .
ಭಯೇಽಪಿ ತೀವ್ರೇ ವಿಷಯೇಷು ಸಜ್ಜಸೇ ನಿರೀಕ್ಷಮಾಣೋ ಮರಣಾಧ್ವನಿ ಪ್ರಜಾಃ ..
4.97

ಅಹಂ ಪುನರ್ಭೀರುರತೀವವಿಕ್ಲವೋ ಜರಾವಿಪದ್ವ್ಯಾಧಿಭಯಂ ವಿಚಿಂತಯನ್ .

ಲಭೇ ನ ಶಾಂತಿಂ ನ ಧೃತಿಂ ಕುತೋ ರತಿಂ ನಿಶಾಮಯನ್ದೀಪ್ತಮಿವಾಗ್ನಿನಾ ಜಗತ್
.. 4.98

ಅಸಂಶಯಂಮೃತ್ಯುರಿತಿ ಪ್ರಜಾನತೋ ನರಸ್ಯ ರಾಗೋ ಹೃದಿ ಯಸ್ಯ ಜಾಯತೇ .
ಅಯೋಮಯೀಂ ತಸ್ಯ ಪರೈಮಿಚೇತನಾಂಮಹಾಭಯೇರಕ್ಷತಿಯೋನರೋದಿತಿ
.. 4.99

ಅಥೌ ಕುಮಾರಶ್ಚ ವಿನಿಶ್ಚಯಾತ್ಮಿಕಾಂ ಚಕಾರ ಕಾಮಾಶ್ರಯಘಾತಿನೀಂ ಕಥಾಂ .

ಜನಸ್ಯ ಚಕ್ಷುರ್ಗಮನೀಯಮಂಡಲೋಮಹೀಧರಂ ಚಾಸ್ತಮಿಯಾಯಭಾಸ್ಕರಃ ..
4.100

ತತೋ ವೃಥಾಧಾರಿತಭೂಷಣಸ್ರಜಃ ಕಲಾಗುಣೈಶ್ಚ ಪ್ರಣಯೈಶ್ಚ ನಿಷ್ಫಲೈಃ .
ಸ್ವ ಏವ ಭಾವೇ ವಿನಿಗೃಹ್ಯ ಮನ್ಮಥಂ ಪುರಂಯಯುರ್ಭಗ್ನಮನೋರಥಾಃ ಸ್ತ್ರಿಯಃ
.. 4.101

ತತಃ ಪುರೋದ್ಯಾನಗತಾಂ ಜನಶ್ರಿಯಂ ನಿರೀಕ್ಷ್ಯ ಸಾಯಂ ಪ್ರತಿಸಂಹೃತಾಂ ಪುನಃ .
ಅನಿತ್ಯತಾಂ ಸರ್ವಗತಾಂ ವಿಚಿಂತಯನ್ವಿವೇಶ ಧಿಷ್ಣ್ಯಂ ಕ್ಷಿತಿಪಾಲಕಾತ್ಮಜಃ .. 4.102
ತತಃ ಶ್ರುತ್ವಾ ರಾಜಾ ವಿಷಯವಿಮುಖಂ ತಸ್ಯ ತು ಮನೋ
ನ ಶಿಶ್ಯೇ ತಾಂ ರಾತ್ರಿಂ ಹೃದಯಗತಶಲ್ಯೋ ಗಜ ಇವ .

ಅಥ ಶ್ರಾಂತೋ ಮಂತ್ರೇ ಬಹುವಿವಿಧಮಾರ್ಗೇ ಸಸಚಿವೋ
ನ ಸೋಽನ್ಯತ್ಕಾಮೇಭ್ಯೋ ನಿಯಮನಮಪಶ್ಯತ್ಸುತಮತೇಃ .. 4.103
ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇ ಸ್ತ್ರೀವಿಘಾತನೋ ನಾಮ ಚತುರ್ಥಃ ಸರ್ಗಃ .. 4
..

Book V [ಅಭಿನಿಷ್ಕ್ರಮಣೋ]

ಸ ತಥಾ ವಿಷಯೈರ್ವಿಲೋಭ್ಯಮಾನಃ ಪರಮೋಹೈರಪಿ ಶಾಕ್ಯರಾಜಸೂನುಃ .
ನ ಜಗಾಮ ರತಿಂ ನ ಶರ್ಮ ಲೇಭೇ ಹೃದಯೇ ಸಿಂಹ ಇವಾತಿದಿಗ್ಧವಿದ್ಧಃ .. 5.1
ಅಥಮಂತ್ರಿಸುತೈಃ ಕ್ಷಮೈಃ ಕದಾಚಿತ್ಸಖಿಭಿಶ್ಚಿತ್ರಕಥೈಃ ಕೃತಾನುಯಾತ್ರಃ .
ವನಭೂಮಿದಿದೃಕ್ಷಯಾ ಶಮೇಪ್ಸುರ್ನರದೇವಾನುಮತೋ ವಹಿಃ ಪ್ರತಸ್ಥೇ .. 5.2
ನವರುಕ್ಮಖಲೀನಕಿಂಕಿಣೀಕಂ ಪ್ರಚಲಚ್ಛಾಮರಚಾರುಹೇಮಭಾಂಡಂ .

ಅಭಿರುಹ್ಯ ಸ ಕಂಠಕಂ ಸದಶ್ವಂ ಪ್ರಯಯೌ ಕೇತುಮಿವ ದ್ರುಮಾಬ್ಜಕೇತುಃ .. 5.3
ಸ ನಿಕೃಷ್ಟತರಾಂ ವನಾಂತಭೂಮಿಂ ವನಲೋಭಾಚ್ಚ ಯಯೌಮಹೀಗುಣೇಚ್ಛುಃ .
ಸಲಿಲೋರ್ಮಿವಿಕಾರಸೀರಮಾರ್ಗಾಂ ವಸುಧಾಂ ಚೈವ ದದರ್ಶ ಕೃಷ್ಯಮಾಣಾಂ ..

5.4

ಹಲಭಿನ್ನವಿಕೀರ್ಣಶಷ್ಪದರ್ಭಾಂ ಹತಸೂಕ್ಷ್ಮಕ್ರಿಮಿಕಾಂಡಜಂತುಕೀರ್ಣಾಂ .

ಸಮವೇಕ್ಷ್ಯ ರಸಾಂ ತಥಾವಿಧಾಂ ತಾಂ ಸ್ವಜನಸ್ಯೇವ ಬಧೇ ಭೃಶಂ ಶುಶೋಚ .. 5.5

ಕೃಷತಃ ಪುರುಷಾಂಶ್ಚ ವೀಕ್ಷಮಾಣಃ ಪವನಾರ್ಕಾಂಶುರಜೋವಿಭಿನ್ನವರ್ಣಾನ್ .

ವಹನಕ್ಲಮವಿಕ್ಲವಾಂಶ್ಚ ಧುರ್ಯಾನ್ ಪರಮಾರ್ಯಃ ಪರಮಾಂ ಕೃಪಾಂ ಚಕಾರ ..

5.6

ಅವತೀರ್ಯ ತತಸ್ತುರಂಗಪೃಷ್ಠಾಚ್ಚನಕೈರ್ಗಾಂ ವ್ಯಚರತ್ ಶುಚಾ ಪರೀತಃ .
ಜಗತೋ ಜನನವ್ಯಯಂ ವಿಚಿನ್ವನ್ ಕೃಪಣಂ ಖಲ್ವಿದಮಿತ್ಯುವಾಚ ಚಾರ್ತ್ತಃ .. 5.7
ಮನಸಾ ಚ ವಿವಿಕ್ತತಾಮಭೀಪ್ಸುಃ ಸುಹೃದಸ್ತಾನನುಯಾಯಿನೋ ನಿವಾರ್ಯ .

ಅಭಿತಾರಲಚಾರುಪರ್ಣವತ್ಯಾ ವಿಜನೇಮೂಲಮುಪೇಯಿವಾನ್ಸಜಂಬ್ವಾಃ .. 5.8
ನಿಷಸಾದ ಚ ಪತ್ರಖೋರವತ್ಯಾಂ ಭುವಿ ವೈದೂರ್ಯನಿಕಾಶಶಾದ್ವಲಾಯಾಂ .

ಜಗತಃ ಪ್ರಭವವ್ಯಯೌ ವಿಚಿಂತ್ಯ ಮನಸಶ್ಚ ಸ್ಥಿತಿಮಾರ್ಗಮಾಲಲಂಬೇ .. 5.9
ಸಮವಾಪ್ತಮನಃ ಸ್ಥಿತಿಶ್ಚ ಸದ್ಯೋ ವಿಷಯೇಚ್ಛಾದಿಭಿರಾಧಿಭಿಶ್ಚ ಮುಕ್ತಃ .
ಸವಿತರ್ಕವಿಚಾರಮಾಪ ಶಾಂತಂ ಪ್ರಥಮಂ ಧ್ಯಾನಮನಾಶ್ರವಪ್ರಕಾರಂ .. 5.10

ಅಧಿಗಮ್ಯ ತತೋ ವಿವೇಕಜಂ ತು ಪರಮಪ್ರೀತಿಸುಖಂ [ಮನಃ]ಸಮಾಧಿಂ .

ಇದಮೇವ ತತಃ ಪರಂ ಪ್ರದಧ್ಯೌ ಮನಸಾ ಲೋಕಗತಿಂ ನಿಶಮ್ಯ ಸಮ್ಯಕ್ .. 5.11

ಕೃಪಣಂ ವತಯಜ್ಜನಃ ಸ್ವಯಂ ಸನ್ನರಸೋ ವ್ಯಾಧಿಜರಾವಿನಾಶಧರ್ಮಃ .
ಜರಯಾರ್ದಿತಮಾತುರಂ ಮೃತಂ ವಾ ಪರಮಜ್ಞೋ ವಿಜುಗುಪ್ಸತೇ ಮದಾಂಧಃ ..
5.12

ಇಹ ಚೇದಹಮೀದೃಶಃ ಸ್ವಯಂ ಸನ್ ವಿಜುಗುಪ್ಸೇಯ ಪರಂ ತಥಾಸ್ವಭಾವಂ .

ನ ಭವೇತ್ಸದೃಶಂ ಹಿ ತತ್ಕ್ಷಮಂ ವಾ ಪರಮಂ ಧರ್ಮಮಿಮಂ ವಿಜಾನತೋ ಮೇ ..
5.13

ಇತಿ ತಸ್ಯ ವಿಪಶ್ಯತೋ ಯಥಾವಜ್ಜಗತೋ ವ್ಯಾಧಿಜರಾವಿಪತ್ತಿದೋಷಾನ್ .

ಬಲಯೌವನಜೀವಿತಪ್ರವೃತ್ತೌ ವಿಜಗಾಮಾತ್ಮಗತೋ ಮದಃ ಕ್ಷಣೇನ .. 5.14

ನ ಜಹರ್ಷ ನ ಚಾಪಿ ಚಾನುತೇಪೇ ವಿಚಿಕಿತ್ಸಾಂ ನ ಯಯೌ ನ ತಂದ್ರಿನಿದ್ರೇ .
ನ ಚ ಕಾಮಗುಣೇಷು ಸಂರರಂಜೇ ನ ಚ ದಿದ್ವೇಷ ಪರಂ ನ ಚಾವಮೇನೇ .. 5.15
ಇತಿ ಬುದ್ಧಿರಿಯಂ ಚ ನೀರಜಸ್ಕಾ ವವೃಧೇ ತಸ್ಯ ಮಹಾತ್ಮನೋ ವಿಶುದ್ಧಾ .
ಪುರುಷೈರಪರೈರದೃಶ್ಯಮಾನಃ ಪುರುಷಶ್ಚೋಪಸಸರ್ಪ ಭಿಕ್ಷುವೇಶಃ .. 5.16
ನರದೇವಸುತಸ್ತಮಭ್ಯಪೃಚ್ಚದ್ವದ ಕೋಽಸೀತಿ ಶಶಂಸ ಸೋಽಥ ತಸ್ಮೈ .

ಸ ಚ ಪುಂಗವ ಜನ್ಮಮೃತ್ಯುಭೀತಃ ಶ್ರಮಣಃ ಪ್ರವ್ರಜಿತೋಽಸ್ಮಿ ಮೋಕ್ಷಹೇತೋಃ ..
5.17

ಜಗತಿ ಕ್ಷಯಧರ್ಮಕೇ ಮುಮುಕ್ಷುರ್ಮೃಗಯೇಽಹಂ ಶಿವಮಕ್ಷಯಂ ಪದಂ ತತ್ .

ಅಜನೋಽನ್ಯಜನೈರತುಲ್ಯಬುದ್ಧಿರ್ವಿಷಯೇಭ್ಯೋ ವಿನಿವೃತ್ತರಾಗದೋಷಃ .. 5.18
ನಿವಸನ್ ಕ್ವಚಿದೇವ ವೃಕ್ಷಮೂಲೇ ವಿಜನೇ ವಾಯತನೇ ಗಿರೌ ವನೇ ವಾ .
ವಿಚರಾಮ್ಯಪರಿಗ್ರಹೋ ನಿರಾಶಃ ಪರಮಾರ್ಥಾಯಯಥೋಪಪನ್ನಭಿಕ್ಷುಃ .. 5.19
ಇತಿ ಪಶ್ಯತ ಏವ ರಾಜಸೂನೋರಿದಮುಕ್ತ್ವಾ ಸ ನಭಃ ಸಮುತ್ಪಪಾತ .

ಸ ಹಿ ತದ್ವಪುರನ್ಯಬುದ್ಧಿದರ್ಶೀ ಸ್ಮೃತಯೇ ತಸ್ಯ ಸಮೇಯಿವಾನ್ ದಿವೌಕಾಃ .. 5.20
ಗಗನಂ ಖಗವದ್ಗತೇ ಚ ತಸ್ಮಿನ್ ನೃವರಃ ಸಂಜಹೃಷೇ ವಿಸಿಸ್ಮಿಯೇ ಚ .

ಉಪಲಭ್ಯ ತತಶ್ಚ ಧರ್ಮಸಂಜ್ಞಾಮಭಿನಿರ್ಯಾಣವಿಧೌ ಮತಿಂ ಚಕಾರ .. 5.21

ತತ ಇಂದ್ರಸಮೋ ಜಿತೇಂದ್ರಿಯಶ್ಚ ಪ್ರವಿವಿಕ್ಷುಃ ಪರಮಾಶ್ವಮಾರುರೋಹ .

ಪರಿವರ್ತ್ಯ ಜನಂ ತ್ವವೇಕ್ಷಮಾಣಸ್ತತ ಏವಾಭಿಮತಂ ವನಂ ನ ಭೇಜೇ .. 5.22
ಸ ಜರಾಮರಣಕ್ಷಯಂ ಚಿಕೀರ್ಷುರ್ವನವಾಸಾಯಮತಿಂ ಸ್ಮೃತೌ ನಿಧಾಯ .

ಪ್ರವಿವೇಶ ಪುನಃ ಪುರಂ ನ ಕಾಮಾದ್ವನಭೂಮೇರಿವಮಂಡಲಂ ದ್ವಿಪೇಂದ್ರಃ .. 5.23
ಸುಖಿತಾ ವತ ನಿರ್ವೃತಾ ಚ ಸಾ ಸ್ತ್ರೀ ಪತಿರೀದೃಕ್ತ್ವಮಿವಾಯತಾಕ್ಷಯಸ್ಯಾಃ .
ಇತಿ ತಂ ಸಮುದೀಕ್ಷ್ಯ ರಾಜಕನ್ಯಾ ಪ್ರವಿಶಂತಂ ಪಥಿ ಸಾಂಜಲಿರ್ಜಗಾದ .. 5.24

ಅಥ ಘೋಷಮಿಮಂಮಹಾಭ್ರಘೋಷಃ ಪರಿಶುಶ್ರಾವ ಶಮಂ ಪರಂ ಚ ಲೇಭೇ .
ಶ್ರುತವಾಂಶ್ಚ ಹಿ ನಿರ್ವೃತೇತಿ ಶಬ್ದಂ ಪರಿನಿರ್ವಾಣವಿಧೌ ಮತಿಂ ಚಕಾರ .. 5.25

ಅಥ ಕಾಂಚನಶೈಲಶೃಂಗವರ್ಷ್ಮಾ ಗಜಮೇಘರ್ಷಭಬಾಹುನಿಸ್ವನಾಕ್ಷಃ .
ಕ್ಷಯಮಕ್ಷಯಧರ್ಮಜಾತರಾಗಃ ಶಶಿಸಿಂಹಾನನವಿಕ್ರಮಃ ಪ್ರಪೇದೇ .. 5.26
ಮೃಗರಾಜಗತಿಸ್ತತೋಽಭ್ಯಗಚ್ಚನ್ನೃಪತಿಂ ಮಂತ್ರಿಗಣೈರುಪಾಸ್ಯಮಾನಂ .

ಸಮಿತೌ ಮರುತಾಮಿವ ಜ್ವಲಂತಂ ಮಘವಂತಂ ತ್ರಿದಿವೇ ಸನತ್ಕುಮಾರಃ .. 5.27
ಪ್ರಣಿಪತ್ಯ ಚ ಸಾಂಜಲಿರ್ಬಭಾಷೇ ದಿಶ ಮಹ್ಯಂ ನರದೇವ ಸಾಧ್ವನುಜ್ಞಾಂ .

ಪರಿವಿವ್ರಜಿಷಾಮಿಮೋಕ್ಷಹೇತೋರ್ನಿಯತೋ ಹ್ಯಸ್ಯ ಜನಸ್ಯ ವಿಪ್ರಯೋಗಃ .. 5.28
ಇತಿ ತಸ್ಯ ವಚೋ ನಿಶಮ್ಯ ರಾಜಾ ಕರಿಣೇವಾಭಿಹತೋ ದ್ರುಮಶ್ಚಚಾಲ .

ಕಮಲಪ್ರತಿಮೇಽಞ್ಜಲೌ ಗೃಹೀತ್ವಾ ವಚನಂ ಚೇದಮುವಾಚ ವಾಷ್ಪಕಂಠಃ .. 5.29

ಪ್ರತಿಸಂಹರ ತಾತ ಬುದ್ಧಿಮೇತಾಂ ನ ಹಿ ಕಾಲಸ್ತವ ಧರ್ಮಸಂಶ್ರಯಸ್ಯ .
ವಯಸಿ ಪ್ರಥಮೇ ಮತೌ ಚಲಾಯಾಂ ಬಹುದೋಷಾಂ ಹಿ ವದಂತಿ
ಧರ್ಮಚರ್ಯಾಂ .. 5.30

ವಿಷಯೇಷು ಕುತೂಹಲೇಂದ್ರಿಯಸ್ಯ ವ್ರತಖೇದೇಷ್ವಸಮರ್ಥನಿಶ್ಚಯಸ್ಯ .
ತರುಣಸ್ಯ ಮನಶ್ಚಲತ್ಯರಣ್ಯಾದನಭಿಜ್ಞಸ್ಯ ವಿಶೇಷತೋಽವಿವೇಕಂ .. 5.31

ಮಮ ತು ಪ್ರಿಯಧರ್ಮ ಧರ್ಮಕಾಲಸ್ತ್ವಯಿ ಲಕ್ಷ್ಮೀಮವಸೃಜ್ಯ ಲಕ್ಷ್ಯಭೂತೇ .
ಸ್ಥಿರವಿಕ್ರಮ ವಿಕ್ರಮೇಣ ಧರ್ಮಸ್ತವ ಹಿತ್ವಾ ತು ಗುರುಂ ಭವೇದಧರ್ಮಃ .. 5.32
ತದಿಮಂ ವ್ಯವಸಾಯಮುತ್ಸೃಜ ತ್ವಂ ಭವ ತಾವನ್ನಿರತೋ ಗೃಹಸ್ಥಧರ್ಮೇ .

ಪುರುಷಸ್ಯ ವಯಃಸುಖಾನಿ ಭುಕ್ತ್ವಾ ರಮಣೀಯೋ ಹಿ ತಪೋವನಪ್ರವೇಶಃ .. 5.33
ಇತಿ ವಾಕ್ಯಮಿದಂ ನಿಶಮ್ಯ ರಾಜ್ಞಃ ಕಲವಿಂಕಸ್ವರ ಉತ್ತರಂ ಬಭಾಷೇ .
ಯದಿಮೇ ಪ್ರತಿಭೂಶ್ಚತುರ್ಷು ರಾಜನ್ ಭವಸಿ ತ್ವಂ ನ ತಪೋವನಂ ಶ್ರಯಿಷ್ಯೇ ..
5.34

ನ ಭವೇನ್ಮರಣಾಯ ಜೀವಿತಂ ಮೇ ವಿಹರೇತ್ಸ್ವಾಸ್ಥ್ಯಮಿದಂ ಚ ಮೇ ನ ರೋಗಃ .
ನ ಚಯೌವನಮಾಕ್ಷಿಪೇಜ್ಜರಾ ಮೇ ನ ಚ ಸಂಪತ್ತಿಮಪಾಹರೇದ್ವಿಪತ್ತಿಃ .. 5.35
ಇತಿ ದುರ್ಲಭಮರ್ಥಮೂಚಿವಾಂಸಂ ತನಯಂ ವಾಕ್ಯಮುವಾಚ ಶಾಕ್ಯರಾಜಃ .
ತ್ಯಜ ಬುದ್ಧಿಮತಿಮಾಂ ಗತಿಪ್ರವೃತ್ತಾಮವಹಾಸ್ಯೋಽತಿಮನೋರಥಕ್ರಮಶ್ಚ .. 5.36
ಅಥಮೇರುಗುರುರ್ಗುರುಂ ಬಭಾಷೇ ಯದಿ ನಾಸ್ತಿ ಕ್ರಮ ಏಷ ನಾಸ್ತಿ ವಾರ್ಯಃ .
ಶರಣಾಜ್ಜ್ವಲನೇನ ದಹ್ಯಮಾನಾನ್ನ ಹಿ ನಿಶ್ಚಿಕ್ರಮಿಷುಂ ಕ್ಷಮಂ ಗ್ರಹೀತುಂ .. 5.37

ಜಗತಶ್ಚ ಯಥಾ ಧ್ರುವೋ ವಿಯೋಗೋ ನ ತು ಧರ್ಮಾಯ ವರಂ ತ್ವಯಂ
ವಿಯೋಗಃ .
ಅವಶಂ ನನು ವಿಪ್ರಯೋಜಯೇನ್ಮಾಮಕೃತಸ್ವಾರ್ಥಮತೃಪ್ತಮೇವ ಮೃತ್ಯುಃ .. 5.38
ಇತಿ ಭೂಮಿಪತಿರ್ನಿಶಮ್ಯ ತಸ್ಯ ವ್ಯವಸಾಯಂ ತನಯಸ್ಯ ನಿರ್ಮುಮುಕ್ಷೋಃ .
ಅಭಿಧಾಯ ನಯಾಸ್ಯತೀತಿ ಭೂಯೋ ವಿದಧೇ ರಕ್ಷಣಮುತ್ತಮಾಂಶ್ಚ ಕಾಮಾನ್ ..

5.39

ಸಚಿವೈಸ್ತು ನಿದರ್ಶಿತೋ ಯಥಾವದ್ಬಹುಮಾನಾತ್ ಪ್ರಣಯಾಚ್ಚ ಶಾಸ್ತ್ರಪೂರ್ವಂ .

ಗುರುಣಾ ಚ ನಿವಾರಿತೋಽಶ್ರುಪಾತೈಃ ಪ್ರವಿವೇಶಾವಸಥಂ ತತಃ ಸ ಶೋಚನ್ .. 5.40

ಚಲಕುಂಡಲಚುಂಬಿತಾನನಾಭಿರ್ಘನನಿಶ್ವಾಸವಿಕಂಪಿತಸ್ತನೀಭಿಃ .
ವನಿತಾಭಿರಧೀರಲೋಚನಾಭಿರ್ಮೃಗಶಾವಾಭಿರಿವಾಭ್ಯುದೀಕ್ಷ್ಯಮಾಣಃ .. 5.41
ಸ ಹಿ ಕಾಂಚನಪರ್ವತಾವದಾತೋ ಹೃದಯೋನ್ಮಾದಕರೋ ವರಾಂಗನಾನಾಂ .

ಶ್ರವನಾಂಗವಿಲೋಚನಾತ್ಮಭಾವಾನ್ ವಚನಸ್ಪರ್ಶವಪುರ್ಗುಣೈರ್ಜಹಾರ .. 5.42

ವಿಗತೇ ದಿವಸೇ ತತೋ ವಿಮಾನಂ ವಪುಷಾ ಸೂರ್ಯ ಇವ ಪ್ರದೀಪ್ಯಮಾನಃ .

ತಿಮಿರಂ ವಿಜಿಘಾಂಸುರಾತ್ಮಭಾಸಾ ರವಿರುದ್ಯನ್ನಿವ ಮೇರುಮಾರುರೋಹ .. 5.43

ಕನಕೋಜ್ಜ್ವಲದೀಪ್ತದೀಪವೃಕ್ಷಂ ವರಕಾಲಾಗುರುಧೂಪಪೂರ್ಣಗರ್ಭಂ .

ಅಧಿರುಹ್ಯ ಸ ವಜ್ರಭಕ್ತಿಚಿತ್ರಂ ಪ್ರವರಂ ಕಾಂಚನಮಾಸನಂ ಸಿಷೇವೇ .. 5.44
ತತ ಉತ್ತಮಮುತ್ತಮಾಶ್ಚ ನಾರ್ಯೋ ನಿಶಿ ತೂರ್ಯೈರುಪತಸ್ಥುರಿಂದ್ರಕಲ್ಪಂ .

ಹಿಮವಚ್ಚಿರಸೀವ ಚಂದ್ರಗೌರೇ ದ್ರವಿಣೇಂದ್ರಾತ್ಮಜಮಪ್ಸರೋಗಣೌಘಾಃ .. 5.45
ಪರಮೈರಪಿ ದಿವ್ಯತೂರ್ಯಕಲ್ಪೈಃ ಸ ತು ತೈರ್ನೈವ ರತಿಂಯಯೌ ನ ಹರ್ಷಂ .

ಪರಮಾರ್ಥಸುಖಾಯ ತಸ್ಯ ಸಾಧೋರಭಿನಿಶ್ಚಿಕ್ರಮಿಷಾಯತೋ ನ ರೇಮೇ .. 5.46
ಅಥ ತತ್ರ ಸುರೈಸ್ತಪೋವರಿಷ್ಠೈರಕನಿಷ್ಠೈರ್ವ್ಯವಸಾಯಮಸ್ಯ ಬುದ್ಧ್ವಾ .
ಯುಗಪತ್ಪ್ರಮದಾಜನಸ್ಯ ನಿದ್ರಾ ವಿಹಿತಾಸೀದ್ವಿಕೃತಾಶ್ಚ ಗಾತ್ರಚೇಷ್ಟಾಃ .. 5.47
ಅಭವಚ್ಚಯಿತಾ ಹಿ ತತ್ರ ಕಾಚಿದ್ವಿನಿವೇಶ್ಯ ಪ್ರಚಲೇ ಕರೇ ಕಪೋಲಂ .

ದಯಿತಾಮಪಿ ರುಕ್ಮಪತ್ತ್ರಚಿತ್ರಾಂ ಕುಪಿತೇವಾಂಕಗತಾಂ ವಿಹಾಯ ವೀಣಾಂ .. 5.48

ವಿಬಭೌ ಕರಲಗ್ನವೇಣುರನ್ಯಾ ಸ್ತನವಿಸ್ರಸ್ತಸಿತಾಂಶುಕಾ ಶಯಾನಾ .
ಋಜುಷಟ್ಪದಪಂಕ್ತಿಜುಷ್ಟಪದ್ಮಾ ಜಲಫೇನಪ್ರಹಸತ್ತಟಾ ನದೀವ .. 5.49

ನವಪುಷ್ಕರಗರ್ಭಕೋಮಲಾಭ್ಯಾಂ ತಪನೀಯೋಜ್ಜ್ವಲಸಂಗತಾಂಗದಾಭ್ಯಾಂ .

ಸ್ವಪಿತಿ ಸ್ಮ ತಥಾ ಪುರಾ ಭುಜಾಭ್ಯಾಂ ಪರಿರಭ್ಯ ಪ್ರಿಯವನ್ಮೃದಂಗಮೇವ .. 5.50

ನವಹಾಟಕಭೂಷಣಾಸ್ತಥಾನ್ಯಾ ವಸನಂ ಪೀತಮನುತ್ತಮಂ ವಸಾನಾಃ .
ಅವಶಾ ವತ ನಿದ್ರಯಾ ನಿಪೇತುರ್ಗಜಭಗ್ನಾ ಇವ ಕರ್ಣಿಕಾರಶಾಖಾಃ .. 5.51
ಅವಲಂಬ್ಯ ಗವಾಕ್ಷಪಾರ್ಶ್ವಮನ್ಯಾ ಶಯಿತಾ ಚಾಪವಿಭುಗ್ನಗಾತ್ರಯಷ್ಟಿಃ .

ಭರ್ತೃಸ್ನೇಹಶ್ಚ ಯಸ್ಯಾಯಮೀದೃಶಃ ಶಕ್ತ ಏವ ಚ .. 6.6

ಅಸ್ನಿಗ್ಧೋಽಪಿ ಸಮರ್ಥೋಽಸ್ತಿ ನಿಃಸಾಮರ್ಥ್ಯೋಽಪಿ ಭಕ್ತಿಮಾನ್ .

ಭಕ್ತಿಮಾಂಸ್ಚೈವ ಶಕ್ತಶ್ಚ ದುರ್ಲಭಸ್ತ್ವದ್ವಿಧೋ ಭುವಿ .. 6.7

ತತ್ಪ್ರೀತೋಽಸ್ಮಿ ತವಾನೇನ ಮಹಾಭಾಗೇನ ಕರ್ಮಣಾ .
ದೃಶ್ಯತೇ ಮಯಿ ಭಾವೋಽಯಂ ಫಲೇಭ್ಯೋಽಪಿ ಪರಾಙ್ಮುಖೇ .. 6.8
ಕೋ ಜನಸ್ಯ ಫಲಸ್ಥಸ್ಯ ನ ಸ್ಯಾದಭಿಮುಖೋ ಜನಃ .
ಜನೀಭವತಿ ಭೂಯಿಷ್ಠಂ ಸ್ವಜನೋಽಪಿ ವಿಪರ್ಯಯೇ .. 6.9
ಕುಲಾರ್ಥಂ ಧಾರ್ಯತೇ ಪುತ್ರಃ ಪೋಷಾರ್ಥಂ ಸೇವ್ಯತೇ ಪಿತಾ .
ಆಶಯಾಶ್ಲಿಷ್ಯತಿ ಜಗನ್ನಾಸ್ತಿ ನಿಷ್ಕಾರಣಾಸ್ವತಾ .. 6.10
ಕಿಮುಕ್ತ್ವಾ ಬಹು ಸಂಕ್ಷೇಪಾತ್ಕೃತಂ ಮೇ ಸುಮಹತ್ಪ್ರಿಯಂ .

ನಿವರ್ತಸ್ವಾಶ್ವಮಾದಾಯ ಸಂಪ್ರಾಪ್ತೋಽಸ್ಮೀಪ್ಸಿತಂ ವನಂ .. 6.11

ಇತ್ಯುಕ್ತ್ವಾ ಸ ಮಹಾಬಾಹುರನುಶಂಸಚಿಕೀರ್ಷಯಾ .
ಭೂಷಣಾನ್ಯವಮುಚ್ಯಾಸ್ಮೈ ಸಂತಪ್ತಮನಸೇ ದದೌ .. 6.12
ಮುಕುಟೋದ್ದೀಪ್ತಕರ್ಮಾಣಂ ಮಣಿಮಾದಾಯ ಭಾಸ್ವರಂ .

ಬ್ರುವನ್ ವಾಕ್ಯಮಿದಂ ತಸ್ಥೌ ಸಾದಿತ್ಯ ಇವ ಮಂದರಃ .. 6.13
ಅನೇನ ಮಣಿನಾ ಛಂದ ಪ್ರಣಮ್ಯ ಬಹುಶೋ ನೃಪಃ .

ವಿಜ್ಞಾಪ್ಯೋಽಮುಕ್ತವಿಶ್ರಂಭಂ ಸಂತಾಪವಿನಿವೃತ್ತಯೇ .. 6.14
ಜರಾಮರಣನಾಶಾರ್ಥಂ ಪ್ರವಿಷ್ಟೋಽಸ್ಮಿ ತಪೋವನಂ .

ನ ಖಲು ಸ್ವರ್ಗತರ್ಷೇಣ ನಾಸ್ನೇಹೇನ ನ ಮನ್ಯುನಾ .. 6.15
ತದೇವಮಭಿನಿಷ್ಕ್ರಾಂತಂ ನ ಮಾಂ ಶೋಚಿತುಮರ್ಹಸಿ .

ಭೂತ್ವಾಪಿ ಹಿ ಚಿರಂ ಶ್ಲೇಷಃ ಕಾಲೇನ ನ ಭವಿಷ್ಯತಿ .. 6.16

ಧ್ರುವೋ ಯಸ್ಮಾಚ್ಚ ವಿಶ್ಲೇಷಸ್ತಸ್ಮಾನ್ಮೋಕ್ಷಾಯಮೇ ಮತಿಃ .
ವಿಪ್ರಯೋಗಃ ಕಥಂ ನ ಸ್ಯಾದ್ಭೂಯೋಽಪಿ ಸ್ವಜನಾದಿಭಿಃ .. 6.17
ಶೋಕತ್ಯಾಗಾಯ ನಿಷ್ಕ್ರಾಂತಂ ನ ಮಾಂ ಶೋಚಿತುಮರ್ಹಸಿ .

ಶೋಕಹೇತುಷು ಕಾಮೇಷು ಸಕ್ತಾಃ ಶೋಚ್ಯಾಸ್ತು ರಾಗಿಣಃ .. 6.18
ಅಯಂ ಚ ಕಿಲ ಪೂರ್ವೇಷಾಮಸ್ಮಾಕಂ ನಿಶ್ಚಯಃ ಸ್ಥಿರಃ .
ಇತಿ ದಾಯಾದಭೂತೇನ ನ ಶೋಚ್ಯೋಽಸ್ಮಿ ಪಥಾ ವ್ರಜನ್ .. 6.19

ಭವಂತಿ ಹ್ಯರ್ಥದಾಯಾದಾಃ ಪುರುಷಸ್ಯ ವಿಪರ್ಯಯೇ .
ಪೃಥಿವ್ಯಾಂ ಧರ್ಮದಾಯಾದಾ ದುರ್ಲಭಾಸ್ತು ನ ಸಂತಿ ವಾ .. 6.20
ಯದಪಿ ಸ್ಯಾದಸಮಯೇಯಾತೋ ವನಮಸಾವಿತಿ .

ಅಕಾಲೋ ನಾಸ್ತಿ ಧರ್ಮಸ್ಯ ಜೀವಿತೇ ಚಂಚಲೇ ಸತಿ .. 6.21

ತಸ್ಮಾದದ್ಯೈವ ಮೇ ಶ್ರೇಯಶ್ಚೇತವ್ಯಮಿತಿ ನಿಶ್ಚಯಃ .
ಜೀವಿತೇ ಕೋ ಹಿ ವಿಶ್ರಂಭೋ ಮೃತ್ಯೌ ಪ್ರತ್ಯರ್ಥಿನಿ ಸ್ಥಿತೇ .. 6.22
ಏವಮಾದಿ ತ್ವಯಾ ಸೌಮ್ಯ ವಿಜ್ಞಾಪ್ಯೋ ವಸುಧಾಧಿಪಃ .
ಪ್ರಯತೇಥಾಸ್ತಥಾ ಚೈವಯಥಾ ಮಾಂ ನ ಸ್ಮರೇದಪಿ .. 6.23

ಅಪಿ ನೈರ್ಗುಣ್ಯಮಸ್ಮಾಕಂ ವಾಚ್ಯಂ ನರಪತೌ ತ್ವಯಾ .
ನೈರ್ಗುಣ್ಯಾತ್ತ್ಯಜ್ಯತೇ ಸ್ನೇಹಃ ಸ್ನೇಹತ್ಯಾಗಾನ್ನ ಶೋಚ್ಯತೇ .. 6.24
ಇತಿ ವಾಕ್ಯಮಿದಂ ಶ್ರುತ್ವಾ ಛಂದಃ ಸಂತಾಪವಿಕ್ಲವಃ .
ವಾಷ್ಪಗ್ರಥಿತಯಾ ವಾಚಾ ಪ್ರತ್ಯುವಾಚ ಕೃತಾಂಜಲಿಃ .. 6.25
ಅನೇನ ತವ ಭಾವೇನ ಬಾಂಧವಾಯಾಸದಾಯಿನಾ .
ಭರ್ತಃ ಸೀದತಿ ಮೇ ಚೇತೋ ನದೀಪಂಕ ಇವ ದ್ವಿಪಃ .. 6.26
ಕಸ್ಯ ನೋತ್ಪಾದಯೇದ್ವಾಷ್ಪಂ ನಿಶ್ಚಯಸ್ತೇಽಯಮೀದೃಶಃ .
ಅಯೋಮಯೇಽಪಿ ಹೃದಯೇ ಕಿಂ ಪುನಃ ಸ್ನೇಹವಿಕ್ಲವೇ .. 6.27
ವಿಮಾನಶಯನಾರ್ಹಂ ಹಿ ಸೌಕುಮಾರ್ಯಮಿದಂ ಕ್ವ ಚ .

ಖರದರ್ಭಾಂಕುರವತೀ ತಪೋವನಮಹೀ ಕ್ವ ಚ .. 6.28

ಶ್ರುತ್ವಾ ತು ವ್ಯವಸಾಯಂ ತೇ ಯದಶ್ವೋಽಯಂ ಮಯಾ ಹೃತಃ .
ಬಲಾತ್ಕಾರೇಣ ತನ್ನಾಥ ದೈವೇನೈವಾಸ್ಮಿ ಕಾರಿತಃ .. 6.29
ಕಥಂ ಹ್ಯಾತ್ಮವಶೋ ಜಾನನ್ ವ್ಯವಸಾಯಮಿಮಂ ತವ .

ಉಪಾನಯೇಯಂ ತುರಗಂ ಶೋಕಂ ಕಪಿಲವಸ್ತುನಃ .. 6.30
ತನ್ನಾರ್ಹಸಿ ಮಹಾಬಾಹೋ ವಿಹಾತುಂ ಪುತ್ರಲಾಲಸಂ .

ಸ್ನಿಗ್ಧಂ ವೃದ್ಧಂ ಚ ರಾಜಾನಂ ಸದ್ಧರ್ಮಮಿವ ನಾಸ್ತಿಕಃ .. 6.31
ಸಂವರ್ಧನಪರಿಶ್ರಾಂತಾಂ ದ್ವಿತೀಯಾಂ ತಾಂ ಚ ಮಾತರಂ .

ದೇವ ನಾರ್ಹಸಿ ವಿಸ್ಮರ್ತುಂ ಕೃತಘ್ನ ಇವ ಸತ್ಕ್ರಿಯಾಂ .. 6.32

ಬಾಲಪುತ್ರಾಂ ಗುಣವತೀಂ ಕುಲಶ್ಲಾಘ್ಯಾಂ ಪತಿವ್ರತಾಂ .

ದೇವೀಮರ್ಹಸಿ ನ ತ್ಯಕ್ತುಂ ಕ್ಲೀವಃ ಪ್ರಾಪ್ತಾಮಿವ ಶ್ರಿಯಂ .. 6.33

ಪುತ್ರಂ ಯಾಶೋಧರಂ ಶ್ಲಾಘ್ಯಂ ಯಶೋಧರ್ಮಭೃತಾಂ ವರಃ .
ಬಾಲಮರ್ಹಸಿ ನ ತ್ಯಕ್ತುಂ ವ್ಯಸನೀವೋತ್ತಮಂಯಶಃ .. 6.34
ಅಥ ಬಂಧುಂ ಚ ರಾಜ್ಯಂ ಚ ತ್ಯಕ್ತುಮೇವ ಕೃತಾ ಮತಿಃ .
ಮಾಂ ನಾರ್ಹಸಿ ವಿಭೋ ತ್ಯಕ್ತುಂ ತ್ವತ್ಪಾದೌ ಹಿ ಗತಿರ್ಮಮ .. 6.35

ನಾಸ್ಮಿ ಯಾತುಂ ಪುರಂ ಶಕ್ತೋ ದಹ್ಯಮಾನೇನ ಚೇತಸಾ .
ತ್ವಾಮರಣ್ಯೇ ಪರಿತ್ಯಜ್ಯ ಸುಮಿತ್ರ ಇವ ರಾಘವಂ .. 6.36

ಕಿಂ ಹಿ ವಕ್ಷ್ಯತಿ ರಾಜಾ ಮಾಂ ತ್ವದೃತೇ ನಗರಂ ಗತಂ .

ವಕ್ಷ್ಯಾಮ್ಯುಚಿತದರ್ಶಿತ್ವಾತ್ಕಿಂ ತವಾಂತಃಪುರಾಣಿ ವಾ .. 6.37
ಯದಪ್ಯಾತ್ಥಾಪಿ ನೈರ್ಗುಣ್ಯಂ ವಾಚ್ಯಂ ನರಪತಾವಿತಿ .

ಕಿಂ ತದ್ವಕ್ಷ್ಯಾಮ್ಯಭೂತಂ ತೇ ನಿರ್ದೋಷಸ್ಯ ಮುನೇರಿವ .. 6.38

ಹೃದಯೇನ ಸಲಜ್ಜೇನ ಜಿಹ್ವಯಾ ಸಜ್ಜಮಾನಯಾ .
ಅಹಂಯದ್ಯಪಿ ವಾ ಬ್ರೂಯಾಂ ಕಸ್ತಚ್ಚ್ರದ್ಧಾತುಮರ್ಹತಿ .. 6.39

ಯೋ ಹಿ ಚಂದ್ರಮಸಸ್ತೈಕ್ಷ್ಣ್ಯ ಕಥಯೇಚ್ಛ್ರದ್ದಧೀತ ವಾ .
ಸ ದೋಷಾಂಸ್ತವ ದೋಷಜ್ಞ ಕಥಯೇಚ್ಚ್ರದ್ದಧೀತ ವಾ .. 6.40
ಸಾನುಕ್ರೋಶಸ್ಯ ಸತತಂ ನಿತ್ಯಂ ಕರುಣವೇದಿನಃ .
ಸ್ನಿಗ್ಧತ್ಯಾಗೋ ನ ಸದೃಶೋ ನಿವರ್ತಸ್ವ ಪ್ರಸೀದ ಮೇ .. 6.41
ಇತಿ ಶೋಕಾಭಿಭೂತಸ್ಯ ಶ್ರುತ್ವಾ ಛಂದಸ್ಯ ಭಾಷಿತಂ .

ಸ್ವಸ್ಥಃ ಪರಮಯಾ ಧೃತ್ಯಾ ಜಗಾದ ವದತಾಂ ವರಃ .. 6.42
ಮದ್ವಿಯೋಗಂ ಪ್ರತಿ ಚ್ಚಂದ ಸಂತಾಪಸ್ತ್ಯಜ್ಯತಾಮಯಂ .

ನಾನಾಭಾವೋ ಹಿ ನಿಯತಂ ಪೃಥಗ್ಜಾತಿಷು ದೇಹಿಷು .. 6.43
ಸ್ವಜನಂಯದ್ಯಪಿ ಸ್ನೇಹಾನ್ನ ತ್ಯಜೇಯಂ ಮುಮುಕ್ಷಯಾ .
ಮೃತ್ಯುರನ್ಯೋನ್ಯಮವಶಾನಸ್ಮಾನ್ ಸಂತ್ಯಾಜಯಿಷ್ಯತಿ .. 6.44

ಮಹತ್ಯಾ ತೃಷ್ಣಯಾ ದುಃಖೈರ್ಗರ್ಭೇಣಾಸ್ಮಿ ಯಯಾ ಧೃತಃ .
ತಸ್ಯಾ ನಿಷ್ಫಲಯತ್ನಾಯಾಃ ಕ್ವಾಹಂ ಮಾತುಃ ಕ್ವ ಸಾ ಮಮ .. 6.45

ವಾಸವೃಕ್ಷೇ ಸಮಾಗಮ್ಯ ವಿಗಚ್ಚಂತಿ ಯಥಾಂಡಜಾಃ .

ನಿಯತಂ ವಿಪ್ರಯೋಗಾಂತಸ್ತಥಾ ಭೂತಸಮಾಗಮಃ .. 6.46
ಸಮೇತ್ಯ ಚಯಥಾ ಭೂಯೋ ವ್ಯಪಯಾಂತಿ ವಲಾಹಕಾಃ .
ಸಂಯೋಗೋ ವಿಪ್ರಯೋಗಶ್ಚ ತಥಾ ಮೇ ಪ್ರಾಣಿನಾಂ ಮತಃ .. 6.47
ಯಸ್ಮಾದ್ಯಾತಿ ಚ ಲೋಕೋಽಯಂ ವಿಪ್ರಲಭ್ಯ ಪರಸ್ಪರಂ .

ಮಮತ್ವಂ ನ ಕ್ಷಮಂ ತಸ್ಮಾತ್ಸ್ವಪ್ನಭೂತೇ ಸಮಾಗಮೇ .. 6.48
ಸಹಜೇನ ವಿಯುಜ್ಯಂತೇ ಪರ್ಣರಾಗೇಣ ಪಾದಪಾಃ .
ಅನ್ಯೇನಾನ್ಯಸ್ಯ ವಿಶ್ಲೇಷಃ ಕಿಂ ಪುನರ್ನ ಭವಿಷ್ಯತಿ .. 6.49

ತದೇವಂ ಸತಿ ಸಂತಾಪಂ ಮಾ ಕಾರ್ಷೀಃ ಸೌಮ್ಯ ಗಮ್ಯತಾಂ .

ಲಂಬತೇ ಯದಿ ತು ಸ್ನೇಹೋ ಗತ್ವಾಪಿ ಪುನರಾವ್ರಜ .. 6.50

ಬ್ರೂಯಾಶ್ಚಾಸ್ಮಾಸ್ವನಾಕ್ಷೇಪಂ ಜನಂ ಕಪಿಲವಸ್ತುನಿ .

ತ್ಯಜ್ಯತಾಂ ತದ್ಗತಃ ಸ್ನೇಹಃ ಶ್ರೂಯತಾಂ ಚಾಸ್ಯ ನಿಶ್ಚಯಃ .. 6.51
ಕ್ಷಿಪ್ರಮೇಷ್ಯತಿ ವಾ ಕೃತ್ವಾ ಜರಾಮೃತ್ಯುಕ್ಷಯಂ ಕಿಲ .

ಅಕೃತಾರ್ಥೋ ನಿರಾಲಂಬೋ ನಿಧನಂಯಾಸ್ಯತೀತಿ ವಾ .. 6.52
ಇತಿ ತಸ್ಯ ವಚಃ ಶ್ರುತ್ವಾ ಕಂಥಕಸ್ತುರಗೋತ್ತಮಃ .
ಜಿಹ್ವಯಾ ಲಿಲಿಹೇ ಪಾದೌ ವಾಷ್ಪಮುಷ್ಣಂ ಮುಮೋಚ ಚ .. 6.53

ಜಾಲಿನಾ ಸ್ವಸ್ತಿಕಾಂಕೇನ ವಕ್ರಮಧ್ಯೇನ ಪಾಣಿನಾ .
ಆಮಮರ್ಶ ಕುಮಾರಸ್ತಂ ಬಭಾಷೇ ಚ ವಯಸ್ಯವತ್ .. 6.54

ಮುಂಚ ಕಂಥಕ ಮಾ ವಾಷ್ಪಂ ದರ್ಶಿತೇಯಂ ಸದಶ್ವತಾ .
ಮೃಷ್ಯತಾಂ ಸಫಲಃ ಶೀಘ್ರಂ ಶ್ರಮಸ್ತೇಽಯಂ ಭವಿಷ್ಯತಿ .. 6.55

ಮಣಿತ್ಸರುಂ ಛಂದಕಹಸ್ತಸಂಸ್ಥಂ ತತಃ ಸ ಧೀರೋ ನಿಶಿತಂ ಗೃಹೀತ್ವಾ .
ಕೋಶಾದಸಿಂ ಕಾಂಚನಭಕ್ತಿಚಿತ್ರಂ ವಿಲಾದಿವಾಶೀವಿಷಮುದ್ಬಬರ್ಹ .. 6.56

ನಿಷ್ಕಾಸ್ಯ ತಂ ಚೋತ್ಪಲಪತ್ತ್ರನೀಲಂ ಚಿಚ್ಛೇದ ಚಿತ್ರಂ ಮುಕುಟಂ ಸಕೇಶಂ .

ವಿಕೀರ್ಯಮಾಣಾಂಶುಕಮಂತರೀಕ್ಷೇ ಚಿಕ್ಷೇಪ ಚೈನಂ ಸರಸೀವ ಹಂಸಂ .. 6.57

ಪೂಜಾಭಿಲಾಷೇಣ ಚ ಬಾಹುಮಾನ್ಯಾದ್ದಿವೌಕಸಸ್ತಂ ಜಗೃಹುಃ ಪ್ರವಿದ್ಧಂ .

ಯಥಾವದೇನಂ ದಿವಿದೇವಸಂಘಾ ದಿವ್ಯೈರ್ವಿಶೇಷೈರ್ಮಹಯಾಂ ಚಚಕ್ರುಃ .. 6.58
ಮುಕ್ತ್ವಾ ತ್ವಲಂಕಾರಕಲತ್ರವತ್ತಾಂ ಶ್ರೀವಿಪ್ರವಾಸಂ ಶಿರಸಶ್ಚ ಕೃತ್ವಾ .
ದೃಷ್ಟ್ವಾಂಶುಕಂ ಕಾಂಚನಹಂಸಚಿತ್ರಂ ವನ್ಯಂ ಸ ಧೀರೋಽಭಿಚಕಾಂಕ್ಷ ವಾಸಃ .. 6.59
ತತೋ ಮೃಗವ್ಯಾಧವಪುರ್ದಿವೌಕಾ ಭಾವಂ ವಿದಿತ್ವಾಸ್ಯ ವಿಶುದ್ಧಭಾವಃ .
ಕಾಷಾಯವಸ್ತ್ರೋಽಭಿಯಯೌ ಸಮೀಪಂ ತಂ ಶಾಕ್ಯರಾಜಪ್ರಭವೋಽಭ್ಯುವಾಚ ..

6.60

ಶಿವಂ ಚ ಕಾಷಾಯಮೃಷಿಧ್ವಜಸ್ತೇ ನ ಯುಜ್ಯತೇ ಹಿಂಸ್ರಮಿದಂ ಧನುಶ್ಚ .
ತತ್ಸೌಮ್ಯ ಯದ್ಯಸ್ತಿ ನ ಸಕ್ತಿರತ್ರ ಮಹ್ಯಂ ಪ್ರಯಚ್ಚೇದಮಿದಂ ಗೃಹಾಣ .. 6.61

ವ್ಯಾಧೋಽಬ್ರವೀತ್ಕಾಮದ ಕಾಮಮಾರಾದನೇನ ವಿಶ್ವಾಸ್ಯ ಮೃಗಾನ್ ನಿಹತ್ಯ .
ಅರ್ಥಸ್ತು ಶಕ್ರೋಪಮಯದ್ಯನೇನ ಹಂತ ಪ್ರತೀಚ್ಚಾನಯ ಶುಕ್ಲಮೇತತ್ .. 6.62

ಪರೇಣ ಹರ್ಷೇಣ ತತಃ ಸ ವನ್ಯಂ ಜಗ್ರಾಹ ವಾಸೋಽಂಶುಕಮುತ್ಸಸರ್ಜ .

ವ್ಯಾಧಸ್ತು ದಿವ್ಯಂ ವಪುರೇವ ಬಿಭ್ರತ್ ತಚ್ಚುಕ್ಲಮಾದಾಯ ದಿವಂ ಜಗಾಮ .. 6.63

ತತಃ ಕುಮಾರಶ್ಚ ಸ ಚಾಶ್ವಗೋಪಸ್ತಸ್ಮಿಂಸ್ತಥಾ ಯಾತಿ ವಿಸಿಸ್ಮಿಯಾತೇ .
ಆರಣ್ಯಕೇ ವಾಸಸಿ ಚೈವ ಭೂಯಸ್ತಸ್ಮಿನ್ನಕಾರ್ಷ್ಟಾಂ ಬಹುಮಾನಮಾಶು .. 6.64
ಛಂದಂ ತತಃ ಸಾಶ್ರುಮುಖಂ ವಿಸೃಜ್ಯ ಕಾಷಾಯಸಂವಿದ್ವೃತಕೀರ್ತಿಭೃತ್ಸಃ .
ಯೇನಾಶ್ರಮಸ್ತೇನ ಯಯೌಮಹಾತ್ಮಾ ಸಂಧ್ಯಾಭ್ರಸಂವೀತ ಇವಾದ್ರಿರಾಜಃ .. 6.65
ತತಸ್ತಥಾ ಭರ್ತರಿ ರಾಜ್ಯನಿಃಸ್ಪೃಹೇ ತಪೋವನಂಯಾತಿ ವಿವರ್ಣವಾಸಸಿ .

ಭುಜೌ ಸಮುತ್ಕ್ಷಿಪ್ಯ ತತಃ ಸ ವಾಜಿಭೃದ್ಭೃಶಂ ವಿಚುಕ್ರೋಶ ಪಪಾತ ಚ ಕ್ಷಿತೌ .. 6.66
ವಿಲೋಕ್ಯ ಭೂಯಶ್ಚ ರುರೋದ ಸಸ್ವರಂ ಹಯಂಭುಜಾಭ್ಯಾಮುಪಗುಹ್ಯ ಕಂಥಕಂ
.

ತತೋ ನಿರಾಶೋ ವಿಲಪನ್ಮುಹುರ್ಮುಹುರ್ಯಯೌ ಶರೀರೇಣ ಪುರಂ ನ ಚೇತಸಾ
.. 6.67

ಕ್ವಚಿತ್ಪ್ರದಧ್ಯೌ ವಿಲಲಾಪ ಚ ಕ್ವಚಿತ್ ಕ್ವಚಿತ್ಪ್ರಚಸ್ಖಾಲ ಪಪಾತ ಚ ಕ್ವಚಿತ್ .

ಅತೋ ವ್ರಜನ್ ಭಕ್ತಿವಶೇನ ದುಃಖಿತಶ್ಚಚಾರ ಬಹ್ವೀರವಶಃ ಪಥಿ ಕ್ರಿಯಾಃ .. 6.68
ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇ ಚಂದಕನಿವರ್ತನಂ ನಾಮ ಷಷ್ಠಃ ಸರ್ಗಃ .. 6 ..

Book VII [ತಪೋವನಪ್ರವೇಶೋ]
ತತೋ ವಿಸೃಜ್ಯಾಶ್ರುಮುಖಂ ರುದಂತಂ ಛಂದಂ ವನಚ್ಛಂದತಯಾ ನಿರಾಸ್ಥಃ .
ಸರ್ವಾರ್ಥಸಿದ್ಧೋ ವಪುಷಾಭಿಭೂಯ ತಮಾಶ್ರಮಂ ಸಿದ್ಧಮಿವ ಪ್ರಪೇದೇ .. 7.1
ಸ ರಾಜಸೂನುರ್ಮೃಗರಾಜಗಾಮೀ ಮೃಗಾಜಿರಂ ತನ್ಮೃಗವತ್ ಪ್ರವಿಷ್ಟಃ .
ಲಕ್ಷ್ಮೀವಿಯುಕ್ತೋಽಪಿ ಶರೀರಲಕ್ಷ್ಮ್ಯಾ ಚಕ್ಷೂಂಷಿ ಸರ್ವಾಶ್ರಮಿಣಾಂ ಜಹಾರ .. 7.2

ಸ್ಥಿತಾ ಹಿ ಹಸ್ತಸ್ಥಯುಗಾಸ್ತಥೈವ ಕೌತೂಹಲಾಚ್ಚಕ್ರಧರಾಃ ಸದಾರಾಃ .
ತಮಿಂದ್ರಕಲ್ಪಂ ದದೃಶುರ್ನ ಜಗ್ಮುರ್ಧುರ್ಯಾ ಇವಾರ್ಧಾವನತೈಃ ಶಿರೋಭಿಃ .. 7.3
ವಿಪ್ರಾಶ್ಚ ಗತ್ವಾ ಬಹಿರಿಧ್ಮಹೇತೋಃ ಪ್ರಾಪ್ತಾಃ ಸಮಿತ್ಪುಷ್ಪಪವಿತ್ರಹಸ್ತಾಃ .
ತಪಃಪ್ರಧಾನಾಃ ಕೃತಬುದ್ಧಯೋಽಪಿ ತಂ ದ್ರಷ್ಟುಮೀಯುರ್ನಮಠಾನಭೀಯುಃ .. 7.4
ಹೃಷ್ಟಾಶ್ಚ ಕೇಕಾಮುಮುಚುರ್ಮಯೂರಾದೃಷ್ಟ್ವಾಂಬುದಂನೀಲಮಿವೋನ್ನಮಂತಂ
.

ಶಷ್ಪಾಣಿ ಹಿತ್ವಾಭಿಮುಖಾಶ್ಚ ತಸ್ಥುರ್ಮೃಗಾಶ್ಚಲಾಕ್ಷಾ ಮೃಗಚಾರಿಣಶ್ಚ .. 7.5
ದೃಷ್ಟ್ವಾ ತಮಿಕ್ಷ್ವಾಕುಕುಲಪ್ರದೀಪಂ ಜ್ವಲಂತಮುದ್ಯಂತಮಿವಾಂಶುಮಂತಂ .

ಕೃತೇಽಪಿ ದೋಹೇ ಜನಿತಪ್ರಮೋದಾಃ ಪ್ರಸುಸ್ರುವುರ್ಹೋಮದುಹಶ್ಚ ಗಾವಃ .. 7.6
ಕಶ್ಚಿದ್ವಸೂನಾಮಯಮಷ್ಟಮಃ ಸ್ಯಾತ್ಸ್ಯಾದಶ್ವಿನೋರನ್ಯತರಶ್ಚ್ಯುತೋಽತ್ರ .
ಉಚ್ಛೇರುರುಚ್ಛೈರಿತಿ ತತ್ರ ವಾಚಸ್ತದ್ದರ್ಶನಾದ್ವಿಸ್ಮಯಜಾ ಮುನೀನಾಂ .. 7.7

ಲೇಖರ್ಷಭಸ್ಯೇವ ವಪುರ್ದ್ವಿತೀಯಂ ಧಾಮೇವ ಲೋಕಸ್ಯ ಚರಾಚರಸ್ಯ .
ಸ ದ್ಯೋತಯಾಮಾಸ ವನಂ ಹಿ ಕೃತ್ಸ್ನಂ ಯದೃಚ್ಚಯಾ ಸೂರ್ಯ ಇವಾವತೀರ್ಣಃ
.. 7.8

ತತಃ ಸ ತೈರಾಶ್ರಮಿಭಿರ್ಯಥಾವದಭ್ಯರ್ಚಿತಶ್ಚೋಪನಿಮಂತ್ರಿತಶ್ಚ .
ಪ್ರತ್ಯರ್ಚಯಾಂ ಧರ್ಮಭೃತೋ ಬಭೂವ ಸ್ವರೇಣ ಭಾದ್ರಾಂಬುಧರೋಪಮೇನ ..

7.9

ಕೀರ್ಣಂ ತತಃ ಪುಣ್ಯಕೃತಾ ಜನೇನ ಸ್ವರ್ಗಾಭಿಕಾಮೇನ ವಿಮೋಕ್ಷಕಾಮಃ .
ತಮಾಶ್ರಮಂ ಸೋಽನುಚಚಾರ ಧೀರಸ್ತಪಾಂಸಿ ಚಿತ್ರಾಣಿ ನಿರೀಕ್ಷಮಾಣಃ .. 7.10
ತಪೋವಿಕಾರಾಂಶ್ಚ ನಿರೀಕ್ಷ್ಯ ಸೌಮ್ಯಸ್ತಪೋವನೇ ತತ್ರ ತಪೋಧನಾನಾಂ .

ತಪಸ್ವಿನಂ ಕಂಚಿದನುವ್ರಜಂತಂ ತತ್ತ್ವಂ ವಿಜಿಜ್ಞಾಸುರಿದಂ ಬಭಾಷೇ .. 7.11
ತತ್ಪೂರ್ವಮದ್ಯಾಶ್ರಮದರ್ಶನಂ ಮೇಯಸ್ಮಾದಿಮಂ ಧರ್ಮವಿಧಿಂ ನ ಜಾನೇ .
ತಸ್ಮಾದ್ಭವಾನರ್ಹತಿ ಭಾಷಿತುಂ ಮೇ ಯೋ ನಿಶ್ಚಯೋ ಯಂ ಪ್ರತಿ ವಃ ಪ್ರವೃತ್ತಃ ..
7.12

ತತೋ ದ್ವಿಜಾತಿಃ ಸ ತಪೋವಿಹಾರಃ ಶಾಕ್ಯರ್ಷಭಾಯರ್ಷಭವಿಕ್ರಮಾಯ .

ಕ್ರಮೇನ ತಸ್ಮೈ ಕಥಯಾಂಚಕಾರ ತಪೋವಿಶೇಷಂ ತಪಸಃ ಫಲಂ ಚ .. 7.13

ಅಗ್ರಾಮ್ಯಮನ್ನಂ ಸಲಿಲಪ್ರರೂಢಂ ಪರ್ಣಾನಿ ತೋಯಂ ಫಲಮೂಲಮೇವ .

ಯಥಾಗಮಂ ವೃತ್ತಿರಿಯಂಮುನೀನಾಂ ಭಿನ್ನಾಸ್ತು ತೇ ತೇ ತಪಸಾಂ ವಿಕಲ್ಪಾಃ .. 7.14
ಉಂಛೇನ ಜೀವಂತಿ ಖಗಾ ಇವಾನ್ಯೇ ತೃಣಾನಿ ಕೇಚಿನ್ಮೃಗವಚ್ಛರಂತಿ .

ಕೇಚಿದ್ಭುಜಂಗೈಃ ಸಹ ವರ್ತಯಂತಿ ವಲ್ಮೀಕಭೂತಾ ಇವ ಮಾರುತೇನ .. 7.15

ಅಶ್ಮಪ್ರಯತ್ನಾರ್ಜಿತವೃತ್ತಯೋಽನ್ಯೇ ಕೇಚಿತ್ಸ್ವದಂತಾಪಹತಾನ್ನಭಕ್ಷಾಃ .
ಕೃತ್ವಾ ಪರಾರ್ಥಂ ಶ್ರಪಣಂ ತಥಾನ್ಯೇ ಕುರ್ವಂತಿ ಕಾರ್ಯಂಯದಿ ಶೇಷಮಸ್ತಿ .. 7.16
ಕೇಚಿಜ್ಜಲಕ್ಲಿನ್ನಜಟಾಕಲಾಪಾ ದ್ವಿಃ ಪಾವಕಂ ಜುಹ್ವತಿ ಮಂತ್ರಪೂರ್ವಂ .

ಮೀನೈಃ ಸಮಂ ಕೇಚಿದಪೋ ವಿಗಾಹ್ಯ ವಸಂತಿ ಕೂರ್ಮೋಲ್ಲಿಖಿತೈಃ ಶರೀರೈಃ .. 7.17
ಏವಂವಿಧೈಃ ಕಾಲಚಿತೈಸ್ತಪೋಭಿಃ ಪರೈರ್ದಿವಂಯಾಂತ್ಯಪರೈರ್ನೃಲೋಕಂ .

ದುಃಖೇನಮಾರ್ಗೇಣ ಸುಖಂ ಕ್ಷಿಯಂತಿ ದುಃಖಂ ಹಿ ಧರ್ಮಸ್ಯ ವದಂತಿಮೂಲಂ ..
7.18

ಇತ್ಯೇವಮಾದಿ ದ್ವಿಪದೇಂದ್ರವತ್ಸಃ ಶ್ರುತ್ವಾ ವಚಸ್ತಸ್ಯ ತಪೋಧನಸ್ಯ .
ಅದೃಷ್ಟತತ್ತ್ವೋಽಪಿ ನ ಸಂತುತೋಷ ಶನೈರಿದಂ ಚಾತ್ಮಗತಂ ಜಗಾದ .. 7.19

36 sanskritdocuments.org



ಬುದ್ಧಚರಿತಂ

ದುಃಖಾತ್ಮಕಂ ನೈಕವಿಧಂ ತಪಶ್ಚ ಸ್ವರ್ಗಪ್ರಧಾನಂ ತಪಸಃ ಫಲಂ ಚ .

ಲೋಕಾಶ್ಚ ಸರ್ವೇ ಪರಿಣಾಮವಂತಃ ಸ್ವಲ್ಪೇ ಶ್ರಮಃ ಖಲ್ವಯಮಾಶ್ರಮಾಣಾಂ .. 7.20
ಶ್ರಿಯಂ ಚ ಬಂಧೂನ್ ವಿಷಯಾಂಶ್ಚ ಹಿತ್ವಾ ಯೇ ಸ್ವರ್ಗಹೇತೌ ನಿಯಮಂ ಚರಂತಿ
.

ತೇ ವಿಪ್ರಯುಕ್ತಾಃ ಖಲು ಗಂತುಕಾಮಾಮಹತ್ತರಂ ಸ್ವಂ ವನಮೇವ ಭೂಯಃ .. 7.21
ಕಾಯಕ್ಲಮೈರ್ಯಶ್ಚ ತಪೋಽಭಿಧಾನೈಃ ಪ್ರವೃತ್ತಿಮಾಕಾಂಕ್ಷತಿ ಕಾಮಹೇತೋಃ .
ಸಂಸಾರದೋಷಾನಪರೀಕ್ಷಮಾಣೋ ದುಃಖೇನ ಸೋಽನ್ವಿಚ್ಚತಿ ದುಃಖಮೇವ .. 7.22

ತ್ರಾಸಶ್ಚ ನಿತ್ಯಂ ಮರಣಾತ್ಪ್ರಜಾನಾಂ ಯತ್ನೇನ ಚೇಚ್ಛಂತಿ ಪುನಃ ಪ್ರಸೂತಿಂ .

ಸತ್ಯಾಂ ಪ್ರವೃತ್ತೌ ನಿಯತಶ್ಚ ಮೃತ್ಯುಸ್ತತ್ರೈವ ಮಗ್ನೋ ಯತ ಏವ ಭೀತಃ .. 7.23
ಇಹಾರ್ಥಮೇಕೇ ಪ್ರವಿಶಂತಿ ಖೇದಂ ಸ್ವರ್ಗಾರ್ಥಮನ್ಯೇ ಶ್ರಮಮಾಪ್ನುವಂತಿ .

ಸುಖಾರ್ಥಮಾಶಾಕೃಪಣೋಽಕೃತಾರ್ಥಃ ಪತತ್ಯನರ್ಥೇ ಖಲು ಜೀವಲೋಕಃ .. 7.24
ನ ಖಲ್ವಯಂ ಗರ್ಹಿತ ಏವಯತ್ನೋಯೋ ಹೀನಮುತ್ಸೃಜ್ಯ ವಿಶೇಷಗಾಮೀ .
ಪ್ರಾಜ್ಞೈಃ ಸಮಾನೇನ ಪರಿಶ್ರಮೇಣ ಕಾರ್ಯಂ ತು ತದ್ಯತ್ರ ಪುನರ್ನ ಕಾರ್ಯಂ .. 7.25
ಶರೀರಪೀಡಾ ತು ಯದೀಹ ಧರ್ಮಃ ಸುಖಂ ಶರೀರಸ್ಯ ಭವತ್ಯಧರ್ಮಃ .
ಧರ್ಮೇಣ ಚಾಪ್ನೋತಿ ಸುಖಂ ಪರತ್ರ ತಸ್ಮಾದಧರ್ಮಂ ಫಲತೀಹ ಧರ್ಮಃ .. 7.26
ಯತಃ ಶರೀರಂ ಮನಸೋ ವಶೇನ ಪ್ರವರ್ತತೇ ವಾಪಿ ನಿವರ್ತತೇ ವಾ .
ಯುಕ್ತೋ ದಮಶ್ಚೇತಸ ಏವ ತಸ್ಮಾಚ್ಛಿತ್ತಾದೃತೇ ಕಾಷ್ಠಸಮಂ ಶರೀರಂ .. 7.27

ಆಹಾರಶುದ್ಧ್ಯಾ ಯದಿ ಪುಣ್ಯಮಿಷ್ಟಂ ತಸ್ಮಾನ್ಮೃಗಾಣಾಮಪಿ ಪುಣ್ಯಮಸ್ತಿ .
ಯೇ ಚಾಪಿ ಬಾಹ್ಯಾಃ ಪುರುಷಾಃ ಫಲೇಭ್ಯೋ ಭಾಗ್ಯಾಪರಾಧೇನ ಪರಾಙ್ಮುಖತ್ವಾತ್
.. 7.28

ದುಃಖೇಽಭಿಸಂಧಿಸ್ತ್ವಥ ಪುಣ್ಯಹೇತುಃ ಸುಖೇಽಪಿ ಕಾರ್ಯೋ ನನು ಸೋಽಭಿಸಂಧಿಃ
.

ಅಥಪ್ರಮಾಣಂ ನ ಸುಖೇಽಭಿಸಂಧಿರ್ದುಃಖೇ ಪ್ರಮಾಣಂ ನನು ನಾಭಿಸಂಧಿಃ .. 7.29
ತಥೈವಯೇ ಕರ್ಮವಿಶುದ್ಧಿಹೇತೋಃ ಸ್ಪೃಶಂತ್ಯಪಸ್ತೀರ್ಥಮಿತಿ ಪ್ರವೃತ್ತಾಃ .
ತತ್ರಾಪಿ ತೋಷೋ ಹೃದಿ ಕೇವಲೋಽಯಂ ನ ಪಾವಯಿಷ್ಯಂತಿ ಹಿ ಪಾಪಮಾಪಃ ..
7.30

ಸ್ಪೃಷ್ಟಂ ಹಿಯದ್ಯದ್ಗುಣವದ್ಭಿರಂಭಸ್ತತ್ತತ್ಪೃಥಿವ್ಯಾಂ ಯದಿ ತೀರ್ಥಮಿಷ್ಟಂ .

ತಸ್ಮಾದ್ಗುಣಾನೇವ ಪರೈಮಿ ತೀರ್ಥಮಾಪಸ್ತು ನಿಃಸಂಶಯಮಾಪ ಏವ .. 7.31

ಇತಿ ಸ್ಮ ತತ್ತದ್ಬಹುಯುಕ್ತಿಯುಕ್ತಂ ಜಗಾದ ಚಾಸ್ತಂ ಚಯಯೌ ವಿವಸ್ವಾನ್ .

ತತೋ ಹವಿರ್ಧೂಮವಿವರ್ಣವೃಕ್ಷಂ ತಪಃಪ್ರಶಾಂತಂ ಸ ವನಂ ವಿವೇಶ .. 7.32

ಅಭ್ಯುದ್ಧೃತಪ್ರಜ್ವಲಿತಾಗ್ನಿಹೋತ್ರಂ ಕೃತಾಭಿಷೇಕರ್ಷಿಜನಾವಕೀರ್ಣಂ .

ಜಾಪ್ಯಸ್ವನಾಕೂಜಿತದೇವಕೋಷ್ಠಂ ಧರ್ಮಸ್ಯ ಕರ್ಮಾಂತಮಿವ ಪ್ರವೃತ್ತಂ .. 7.33

ಕಾಶ್ಚಿನ್ನಿಶಾಸ್ತತ್ರ ನಿಶಾಕರಾಭಃ ಪರೀಕ್ಷಮಾಣಶ್ಚ ತಪಾಂಸ್ಯುವಾಸ .

ಸರ್ವಂ ಪರಿಕ್ಷೇಪ್ಯ ತಪಶ್ಚ ಮತ್ವಾ ತಸ್ಮಾತ್ತಪಃಕ್ಷೇತ್ರತಲಾಜ್ಜಗಾಮ .. 7.34

ಅನ್ವವ್ರಜನ್ನಾಶ್ರಮಿಣಸ್ತತಸ್ತಂ ತದ್ರೂಪಮಾಹಾತ್ಮ್ಯಗತೈರ್ಮನೋಭಿಃ .
ದೇಶಾದನಾರ್ಯೈರಭಿಭೂಯಮಾನಾನ್ಮಹಾರ್ಷಯೋ ಧರ್ಮಮಿವಾಪಯಾಂತಂ
.. 7.35

ತತೋ ಜಟಾವಲ್ಕಲಚೀರಖೇಲಾಂಸ್ತಪೋಧನಾಂಶ್ಚೈವ ಸ ತಾಂದದರ್ಶ .

ತಪಾಂಸಿ ಚೈಷಾಮನುಬುಧ್ಯಮಾನಸ್ತಸ್ಥೌ ಶಿವೇ ಶ್ರೀಮತಿ ಮಾರ್ಗವೃಕ್ಷೇ .. 7.36
ಅಥೋಪಸೃತ್ಯಾಶ್ರಮವಾಸಿನಸ್ತಂ ಮನುಷ್ಯವರ್ಯಂ ಪರಿವಾರ್ಯ ತಸ್ಥುಃ .
ವೃದ್ಧಶ್ಚ ತೇಷಾಂ ಬಹುಮಾನಪೂರ್ವಂ ಕಲೇನ ಸಾಮ್ನಾ ಗಿರಮಿತ್ಯುವಾಚ .. 7.37

ತ್ವಯ್ಯಾಗತೇ ಪೂರ್ಣ ಇವಾಶ್ರಮೋಽಭೂತ್ಸಂಪದ್ಯತೇ ಶೂನ್ಯ ಇವ ಪ್ರಯಾತೇ .
ತಸ್ಮಾದಿಮಂ ನಾರ್ಹಸಿ ತಾತ ಹಾತುಂ ಜಿಜೀವಿಷೋರ್ದೇಹಮಿವೇಷ್ಟಮಾಯುಃ ..
7.38

ಬ್ರಹ್ಮರ್ಷಿರಾಜರ್ಷಿಸುರರ್ಷಿಜುಷ್ಟಃ ಪುಣ್ಯಃ ಸಮೀಪೇ ಹಿಮವಾನ್ ಹಿ ಶೈಲಃ .
ತಪಾಂಸಿ ತಾನ್ಯೇವ ತಪೋಧನಾನಾಂ ಯತ್ಸನ್ನಿಕರ್ಷಾದ್ಬಹುಲೀಭವಂತಿ .. 7.39

ತೀರ್ಥಾನಿ ಪುಣ್ಯಾನ್ಯಭಿತಸ್ತಥೈವ ಸೋಪಾನಭೂತಾನಿ ನಭಸ್ತಲಸ್ಯ .
ಜುಷ್ಟಾನಿ ಧರ್ಮಾತ್ಮಭಿರಾತ್ಮವದ್ಭಿರ್ದೇವರ್ಷಿಭಿಶ್ಚೈವ ಮಹಾರ್ಷಿಭಿಶ್ಚ .. 7.40
ಇತಶ್ಚ ಭೂಯಃ ಕ್ಷಮಮುತ್ತರೈವ ದಿಕ್ಸೇವಿತುಂ ಧರ್ಮವಿಶೇಷಹೇತೋಃ .
ನ ಹಿ ಕ್ಷಮಂ ದಕ್ಷಿಣತೋ ಬುಧೇನ ಪದಂ ಭವೇದೇಕಮಪಿ ಪ್ರಯಾತುಂ .. 7.41

ತಪೋವನೇಽಸ್ಮಿನ್ನಥ ನಿಷ್ಕ್ರಿಯೋ ವಾ ಸಂಕೀರ್ಣಧರ್ಮಾ ಪತಿತೋಽಶುಚಿರ್ವಾ .

ದೃಷ್ಟಸ್ತ್ವಯಾ ಯೇನ ನ ತೇ ವಿವತ್ಸಾ ತದ್ಬ್ರೂಹಿ ಯಾವದ್ರುಚಿತೋಽಸ್ತು ವಾಸಃ ..
7.42

ಇಮೇ ಹಿ ವಾಂಛಂತಿ ತಪಃಸಹಾಯಂ ತಪೋನಿಧಾನಪ್ರತಿಮಂ ಭವಂತಂ .

ವಾಸಸ್ತ್ವಯಾ ಹೀಂದ್ರಸಮೇನ ಸಾರ್ಧಂ ಬೃಹಸ್ಪತೇರಭ್ಯುದಯಾವಹಃ ಸ್ಯಾತ್ ..

7.43

ಇತ್ಯೇವಮುಕ್ತೇ ಸ ತಪಸ್ವಿಮಧ್ಯೇ ತಪಸ್ವಿಮುಖ್ಯೇನ ಮನೀಷಿಮುಖ್ಯಃ .
ಭವಪ್ರಣಾಶಾಯ ಕೃತಪ್ರತಿಜ್ಞಃ ಸ್ವಂ ಭಾವಮಂತರ್ಗತಮಾಚಚಕ್ಷೇ .. 7.44
ಋಜ್ವಾತ್ಮನಾಂ ಧರ್ಮಭೃತಾಂ ಮುನೀನಾಮಿಷ್ಟಾತಿಥಿತ್ವಾತ್ಸ್ವಜನೋಪಮಾನಂ .

ಏವಂವಿಧೈರ್ಮಾಂ ಪ್ರತಿ ಭಾವಜಾತೈಃ ಪ್ರೀತಿಃ ಪರಾತ್ಮಾ ಜನಿತಶ್ಚ ಮಾರ್ಗಃ .. 7.45
ಸ್ನಿಗ್ಧಾಭಿರಾಭಿರ್ಹೃದಯಂಗಮಾಭಿಃ ಸಮಾಸತಃ ಸ್ನಾತ ಇವಾಸ್ಮಿ ವಾಗ್ಭಿಃ .
ರತಿಶ್ಚ ಮೇ ಧರ್ಮನವಗ್ರಹಸ್ಯ ವಿಸ್ಪಂದಿತಾ ಸಂಪ್ರತಿ ಭೂಯ ಏವ .. 7.46

ಏವಂ ಪ್ರವೃತ್ತಾನ್ ಭವತಃ ಶರಣ್ಯಾನತೀವ ಸಂದರ್ಶಿತಪಕ್ಷಪಾತಾನ್ .

ಯಾಸ್ಯಾಮಿ ಹಿತ್ವೇತಿ ಮಮಾಪಿ ದುಃಖಂಯಥೈವ ಬಂಧೂಂಸ್ತ್ಯಜತಸ್ತಥೈವ .. 7.47

ಸ್ವರ್ಗಾಯಯುಷ್ಮಾಕಮಯಂ ತು ಧರ್ಮೋ ಮಮಾಭಿಲಾಷಸ್ತ್ವಪುನರ್ಭವಾಯ
.

ಅಸ್ಮಿನ್ ವನೇ ಯೇನ ನ ಮೇ ವಿವತ್ಸಾ ಭಿನ್ನಃ ಪ್ರವೃತ್ತ್ಯಾ ಹಿ ನಿವೃತ್ತಿಧರ್ಮಃ .. 7.48
ತನ್ನಾರತಿರ್ಮೇ ನ ಪರಾಪಚಾರೋ ವನಾದಿತೋ ಯೇನ ಪರಿವ್ರಜಾಮಿ .

ಧರ್ಮೇ ಸ್ಥಿತಾಃ ಪೂರ್ವಯುಗಾನುರೂಪೇ ಸರ್ವೇ ಭವಂತೋ ಹಿಮಹಾರ್ಷಿಕಲ್ಪಾಃ
.. 7.49

ತತೋ ವಚಃ ಸೂನೃತಮರ್ಥವಚ್ಛ ಸುಶ್ಲಕ್ಷ್ಣಮೋಜಸ್ವಿ ಚ ಗರ್ವಿತಂ ಚ .

ಶ್ರುತ್ವಾ ಕುಮಾರಸ್ಯ ತಪಸ್ವಿನಸ್ತೇ ವಿಶೇಷಯುಕ್ತಂ ಬಹುಮಾನಮೀಯುಃ .. 7.50
ಕಶ್ಚಿದ್ದ್ವಿಜಸ್ತತ್ರ ತು ಭಸ್ಮಶಾಯೀ ಪ್ರಾಂಶುಃ ಶಿಖೀ ದಾರವಚೀರವಾಸಾಃ .
ಆಪಿಂಗಲಾಕ್ಷಸ್ತನುದೀರ್ಘಘೋಣಃ ಕುಂಡೋದಹಸ್ತೋ ಗಿರಮಿತ್ಯುವಾಚ .. 7.51

ಧೀಮನ್ನುದಾರಃ ಖಲು ನಿಶ್ಚಯಸ್ತೇ ಯಸ್ತ್ವಂ ಯುವಾ ಜನ್ಮನಿ ದೃಷ್ಟದೋಷಃ .
ಸ್ವರ್ಗಾಪವರ್ಗೌ ಹಿ ವಿಚಾರ್ಯ ಸಮ್ಯಗ್ಯಸ್ಯಾಪವರ್ಗೇ ಮತಿರಸ್ತಿ ಸೋಽಸ್ತಿ .. 7.52
ಯಜ್ಞೈಸ್ತಪೋಭಿರ್ನಿಯಮೈಶ್ಚ ತೈಸ್ತೈಃ ಸ್ವರ್ಗಂ ಯಿಯಾಸಂತಿ ಹಿ ರಾಗವಂತಃ .
ರಾಗೇಣ ಸಾರ್ಧಂ ರಿಪುಣೇವ ಯುದ್ಧ್ವಾ ಮೋಕ್ಷಂ ಪರೀಪ್ಸಂತಿ ತು ಸತ್ತ್ವವಂತಃ ..
7.53

ತದ್ಬುದ್ಧಿರೇಷಾ ಯದಿ ನಿಶ್ಚಿತಾ ತೇ ತೂರ್ಣಂ ಭವಾನ್ ಗಚ್ಛತು ವಿಂಧ್ಯಕೋಷ್ಠಂ .

ಅಸೌ ಮುನಿಸ್ತತ್ರ ವಸತ್ಯರಾಡೋಯೋ ನೈಷ್ಠಿಕೇ ಶ್ರೇಯಸಿ ಲಬ್ಧಚಕ್ಷುಃ .. 7.54
ತಸ್ಮಾದ್ಭವಾಂಛ್ರೋಷ್ಯತಿ ತತ್ತ್ವಮಾರ್ಗಂ ಸತ್ಯಾಂ ರುಚೌ ಸಂಪ್ರತಿಪತ್ಸ್ಯತೇ ಚ .

ಯಥಾ ತು ಪಶ್ಯಾಮಿಮತಿಸ್ತವೈಷಾ ತಸ್ಯಾಪಿಯಾಸ್ಯತ್ಯವಧೂಯ ಬುದ್ಧಿಂ .. 7.55

ಪುಷ್ಟಾಶ್ವಘೋಣಂ ವಿಪುಲಾಯತಾಕ್ಷಂ ತಾಮ್ರಾಧರೋಷ್ಠಂ ಸಿತತೀಕ್ಷ್ಣದಂಷ್ಟ್ರಂ .

ಇದಂ ಹಿ ವಕ್ತ್ರಂ ತನುರಕ್ತಜಿಹ್ವಂ ಜ್ಞೇಯಾರ್ಣವಂ ಪಾಸ್ಯತಿ ಕೃತ್ಸ್ನಮೇವ .. 7.56

ಗಂಭೀರತಾ ಯಾ ಭವತಸ್ತ್ವಗಾಧಾ ಯಾ ದೀಪ್ತತಾ ಯಾನಿ ಚ ಲಕ್ಷಣಾನಿ .

ಆಚಾರ್ಯಕಂ ಪ್ರಾಪ್ಸ್ಯಸಿ ತತ್ಪೃಥಿವ್ಯಾಂ ಯನ್ನರ್ಷಿಭಿಃ ಪೂರ್ವಯುಗೇಽಪ್ಯವಾಪ್ತಂ
.. 7.57

ಪರಮಮಿತಿ ತತೋ ನೃಪಾತ್ಮಜಸ್ತಮೃಷಿಜನಂ ಪ್ರತಿನಂದ್ಯ ನಿರ್ಯಯೌ .
ವಿಧಿವದನುವಿಧಾಯ ತೇಽಪಿ ತಂ ಪ್ರವಿವಿಶುರಾಶ್ರಮಿಣಸ್ತಪೋವನಂ .. 7.58

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇ ತಪೋವನಪ್ರವೇಶೋ ನಾಮ ಸಪ್ತಮಃ ಸರ್ಗಃ
.. 7 ..

Book VIII [ಅಂತಃಪುರವಿಲಾಪೋ]
ತತಸ್ತುರಂಗಾವಚರಃ ಸ ದುರ್ಮನಾಸ್ತಥಾ ವನಂ ಭರ್ತರಿ ನಿರ್ಮಮೇ ಗತೇ .
ಚಕಾರಯತ್ನಂ ಪಥಿ ಶೋಕವಿಗ್ರಹೇ ತಥಾಪಿ ಚೈವಾಶ್ರು ನ ತಸ್ಯ ಚಿಕ್ಷಿಪೇ .. 8.1
ಯಮೇಕರಾತ್ರೇಣ ತು ಭರ್ತುರಾಜ್ಞಯಾ ಜಗಾಮಮಾರ್ಗಂ ಸಹ ತೇನ ವಾಜಿನಾ .
ಇಯಾಯ ಭರ್ತುರ್ವಿರಹಂ ವಿಚಿಂತಯಂಸ್ತಮೇವ ಪಂಥಾನಮಹೋಭಿರಷ್ಟಭಿಃ ..
8.2

ಹಯಶ್ಚ ಸೌಜಸ್ವಿ ಚಚಾರ ಕಂಥಕಸ್ತತಾಮ ಭಾವೇನ ಬಭೂವ ನಿರ್ಮದಃ .
ಅಲಂಕೃತಶ್ಚಾಪಿ ತಥೈವ ಭೂಷಣೈರಭೂದ್ಗತಶ್ರೀರಿವ ತೇನ ವರ್ಜಿತಃ .. 8.3
ನಿವೃತ್ಯ ಚೈವಾಭಿಮುಖಸ್ತಪೋವನಂ ಭೃಶಂ ಜಿಹೇಷೇ ಕರುಣಂ ಮುಹುರ್ಮುಹುಃ
.

ಕ್ಷುಧಾನ್ವಿತೋಽಪ್ಯಧ್ವನಿ ಶಷ್ಪಮಂಬು ವಾ ಯಥಾ ಪುರಾ ನಾಭಿನನಂದ ನಾದದೇ ..
8.4

ತತೋ ವಿಹೀನಂ ಕಪಿಲಾಹ್ವಯಂ ಪುರಂ ಮಹಾತ್ಮನಾ ತೇನ ಜಗದ್ಧಿತಾತ್ಮನಾ .
ಕ್ರಮೇಣ ತೌ ಶೂನ್ಯಮಿವೋಪಜಗ್ಮತುರ್ದಿವಾಕರೇಣೇವ ವಿನಾಕೃತಂ ನಭಃ .. 8.5
ಸಪುಂಡರೀಕೈರಪಿ ಶೋಭಿತಂ ಜಲೈರಲಂಕೃತಂ ಪುಷ್ಪಧರೈರ್ನಗೈರಪಿ .

ತದೇವ ತಸ್ಯೋಪವನಂ ವನೋಪಮಂ ಗತಪ್ರಹರ್ಷೈರ್ನ ರರಾಜ ನಾಗರೈಃ .. 8.6
ತತೋ ಭ್ರಮದ್ಭಿರ್ದಿಶಿ ದೀನಮಾನಸೈರನುಜ್ಜ್ವಲೈರ್ವಾಷ್ಪಹತೇಕ್ಷಣೈರ್ನರೈಃ .
ನಿವಾರ್ಯಮಾಣಾವಿವ ತಾವುಭೌ ಪುರಂ ಶನೈರಜಃಸ್ನಾತಮಿವಾಭಿಜಗ್ಮತುಃ .. 8.7
ನಿಶಮ್ಯ ಚ ಸ್ರಸ್ತಶರೀರಗಾಮಿನೌ ವಿನಾಗತೌ ಶಾಕ್ಯಕುಲರ್ಷಭೇಣ ತೌ .
ಮುಮೋಚ ವಾಷ್ಪಂ ಪಥಿ ನಾಗರೋ ಜನಃ ಪುರಾ ರಥೇ ದಾಶರಥೇರಿವಾಗತೇ .. 8.8
ಅಥ ಬ್ರುವಂತಃ ಸಮುಪೇತಮನ್ಯವೋ ಜನಾಃ ಪಥಿ ಚ್ಚಂದಕಮಾಗತಾಶ್ರವಃ .
ಕ್ವ ರಾಜಪುತ್ರಃ ಕುಲರಾಷ್ಟ್ರವರ್ಧನೋ ಹೃತಸ್ತ್ವಯಾಸಾವಿತಿ ಪೃಷ್ಠತೋಽನ್ವಯುಃ ..
8.9

ತತಃ ಸ ತಾನ್ ಭಕ್ತಿಮತೋಽಬ್ರವೀಜ್ಜನಾನ್ನರೇಂದ್ರಪುತ್ರಂ ನ ಪರಿತ್ಯಜಾಮ್ಯಹಂ .

ರುದನ್ನಹಂ ತೇನ ತು ನಿರ್ಜನೇ ವನೇ ಗೃಹಸ್ಥವೇಶಶ್ಚ ವಿಸರ್ಜಿತಾವಿತಿ .. 8.10

ಇದಂ ವಚಸ್ತಸ್ಯ ನಿಶಮ್ಯ ತೇ ಜನಾಃ ಸುದುಷ್ಕರಂ ಖಲ್ವಿತಿ ನಿಶ್ಚಯಂಯಯುಃ .
ಪತದ್ವಿಜಹ್ರುಃ ಸಲಿಲಂ ನ ನೇತ್ರಜಂಮನೋ ನಿನಿಂದುಶ್ಚ ಫಲಾರ್ಥಮಾತ್ಮನಃ .. 8.11
ಅಥೋಚುರದ್ಯೈವ ವಿಶಾಮ ತದ್ವನಂ ಗತಃ ಸಯತ್ರ ದ್ವಿಪರಾಜವಿಕ್ರಮಃ .
ಜಿಜೀವಿಷಾ ನಾಸ್ತಿ ಹಿ ತೇನ ನೋವಿನಾಯಥೇಂದ್ರಿಯಾಣಾಂವಿಗಮೇ ಶರೀರಿಣಾಂ
.. 8.12

ಇದಂ ಪುರಂ ತೇನ ವಿವರ್ಜಿತಂ ವನಂ ವನಂ ಚ ತತ್ತೇನ ಸಮನ್ವಿತಂ ಪುರಂ .

ನ ಶೋಭತೇ ತೇನ ಹಿ ನೋ ವಿನಾ ಪುರಂ ಮರುತ್ವತಾ ವೃತ್ರವಧೇ ಯಥಾ ದಿವಂ ..

8.13

ಪುನಃ ಕುಮಾರೋ ವಿನಿವೃತ್ತ ಇತ್ಯಥೌ ಗವಾಕ್ಷಮಾಲಾಃ ಪ್ರತಿಪೇದಿರೇಽಙ್ಗನಾಃ .
ವಿವಿಕ್ತಪೃಷ್ಠಂ ಚ ನಿಶಮ್ಯ ವಾಜಿನಂ ಪುನರ್ಗವಾಕ್ಷಾಣಿ ಪಿಧಾಯ ಚುಕ್ರುಶುಃ .. 8.14
ಪ್ರವಿಷ್ಟದೀಕ್ಷಸ್ತು ಸುತೋಪಲಬ್ಧಯೇ ವ್ರತೇನ ಶೋಕೇನ ಚ ಖಿನ್ನಮಾನಸಃ .
ಜಜಾಪ ದೇವಾಯತನೇ ನರಾಧಿಪಶ್ಚಕಾರ ತಾಸ್ತಾಶ್ಚಯಥಾಶ್ರಯಾಃ ಕ್ರಿಯಾಃ .. 8.15
ತತಃ ಸ ವಾಷ್ಪಪ್ರತಿಪೂರ್ಣಲೋಚನಸ್ತುರಂಗಮಾದಾಯ ತುರಂಗಮಾನಸಃ .. 8.16
ವಿವೇಶ ಶೋಕಾಭಿಹತೋ ನೃಪಾಲಯಂ ಕ್ಷಯಂ ವಿನೀತೇ ರಿಪುಣೇವ ಭರ್ತರಿ ..

ವಿಗಾಹಮಾನಶ್ಚ ನರೇಂದ್ರಮಂದಿರಂ ವಿಲೋಕಯನ್ನಶ್ರುವಹೇನ ಚಕ್ಷುಷಾ .
ಸ್ವರೇಣ ಪುಷ್ಟೇನ ರುರಾವ ಕಂಥಕೋ ಜನಾಯ ದುಃಖಂ ಪ್ರತಿವೇದಯನ್ನಿವ .. 8.17

ತತಃ ಖಗಾಶ್ಚ ಕ್ಷಯಮಧ್ಯಗೋಚರಾಃ ಸಮೀಪಬದ್ಧಾಸ್ತುರಗಾಶ್ಚ ಸತ್ಕೃತಾಃ .
ಹಯಸ್ಯ ತಸ್ಯ ಪ್ರತಿಸಸ್ವನುಃ ಸ್ವನಂ ನರೇಂದ್ರಸೂನೋರುಪಯಾನಶಂಕಿತಾಃ .. 8.18
ಜನಾಶ್ಚ ಹರ್ಷಾತಿಶಯೇನ ವಂಚಿತಾ ಜನಾಧಿಪಾಂತಃಪುರಸನ್ನಿಕರ್ಷಗಾಃ .
ಯಥಾ ಹಯಃ ಕಂಥಕ ಏಷ ಹೇಷತೇ ಧ್ರುವಂ ಕುಮಾರೋ ವಿಶತೀತಿ ಮೇನಿರೇ ..
8.19

ಅತಿಪ್ರಹರ್ಷಾದಥ ಶೋಕಮೂರ್ಛಿತಾಃ ಕುಮಾರಸಂದರ್ಶನಲೋಲಲೋಚನಾಃ .
ಗೃಹಾದ್ವಿನಿಶ್ಚಕ್ರಮುರಾಶಯಾ ಸ್ತ್ರಿಯಃ ಶರತ್ಪಯೋದಾದಿವ ವಿದ್ಯುತಶ್ಚಲಾಃ .. 8.20
ವಿಲಂಬವೇಶ್ಯೋ ಮಲಿನಾಂಶುಕಾಂಬರಾ ನಿರಂಜನೈರ್ವಾಷ್ಪಹತೇಕ್ಷಣೈರ್ಮುಖೈಃ .
ಸ್ತ್ರಿಯೋ ನ ರೇಜುರ್ಮೃಜಯಾ ವಿನಾಕೃತಾ ದಿವೀವ ತಾರಾ ರಜನೀಕ್ಷಯಾರುಣಾಃ ..
8.21

ಅರಕ್ತತಾಮ್ರೈಶ್ಚರಣೈರನೂಪುರೈರಕುಂಡಲೈರಾರ್ಜವಕರ್ಣಿಕೈರ್ಮುಖೈಃ .
ಸ್ವಭಾವಪೀನೈರ್ಜಘನೈರಮೇಖಲೈರಹಾರಯೋಕ್ತ್ರೈರ್ಮುಷಿತೈರಿವ ಸ್ತನೈಃ .. 8.22
ನಿರೀಕ್ಷಿತಾ ವಾಷ್ಪಪರೀತಲೋಚನಂ ನಿರಾಶ್ರಯಂ ಚಂದಕಮಶ್ವಮೇವ ಚ .

ವಿವರ್ಣವಕ್ತ್ರಾ ರುರುದುರ್ವರಾಂಗನಾ ವನಾಂತರೇ ಗಾವ ಇವರ್ಷಭೋಜ್ಝಿತಾಃ ..
8.23

ತತಃ ಸವಾಷ್ಪಾ ಮಹಿಷೀ ಮಹೀಪತೇಃ ಪ್ರನಷ್ಟವತ್ಸಾ ಮಹಿಷೀವ ವತ್ಸಲಾ .
ಪ್ರಗೃಹ್ಯ ಬಾಹೂ ನಿಪಪಾತ ಗೌತಮೀ ವಿಲೋಲಪರ್ಣಾ ಕದಲೀವ ಕಾಂಚನೀ .. 8.24
ಹತತ್ವಿಷೋಽನ್ಯಾಃ ಶಿಥಿಲಾತ್ಮಬಾಹವಃ ಸ್ತ್ರಿಯೋ ವಿಷಾದೇನ ವಿಚೇತನಾ ಇವ .

ನ ಚುಕ್ರುಶುರ್ನಾಶ್ರು ಜಹುರ್ನ ಶಶ್ವಸುರ್ನ ಚೇತನಾ ಉಲ್ಲಿಖಿತಾ ಇವ ಸ್ಥಿತಾಃ .. 8.25
ಅಧೀರಮನ್ಯಾಃ ಪತಿಶೋಕಮೂರ್ಛಿತಾ ವಿಲೋಚನಪ್ರಸ್ರವಣೈರ್ಮುಖೈಃ ಸ್ತ್ರಿಯಃ .
ಸಿಷಿಂಚಿರೇ ಪ್ರೋಷಿತಚಂದನಾನ್ ಸ್ತನಾನ್ ಧರಾಧರಃ ಪ್ರಸ್ರವಣೈರಿವೋಪಲಾನ್ ..

8.26

ಮುಖೈಶ್ಚ ತಾಸಾಂ ನಯನಾಂಬುತಾಡಿತೈಃ ರರಾಜ ತದ್ರಾಜನಿವೇಶನಂ ತದಾ .
ನವಾಂಬುಕಾಲೇಽಂಬುದವೃಷ್ಟಿತಾಡಿತೈಃ ಸ್ರವಜ್ಜಲೈಸ್ತಾಮರಸೈರ್ಯಥಾ ಸರಃ .. 8.27
ಸುವೃತ್ತಪೀನಾಂಗುಲಿಭಿರ್ನಿರಂತರೈರಭೂಷಣೈರ್ಗೂಢಶಿರೈರ್ವರಾಂಗನಾಃ .
ಉರಾಂಸಿ ಜಘ್ನುಃ ಕಮಲೋಪಮೈಃ ಕರೈಃ ಸ್ವಪಲ್ಲವೈರ್ವಾತಚಲಾ ಲತಾ ಇವ .. 8.28

ಕರಪ್ರಹಾರಪ್ರಚಲೈಶ್ಚ ತಾ ಬಭುರ್ಯಥಾಪಿ ನಾರ್ಯಃ ಸಹಿತೋನ್ನತೈಃ ಸ್ತನೈಃ .
ವನಾನಿಲಾಘೂರ್ಣಿತಪದ್ಮಕಂಪಿತೈಃ ರಥಾಂಗನಾಮ್ನಾಂ ಮಿಥುನೈರಿವಾಪಗಾಃ ..

8.29

ಯಥಾ ಚ ವಕ್ಷಾಂಸಿ ಕರೈರಪೀಡಯಂಸ್ತಥೈವ ವಕ್ಷೋಭಿರಪೀಡಯನ್ ಕರಾನ್ .

ಅಕಾರಯಂಸ್ತತ್ರ ಪರಸ್ಪರಂ ವ್ಯಥಾಃ ಕರಾಗ್ರವಕ್ಷಾಂಸ್ಯಬಲಾ ದಯಾಲಸಾಃ .. 8.30
ತತಸ್ತು ರೋಷಪ್ರವಿರಕ್ತಲೋಚನಾ ವಿಷಾದಸಂಬಂಧಕಷಾಯಗದ್ಗದಂ .

ಉವಾಚನಿಃಶ್ವಾಸಚಲತ್ಪಯೋಧರಾ ವಿಗಾಧಶೋಕಾಶ್ರುಧರಾಯಶೋಧರಾ .. 8.31
ನಿಶಿ ಪ್ರಸುಪ್ತಾಮವಶಾಂ ವಿಹಾಯಮಾಂ ಗತಃ ಕ್ವ ಸ ಚ್ಚಂದಕ ಮನ್ಮನೋರಥಃ .
ಉಪಾಗತೇ ಚ ತ್ವಯಿ ಕಂಥಕೇ ಚ ಮೇ ಸಮಂ ಗತೇಷು ತ್ರಿಷು ಕಂಪತೇ ಮನಃ ..
8.32

ಅನಾರ್ಯಮಸ್ನಿದ್ಘಮಮಿತ್ರಕರ್ಮ ಮೇ ನೃಶಂಸ ಕೃತ್ವಾ ಕಿಮಿಹಾದ್ಯ ರೋದಿಷಿ .

ನಿಯಚ್ಚ ವಾಷ್ಪಂ ಭವ ತುಷ್ಟಮಾನಸೋ ನ ಸಂವದತ್ಯಶ್ರು ಚ ತಚ್ಛ ಕರ್ಮ ತೇ ..
8.33

ಪ್ರಿಯೇಣ ವಶ್ಯೇನ ಹಿತೇನ ಸಾಧುನಾ ತ್ವಯಾ ಸಹಾಯೇನಯಥಾರ್ಥಕಾರಿಣಾ .
ಗತೋಽರ್ಯಪುತ್ರೋ ಹ್ಯಪುನರ್ನಿವೃತ್ತಯೇ ರಮಸ್ವ ದಿಷ್ಟ್ಯಾ ಸಫಲಃ ಶ್ರಮಸ್ತವ ..

8.34

ವರಂ ಮನುಷ್ಯಸ್ಯ ವಿಚಕ್ಷಣೋ ರಿಪುರ್ನ ಮಿತ್ರಮಪ್ರಾಜ್ಞಮಯೋಗಪೇಶಲಂ .

ಸುಹೃದ್ಬ್ರುವೇಣ ಹ್ಯವಿಪಶ್ಚಿತಾ ತ್ವಯಾ ಕೃತಃ ಕುಲಸ್ಯಾಸ್ಯ ಮಹಾನುಪಪ್ಲವಃ .. 8.35
ಇಮಾ ಹಿ ಶೋಚ್ಯಾ ವ್ಯವಮುಕ್ತಭೂಷಣಾಃ ಪ್ರಸಕ್ತವಾಷ್ಪಾವಿಲರಕ್ತಲೋಚನಾಃ .
ಸ್ಥಿತೇಽಪಿ ಪತ್ಯೌ ಹಿಮವನ್ಮಹೀಸಮೇ ಪ್ರನಷ್ಟಶೋಭಾ ವಿಧವಾ ಇವ ಸ್ತ್ರಿಯಃ .. 8.36
ಇಮಾಶ್ಚ ವಿಕ್ಷಿಪ್ತವಿಟಂಕಬಾಹವಃ ಪ್ರಸಕ್ತಪಾರಾವತದೀರ್ಘನಿಸ್ವನಾಃ .
ವಿನಾಕೃತಾಸ್ತೇನ ಸಹೈವ ರೋಧನೈರ್ಭೃಶಂ ರುದಂತೀವ ವಿಮಾನಪಂಕ್ತಯಃ .. 8.37
ಅನರ್ಥಕಾಮೋಽಸ್ಯ ಜನಸ್ಯ ಸರ್ವಥಾ ತುರಂಗಮೋಽಪಿ ಧ್ರುವಮೇಷ ಕಂಥಕಃ .
ಜಹಾರ ಸರ್ವಸ್ವಮಿತಸ್ತಥಾ ಹಿ ಮೇ ಜನೇ ಪ್ರಸುಪ್ತೇ ನಿಶಿ ರತ್ನಚೌರವತ್ .. 8.38

ಯದಾ ಸಮರ್ಥಃ ಖಲು ಸೋಢುಮಾಗತಾನಿಷುಪ್ರಹಾರಾನಪಿ ಕಿಂ ಪುನಃ ಕಶಾಃ .
ಗತಃ ಕಶಾಪಾತಭಯಾತ್ ಕಥಂ ತ್ವಯಂ ಶ್ರಿಯಂ ಗೃಹೀತ್ವಾ ಹೃದಯಂ ಚ ಮೇ
ಸಮಂ .. 8.39

ಅನಾರ್ಯಕರ್ಮಾ ಭೃಶಮದ್ಯ ಹೇಷತೇ ನರೇಂದ್ರಧಿಷ್ಣ್ಯಂ ಪ್ರತಿಪೂರಯನ್ನಿವ .

ಯದಾ ತು ನಿರ್ವಾಹಯತಿಸ್ಮಮೇಪ್ರಿಯಂತದಾಹಿಮೂಕಸ್ತುರಗಾಧಮೋಽಭವತ್
.. 8.40

ಯದಿ ಹ್ಯಹೇಷಿಷ್ಯತ ಬೋಧಯಂಜನಂ ಖುರೈಃ ಕ್ಷಿತೌ ವಾಪ್ಯಕರಿಷ್ಯತ ಧ್ವನಿಂ .

ಹನುಸ್ವನಂ ವಾಜನಯಿಷ್ಯದುತ್ತಮಂ ನ ಚಾಭವಿಷ್ಯನ್ಮಮ ದುಃಖಮೀದೃಶಂ .. 8.41

ಇತೀಹ ದೇವ್ಯಾಃ ಪರಿದೇವಿತಾಶ್ರಯಂ ನಿಶಮ್ಯ ವಾಷ್ಪಗ್ರಥಿತಾಕ್ಷರಂ ವಚಃ .
ಅಧೋಮುಖಃ ಸಾಶ್ರುಕಲಃ ಕೃತಾಂಜಲಿಃ ಶನೈರಿದಂ ಛಂದಕ ಉತ್ತರಂ ಜಗೌ .. 8.42
ವಿಗರ್ಹಿತುಂ ನಾರ್ಹಸಿ ದೇವಿ ಕಂಥಕಂ ನ ಚಾಪಿ ರೋಷಂ ಮಯಿ ಕರ್ತುಮರ್ಹಸಿ
.

ಅನಾಗಸೌ ಸ್ವಃ ಸಮವೇಹಿ ಸರ್ವಶೋ ಗತೋ ನೃದೇವಃ ಸ ಹಿ ದೇವಿ ದೇವವತ್ ..

8.43

ಅಹಂ ಹಿ ಜಾನನ್ನಪಿ ರಾಜಶಾಸನಂ ಬಲಾತ್ಕೃತಃ ಕೈರಪಿ ದೈವತೈರಿವ .

ಉಪಾನಯಂ ತೂರ್ಣಮಿಮಂ ತುರಂಗಮಂ ತಥಾನ್ವಗಚ್ಚಂ ವಿಗತಶ್ರಮೋಽಧ್ವನಿ ..

8.44

ವ್ರಜನ್ನಯಂ ವಾಜಿವರೋಽಪಿ ನಾಸ್ಪೃಶನ್ಮಹೀಂ ಖುರಾಗ್ರೈರ್ವಿಧೃತೈರಿವಾಂತರಾ .
ತಥೈವ ದೈವಾದಿವ ಸಂಯತಾನನೋ ಹನುಸ್ವನಂ ನಾಕೃತ ನಾಪ್ಯಹೇಷತ .. 8.45

ಯದಾ ವಹಿರ್ಗಚ್ಚತಿ ಪಾರ್ಥಿವಾತ್ಮಜಸ್ತದಾಭವದ್ದ್ವಾರಮಪಾವೃತಂ ಸ್ವಯಂ .

ತಮಶ್ಚ ನೈಶಂ ರವಿಣೇವ ಪಾಟಿತಂ ತತೋಽಪಿ ದೈವೋ ವಿಧಿರೇಷ ಗೃಹ್ಯತಾಂ .. 8.46
ಯದಾಪ್ರಮತ್ತೋಽಪಿ ನರೇಂದ್ರಶಾಸನಾದ್ಗೃಹೇ ಪುರೇ ಚೈವ ಸಹಸ್ರಶೋ ಜನಃ .
ತದಾ ಸ ನಾಬುಧ್ಯತ ನಿದ್ರಯಾ ಹೃತಸ್ತತೋಽಪಿ ದೈವೋ ವಿಧಿರೇಷ ಗೃಹ್ಯತಾಂ .. 8.47
ಯತಶ್ಚ ವಾಸೋ ವನವಾಸಸಮ್ಮತಂ ವಿಸೃಷ್ಟಮಸ್ಮೈ ಸಮಯೇ ದಿವೌಕಸಾ .
ದಿವಿ ಪ್ರವಿದ್ಧಂ ಮುಕುಟಂ ಚ ತದ್ಧೃತಂ ತತೋಽಪಿ ದೈವೋ ವಿಧಿರೇಷ ಗೃಹ್ಯತಾಂ ..

8.48

ತದೇವಮಾವಾಂ ನರದೇವಿ ದೋಷತೋ ನ ತತ್ಪ್ರಯಾತಂ ಪ್ರತಿಗಂತುಮರ್ಹಸಿ .

ನ ಕಾಮಕಾರೋ ಮಮ ನಾಸ್ಯ ವಾಜಿನಃ ಕೃತಾನುಯಾತ್ರಃ ಸ ಹಿ ದೈವತೈರ್ಗತಃ ..
8.49

ಇತಿ ಪ್ರಯಾಣಂ ಬಹುಧೈವಮದ್ಭುತಂ ನಿಶಮ್ಯ ತಾಸ್ತಸ್ಯ ಮಹಾತ್ಮನಃ ಸ್ತ್ರಿಯಃ .
ಪ್ರನಷ್ಟಶೋಕಾ ಇವ ವಿಸ್ಮಯಂ ಯಯುರ್ಮನೋಜ್ವರಂ ಪ್ರವ್ರಜನಾತ್ತು ಲೇಭಿರೇ
.. 8.50

ವಿಷಾದಪಾರಿಪ್ಲವಲೋಚನಾ ತತಃ ಪ್ರನಷ್ಟಪೋತಾ ಕುರರೀವ ದುಃಖಿತಾ .
ವಿಹಾಯ ಧೈರ್ಯಂ ವಿರುರಾವ ಗೌತಮೀ ತತಾಮ ಚೈವಾಶ್ರುಮುಖೀ ಜಗಾದ ಚ ..

8.51

ಮಹೋರ್ಮಿಮಂತೋ ಮೃದವೋಽಸಿತಾಃ ಶುಭಾಃ ಪೃಥಕ್ಪೃಥಗ್ಮೂಲರುಹಾಃ
ಸಮುದ್ಗತಾಃ .
ಪ್ರಚೇರಿತಾಸ್ತೇ ಭುವಿ ತಸ್ಯಮೂರ್ಧಜಾ ನರೇಂದ್ರಮೌಲೀಪರಿವೇಷ್ಟನಕ್ಷಮಾಃ .. 8.52

ವಿಶಾಲವಕ್ಷಾ ಘನದುಂದುಭಿಸ್ವನಸ್ತಥಾವಿಧೋಽಪ್ಯಾಶ್ರಮವಾಸಮರ್ಹತಿ .. 8.53

ಅಭಾಗಿನೀ ನೂನಮಿಯಂ ವಸುಂಧರಾ ತಮಾರ್ಯಕರ್ಮಾಣಮನುತ್ತಮಂ ಪ್ರತಿ .

ಗತಸ್ತತೋಽಸೌ ಗುಣವಾನ್ಹಿ ತಾದೃಶೋ ನೃಪಃ ಪ್ರಜಾಭಾಗ್ಯಗುಣೈಃ ಪ್ರಸೂಯತೇ
.. 8.54

ಸುಜಾತಜಾಲಾವತತಾಂಗುಲೀ ಮೃದೂ ನಿಗೂಢಗುಲ್ಫೌ ವಿಷಪುಷ್ಪಕೋಮಲೌ .
ವನಾಂತಭೂಮಿಂ ಕಠಿನಾಂ ಕಥಂ ನು ತೌ ಸಚಕ್ರಮಧ್ಯೌ ಚರಣೌ ಗಮಿಷ್ಯತಃ .. 8.55
ವಿಮಾನಪೃಷ್ಠೇ ಶಯನಾಸನೋಚಿತಂ ಮಹಾರ್ಹವಸ್ತ್ರಾಗುರುಚಂದನಾರ್ಚಿತಂ .

ಕಥಂ ನು ಶೀತೋಷ್ಣಜಲಾಗಮೇಷು ತಚ್ಚರೀರಮೋಜಸ್ವಿ ವನೇ ಭವಿಷ್ಯತಿ .. 8.56

ಕುಲೇನ ಸತ್ತ್ವೇನ ಬಲೇನ ವರ್ಚಸಾ ಶ್ರುತೇನ ಲಕ್ಷ್ಮ್ಯಾ ವಯಸಾ ಚ ಗರ್ವಿತಃ .
ಪ್ರದಾತುಮೇವಾಭ್ಯುದಿತೋ ನಯಾಚಿತುಂ ಕಥಂ ಸ ಭಿಕ್ಷಾಂ ಪರತಶ್ಚರಿಷ್ಯತಿ .. 8.57

ಶುಚೌ ಶಯಿತ್ವಾ ಶಯನೇಹಿರಣ್ಮಯೇಪ್ರಬೋಧ್ಯಮಾನೋ ನಿಶಿ ತೂರ್ಯನಿಸ್ವನೈಃ
.

ಕಥಂ ವತ ಸ್ವಪ್ಸ್ಯತಿ ಸೋಽದ್ಯ ಮೇ ವ್ರತೀ ಪಟೌಕದೇಶಾಂತರಿತೇಮಹೀತಲೇ .. 8.58
ಇಮಂ ವಿಲಾಪಂ ಕರುಣಂ ನಿಶಮ್ಯ ತಾ ಭುಜೈಃ ಪರಿಷ್ವಜ್ಯ ಪರಸ್ಪರಂ ಸ್ತ್ರಿಯಃ .
ವಿಲೋಚನೇಭ್ಯಃ ಸಲಿಲಾನಿ ತತ್ಯಜುರ್ಮಧೂನಿ ಪುಷ್ಪೇಭ್ಯ ಇವೇರಿತಾ ಲತಾಃ .. 8.59
ತತೋ ಧರಾಯಾಮಪತದ್ಯಶೋಧರಾ ವಿಚಕ್ರವಾಕೇವ ರಥಾಂಗಸಾಹ್ವಯಾ .
ಶನೈಶ್ಚ ತತ್ತದ್ವಿಲಲಾಪ ವಿಕ್ಲವಾ ಮುಹುರ್ಮುಹುರ್ಗದ್ಗದರುದ್ಧಯಾ ಗಿರಾ .. 8.60
ಸ ಮಾಮನಾಥಾಂ ಸಹಧರ್ಮಚಾರಿಣೀಮಪಾಸ್ಯ ಧರ್ಮಂಯದಿ ಕರ್ತುಮಿಚ್ಛತಿ .

ಕುತೋಽಸ್ಯ ಧರ್ಮಃ ಸಹಧರ್ಮಚಾರಿಣೀಂವಿನಾ ತಪೋಯಃಪರಿಭೋಕ್ತುಮಿಚ್ಛತಿ
.. 8.61

ಶೃಣೋತಿ ನೂನಂ ಸ ನ ಪೂರ್ವಪಾರ್ಥಿವಾನ್ ಮಹಾಸುದರ್ಶಪ್ರಭೃತೀನ್
ಪಿತಾಮಹಾನ್ .

ವನಾನಿ ಪತ್ನೀಸಹಿತಾನುಪೇಯುಷಸ್ತಥಾ ಸ ಧರ್ಮಂ ಮದೃತೇ ಚಿಕೀರ್ಷತಿ .. 8.62

ಮಖೇಷು ವಾ ವೇದವಿಧಾನಸಂಸ್ಕೃತೌ ನ ದಂಪತೀ ಪಶ್ಯತಿ ದೀಕ್ಷಿತಾವುಭೌ .
ಸಮಂ ಬುಭುಕ್ಷೂ ಪರತೋಽಪಿ ತತ್ಫಲಂ ತತೋಽಸ್ಯ ಜಾತೋ ಮಯಿ
ಧರ್ಮಮತ್ಸರಃ .. 8.63
ಧ್ರುವಂ ಸ ಜಾನನ್ ಮಮ ಧರ್ಮವಲ್ಲಭೋ ಮನಃ ಪ್ರಿಯೇಽಪ್ಯಾಕಲಹಂ
ಮುಹುರ್ಮಿಥಃ .

ಸುಖಂ ವಿಭೀರ್ಮಾಮಪಹಾಯ ರೋಸಣಾಂ ಮಹೇಂದ್ರಲೋಕೇಽಪ್ಸರಸೋ
ಜಿಘೃಕ್ಷತಿ .. 8.64

ಇಯಂ ತು ಚಿಂತಾ ಮಮ ಕೀದೃಶಂ ನು ತಾ ವಪುರ್ಗುಣಂ ಬಿಭ್ರತಿ ತತ್ರಯೋಷಿತಃ
.

ವನೇ ಯದರ್ಥಂ ಸ ತಪಾಂಸಿ ತಪ್ಯತೇ ಶ್ರಿಯಂ ಚ ಹಿತ್ವಾ ಮಮ ಭಕ್ತಿಮೇವ ಚ ..

8.65

ನ ಖಲ್ವಿಯಂ ಸ್ವರ್ಗಸುಖಾಯಮೇ ಸ್ಪೃಹಾ ನ ತಜ್ಜನಸ್ಯಾತ್ಮವತೋಽಪಿ ದುರ್ಲಭಂ
.

ಸ ತು ಪ್ರಿಯೋ ಮಾಮಿಹ ವಾ ಪರತ್ರ ವಾ ಕಥಂ ನ ಜಹ್ಯಾದಿತಿ ಮೇ ಮನೋರಥಃ
.. 8.66

ಅಭಾಗಿನೀ ಯದ್ಯಹಮಾಯತೇಕ್ಷಣಂ ಶುಚಿಸ್ಮಿತಂ ಭರ್ತುರುದೀಕ್ಷಿತುಂ ಮುಖಂ .

ನ ಮಂದಭಾಗ್ಯೋಽರ್ಹತಿ ರಾಹುಲೋಽಪ್ಯಯಂ ಕದಾಚಿದಂಕೇ ಪರಿವರ್ತಿತುಂ
ಪಿತುಃ .. 8.67
ಅಹೋ ನೃಶಂಸಂ ಸುಕುಮಾರವರ್ಚಸಃ ಸುದಾರುಣಂ ತಸ್ಯ ಮನಸ್ವಿನೋ ಮನಃ .
ಕಲಪ್ರಲಾಪಂ ದ್ವಿಷತೋಽಪಿ ಹರ್ಷಣಂ ಶಿಶುಂ ಸುತಂ ಯಸ್ತ್ಯಜತೀದೃಶಂ ಸ್ವತಃ ..
8.68

ಮಮಾಪಿ ಕಾಮಂ ಹೃದಯಂ ಸುದಾರುಣಂ ಶಿಲಾಮಯಂ ವಾಪ್ಯಯಸಾಪಿ ವಾ
ಕೃತಂ .

ಅನಾಥವಚ್ಚ್ರೀರಹಿತೇ ಸುಖೋಚಿತೇ ವನಂ ಗತೇ ಭರ್ತರಿಯನ್ನ ದೀರ್ಯತೇ .. 8.69
ಇತೀಹ ದೇವೀ ಪತಿಶೋಕಮೂರ್ಛಿತಾ ರುರೋದ ದಧ್ಯೌ ವಿಲಲಾಪ ಚಾಸಕೃತ್ .

ಸ್ವಭಾವಧೀರಾಪಿ ಹಿ ಸಾ ಸತೀ ಶುಚಾ ಧೃತಿಂ ನ ಸಸ್ಮಾರ ಚಕಾರ ನೋ ಹ್ರಿಯಂ ..

8.70

ತತಸ್ತಥಾ ಶೋಕವಿಲಾಪವಿಕ್ಲವಾಂ ಯಶೋಧರಾಂ ಪ್ರೇಕ್ಷ್ಯ ವಸುಂಧರಾಗತಾಂ .

ಮಹಾರವಿಂದೈರಿವ ವೃಷ್ಟಿತಾಡಿತೈರ್ಮುಖೈಃ ಸವಾಷ್ಪೈರ್ವನಿತಾ ವಿಚುಕ್ರುಶುಃ .. 8.71
ಸಮಾಪ್ತಜಾಪ್ಯಃ ಕೃತಹೋಮಮಂಗಲೋ ನೃಪಸ್ತು ದೇವಾಯತನಾದ್ವಿನಿರ್ಯಯೌ
.

ಜನಸ್ಯ ತೇನಾರ್ತ್ತರವೇಣ ಚಾಹತಶ್ಚಚಾಲ ವಜ್ರಧ್ವನಿನೇವ ವಾರಣಃ .. 8.72
ನಿಶಾಮ್ಯ ಚ ಚ್ಛಂದಕಕಂಥಕಾವುಭೌ ಸುತಸ್ಯ ಸಂಶ್ರುತ್ಯ ಚ ನಿಶ್ಚಯಂ ಸ್ಥಿರಂ .

ಪಪಾತ ಶೋಕಾಭಿಹತೋಮಹೀಪತಿಃ ಶಚೀಪತೇರ್ವೃತ್ತ ಇವೋತ್ಸವೇ ಧ್ವಜಃ .. 8.73
ತತೋ ಮುಹೂರ್ತಂ ಸುತಶೋಕಮೋಹಿತೋ ಜನೇನ ತುಲ್ಯಾಭಿಜನೇನ ಧಾರಿತಃ .
ನಿರೀಕ್ಷ್ಯ ದೃಷ್ಟ್ಯಾ ಜಲಪೂರ್ಣಯಾ ಹಯಂಮಹೀತಲಸ್ಥೋ ವಿಲಲಾಪ ಪಾರ್ಥಿವಃ
.. 8.74

ಬಹೂನಿ ಕೃತ್ವಾ ಸಮರೇ ಪ್ರಿಯಾಣಿ ಮೇ ಮಹತ್ತ್ವಯಾ ಕಂಥಕ ವಿಪ್ರಿಯಂ ಕೃತಂ .

ಪ್ರಚೇರಿತಃ .. 8.75

ಅಹಂಪುನರ್ಧರ್ಮರತೌ ಸುತೇ ಗತೇಽಮುಮುಕ್ಷುರಾತ್ಮಾನಮನಾತ್ಮವಾನಿವ .. 8.77

ವಿಭೋರ್ದಶಕ್ಷತ್ರಕೃತಃ ಪ್ರಜಾಪತೇಃ ಪರಾಪರಜ್ಞಸ್ಯ ವಿವಸ್ವದಾತ್ಮನಃ .
ಪ್ರಿಯೇಣ ಪುತ್ರೇಣ ಸತಾ ವಿನಾಕೃತಂ ಕಥಂ ನಮುಹ್ಯೇದ್ಧಿ ಮನೋ ಮನೋರಪಿ ..

8.78

ಅಜಸ್ಯ ರಾಜ್ಞಸ್ತನಯಾಯ ಧೀಮತೇ ನರಾಧಿಪಾಯೇಂದ್ರಸಖಾಯಮೇ ಸ್ಪೃಹಾ .
ಗತೇ ವನಂ ಯಸ್ತನಯೇ ದಿವಂ ಗತೋ ನಮೋಘವಾಷ್ಪಃ ಕೃಪಣಂ ಜಿಜೀವ ಹ ..

8.79

ಪ್ರಚಕ್ಷ್ವ ಮೇ ಭದ್ರ ತದಾಶ್ರಮಾಜಿರಂ ಹೃತಸ್ತ್ವಯಾಯತ್ರ ಸ ಮೇ ಜಲಾಂಜಲಿಃ .
ಇಮೇ ಪರೀಪ್ಸಂತಿ ಹಿ ತೇ ಪಿಪಾಸವೋ ಮಮಾಸವಃ ಪ್ರೇತಗತಿಂ ಯಿಯಾಸವಃ ..
8.80

ಇತಿ ತನಯವಿಯೋಗಜಾತದುಃಖಂ ಕ್ಷಿತಿಸದೃಶಂ ಸಹಜಂ ವಿಹಾಯ ಧೈರ್ಯಂ .

ದಶರಥ ಇವ ರಾಮಶೋಕವಶ್ಯೋ ಬಹು ವಿಲಲಾಪ ನೃಪೋ ವಿಸಂಜ್ಞಕಲ್ಪಃ .. 8.81
ಶ್ರುತವಿನಯಗುಣಾನ್ವಿತಸ್ತತಸ್ತಂ ಮತಿಸಚಿವಃ ಪ್ರವಯಾಃ ಪುರೋಹಿತಶ್ಚ .
ಅವಧೃತಮಿದಮೂಚತುರ್ಯಥಾವನ್ನ ಚಪರಿತಪ್ತಮುಖೌ ನಚಾಪ್ಯಶೋಕೌ .. 8.82
ತ್ಯಜ ನರವರ ಶೋಕಮೇಹಿ ಧೈರ್ಯಂ ಕುಧೃತಿರಿವಾರ್ಹಸಿ ಧೀರ ನಾಶ್ರುಮೋಕ್ತುಂ .
ಸ್ರಜಮಿವಮೃದಿತಾಮಪಾಸ್ಯ ಲಕ್ಷ್ಮೀಂ ಭುವಿ ಬಹವೋ ಹಿ ನೃಪಾ ವನಾನ್ಯತೀಯುಃ
.. 8.83

ಅಪಿ ಚ ನಿಯತ ಏಷ ತಸ್ಯ ಭಾವಃ ಸ್ಮರ ವಚನಂ ತದೃಷೇಃ ಪುರಾಸಿತಸ್ಯ .
ನ ಹಿ ಸ ದಿವಿ ನ ಚಕ್ರವರ್ತಿರಾಜ್ಯೇ ಕ್ಷಣಮಪಿ ವಾಸಯಿತುಂ ಸುಖೇನ ಶಕ್ಯಃ .. 8.84
ಯದಿ ತು ನೃವರ ಕಾರ್ಯ ಏವಯತ್ನಸ್ತ್ವರಿತಮುದಾಹರಯಾವದತ್ರ ಯಾವಃ .
ಬಹುವಿಧಮಿಹಯುದ್ಧಮಸ್ತು ತಾವತ್ತವ ತನಯಸ್ಯ ವಿಧೇಶ್ಚ ತಸ್ಯ ತಸ್ಯ .. 8.85
ನರಪತಿರಥ ತೌ ಶಶಾಸ ತಸ್ಮಾದ್ದ್ರುತಮಿತ ಏವಯುವಾಮಭಿಪ್ರಯಾತಂ .

ನ ಹಿಮಮಹೃದಯಂ ಪ್ರಯಾತಿ ಶಾಂತಿಂ ವನಶಕುನೇರಿವ ಪುತ್ರಲಾಲಸಸ್ಯ .. 8.86
ಪರಮಮಿತಿ ನರೇಂದ್ರಶಾಸನಾತ್ತೌ ಯಯತುರಮಾತ್ಯಪುರೋಹಿತೌ ವನಂ ತತ್ .

ಕೃತಮಿತಿ ಸವಧೂಜನಃ ಸದಾರೋ ನೃಪತಿರಪಿ ಪ್ರಚಕಾರ ಶೇಷಕಾರ್ಯಂ .. 8.87

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇಽನ್ತಃಪುರವಿಲಾಪೋ ನಾಮಾಷ್ಟಮಃ ಸರ್ಗಃ .. 8
..

Book IX [ಕುಮಾರಾನ್ವೇಷಣೋ]
ತತಸ್ತದಾ ಮಂತ್ರಿಪುರೋಹಿತೌ ತೌ ವಾಷ್ಪಪ್ರತೋದಾಭಿಹತೌ ನೃಪೇಣ .

ವಿದ್ಧೌ ಸದಶ್ವಾವಿವ ಸರ್ವಯತ್ನಾತ್ಸೌಹಾರ್ದಶೀಘ್ರಂ ಯಯತುರ್ವನಂ ತತ್ .. 9.1

ತಮಾಶ್ರಮಂ ಜಾತಪರಿಶ್ರಮೌ ತಾವುಪೇತ್ಯ ಕಾಲೇ ಸದೃಶಾನುಯಾತ್ರೌ .
ರಾಜರ್ದ್ಧಿಮುತ್ಸೃಜ್ಯ ವಿನೀತಚೇಷ್ಟಾವುಪೇಯತುರ್ಭಾರ್ಗವಧಿಷ್ಣ್ಯಮೇವ .. 9.2

ತೌ ನ್ಯಾಯತಸ್ತಂ ಪ್ರತಿಪೂಜ್ಯ ವಿಪ್ರಂ ತೇನಾರ್ಚಿತೌ ತಾವಪಿ ಚಾನುರೂಪಂ .

ಕೃತಾಸನೌ ಭಾರ್ಗವಮಾಸನಸ್ಥಂ ಛಿತ್ತ್ವಾ ಕಥಾಮೂಚತುರಾತ್ಮಕೃತ್ಯಂ .. 9.3

ಶುದ್ಧೌಜಸಃ ಶುದ್ಧವಿಶಾಲಕೀರ್ತೇರಿಕ್ಷ್ವಾಕುವಂಶಪ್ರಭವಸ್ಯ ರಾಜ್ಞಃ .
ಇಮಂ ಜನಂ ವೇತ್ತು ಭವಾನಧೀರಂ ಶ್ರುತಗ್ರಹೇ ಮಂತ್ರಪರಿಗ್ರಹೇ ಚ .. 9.4

ತಸ್ಯೇಂದ್ರಕಲ್ಪಸ್ಯ ಜಯಂತಕಲ್ಪಃ ಪುತ್ರೋ ಜರಾಮೃತ್ಯುಭಯಂ ತಿತೀರ್ಷುಃ .
ಇಹಾಭ್ಯುಪೇತಃ ಕಿಲ ತಸ್ಯ ಹೇತೋರಾವಾಮುಪೇತೌ ಭಗವಾನವೈತು .. 9.5
ತೌ ಸೋಽಬ್ರವೀದಸ್ತಿ ಸ ದೀರ್ಘಬಾಹುಃ ಪ್ರಾಪ್ತಃ ಕುಮಾರೋ ನ ತು ನಾವಬುದ್ಧಃ .
ಧರ್ಮೋಽಯಮಾವರ್ತಕ ಇತ್ಯವೇತ್ಯಯಾತಸ್ತ್ವರಾಡಾಭಿಮುಖೋಮುಮುಕ್ಷುಃ ..
9.6

ತಸ್ಮಾತ್ತತಸ್ತಾವುಪಲಭ್ಯ ತತ್ತ್ವಂ ತಂ ವಿಪ್ರಮಾಮಂತ್ತ್ಯ ತದೈವ ಸದ್ಯಃ .
ಖಿನ್ನಾವಖಿನ್ನಾವಿವ ರಾಜಪುತ್ರಃ ಪ್ರಸಸ್ರತುಸ್ತೇನ ಯತಃ ಸಯಾತಃ .. 9.7
ಯಾಂತೌ ತತಸ್ತೌ ಸೃಜಯಾ ವಿಹೀನಮಪಶ್ಯತಾಂ ತಂ ವಪುಷಾ ಜ್ವಲಂತಂ .

ನೃಪೋಪವಿಷ್ಟಂ ಪಥಿ ವೃಕ್ಷಮೂಲೇ ಸೂರ್ಯಂಘನಾಭೋಗಮಿವ ಪ್ರವಿಷ್ಟಂ .. 9.8
ಯಾನಂ ವಿಹಾಯೋಪಯಯೌ ತತಸ್ತಂ ಪುರೋಹಿತೋ ಮಂತ್ರಧರೇಣ ಸಾರ್ಧಂ
.

ಯಥಾ ವನಸ್ಥಂ ಸಹವಾಮದೇವೋ ರಾಮಂ ದಿದೃಕ್ಷುರ್ಮುನಿರೌರ್ವಶೇಯಃ .. 9.9
ತಾವರ್ಚಯಾಮಾಸತುರರ್ಹತಸ್ತಂ ದಿವೀವ ಶುಕ್ರಾಂಗಿರಸೌ ಮಹೇಂದ್ರಂ .

ಪ್ರತ್ಯರ್ಚಯಾಮಾಸ ಸ ಚಾರ್ಹತಸ್ತೌ ದಿವೀವ ಶುಕ್ರಾಂಗಿರಸೌ ಮಹೇಂದ್ರಃ .. 9.10
ಕೃತಾಭ್ಯನುಜ್ಞಾವಭಿತಸ್ತತಸ್ತೌ ನಿಷೀದತುಃ ಶಾಕ್ಯಕುಲಧ್ವಜಸ್ಯ .
ವಿರೇಜತುಸ್ತಸ್ಯ ಚ ಸನ್ನಿಕರ್ಷೇ ಪುನರ್ವಸೂಯೋಗಗತಾವಿವೇಂದೋಃ .. 9.11
ತಂ ವೃಕ್ಷಮೂಲಸ್ಥಮಭಿಜ್ವಲಂತಂ ಪುರೋಹಿತೋ ರಾಜಸುತಂ ಬಭಾಷೇ .
ಯಥೋಪವಿಷ್ಟಂ ದಿವಿ ಪಾರಿಜಾತೇ ಬೃಹಸ್ಪತಿಃ ಶಕ್ರಸುತಂ ಜಯಂತಂ .. 9.12

ತ್ವಚ್ಚೋಕಶಲ್ಯೇ ಹೃದಯಾವಗಾಢೇಮೋಹಂ ಗತೋ ಭೂಮಿತಲೇ ಮುಹೂರ್ತಂ .

ಕುಮಾರ ರಾಜಾ ನಯನಾಂಬುವರ್ಷೋ ಯತ್ತ್ವಾಮವೋಚತ್ತದಿದಂ ನಿಬೋಧ ..

9.13

ಜಾನಾಮಿ ಧರ್ಮಂ ಪ್ರತಿ ನಿಶ್ಚಯಂ ತೇ ಪರೈಮಿ ತೇಽಚ್ಯಾವಿನಮೇತಮರ್ಥಂ .

ಅಹಂ ತ್ವಕಾಲೇ ವನಸಂಶ್ರಯಾತ್ತೇ ಶೋಕಾಗ್ನಿನಾಗ್ನಿಪ್ರತಿಮೇನ ದಹ್ಯೇ .. 9.14
ತದೇಹಿ ಧರ್ಮಪ್ರಿಯಮತ್ಪ್ರಿಯಾರ್ಥಂ ಧರ್ಮಾರ್ಥಮೇವ ತ್ಯಜ ಬುದ್ಧಿಮೇತಾಂ .

ಅಯಂ ಹಿಮಾ ಶೋಕರಯಃ ಪ್ರವೃದ್ಧೋ ನದೀರಯಃ ಕೂಲಮಿವಾಭಿಹಂತಿ .. 9.15

ಮೇಘಾಂಬುಕಕ್ಷಾದ್ರಿಷು ಯಾ ಹಿ ವೃತ್ತಿಃ ಸಮೀರಣಾರ್ಕಾಗ್ನಿಮಹಾಶನೀನಾಂ .

ತಾಂ ವೃತ್ತಿಮಸ್ಮಾಸು ಕರೋತಿ ಶೋಕೋ ವಿಕರ್ಷಣೋಚ್ಚೋಷಣದಾಹಭೇದೈಃ ..
9.16

ತದ್ಭುಂಕ್ಷ್ವ ತಾವದ್ವಸುಧಾಧಿಪತ್ಯಂ ಕಾಲೇ ವನಂಯಾಸ್ಯಸಿ ಶಾಸ್ತ್ರದೃಷ್ಟೇ .
ಅನಿಷ್ಟಬಂಧೌ ಕುರು ಮಾಪ್ಯುಪೇಕ್ಷಾಂ ಸರ್ವೇಷು ಭೂತೇಷು ದಯಾ ಹಿ ಧರ್ಮಃ ..
9.17

ನ ಚೈಷ ಧರ್ಮೋ ವನ ಏವ ಸಿದ್ಧಃ ಪುರೇಽಪಿ ಸಿದ್ಧಿರ್ನಿಯತಾಯತೀನಾಂ .

ಬುದ್ಧಿಶ್ಚ ಯತ್ನಶ್ಚ ನಿಮಿತ್ತಮತ್ರ ವನಂ ಚ ಲಿಂಗಂ ಚ ಹಿ ಭೀರುಚಿಹ್ನಂ .. 9.18

ಮೌಲೀಧರೈರಂಸವಿಷಕ್ತಹಾರೈಃ ಕೇಯೂರವಿಷ್ಟಬ್ಧಭುಜೈರ್ನರೇಂದ್ರೈಃ .
ಲಕ್ಷ್ಮ್ಯಂಕಮಧ್ಯೇ ಪರಿವರ್ತಮಾನೈಃ ಪ್ರಾಪ್ತೋ ಗೃಹಸ್ಥೈರಪಿಮೋಕ್ಷಧರ್ಮಃ .. 9.19
ಧ್ರುವಾನುಜೌ ಯೌ ಬಲಿವಜ್ರಬಾಹೂ ವೈಭ್ರಾಜಮಾಷಾಢಮಥಾಂತಿದೇವಂ .

ವಿದೇಹರಾಜಂ ಜನಕಂ ತಥೈವ ಪಾಕದ್ರುಮಂ ಸೇನಜಿತಶ್ಚ ರಾಜ್ಞಃ .. 9.20
ಏತಾನ್ ಗೃಹಸ್ಥಾನ್ ನೃಪತೀನವೇಹಿ ನೈಃಶ್ರೇಯಸೇ ಧರ್ಮವಿಧೌ ವಿನೀತಾನ್ .

ಉಭೇಽಪಿ ತಸ್ಮಾದ್ಯುಗಪದ್ಭಜಸ್ವ ಚಿತ್ತಾಧಿಪತ್ಯಂ ಚ ನೃಪಶ್ರಿಯಂ ಚ .. 9.21

ಇಚ್ಚಾಮಿ ಹಿ ತ್ವಾಮುಪಗುಹ್ಯ ಗಾಢಂ ಕೃತಾಭಿಷೇಕಂ ಸಲಿಲಾರ್ದ್ರಮೇವ .

ಧೃತಾತಪತ್ರಂ ಸಮುದೀಕ್ಷಮಾಣಸ್ತೇನೈವ ಹರ್ಷೇಣ ವನಂ ಪ್ರವೇಷ್ಟುಂ .. 9.22

ಇತ್ಯಬ್ರವೀದ್ಭೂಮಿಪತಿರ್ಭವಂತಂ ವಾಕ್ಯೇನ ವಾಷ್ಪಗ್ರಥಿತಾಕ್ಷರೇಣ .

ಶ್ರುತ್ವಾ ಭವಾನರ್ಹತಿ ತತ್ಪ್ರಿಯಾರ್ಥಂ ಸ್ನೇಹೇನ ತತ್ಸ್ನೇಹಮನುಪ್ರಯಾತುಂ .. 9.23

ಶೋಕಾಂಭಸಿ ತ್ವತ್ಪ್ರಭವೇ ಹ್ಯಗಾಧೇ ದುಃಖಾರ್ಣವೇ ಮಜ್ಜತಿ ಶಾಕ್ಯರಾಜಃ .
ತಸ್ಮಾತ್ತಮುತ್ತಾರಯ ನಾಥಹೀನಂ ನಿರಾಶ್ರಯಂ ಮಗ್ನಮಿವಾರ್ಣವೇ ಗಾಂ .. 9.24

ಭೀಷ್ಮೇಣ ಗಂಗೋದರಸಂಭವೇನ ರಾಮೇಣ ರಾಮೇಣ ಚ ಭಾರ್ಗವೇಣ .

ಶ್ರುತ್ವಾ ಕೃತಂ ಕರ್ಮ ಪಿತುಃ ಪ್ರಿಯಾರ್ಥಂ ಪಿತುಸ್ತ್ವಮಪ್ಯರ್ಹಸಿ ಕರ್ತುಮಿಷ್ಟಂ .. 9.25
ಸಂವರ್ಧಯಿತ್ರೀಂ ಚ ಸಮೇಹಿ ದೇವೀಮಗಸ್ತ್ಯಜುಷ್ಟಾಂ ದಿಶಮಪ್ರಯಾತಾಂ .

ಪ್ರನಷ್ಟವತ್ಸಾಮಿವ ವತ್ಸಲಾಂ ಗಾಮಜಸ್ರಮಾರ್ತ್ತಾಂ ಕರುಣಂ ರುದಂತೀಂ .. 9.26

ಹಂಸೇನ ಹಂಸೀಮಿವ ವಿಪ್ರಯುಕ್ತಾಂ ತ್ಯಕ್ತಾಂ ಗಜೇನೇವ ವನೇ ಕರೇಣುಂ .

ಆರ್ತ್ತಾಂ ಸನಾಥಾಮಪಿ ನಾಥಹೀನಾಂ ತ್ರಾತುಂ ವಧೂಮರ್ಹಸಿ ದರ್ಶನೇನ .. 9.27

ಏಕಂ ಸುತಂ ಬಾಲಮನರ್ಹದುಃಖಂ ಸಂತಾಪಮಂತರ್ಗತಮುದ್ವಹಂತಂ .

ತಂ ರಾಹುಲಂಮೋಕ್ಷಯಬಂಧುಶೋಕಾದ್ರಾಹೂಪಸರ್ಗಾದಿವಪೂರ್ಣಚಂದ್ರಂ
.. 9.28

ಶೋಕಾಗ್ನಿನಾ ತ್ವದ್ವಿರಹೇಂಧನೇನ ನಿಃಶ್ವಾಸಧೂಮೇನ ತಮಃಶಿಖೇನ .

ತ್ವದ್ದರ್ಶನಾಯರ್ಛತಿ ದಹ್ಯಮಾನಃ ಸೋಽನ್ತಃಪುರಂ ಚೈವ ಪುರಂ ಚ ಕೃತ್ಸ್ನಂ .. 9.29

ಸ ಬೋಧಿಸತ್ತ್ವಃ ಪರಿಪೂರ್ಣಸತ್ತ್ವಃ ಶ್ರುತ್ವಾ ವಚಸ್ತಸ್ಯ ಪುರೋಹಿತಸ್ಯ .
ಧ್ಯಾತ್ವಾ ಮುಹೂರ್ತಂ ಗುಣವದ್ಗುಣಜ್ಞಃ ಪ್ರತ್ಯುತ್ತರಂ ಪ್ರಶ್ರಿತಮಿತ್ಯುವಾಚ .. 9.30

ಅವೈಮಿ ಭಾವಂ ತನಯಪ್ರಸಕ್ತಂ ವಿಶೇಷತೋಯೋಮಯಿಭೂಮಿಪಸ್ಯ .
ಜಾನನ್ನಪಿ ವ್ಯಾಧಿಜರಾವಿಪದ್ಭ್ಯೋ ಭೀತಸ್ತ್ವಗತ್ಯಾ ಸ್ವಜನಂ ತ್ಯಜಾಮಿ .. 9.31

ದ್ರಷ್ಟುಂ ಪ್ರಿಯಂ ಕಃ ಸ್ವಜನಂ ಹಿ ನೇಚ್ಚೇನ್ನಾಸೌ ಯದಿ ಸ್ಯಾತ್ಪ್ರಿಯವಿಪ್ರಯೋಗಃ .
ಯದಾ ತು ಭೂತ್ವಾಪಿ ಭವೇದ್ವಿಯೋಗಸ್ತತೋ ಗುರುಂ ಸ್ನಿಗ್ಧಮಪಿ ತ್ಯಜಾಮಿ .. 9.32

ಮದ್ಧೇತುಕಂ ಯತ್ತು ನರಾಧಿಪಸ್ಯ ಶೋಕಂ ಭವಾನರ್ಹತಿ ನ ಪ್ರಿಯಂ ಮೇ .
ಯತ್ಸ್ವಪ್ನಭೂತೇಷು ಸಮಾಗಮೇಷು ಸಂತಪ್ಯತೇ ಭಾವಿನಿ ವಿಪ್ರಯೋಗೈಃ .. 9.33
ಏವಂ ಚ ತೇ ನಿಶ್ಚಯಮೇತು ಬುದ್ಧಿರ್ದೃಷ್ಟ್ವಾ ವಿಚಿತ್ರಂ ವಿವಿಧಪ್ರಚಾರಂ .

ಸಂತಾಪಹೇತುರ್ನ ಸುತೋ ನ ಬಂಧುರಜ್ಞಾನನೈಮಿತ್ತಿಕ ಏಷ ತಾಪಃ .. 9.34
ಯದಾಧ್ವಗಾನಾಮಿವ ಸಂಗತಾನಾಂ ಕಾಲೇ ವಿಯೋಗೋ ನಿಯತಃ ಪ್ರಜಾನಾಂ .

ಪ್ರಾಜ್ಞೋ ಜನಃ ಕೋ ನು ಭಜೇತ ಶೋಕಂ ಬಂಧುಪ್ರಿಯಃ ಸನ್ನಪಿ ಬಂಧುಹೀನಃ ..
9.35

ಇಹೈತಿ ಹಿತ್ವಾ ಸ್ವಜನಂ ಪರತ್ರ ಪ್ರಲಭ್ಯ ಚೇಹಾಪಿ ಪುನಃ ಪ್ರಯಾತಿ .

ಗತ್ವಾಪಿ ತತ್ರಾಪ್ಯಪರತ್ರ ಗಚ್ಚೇತ್ಯೇವಂ ಜನೋಯೋಗಿನಿ ಕೋಽನುರೋಧಃ .. 9.36
ಯದಾ ಚ ಗರ್ಭಾತ್ಪ್ರಭೃತಿ ಪ್ರವೃತ್ತಃ ಸರ್ವಾಸ್ವ್ ಅವಸ್ಥಾಸು ವಧಾಯಮೃತ್ಯುಃ .

ಕಸ್ಮಾದಕಾಲೇ ವನಸಂಶ್ರಯಂ ಮೇ ಪುತ್ರಪ್ರಿಯಸ್ತತ್ರ ಭವಾನ್ ಅವೋಚತ್ .. 9.37

ಭವತ್ಯಕಾಲೋ ವಿಷಯಾಭಿಪತ್ತೌ ಕಾಲಸ್ತಥೈವಾಭಿವಿಧೌ ಪ್ರದಿಷ್ಟಃ .. 9.38
ಕಾಲೋ ಜಗತ್ಕರ್ಷತಿ ಸರ್ವಕಾಲಾನರ್ಚಾರ್ಹಕೇ ಶ್ರೇಯಸಿ ಸರ್ವಕಾಲಃ ..
ರಾಜ್ಯಂ ಮುಮುಕ್ಷುರ್ಮಯಿಯಚ್ಚ ರಾಜಾ ತದಪ್ಯುದಾರಂ ಸದೃಶಂ ಪಿತುಶ್ಚ .
ಪ್ರತಿಗ್ರಹೀತುಂ ಮಮ ನ ಕ್ಷಮಂ ತು ಲೋಭಾದಪಥ್ಯಾನ್ನಮಿವಾತುರಸ್ಯ .. 9.39
ಕಥಂ ನುಮೋಹಾಯತನಂ ನೃಪತ್ವಂ ಕ್ಷಮಂ ಪ್ರಪತ್ತುಂ ವಿದುಷಾ ನರೇಣ .

ಸೋದ್ವೇಗತಾ ಯತ್ರ ಮದಃ ಶ್ರಮಶ್ಚ ಪರೋಪಚಾರೇಣ ಚ ಧರ್ಮಪೀಡಾ .. 9.40
ಜಾಂಬೂನದಂ ಹರ್ಮ್ಯಮಿವ ಪ್ರದೀಪ್ತಂ ವಿಷೇಣ ಸಂಯುಕ್ತಮಿವೋತ್ತಮಾನ್ನಂ .

ಗ್ರಾಹಾಕುಲಂ ಚಾಂಬ್ವಿವ ಸಾರವಿಂದಂ ರಾಜ್ಯಂ ಹಿ ರಮ್ಯಂ ವ್ಯಸನಾಶ್ರಯಂ ಚ ..

9.41

ಇತ್ಥಂ ಚ ರಾಜ್ಯಂ ನ ಸುಖಂ ನ ಧರ್ಮಃ ಪೂರ್ವೇಯಥಾ ಜಾತಘೃಣಾ ನರೇಂದ್ರಾಃ
.

ವಯಃಪ್ರಕರ್ಷೇಽಪರಿಹಾರ್ಯದುಃಖೇ ರಾಜ್ಯಾನಿ ಮುಕ್ತ್ವಾ ವನಮೇವ ಜಗ್ಮುಃ ..
9.42

ವರಂ ಹಿ ಭುಕ್ತಾನಿ ತೃಣಾನ್ಯರಣ್ಯೇ ತೋಷಂ ಪರಂ ರತ್ನಮಿವೋಪಗುಹ್ಯ .
ಸಹೋಷಿತಂ ಶ್ರೀಸುಲಭೈರ್ನ ಚೈವ ದೋಷೈರದೃಶ್ಯೈರಿವ ಕೃಷ್ಣಸರ್ಪೈಃ .. 9.43
ಶ್ಲಾಘ್ಯಂ ಹಿ ರಾಜ್ಯಾನಿ ವಿಹಾಯ ರಾಜ್ಞಾಂ ಧರ್ಮಾಭಿಲಾಷೇಣ ವನಂ ಪ್ರವೇಷ್ಟುಂ .

ಭಗ್ನಪ್ರತಿಜ್ಞಸ್ಯ ನ ತೂಪಪನ್ನಂ ವನಂ ಪರಿತ್ಯಜ್ಯ ಗೃಹಂ ಪ್ರವೇಷ್ಟುಂ .. 9.44

ಜಾತಃ ಕುಲೇ ಕೋ ಹಿ ನರಃ ಸಸತ್ತ್ವೋ ಧರ್ಮಾಭಿಲಾಷೇಣ ವನಂ ಪ್ರವಿಷ್ಟಃ .
ಕಾಷಾಯಮುತ್ಸೃಜ್ಯ ವಿಮುಕ್ತಲಜ್ಜಃ ಪುರಂದರಸ್ಯಾಪಿ ಪುರಂ ಶ್ರಯೇತ .. 9.45

ಲೋಭಾದ್ಧಿ ಮೋಹಾದಥವಾ ಭಯೇನಯೋ ವಾಂತಮನ್ನಂ ಪುನರಾದದೀತ .

ಲೋಭಾತ್ಸಮೋಹಾದಥವಾ ಭಯೇನ ಸಂತ್ಯಜ್ಯ ಕಾಮಾನ್ಪುನರಾದದೀತ .. 9.46

ಯಶ್ಚ ಪ್ರದೀಪ್ತಾಚ್ಛರಣಾತ್ಕಥಂಚಿನ್ನಿಷ್ಕ್ರಮ್ಯ ಭೂಯಃ ಪ್ರವಿಶೇತ್ತದೇವ .

ಗಾರ್ಹಸ್ಥ್ಯಮುತ್ಸೃಜ್ಯ ಸದೃಷ್ಟದೋಷೋಮೋಹೇನಭೂಯೋಽಭಿಲಷೇದ್ಗ್ರಹೀತುಂ
.. 9.47

ಯಾ ಚ ಶ್ರುತಿರ್ಮೋಕ್ಷಮವಾಪ್ತವಂತೋ ನೃಪಾ ಗೃಹಸ್ಥಾ ಇತಿ ನೈತದಸ್ತಿ .
ಶಮಪ್ರಧಾನಃ ಕ್ವ ಚಮೋಕ್ಷಧರ್ಮೋ ದಂಡಪ್ರಧಾನಃ ಕ್ವ ಚ ರಾಜಧರ್ಮಃ .. 9.48
ಶಮೇ ರತಿಶ್ಚೇಚ್ಛಿಥಿಲಂ ಚ ರಾಜ್ಯಂ ರಾಜ್ಯೇ ಮತಿಶ್ಚೇಚ್ಛಮವಿಪ್ಲವಶ್ಚ .
ಶಮಶ್ಚ ತೈಕ್ಷ್ಣ್ಯಂ ಚ ಹಿ ನೋಪಪನ್ನಂ ಶೀತೋಷ್ಣಯೋರೈಕ್ಯಮಿವೋದಕಾಗ್ನ್ಯೋಃ ..
9.49

ತನ್ನಿಶ್ಚಯಾದ್ವಾ ವಸುಧಾಧಿಪಾಸ್ತೇ ರಾಜ್ಯಾನಿ ಮುಕ್ತ್ವಾ ಶಮಮಾಪ್ತವಂತಃ .
ರಾಜ್ಯಾಂಗಿತಾ ವಾ ನಿಭೃತೇಂದ್ರಿಯತ್ವಾದನೈಷ್ಠಿಕೇಮೋಕ್ಷಕೃತಾಭಿಮಾನಾಃ .. 9.50
ತೇಷಾಂ ಚ ರಾಜ್ಯೇಽಸ್ತು ಶಮೋಯಥಾವತ್ಪ್ರಾಪ್ತೋ ವನಂ ನಾಹಮನಿಶ್ಚಯೇನ .

ಛಿತ್ತ್ವಾ ಹಿ ಪಾಶಂ ಗೃಹಬಂಧುಸಂಜ್ಞಂ ಮುಕ್ತಃ ಪುನರ್ನ ಪ್ರವಿವಿಕ್ಷುರಸ್ಮಿ .. 9.51
ಇತ್ಯಾತ್ಮವಿಜ್ಞಾನಗುಣಾನುರೂಪಂ ಮುಕ್ತಸ್ಪೃಹಂ ಹೇತುಮದೂರ್ಜಿತಂ ಚ .

ಶ್ರುತ್ವಾ ನರೇಂದ್ರಾತ್ಮಜಮುಕ್ತವಂತಂ ಪ್ರತ್ಯುತ್ತರಂ ಮಂತ್ರಧರೋಽಪ್ಯುವಾಚ .. 9.42

(9.52)

ಯೋನಿಶ್ಚಯೋಮಂತ್ರವರಸ್ತವಾಯಂ ನಾಯಂ ನಯುಕ್ತೋ ನ ತು ಕಾಲಯುಕ್ತಃ
.

ಶೋಕಾಯ ಹಿತ್ವಾ ಪಿತರಂ ವಯಃಸ್ಥಂ ಸ್ಯಾದ್ಧರ್ಮಕಾಮಸ್ಯ ಹಿ ತೇ ನ ಧರ್ಮಃ ..
9.43 (9.53)

ನೂನಂ ಚ ಬುದ್ಧಿಸ್ತವ ನಾತಿಸೂಕ್ಷ್ಮಾ ಧರ್ಮಾರ್ಥಕಾಮೇಷ್ವವಿಚಕ್ಷಣಾ ವಾ .
ಹೇತೋರದೃಷ್ಟಸ್ಯ ಫಲಸ್ಯ ಯಸ್ತ್ವಂ ಪ್ರತ್ಯಕ್ಷಮರ್ಥಂ ಪರಿಭೂಯ ಯಾಸಿ .. 9. 44

(9.54)

ಪುನರ್ಭವೋಽಸ್ತೀತಿ ಚ ಕೇಚಿದಾಹುರ್ನಾಸ್ತೀತಿ ಕೇಚಿನ್ನಿಯತಪ್ರತಿಜ್ಞಾಃ .
ಏವಂ ಯದಾ ಸಂಶಯಿತೋಽಯಮರ್ಥಸ್ತಸ್ಮಾತ್ ಕ್ಷಮಂ ಭೋಕ್ತುಮುಪಸ್ಥಿತಾ
ಶ್ರೀಃ .. 9.45 (9.55)
ಭೂಯಃ ಪ್ರವೃತ್ತಿರ್ಯದಿ ಕಾಚಿದಸ್ತಿ ರಂಸ್ಯಾಮಹೇ ತತ್ರ ಯಥೋಪಪತ್ತೌ .
ಅಥ ಪ್ರವೃತ್ತಿಃ ಪರತೋ ನ ಕಾಚಿತ್ಸಿದ್ಧೋಽಪ್ರಯತ್ನಾಜ್ಜಗತೋಽಸ್ಯ ಮೋಕ್ಷಃ .. 9.46
(9.56)

ಅಸ್ತೀತಿ ಕೇಚಿತ್ಪರಲೋಕಮಾಹುರ್ಮೋಕ್ಷಸ್ಯಯೋಗಂ ನ ತು ವರ್ಣಯಂತಿ .

ಅಗ್ನೇರ್ಯಥಾ ಹ್ಯುಷ್ಣಮಪಾಂ ದ್ರವತ್ವಂ ತದ್ವತ್ಪ್ರವೃತ್ತೌ ಪ್ರಕೃತಿಂ ವದಂತಿ .. 9.47 (9.57)

ಕೇಚಿತ್ಸ್ವಭಾವಾದಿತಿ ವರ್ಣಯಂತಿ ಶುಭಾಶುಭಂ ಚೈವ ಭವಾಭವೌ ಚ .

ಸ್ವಾಭಾವಿಕಂ ಸರ್ವಮಿದಂ ಚ ಯಸ್ಮಾದತೋಽಪಿ ಮೋಘೋ ಭವತಿ ಪ್ರಯತ್ನಃ ..
9.48 (9.58)

ಯದಿಂದ್ರಿಯಾಣಾಂ ನಿಯತಃ ಪ್ರಚಾರಃ ಪ್ರಿಯಾಪ್ರಿಯತ್ವಂ ವಿಷಯೇಷು ಚೈವ .

ಸಂಯುಜ್ಯತೇ ಯಜ್ಜರಯಾರ್ತ್ತಿಭಿಶ್ಚ ಕಸ್ತತ್ರ ಯತ್ನೋ ನನು ಸ ಸ್ವಭಾವಃ .. 9.49
(9.59)

ಅದ್ಭಿರ್ಹುತಾಶಃ ಶಮಮಭ್ಯುಪೈತಿ ತೇಜಾಂಸಿ ಚಾಪೋ ಗಮಯಂತಿ ಶೋಷಂ .

ಭಿನ್ನಾನಿ ಭೂತಾನಿ ಶರೀರಸಂಸ್ಥಾನ್ಯೈಕ್ಯಂ ಚ ದತ್ತ್ವಾ ಜಗದುದ್ವಹಂತಿ .. 9.50 (9.60)

ಯತ್ಪಾಣಿಪಾದೋದರಪೃಷ್ಠಮೂರ್ಧ್ನಾ ನಿರ್ವರ್ತತೇ ಗರ್ಭಗತಸ್ಯ ಭಾವಃ .
ಯದಾತ್ಮನಸ್ತಸ್ಯ ಚ ತೇನ ಯೋಗಃ ಸ್ವಾಭಾವಿಕಂ ತತ್ಕಥಯಂತಿ ತಜ್ಜ್ಞಾಃ .. 9.51
(9.61)

ಕಃ ಕಂಟಕಸ್ಯ ಪ್ರಕರೋತಿ ತೈಕ್ಷ್ಣ್ಯಂ ವಿಚಿತ್ರಭಾವಂ ಮೃಗಪಕ್ಷಿಣಾಂ ವಾ .
ಸ್ವಭಾವತಃ ಸರ್ವಮಿದಂ ಪ್ರವೃತ್ತಂ ನ ಕಾಮಕಾರೋಽಸ್ತಿ ಕುತಃ ಪ್ರಯತ್ನಃ .. 9.52
(9.62)

ಸರ್ಗಂ ವದಂತೀಶ್ವರತಸ್ತಥಾನ್ಯೇ ತತ್ರ ಪ್ರಯತ್ನೇ ಪುರುಷಷ್ಯ ಕೋಽರ್ಥಃ .
ಯಏವ ಹೇತುರ್ಜಗತಃ ಪ್ರವೃತ್ತೌ ಹೇತುರ್ನಿವೃತ್ತೌ ನಿಯತಃ ಸ ಏವ .. 9.53 (9.63)

ಕೇಚಿದ್ವದಂತ್ಯಾತ್ಮನಿಮಿತ್ತಮೇವ ಪ್ರಾದುರ್ಭವಂ ಚೈವ ಭವಕ್ಷಯಂ ಚ .

ಪ್ರಾದುರ್ಭವಂ ತು ಪ್ರವದಂತ್ಯಯತ್ನಾದ್ಯತ್ನೇನ ಮೋಕ್ಷಾಧಿಗಮಂ ಬ್ರುವಂತಿ .. 9.54

(9.64)

ನರಃ ಪಿತೄಣಾಮನೃಣಃ ಪ್ರಜಾಭಿರ್ವೇದೈರೃಷೀಣಾಂ ಕ್ರತುಭಿಃ ಸುರಾಣಾಂ .

ಉತ್ಪದ್ಯತೇ ಸಾರ್ಧಮೃಣೈಸ್ತ್ರಿಭಿಸ್ತೈರ್ಯಸ್ಯಾಸ್ತಿ ಮೋಕ್ಷಃ ಕಿಲ ತಸ್ಯ ಮೋಕ್ಷಃ .. 9.55
(9.65)

ಇತ್ಯೇವಮೇತೇನ ವಿಧಿಕ್ರಮೇಣಮೋಕ್ಷಂ ಸಯತ್ನಸ್ಯ ವದಂತಿ ತಜ್ಜ್ಞಾಃ .
ಪ್ರಯತ್ನವಂತೋಽಪಿ ಹಿ ವಿಕ್ರಮೇಣ ಮುಮುಕ್ಷವಃ ಖೇದಮವಾಪ್ನುವಂತಿ .. 9.56

(9.66)

ತತ್ಸೌಮ್ಯಮೋಕ್ಷೇ ಯದಿ ಭಕ್ತಿರಸ್ತಿ ನ್ಯಾಯೇನ ಸೇವಸ್ವ ವಿಧಿಂಯಥೋಕ್ತಂ .

ಏವಂ ಭವಿಷ್ಯತ್ಯುಪಪತ್ತಿರಸ್ಯ ಸಂತಾಪನಾಶಶ್ಚ ನರಾಧಿಪಸ್ಯ .. 9.57 (9.67)
ಯಾ ಚ ಪ್ರವೃತ್ತಾ ಭವದೋಷಬುದ್ಧಿಸ್ತಪೋವನೇಭ್ಯೋ ಭವನಂ ಪ್ರವೇಷ್ಟುಂ .

ತತ್ರಾಪಿ ಚಿಂತಾ ತವ ತಾತ ಮಾ ಭೂತ್ ಪೂರ್ವೇಽಪಿ ಜಗ್ಮುಃ ಸ್ವಗೃಹಂ ವನೇಭ್ಯಃ ..
9.58 (9.68)

ತಪೋವನಸ್ಥೋಽಪಿ ವೃತಃ ಪ್ರಜಾಭಿರ್ಜಗಾಮ ರಾಜಾ ಪುರಮಂಬರೀಷಃ .
ತಥಾಮಹೀಂವಿಪ್ರಕೃತಾಮನಾರ್ಯೈಸ್ತಪೋವನಾದೇತ್ಯ ರರಕ್ಷ ರಾಮಃ .. 9.59 (9.69)
ತಥೈವ ಶಾಲ್ವಾಧಿಪತಿರ್ದ್ರುಮಾಕ್ಷೋ ವನಾತ್ಸಸೂನುಃ ಸ್ವಪುರಂ ಪ್ರವಿಶ್ಯ .
ಬ್ರಹ್ಮರ್ಷಿಭೂತಶ್ಚ ಮುನೇರ್ವಶಿಷ್ಠಾದ್ದಧ್ರೇ ಶ್ರಿಯಂ ಸಾಂಕೃತಿರಂತಿದೇವಃ .. 9.60

(9.70)

ಏವಂವಿಧಾ ಧರ್ಮಯಶಃಪ್ರದೀಪ್ತಾ ವನಾನಿ ಹಿತ್ವಾ ಭವನಾನ್ಯಭೀಯುಃ .
ತಸ್ಮಾನ್ನ ದೋಷೋಽಸ್ತಿ ಗೃಹಂ ಪ್ರವೇಷ್ಟುಂ ತಪೋವನಾದ್ಧರ್ಮನಿಮಿತ್ತಮೇವ ..

9.61 (9.71)

ತತೋ ವಚಸ್ತಸ್ಯ ನಿಶಮ್ಯ ಮಂತ್ರಿಣಃ ಪ್ರಿಯಂ ಹಿತಂ ಚೈವ ನೃಪಸ್ಯ ಚಕ್ಷುಷಃ .
ಅನೂನಮವ್ಯಸ್ತಮಸಕ್ತಮದ್ರುತಂ ಧೃತೌ ಸ್ಥಿತೋ ರಾಜಸುತೋಽಬ್ರವೀದ್ವಚಃ .. 9.62
(9.72)

ಇಹಾಸ್ತಿ ನಾಸ್ತೀತಿ ಯ ಏಷ ಸಂಶಯಃ ಪರಸ್ಯ ವಾಕ್ಯೈರ್ನ ಮಮಾತ್ರ ನಿಶ್ಚಯಃ .
ಅವೇತ್ಯ ತತ್ತ್ವಂ ತಪಸಾ ಶಮೇನ ವಾ ಸ್ವಯಂ ಗ್ರಹೀಷ್ಯಾಮಿ ಯದತ್ರ ನಿಶ್ಚಿತಂ ..

9.63 (9.73)

ನ ಮೇ ಕ್ಷಮಂ ಸಂಗಶತಂ ಹಿ ದರ್ಶನಂ ಗ್ರಹೀತುಮವ್ಯಕ್ತಪರಂ ಪರಾಹತಂ .

ಬುದ್ಧಃ ಪರಪ್ರತ್ಯಯತೋ ಹಿ ಕೋ ವ್ರಜೇಜ್ಜನೋಽನ್ಧಕಾರೇಽನ್ಧ ಇವಾಂಧದೇಶಿತಃ ..
9.64 (9.74)

ಅದೃಷ್ಟತತ್ತ್ವಸ್ಯ ಸತೋಽಪಿ ಕಿಂ ತು ಮೇ ಶುಭಾಶುಭೇ ಸಂಶಯಿತೇ ಶುಭೇ ಮತಿಃ .
ವೃಥಾಪಿ ಖೇದೋಽಪಿ ವರಂ ಶುಭಾತ್ಮನಃ ಸುಖಂ ನ ತತ್ತ್ವೇಽಪಿ ವಿಗರ್ಹಿತಾತ್ಮನಃ ..
9.65 (9.75)

ಇಮಂ ತು ದೃಷ್ಟ್ವಾಗಮಮವ್ಯವಸ್ಥಿತಂ ಯದುಕ್ತಮಾಪ್ತೈಸ್ತದವೇಹಿ ಸಾಧ್ವಿತಿ .

ಪ್ರಹೀಣದೋಷತ್ವಮವೇಹಿ ಚಾಪ್ತತಾಂ ಪ್ರಹೀಣದೋಷೋ ಹ್ಯನೃತಂ ನ ವಕ್ಷ್ಯತಿ ..

9.66 (9.76)

ಗೃಹಪ್ರವೇಶಂ ಪ್ರತಿ ಯಚ್ಚ ಮೇ ಭವಾನುವಾಚ ರಾಮಪ್ರಭೃತೀನ್ ನಿದರ್ಶನಂ .

ನ ತೇ ಪ್ರಮಾಣಂ ನ ಹಿ ಧರ್ಮನಿಶ್ಚಯೇಷ್ವಲಂ ಪ್ರಮಾಣಾಯ ಪರಿಕ್ಷತವ್ರತಾಃ ..
9.67 (9.77)

ತದೇವಮಪ್ಯೇವ ರವಿರ್ಮಹೀಂ ಪತೇದಪಿ ಸ್ಥಿರತ್ವಂ ಹಿಮವಾನ್ ಗಿರಿಸ್ತ್ಯಜೇತ್ .

ಅದೃಷ್ಟತತ್ತ್ವೋ ವಿಷಯೋನ್ಮುಖೇಂದ್ರಿಯಃ ಶ್ರಯೇಯ ನ ತ್ವೇವ ಗೃಹಾನ್
ಪೃಥಗ್ಜನಃ .. 9.68 (9.78)
ಅಹಂ ವಿಶೇಯಂ ಜ್ವಲಿತಂ ಹುತಾಶನಂ ನ ಚಾಕೃತಾರ್ಥಃ ಪ್ರವಿಶೇಯಮಾಲಯಂ .

ಇತಿ ಪ್ರತಿಜ್ಞಾಂ ಸ ಚಕಾರ ಗರ್ವಿತೋ ಯಥೇಷ್ಟಮುತ್ಥಾಯ ಚ ನಿರ್ಮಮೋ
ಯಯೌ .. 9.69 (9.79)
ತತಃ ಸವಾಷ್ಪೌ ಸಚಿವದ್ವಿಜಾವುಭೌ ನಿಶಮ್ಯ ತಸ್ಯ ಸ್ಥಿರಮೇವ ನಿಶ್ಚಯಂ .

ವಿಷಣ್ಣವಕ್ತ್ರಾವನುಗಮ್ಯ ದುಃಖಿತೌ ಶನೈರಗತ್ಯಾ ಪುರಮೇವ ಜಗ್ಮತುಃ .. 9.70 (9.80)
ತತ್ಸ್ನೇಹಾದಥ ನೃಪತೇಶ್ಚ ಭಕ್ತಿತಸ್ತೌ ಸಾಪೇಕ್ಷಂ ಪ್ರತಿಯಯತುಶ್ಚ ತಸ್ಥತುಶ್ಚ .
ದುರ್ಧರ್ಷಂ ರವಿಮಿವ ದೀಪ್ತಮಾತ್ಮಭಾಸಾ ತಂ ದ್ರಷ್ಟುಂ ನ ಹಿ ಪಥಿ ಶೇಕತುರ್ನ
ಮೋಕ್ತುಂ .. 9.71 (9.81)

ತೌ ಜ್ಞಾತುಂ ಪರಮಗತೇರ್ಗತಿಂ ತು ತಸ್ಯ ಪ್ರಚ್ಚನ್ನಾಂಶ್ಚರಪುರುಷಾಂಚುಚೀನ್
ವಿಧಾಯ .

ರಾಜಾನಂ ಪ್ರಿಯಸುತಲಾಲಸಂ ನು ಗತ್ವಾ ದ್ರಕ್ಷ್ಯಾವಃ ಕಥಮಿತಿ ಜಗ್ಮತುಃ ಕಥಂಚಿತ್
.. 9.72 (9.82)

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇ ಕುಮಾರಾನ್ವೇಷಣೋ ನಾಮ ನವಮಃ ಸರ್ಗಃ
.. 9 ..

Book X [ಶ್ರೇಣ್ಯಾಭಿಗಮನೋ]
ಸ ರಾಜವತ್ಸಃ ಪೃಥುಪೀನವಕ್ಷಾಸ್ತೌ ಹವ್ಯಮಂತ್ರಾಧಿಕೃತೌ ವಿಹಾಯ .

ಉತ್ತೀರ್ಯ ಗಂಗಾಂ ಪ್ರಚಲತ್ತರಂಗಾಂ ಶ್ರೀಮದ್ಗೃಹಂ ರಾಜಗೃಹಂ ಜಗಾಮ .. 10.1

ಶೈಲೈಃ ಸುಗುಪ್ತಂ ಚ ವಿಭೂಷಿತಂ ಚ ಧೃತಂ ಚ ಪೂತಂ ಚ ಶಿವೈಸ್ತಪೋದೈಃ .
ಪಂಚಾಚಲಾಂಕಂ ನಗರಂ ಪ್ರಪೇದೇ ಶಾಂತಃ ಸ್ವಯಂಭೂರಿವ ನಾಕಪೃಷ್ಠಂ .. 10.2

ಗಾಂಭೀರ್ಯಮೋಜಶ್ಚ ನಿಶಾಮ್ಯ ತಸ್ಯ ವಪುಶ್ಚ ದೀಪ್ತಂ ಪುರುಷಾನತೀತ್ಯ .
ವಿಸಿಸ್ಮಿಯೇ ತತ್ರ ಜನಸ್ತದಾನೀಂ ಸ್ಥಾಣುವ್ರತಸ್ಯೇವ ವೃಷಧ್ವಜಸ್ಯ .. 10.3

ತಂ ಪ್ರೇಕ್ಷ್ಯಯೋಽನ್ಯೇನಯಯೌ ಸ ತಸ್ಥೌ ಯಶ್ಚಾತ್ರ ತಸ್ಥೌ ಪಥಿ ಸೋಽನ್ವಗಚ್ಛತ್ .

ದ್ರುತಂ ಯಯೌಯಂ ಸದಯಂ ಸಧೀರಂ ಯಃ ಕಶ್ಚಿದಾಸ್ತೇ ಸ್ಮ ಸ ಚೋತ್ಪಪಾತ ..

10.4

ಕಶ್ಚಿತ್ತಮಾನರ್ಚ ಜನಃ ಕರಾಭ್ಯಾಂ ಸತ್ಕೃತ್ಯ ಕಶ್ಚಿಚ್ಛಿರಸಾ ವವಂದೇ .
ಸ್ನಿಗ್ಧೇನ ಕಶ್ಚಿದ್ವಚಸಾಭ್ಯನಂದನ್ನೈವಂ ಜಗಾಮಾಪ್ರತಿಪೂಜ್ಯ ಕಶ್ಚಿತ್ .. 10.5

ತಂ ಜಿಹ್ರಿಯುಃ ಪ್ರೇಕ್ಷ್ಯ ವಿಚಿತ್ರವೇಷಾಃ ಪ್ರಕೀರ್ಣವಾಚಃ ಪಥಿ ಮೌನಮೀಯುಃ .
ಧರ್ಮಸ್ಯ ಸಾಕ್ಷಾದಿವ ಸನ್ನಿಕರ್ಷಾನ್ನ ಕಶ್ಚಿದನ್ಯಾಯಮತಿರ್ಬಭೂವ .. 10.6

ಅನ್ಯಕ್ರಿಯಾಣಾಮಪಿ ರಾಜಮಾರ್ಗೇ ಸ್ತ್ರೀಣಾಂ ನೃಣಾಂ ವಾ ಬಹುಮಾನಪೂರ್ವಂ
.

ತದೇವ ಕಲ್ಪಂ ನರದೇವಸೂತ್ರಂ ನಿರೀಕ್ಷಮಾಣಾ ನ ತು ತಸ್ಯ ದೃಷ್ಟಿಃ .. 10.7
ಭ್ರುವೌ ಲಲಾಟಂ ಮುಖಮೀಕ್ಷಣಂ ವಾ ವಪುಃ ಕರೌ ವಾ ಚರಣೌ ಗತಿಂ ವಾ .
ಯದೇವಯಸ್ತಸ್ಯ ದದರ್ಶ ತತ್ರ ತದೇವ ತಸ್ಯಾನುಬಬಂಧ ಚಕ್ಷುಃ .. 10.8
ದೃಷ್ಟ್ವಾ ಶುಭೋರ್ಣಭ್ರುವಮಾಯತಾಕ್ಷಂ ಜ್ವಲಚ್ಚರೀರಂ ಶುಭಜಾಲಹಸ್ತಂ .

ತಂ ಭಿಕ್ಷುವೇಶಂ ಕ್ಷಿತಿಪಾಲನಾರ್ಹಂ ಸಂಚುಕ್ಷುಭೇ ರಾಜಗೃಹಸ್ಯ ಲಕ್ಷ್ಮೀಃ .. 10.9
ಶ್ರೇಣ್ಯೋಽಥ ಭರ್ತಾ ಮಗಧಾಜಿರಸ್ಯ ವಾಹ್ಯಾದ್ವಿಮಾನಾದ್ವಿಪುಲಂ ಜನೌಘಂ .

ದದರ್ಶ ಪಪ್ರಚ್ಚ ಚ ತಸ್ಯ ಹೇತುಂ ತತಸ್ತಮಸ್ಮೈ ಪುರುಷಃ ಶಶಂಸ .. 10.10

ಜ್ಞಾನಂ ಪರಂ ವಾ ಪೃಥಿವೀಶ್ರಿಯಂ ವಾ ವಿಪ್ರೈರ್ಯಉಕ್ತೋಽಧಿಗಮಿಷ್ಯತೀತಿ .

ಸ ಏವ ಶಾಕ್ಯಾಧಿಪತೇಸ್ತನೂಜೋ ನಿರೀಕ್ಷ್ಯತೇ ಪ್ರವ್ರಜಿತೋ ಜನೇನ .. 10.11

ತತಃ ಶ್ರುತಾರ್ಥೋ ಮನಸಾ ಗತಾರ್ಥೋ ರಾಜಾ ಬಭಾಷೇ ಪುರುಷಂ ತಮೇವ .

ವಿಜ್ಞಾಯತಾಂ ಕ್ವ ಪ್ರತಿಗಚ್ಚತೀತಿ ತಥೇತ್ಯಥೈನಂ ಪುರುಷೋಽನ್ವಗಚ್ಛತ್ .. 10.12

ಅಲೋಲಚಕ್ಷುರ್ಯುಗಮಾತ್ರದರ್ಶೀ ನಿವೃತ್ತವಾಗ್ಯಂತ್ರಿತಮಂದಗಾಮೀ .
ಚಚಾರ ಭಿಕ್ಷಾಂ ಸ ತು ಭಿಕ್ಷುವರ್ಯೋ ನಿಧಾಯ ಗಾತ್ರಾಣಿ ಚಲಂ ಚ ಚೇತಃ .. 10.13
ಆದಾಯ ಭೈಕ್ಷಂ ಚಯಥೋಪಪನ್ನಂ ಯಯೌ ಗಿರೇಃ ಪ್ರಸ್ರವಣಂ ವಿವಿಕ್ತಂ .

ನ್ಯಾಯೇನ ತತ್ರಾಭ್ಯವಹೃತ್ಯ ಚೈನನ್ಮಹೀಧರಂ ಪಾಂಡವಮಾರುರೋಹ .. 10.14

ತಸ್ಮಿನ್ವನೇ ಲೋಧ್ರವನೋಪಗೂಢೇ ಮಯೂರನಾದಪ್ರತಿಪೂರ್ಣಕುಂಜೇ .
ಕಾಷಾಯವಾಸಾಃ ಸ ಬಭೌ ನೃಸೂರ್ಯೋ ಯಥೋದಯಸ್ಯೋಪರಿ
ಬಾಲಸೂರ್ಯಃ .. 10.15
ತತ್ರೈವಮಾಲೋಕ್ಯ ಸ ರಾಜಭೃತ್ಯಃ ಶ್ರೇಣ್ಯಾಯ ರಾಜ್ಞೇ ಕಥಯಾಂ ಚಕಾರ .

ಸಂಶ್ರುತ್ಯ ರಾಜಾ ಸ ಚ ಬಾಹುಮಾನ್ಯಾತ್ತತ್ರ ಪ್ರತಸ್ಥೇ ನಿಭೃತಾನುಯಾತ್ರಃ .. 10.16
ಸ ಪಾಂಡವಂ ಪಾಂಡವತುಲ್ಯವೀರ್ಯಃ ಶೈಲೋತ್ತಮಂ ಶೈಲಸಮಾನವರ್ಷ್ಮಾ .

ಮೌಲೀಧರಃ ಸಿಂಹಗತಿರ್ನೃಸಿಂಹಶ್ಚಲತ್ಸಟಃ ಸಿಂಹ ಇವಾರುರೋಹ .. 10.17

ಚಲಸ್ಯ ತಸ್ಯೋಪರಿ ಶೃಂಗಭೂತಂ ಶಾಂತೇಂದ್ರಿಯಂ ಪಶ್ಯತಿ ಬೋಧಿಸತ್ತ್ವಂ .

ಪರ್ಯಂಕಮಾಸ್ಥಾಯ ವಿರೋಚಮಾನಂ ಶಶಾಂಕಮುದ್ಯಂತಮಿವಾಭ್ರಕೂಟಾತ್ ..

10.18

ತಂ ರೂಪಲಕ್ಷ್ಮ್ಯಾ ಚ ಶಮೇನ ಚೈವ ಧರ್ಮಸ್ಯ ನಿರ್ಮಾಣಮಿವೋಪದಿಷ್ಟಂ .

ಸವಿಸ್ಮಯಃ ಪ್ರಶ್ರಯವಾನ್ ನರೇಂದ್ರಃ ಸ್ವಯಂಭುವಂ ಶಕ್ರ ಇವೋಪತಸ್ಥೇ .. 10.19
ತಂ ನ್ಯಾಯತೋ ನ್ಯಾಯವತಾಂ ವರಿಷ್ಠಃ ಸಮೇತ್ಯ ಪಪ್ರಚ್ಚ ಚ ಧಾತುಸಾಮ್ಯಂ .

ಸ ಚಾಪ್ಯವೋಚತ್ಸದೃಶೇನ ಸಾಮ್ನಾ ನೃಪಂಮನಃಸ್ವಾಸ್ಥ್ಯಮನಾಮಯಂಚ .. 10.20

ತತಃ ಶುಚೌ ವಾರಣಕರ್ಣನೀಲೇ ಶಿಲಾತಲೇಽಸೌ ನಿಷಸಾದ ರಾಜಾ .
ನೃಪೋಪವಿಶ್ಯಾನುಮತಶ್ಚ ತಸ್ಯ ಭಾವಂ ವಿಜಿಜ್ಞಾಸುರಿದಂ ಬಭಾಷೇ .. 10.21
ಪ್ರೀತಿಃ ಪರಾ ಮೇ ಭವತಃ ಕುಲೇನ ಕ್ರಮಾಗತಾ ಚೈವ ಪರೀಕ್ಷಿತಾ ಚ .

ಜಾತಾ ವಿವಕ್ಷಾ ಸುತ ಯಾ ಯತೋ ಮೇ ತಸ್ಮಾದಿದಂ ಸ್ನೇಹವಚೋ ನಿಬೋಧ ..

10.22

ಆದಿತ್ಯಪೂರ್ವಂ ವಿಪುಲಂ ಕುಲಂ ತೇ ನವಂ ವಯೋ ದೀಪ್ತಮಿದಂ ವಪುಶ್ಚ .
ಕಸ್ಮಾದಿಯಂ ತೇ ಮತಿರಕ್ರಮೇಣ ಭೈಕ್ಷಾಕ ಏವಾಭಿರತಾ ನ ರಾಜ್ಯೇ .. 10.23
ಗಾತ್ರಂ ಹಿ ತೇ ಲೋಹಿತಚಂದನಾರ್ಹಂ ಕಾಷಾಯಸಂಶ್ಲೇಷಮನರ್ಹಮೇತತ್ .

ಹಸ್ತಃ ಪ್ರಜಾಪಾಲನಯೋಗ್ಯ ಏಷ ಭೋಕ್ತುಂ ನ ಚಾರ್ಹಃ ಪರದತ್ತಮನ್ನಂ .. 10.24

ತತ್ಸೌಮ್ಯ ರಾಜ್ಯಂ ಯದಿ ಪೈತೃಕಂ ತ್ವಂ ಸ್ನೇಹಾತ್ಪಿತುರ್ನೇಚ್ಚಸಿ ವಿಕ್ರಮೇಣ .

ನಚ ಕ್ಷಮಂಮರ್ಷಯಿತುಂಮತಿಸ್ತೇ ಭುಕ್ತ್ವಾರ್ಧಮಸ್ಮದ್ವಿಷಯಸ್ಯ ಶೀಘ್ರಂ .. 10.25
ಏವಂ ಹಿ ನ ಸ್ಯಾತ್ಸ್ವಜನಾವಮರ್ದಃ ಕಾಲಕ್ರಮೇಣಾಪಿ ಶಮಶ್ರಯಾ ಶ್ರೀಃ .
ತಸ್ಮಾತ್ಕುರುಷ್ವ ಪ್ರಣಯಂಮಯಿತ್ವಂ ಸದ್ಭಿಃ ಸಹೀಯಾಹಿ ಸತಾಂ ಸಮೃದ್ಧಿಃ .. 10.26
ಅಥ ತ್ವಿದಾನೀಂ ಕುಲಗರ್ವಿತತ್ವಾದಸ್ಮಾಸು ವಿಶ್ರಂಭಗುಣೋ ನ ತೇಽಸ್ತಿ .
ವ್ಯೂಹಾನ್ಯನೇಕಾನಿ ವಿಗಾಹ್ಯ ವಾಣೈರ್ಮಯಾ ಸಹಾಯೇನ ಪರಾಂಜಿಗೀಷ .. 10.27

ತದ್ಬುದ್ಧಿಮತ್ರಾನ್ಯತರಾಂ ವೃಣೀಷ್ವ ಧರ್ಮಾರ್ಥಕಾಮಾನ್ ವಿಧಿವದ್ಭಜಸ್ವ .
ವ್ಯತ್ಯಸ್ಯ ರಾಗಾದಿ ಹ ಹಿ ತ್ರಿವರ್ಗಂ ಪ್ರೇತ್ಯೇಹ ವಿಭ್ರಂಶಮವಾಪ್ನುವಂತಿ .. 10.28

ಯೋಹ್ಯರ್ಥಧರ್ಮೌಪರಿಪೀಡ್ಯ ಕಾಮಃ ಸ್ಯಾದ್ಧರ್ಮಕಾಮ್ಯೇ ಪರಿಭೂಯಚಾರ್ಥಃ
.

ಕಾಮಾರ್ಥಯೋಶ್ಚೋಪರಮೇಣಧರ್ಮಸ್ತ್ಯಾಜ್ಯಃ ಸ ಕೃತ್ಸ್ನೋಯದಿ ಕಾಂಕ್ಷಿತಾರ್ಥಃ
.. 10.29

ತಸ್ಮಾತ್ತ್ರಿವರ್ಗಸ್ಯ ನಿಷೇವಣೇನ ತ್ವಂ ರೂಪಮೇತತ್ಸಫಲಂ ಕುರುಷ್ವ .
ಧರ್ಮಾರ್ಥಕಾಮಾಧಿಗಮಂಹ್ಯನೂನಂ ನೃಣಾಮನೂನಂ ಪುರುಷಾರ್ಥಮಾಹುಃ ..
10.30

ತನ್ನಿಷ್ಫಲೌ ನಾರ್ಹಸಿ ಕರ್ತುಮೇತೌ ಪೀನೌ ಭುಜೌ ಚಾಪವಿಕರ್ಷಣಾರ್ಹೌ .

ಮಾಂಧಾತೃವಜ್ಜೇತುಮಿಮೌ ಹಿಯೋಗ್ಯೌ ಲೋಕಾನಿ ಹಿ ತ್ರೀಣಿ ಹಿ ಕಿಂ ಪುನರ್ಗಾಂ
.. 10.31

ಸ್ನೇಹೇನ ಖಲ್ವೇತದಹಂ ಬ್ರವೀಮಿ ನೈಶ್ವರ್ಯರಾಗೇಣ ನ ವಿಸ್ಮಯೇನ .

ಇಮಂಹಿದೃಷ್ಟ್ವಾ ತವಭಿಕ್ಷುವೇಶಂ ಜಾತಾನುಕಂಪೋಽಸ್ಮ್ಯಪಿಚಾಗತಾಶ್ರುಃ .. 10.32
ತದ್ಭುಂಕ್ಷ್ವ ಭಿಕ್ಷಾಶ್ರಮಕಾಮ ಕಾಮಾಂಕಾಲೇಽಸಿ ಕರ್ತಾ ಪ್ರಿಯಧರ್ಮ ಧರ್ಮಂ .

ಯಾವತ್ಸ್ವವಂಶಪ್ರತಿರೂಪರೂಪಂ ನ ತೇ ಜರಾಭ್ಯೇತ್ಯಭಿಭೂಯಭೂಯಃ .. 10.33
ಶಕ್ನೋತಿ ಜೀರ್ಣಃ ಖಲು ಧರ್ಮಮಾಪ್ತುಂ ಕಾಮೋಪಭೋಗೇಷ್ವಗತಿರ್ಜರಾಯಾಃ .
ಅತಶ್ಚ ಯೂನಃ ಕಥಯಂತಿ ಕಾಮಾನ್ಮಧ್ಯಸ್ಯ ವಿತ್ತಂ ಸ್ಥವಿರಸ್ಯ ಧರ್ಮಂ .. 10.34

ಧರ್ಮಸ್ಯ ಚಾರ್ಥಸ್ಯ ಚ ಜೀವಲೋಕೇ ಪ್ರತ್ಯರ್ಥಿಭೂತಾನಿ ಹಿಯೌವನಾನಿ .

ಸಂರಕ್ಷ್ಯಮಾಣಾನ್ಯಪಿ ದುರ್ಗ್ರಹಾಣಿ ಕಾಮಾಯತಸ್ತೇನ ಯಥಾ ಹರಂತಿ .. 10.35

ವಯಾಂಸಿ ಜೀರ್ಣಾನಿ ವಿಮರ್ಶಯಂತಿ ಧೀರಾಣ್ಯವಸ್ಥಾನಪರಾಯಣಾನಿ .

ಅಲ್ಪೇನ ಯತ್ನೇನ ಶಮಾತ್ಮಕಾನಿ ಭವಂತ್ಯಗತ್ಯೇವ ಚ ಲಜ್ಜಯಾ ಚ .. 10.36

ಅತಶ್ಚ ಲೋಲಂ ವಿಷಯಪ್ರಧಾನಂ ಪ್ರಮತ್ತಮಕ್ಷಾಂತಮದೀರ್ಘದರ್ಶಿ .

ಬಹುಚ್ಚಲಂ ಯೌವನಮಭ್ಯತೀತ್ಯ ನಿಸ್ತೀರ್ಯ ಕಾಂತಾರಮಿವಾಶ್ವಸಂತಿ .. 10.37

ತಸ್ಮಾದಧೀರಂ ಚಪಲಪ್ರಮಾದಿ ನವಂ ವಯಸ್ತಾವದಿದಂ ವ್ಯಪೈತು .
ಕಾಮಸ್ಯ ಪೂರ್ವಂ ಹಿ ವಯಃ ಶರವ್ಯಂ ನ ಶಕ್ಯತೇ ರಕ್ಷಿತುಮಿಂದ್ರಿಯೇಭ್ಯಃ .. 10.38
ಅಥೌ ಚಿಕೀರ್ಷಾ ತವ ಧರ್ಮ ಏವಯಜಸ್ವ ಯಜ್ಞಂ ಕುಲಧರ್ಮ ಏಷಃ .
ಯಜ್ಞೈರಧಿಷ್ಠಾಯ ಹಿ ನಾಕಪೃಷ್ಠಂ ಯಯೌಮರುತ್ವಾನಪಿ ನಾಕಪೃಷ್ಠಂ .. 10.39

ಸುವರ್ಣಕೇಯೂರವಿದಷ್ಟಬಾಹವೋ ಮಣಿಪ್ರದೀಪೋಜ್ಜ್ವಲಚಿತ್ರಮೌಲಯಃ .
ನೃಪರ್ಷಯಸ್ತಾಂ ಹಿ ಗತಿಂ ಗತಾ ಮಖೈಃ ಶ್ರಮೇಣ ಯಾಮೇವ ಮಹಾರ್ಷಯೋ
ಯಯುಃ .. 10.40
ಇತ್ಯೇವಂ ಮಗಧಪತಿರ್[ವಚೋ] ಬಭಾಷೇ ಯಃ ಸಮ್ಯಗ್ವಲಭಿದಿವ ಧ್ರುವಂ
ಬಭಾಷೇ .
ತಚ್ಚ್ರುತ್ವಾ ನ ಸ ವಿಚಚಾರ ರಾಜಸೂನುಃ ಕೈಲಾಸೋ ಗಿರಿರಿವ ನೈಕಚಿತ್ರಸಾನುಃ ..
10.41

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇಽಶ್ವಘೋಷಕೃತೇ ಶ್ರೇಣ್ಯಾಭಿಗಮನೋ ನಾಮ
ದಶಮಃ ಸರ್ಗಃ .. 10 ..

Book XI [ಕಾಮವಿಗರ್ಹಣೋ]
ಅಥೈವಮುಕ್ತೋ ಮಗಧಾಧಿಪೇನ ಸುಹೃನ್ಮುಖೇನ ಪ್ರತಿಕೂಲಮರ್ಥಂ .

ಸ್ವಸ್ಥೋಽವಿಕಾರಃ ಕುಲಶೌಚಶುದ್ಧಃ ಶೌದ್ಧೋದನಿರ್ವಾಕ್ಯಮಿದಂ ಜಗಾದ .. 11.1

ನಾಶ್ಚರ್ಯಮೇತದ್ಭವತೋಽಭಿಧಾತುಂ ಜಾತಸ್ಯ ಹರ್ಯಂಕಕುಲೇ ವಿಶಾಲೇ .
ಯನ್ಮಿತ್ರಪಕ್ಷೇ ತವ ಮಿತ್ರಕಾಮ ಸ್ಯಾದ್ವೃತ್ತಿರೇಷಾ ಪರಿಶುದ್ಧವೃತ್ತೇಃ .. 11.2
ಅಸತ್ಸು ಮೈತ್ರೀ ಸ್ವಕುಲಾನುರೂಪಾ ನ ತಿಷ್ಠತಿ ಶ್ರೀರಿವ ವಿಕ್ಲವೇಷು .
ಪೂರ್ವೈಃ ಕೃತಾಂ ಪ್ರೀತಿಪರಂಪರಾಭಿಸ್ತಾಮೇವ ಸಂತಸ್ತು ವಿವರ್ಧಯಂತಿ .. 11.3

ಯೇ ಚಾರ್ಥಕೃಚ್ಛ್ರೇಷು ಭವಂತಿ ಲೋಕೇ ಸಮಾನಕಾರ್ಯಾಃ ಸುಹೃದಾಂ
ಮನುಷ್ಯಾಃ .
ಮಿತ್ರಾಣಿ ತಾನೀತಿ ಪರೈಮಿ ಬುದ್ಧ್ಯಾ ಸ್ವಸ್ಥಸ್ಯ ವೃದ್ಧಿಷ್ವಿಹ ಕೋ ಹಿ ನ ಸ್ಯಾತ್ .. 11.4

ಏವಂ ಚಯೇ ದ್ರವ್ಯಮವಾಪ್ಯ ಲೋಕೇ ಮಿತ್ರೇಷು ಧರ್ಮೇ ಚ ನಿಯೋಜಯಂತಿ .

ಅವಾಪ್ತಸಾರಾಣಿ ಧನಾನಿ ತೇಷಾಂ ಭ್ರಷ್ಟಾನಿ ನಾಂತೇ ಜನಯಂತಿ ತಾಪಂ .. 11.5

ಸುಹೃತ್ತಯಾ ಚಾರ್ಯತಯಾ ಚ ರಾಜನ್ ವಿಭಾವ್ಯ ಮಾಮೇವ ವಿನಿಶ್ಚಯಸ್ತೇ .
ಅತ್ರಾನುನೇಷ್ಯಾಮಿ ಸುಹೃತ್ತಯೈವ ಬ್ರೂಯಾಮಹಂ ನೋತ್ತರಮನ್ಯದತ್ರ .. 11.6
ಅಹಂ ಜರಾಮೃತ್ಯುಭಯಂ ವಿದಿತ್ವಾ ಮುಮುಕ್ಷಯಾ ಧರ್ಮಮಿಮಂ ಪ್ರಪನ್ನಃ .
ಬಂಧೂನ್ಪ್ರಿಯಾನಶ್ರುಮುಖಾನ್ ವಿಹಾಯ ಪ್ರಾಗೇವ ಕಾಮಾನಶುಭಸ್ಯ ಹೇತೂನ್
.. 11.7

ನಾಶೀವಿಷೇಭ್ಯೋಽಪಿ ತಥಾ ಬಿಭೇಮಿ ನೈವಾಶನಿಭ್ಯೋ ಗಗನಾಚ್ಚ್ಯುತೇಭ್ಯಃ .
ನ ಪಾವಕೇಭ್ಯೋಽನಿಲಸಂಹಿತೇಭ್ಯೋ ಯಥಾ ಭಯಂಮೇ ವಿಷಯೇಭ್ಯ ಏಭ್ಯಃ ..
11.8

ಕಾಮಾ ಹ್ಯನಿತ್ಯಾಃ ಕುಶಲಾರ್ಥಚೌರಾ ರಿಕ್ತಾಶ್ಚ ಮಾಯಾಸದೃಶಾಶ್ಚ ಲೋಕೇ .
ಆಶಾಸ್ಯಮಾನಾ ಅಪಿಮೋಹಯಂತಿ ಚಿತ್ತಂ ನೃಣಾಂ ಕಿಂ ಪುನರಾತ್ಮಸಂಸ್ಥಾಃ .. 11.9
ಕಾಮಾಭಿಭೂತಾ ಹಿ ನಯಾಂತಿ ಶರ್ಮ ತ್ರಿಪಿಷ್ಟಪೇ ಕಿಂ ವತ ಮರ್ತ್ಯಲೋಕೇ .
ಕಾಮೈಃ ಸತೃಷ್ಣಸ್ಯ ಹಿ ನಾಸ್ತಿ ತೃಪ್ತಿರ್ಯಥೇಂಧನೈರ್ವಾತಸಖಸ್ಯ ವಹ್ನೇಃ .. 11.10
ಜಗತ್ಯನರ್ಥೋ ನ ಸಮೋಽಸ್ತಿ ಕಾಮೈರ್ಮೋಹಾಚ್ಚ ತೇಷ್ವೇವ ಜನಃ ಪ್ರಸಕ್ತಃ .
ತತ್ತ್ವಂ ವಿದಿತ್ವೈವಮನರ್ಥಭೀರುಃ ಪ್ರಾಜ್ಞಃ ಸ್ವಯಂ ಕೋಽಭಿಲಷೇದನರ್ಥಂ .. 11.11
ಸಮುದ್ರವಸ್ತ್ರಾಮಪಿ ಗಾಮವಾಪ್ಯ ಪಾರಂ ಜಿಗೀಷಂತಿ ಮಹಾರ್ಣವಸ್ಯ .
ಲೋಕಸ್ಯ ಕಾಮೈರ್ನ ವಿತೃಪ್ತಿರಸ್ತಿ ಪತದ್ಭಿರಂಭೋಭಿರಿವಾರ್ಣವಸ್ಯ .. 11.12
ದೇವೇನ ವೃಷ್ಟೇಽಪಿ ಹಿರಣ್ಯವರ್ಷೇ ದ್ವೀಪಾನ್ಸಮುದ್ರಾಂಶ್ಚತುರೋಽಪಿ ಜಿತ್ವಾ .
ಶಕ್ರಸ್ಯ ಚಾರ್ಧಾಸನಮಪ್ಯವಾಪ್ಯ ಮಾಂಧಾತುರಾಸೀದ್ವಿಷಯೇಷ್ವತೃಪ್ತಿಃ .. 11.13
ಭುಕ್ತ್ವಾಪಿ ರಾಜ್ಯಂ ದಿವಿ ದೇವತಾನಾಂ ಶತಕ್ರತೌ ವೃತ್ರಭಯಾತ್ಪ್ರನಷ್ಟೇ .
ದರ್ಪಾನ್ಮಹಾರ್ಷೀನಪಿ ವಾಹಯಿತ್ವಾ ಕಾಮೇಷ್ವತೃಪ್ತೋ ನಹುಷಃ ಪಪಾತ .. 11.14

ಐಡಶ್ಚ ರಾಜಾ ತ್ರಿದಿವಂ ವಿಗಾಹ್ಯ ನೀತ್ವಾಪಿ ದೇವೀಂ ವಶಮುರ್ವಶೀಂ ತಾಂ .

ಲೋಭಾದೃಷಿಭ್ಯಃ ಕನಕಂ ಜಿಹೀರ್ಷುರ್ಜಗಾಮ ನಾಶಂ ವಿಷಯೇಷ್ವತೃಪ್ತಃ .. 11.15

ಬಲೇರ್ಮಹೇಂದ್ರಂ ನಹುಷಂಮಹೇಂದ್ರಾದಿಂದ್ರಂ ಪುನರ್ಯೇನಹುಷಾದುಪೇಯುಃ
.

ಸ್ವರ್ಗೇ ಕ್ಷಿತೌ ವಾ ವಿಷಯೇಷು ತೇಷು ಕೋ ವಿಶ್ವಸೇದ್ಭಾಗ್ಯಕುಲಾಕುಲೇಷು .. 11.16
ಚೀರಾಂಬರಾ ಮೂಲಫಲಾಂಬುಭಕ್ಷಾ ಜಟಾ ವಹಂತೋಽಪಿ ಭುಜಂಗದೀರ್ಘಾಃ .
ಯೈರನ್ಯಕಾರ್ಯಾ ಮುನಯೋಽಪಿ ಭಗ್ನಾಃ ಕಃ ಕಾಮಸಂಜ್ಞಾನ್ ಮೃಗಯೇತ
ಶತ್ರೂನ್ .. 11.17

ಉಗ್ರಾಯುಧಶ್ಚೌಗ್ರಧೃತಾಯುಧೋಽಪಿ ಯೇಷಾಂ ಕೃತೇ ಮೃತ್ಯುಮವಾಪ
ಭೀಷ್ಮಾತ್ .

ಚಿಂತಾಪಿ ತೇಷಾಮಶಿವಾ ವಧಾಯ ತದ್ವೃತ್ತಿನಾಂ ಕಿಂ ಪುನರವ್ರತಾನಾಂ .. 11.18

ಆಸ್ವಾದಮಲ್ಪಂ ವಿಷಯೇಷು ಮತ್ವಾ ಸಂಯೋಜನೋತ್ಕರ್ಷಮತೃಪ್ತಿಮೇವ .

ಸದ್ಭ್ಯಶ್ಚ ಗರ್ಹಾಂ ನಿಯತಂ ಚ ಪಾಪಂ ಕಃ ಕಾಮಸಂಜ್ಞಂ ವಿಷಮಾಸಸಾದ .. 11.19

ಕೃಷ್ಯಾದಿಭಿರ್ಧರ್ಮಭಿರನ್ವಿತಾನಾಂ ಕಾಮಾತ್ಮಕಾನಾಂ ಚ ನಿಶಮ್ಯ ದುಃಖಂ .

ಸ್ವಾಸ್ಥ್ಯಂ ಚ ಕಾಮೇಷ್ವಕುತೂಹಲಾನಾಂ ಕಾಮಾನ್ ವಿಹಾತುಂ ಕ್ಷಮಮಾತ್ಮವದ್ಭಿಃ ..
11.20

ಜ್ಞೇಯಾ ವಿಪತ್ಕಾಮಿನಿ ಕಾಮಸಂಪತ್ಸಿದ್ಧೇಷು ಕಾಮೇಷು ಮದಂ ಹ್ಯುಪೈತಿ .

ಮದಾದಕಾರ್ಯಂ ಕುರುತೇ ನ ಕಾರ್ಯಂ ಯೇನ ಕ್ಷತೋ ದುರ್ಗತಿಮಭ್ಯುಪೈತಿ ..

11.21

ಯತ್ನೇನ ಲಬ್ಧಾಃ ಪರಿರಕ್ಷಿತಾಶ್ಚ ಯೇ ವಿಪ್ರಲಭ್ಯ ಪ್ರತಿಯಾಂತಿ ಭೂಯಃ .
ತೇಷ್ವಾತ್ಮವಾನ್ ಯಾಚಿತಕೋಪಮೇಷು ಕಾಮೇಷು ವಿದ್ವಾನಿಹ ಕೋ ರಮೇತ ..

11.22

ಅನ್ವಿಷ್ಯ ಚಾದಾಯ ಚ ಜಾತತರ್ಷಾ ಯಾನತ್ಯಜಂತಃ ಪರಿಯಾಂತಿ ದುಃಖಂ .

ಲೋಕೇ ತೃಣೋಲ್ಕಾಸದೃಶೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ ..

11.23

ಅನಾತ್ಮವಂತೋ ಹೃದಿ ಯೈರ್ವಿದಷ್ಟಾ ವಿನಾಶಮರ್ಛಂತಿ ನಯಾಂತಿ ಶರ್ಮ .

ಕ್ರುದ್ಧೌಗ್ರಸರ್ಪಪ್ರತಿಮೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .. 11.24

ಅಸ್ಥಿ ಕ್ಷುಧಾರ್ತ್ತಾ ಇವ ಸಾರಮೇಯಾ ಭುಕ್ತ್ವಾಪಿ ಯಾನ್ನೈವ ಭವಂತಿ ತೃಪ್ತಾಃ .
ಜೀರ್ಣಾಸ್ಥಿಕಂಕಾಲಸಮೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ ..

11.25

ಯೇ ರಾಜಚೌರೋದಕಪಾವಕೇಭ್ಯಃ ಸಾಧಾರಣತ್ವಾಜ್ಜನಯಂತಿ ದುಃಖಂ .

ತೇಷು ಪ್ರವಿದ್ಧಾಮಿಷಸನ್ನಿಭೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .. 11.26

ಯತ್ರ ಸ್ಥಿತಾನಾಮಭಿತೋ ವಿಪತ್ತಿಃ ಶತ್ರೋಃ ಸಕಾಶಾದಪಿ ಬಾಂಧವೇಭ್ಯಃ .

ಹಿಂಸ್ರೇಷು ತೇಷ್ವಾಯತನೋಪಮೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ ..

11.27

ಗಿರೌ ವನೇ ಚಾಪ್ಸು ಚ ಸಾಗರೇ ಚಯದ್ಭ್ರಂಶಮರ್ಚಂತ್ಯಭಿಲಂಘಮಾನಾಃ .
ತೇಷು ದ್ರುಮಪ್ರಾಗ್ರಫಲೋಪಮೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ ..

11.28

ತೀರ್ಥೈಃ ಪ್ರಯತ್ನೈರ್ವಿವಿಧೈರವಾಪ್ತಾಃ ಕ್ಷಣೇನಯೇ ನಾಶಮಿಹಪ್ರಯಾಂತಿ .. 11.29

ಸ್ವಪ್ನೋಪಭೋಗಪ್ರತಿಮೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .

ಯಾನರ್ಚಯಿತ್ವಾಪಿ ನಯಾಂತಿ ಶರ್ಮ ವಿವರ್ಧಯಿತ್ವಾ ಪರಿಪಾಲಯಿತ್ವಾ .
ಅಂಗಾರಕರ್ಷಪ್ರತಿಮೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .. 11.30

ವಿನಾಶಮೀಯುಃ ಕುರವೋ ಯದರ್ಥಂ ವೃಷ್ಣ್ಯಂಧಕಾ ಮೈಥಿಲದಂಡಕಾಶ್ಚ .
ಶೂಲಾಸಿಕಾಷ್ಠಪ್ರತಿಮೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .. 11.31

ಸುಂದೋಪಸುಂದಾವಸುರೌ ಯದರ್ಥಮನ್ಯೋನ್ಯವೈರಪ್ರಸೃತೌ ವಿನಷ್ಟೌ .
ಸೌಹಾರ್ದವಿಶ್ಲೇಷಕರೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .. 11.32

ಕಾಮಾಂಧಸಂಜ್ಞಾಃ ಕೃಪಯಾ ವ ಕೇ ಚ ಕ್ರವ್ಯಾತ್ಸು ನಾತ್ಮಾನಮಿಹೋತ್ಸೃಜಂತಿ .

ಸಪತ್ನಭೂತೇಷ್ವಶಿವೇಷು ತೇಷು ಕಾಮೇಷು ಕಸ್ಯಾತ್ಮವತೋ ರತಿಃ ಸ್ಯಾತ್ .. 11.33

ಕಾಮಾಂಧಸಂಜ್ಞಃ ಕೃಪಣಂ ಕರೋತಿ ಪ್ರಾಪ್ನೋತಿ ದುಃಖಂ ವಧಬಂಧನಾದಿ .

ಕಾಮಾರ್ಥಮಾಶಾಕೃಪಣಸ್ತಪಸ್ವೀ ಮೃತ್ಯುಶ್ರಮಂ ಚಾರ್ಹತಿ ಜೀವಲೋಕೇ .. 11.34
ಗೀತೈರ್ಹ್ರಿಯಂತೇ ಹಿ ಮೃಗಾ ವಧಾಯ ರೂಪಾರ್ಥಮಗ್ನೌ ಶಲಭಾಃ ಪತಂತಿ .

ಮತ್ಸ್ಯೋ ಗಿರತ್ಯಾಯಸಮಾಮಿಷಾರ್ಥೀ ತಸ್ಮಾದನರ್ಥಂ ವಿಷಯಾಃ ಫಲಂತಿ ..

11.35

ಕಾಮಾಸ್ತು ಭೋಗಾ ಇತಿಯನ್ಮತಂ ಸ್ಯಾದ್ಭೋಗ್ಯಾ ನ ಕೇಚಿತ್ಪರಿಗಣ್ಯಮಾನಾಃ .
ವಸ್ತ್ರಾದಯೋದ್ರವ್ಯಗುಣಾಹಿಲೋಕೇ ದುಃಖಪ್ರತೀಕಾರ ಇತಿಪ್ರಧಾರ್ಯಾಃ .. 11.36
ಇಷ್ಟಂ ಹಿ ತರ್ಷಪ್ರಶಮಾಯ ತೋಯಂ ಕ್ಷುನ್ನಾಶಹೇತೋರಶನಂ ತಥೈವ .

ವಾತಾತಪಾಂಬ್ವಾವರಣಾಯ ವೇಶ್ಮ ಕೌಪೀನಶೀತಾವರಣಾಯ ವಾಸಃ .. 11.37
ನಿದ್ರಾವಿಘಾತಾಯ ತಥೈವ ಶಯ್ಯಾ ಯಾನಂ ತಥಾಧ್ವಶ್ರಮನಾಶನಾಯ .

ತಥಾಸನಂ ಸ್ಥಾನವಿನೋದನಾಯ ಸ್ನಾನಂ ಮೃಜಾರೋಗ್ಯಬಲಾಶ್ರಯಾಯ .. 11.38

ದುಃಖಪ್ರತೀಕಾರನಿಮಿತ್ತಭೂತಾಸ್ತಸ್ಮಾತ್ಪ್ರಜಾನಾಂ ವಿಷಯಾ ನ ಭೋಗ್ಯಾಃ .
ಅಶ್ನಾಮಿ ಭೋಗಾನಿತಿ ಕೋಽಭ್ಯುಪೇಯಾತ್ಪ್ರಾಜ್ಞಃ ಪ್ರತೀಕಾರವಿಧೌ ಪ್ರವೃತ್ತಾನ್ ..

11.39

ಯಃ ಪಿತ್ತದಾಹೇನ ವಿದಹ್ಯಮಾನಃ ಶೀತಕ್ರಿಯಾಂ ಭೋಗ ಇತಿ ವ್ಯವಸ್ಯೇತ್ .

ದುಃಖಪ್ರತೀಕಾರವಿಧೌ ಪ್ರವೃತ್ತಃ ಕಾಮೇಷು ಕುರ್ಯಾತ್ಸ ಹಿ ಭೋಗಸಂಜ್ಞಾಂ .. 11.40
ಕಾಮೇಷ್ವನೈಕಾಂತಿಕತಾ ಚಯಸ್ಮಾದತೋಽಪಿ ಮೇ ತೇಷು ನ ಭೋಗಸಂಜ್ಞಾ .

ಯ ಏವ ಭಾವಾ ಹಿ ಸುಖಂ ದಿಶಂತಿ ತ ಏವ ದುಃಖಂ ಪುನರಾವಹಂತಿ .. 11.41

ಗುರೂಣಿ ವಾಸಾಂಸ್ಯಗುರೂಣಿ ಚೈವ ಸುಖಾಯ ಶೀತೇ ಹ್ಯಸುಖಾಯಘರ್ಮೇ .

ಚಂದ್ರಾಂಶವಶ್ಚಂದನಮೇವ ಚೋಷ್ಣೇ ಸುಖಾಯ ದುಃಖಾಯ ಭವಂತಿ ಶೀತೇ ..

11.42

ದ್ವಂದ್ವಾನಿ ಸರ್ವಸ್ಯ ಯತಃ ಪ್ರಸಕ್ತಾನ್ಯಲಾಭಲಾಭಪ್ರಭೃತೀನಿ ಲೋಕೇ .
ಅತೋಽಪಿ ನೈಕಾಂತಸುಖೋಽಸ್ತಿ ಕಶ್ಚಿನ್ನೈಕಾಂತದುಃಖಃ ಪುರುಷಃ ಪ್ರ್ಠಿವ್ಯಾಂ .. 11.43
ದೃಷ್ಟ್ವಾ ಚಮಿಶ್ರಾಂ ಸುಖದುಃಕತಾಂಮೇ ರಾಜ್ಯಂ ಚ ದಾಸ್ಯಂ ಚಮತಂ ಸಮಾನಂ
.

ನಿತ್ಯಂ ಹಸತ್ಯೇವ ಹಿ ನೈವ ರಾಜಾ ನ ಚಾಪಿ ಸಂತಪ್ಯತ ಏವ ದಾಸಃ .. 11.44
ಆಜ್ಞಾ ನೃಪತ್ವೇಽಭ್ಯಧಿಕೇತಿ ಯಸ್ಮಾತ್ಮಹಾಂತಿ ದುಃಖಾನ್ಯತ ಏವ ರಾಜ್ಞಃ .
ಆಸಂಗಕಾಷ್ಠಪ್ರತಿಮೋ ಹಿ ರಾಜಾ ಲೋಕಸ್ಯ ಹೇತೋಃ ಪರಿಖೇದಮೇತಿ .. 11.45

ರಾಜ್ಯೇ ನೃಪಸ್ತ್ಯಾಗಿನಿ ವಂಕಮಿತ್ರೇ ವಿಶ್ವಾಸಮಾಗಚ್ಚತಿ ಚೇದ್ವಿಪನ್ನಃ .
ಅಥಾಪಿ ವಿಶ್ರಂಭಮುಪೈತಿ ನೇಹ ಕಿಂ ನಾಮ ಸೌಖ್ಯಂ ಚಕಿತಸ್ಯ ರಾಜ್ಞಃ .. 11.46
ಯದಾ ಚ ಜಿತ್ವಾಪಿ ಮಹೀಂ ಸಮಗ್ರಾಂ ವಾಸಾಯ ದೃಷ್ಟಂ ಪುರಮೇಕಮೇವ .

ತತ್ರಾಪಿ ಚೈಕಂ ಭವನಂ ನಿಷೇವ್ಯಂ ಶ್ರಮಃ ಪರಾರ್ಥೇ ನನು ರಾಜಭಾವಃ .. 11.47
ರಾಜ್ಯೋಽಪಿ ವಾಸೇ ಯುಗಮೇಕಮೇವ ಕ್ಷುತ್ಸನ್ನಿರೋಧಾಯ ತಥಾನ್ನಮಾತ್ರಾ .
ಶಯ್ಯಾ ತಥೈಕಾಸನಮೇಕಮೇವ ಶೇಷಾ ವಿಶೇಷಾ ನೃಪತೇರ್ಮದಾಯ .. 11.48

ತುಷ್ಟ್ಯರ್ಥಮೇತಚ್ಚ ಫಲಂಯದೀಷ್ಟಮೃತೇಽಪಿ ರಾಜ್ಯಾನ್ಮಮ ತುಷ್ಟಿರಸ್ತಿ .
ತುಷ್ಟೌ ಚ ಸತ್ಯಾಂ ಪುರುಷಸ್ಯ ಲೋಕೇ ಸರ್ವೇ ವಿಶೇಷಾ ನನು ನಿರ್ವಿಶೇಷಾಃ .. 11.49
ತನ್ನಾಸ್ತಿ ಕಾಮಾನ್ ಪ್ರತಿ ಸಂಪ್ರತಾರ್ಯಃ ಕ್ಷೇಮೇ ಶಿವಂ ಮಾರ್ಗಮನುಪ್ರಪನ್ನಃ .
ಸ್ಮೃತ್ವಾ ಸುಹೃತ್ತ್ವಂ ತು ಪುನಃ ಪುನರ್ಮಾಂ ಬ್ರೂಹಿ ಪ್ರತಿಜ್ಞಾಂ ಖಲು ಪಾಲಯಂತಿ ..

11.50

ನ ಹ್ಯಸ್ಮ್ಯಮರ್ಷೇಣ ವನಪ್ರವಿಷ್ಟೋ ನ ಶತ್ರುಬಾಣೈರವಧೂತಮೌಲಿಃ .
ಕೃತಸ್ಪೃಹೋ ನಾಪಿ ಫಲಾಧಿಕೇಭ್ಯೋ ಗೃಹ್ಣಾಮಿ ನೈತದ್ವಚನಂಯತಸ್ತೇ .. 11.51
ಯೋ ದಂದಶೂಕಂ ಕುಪಿತಂ ಭುಜಂಗಂ ಮುಕ್ತ್ವಾ ವ್ಯವಸ್ಯೇದ್ಧಿ ಪುನರ್ಗ್ರಹೀತುಂ .

ದಾಹಾತ್ಮಿಕಾಂ ವಾ ಜ್ವಲಿತಾಂ ತೃಣೌಲ್ಕಾಂ ಸಂತ್ಯಜ್ಯ ಕಾಮಾನ್ಸ ಪುನರ್ಭಜೇತ .. 11.52

ಅಂಧಾಯಯಶ್ಚ ಸ್ಪೃಹಯೇದನಂಧೋ ಬದ್ಧಾಯಮುಕ್ತೋ ವಿಧನಾಯ ವಾಢ್ಯಃ
.

ಉನ್ಮತ್ತಚಿತ್ತಾಯ ಚ ಕಲ್ಯಚಿತ್ತಃ ಸ್ಪೃಹಾಂ ಸ ಕುರ್ಯಾದ್ವಿಷಯಾತ್ಮಕಾಯ .. 11.53

ಭಿಕ್ಷೋಪಭೋಗೀ ವರ ನಾನುಕಂಪ್ಯಃ ಕೃತೀ ಜರಾಮೃತ್ಯುಭಯಂ ತಿತೀರ್ಷುಃ .
ಇಹೋತ್ತಮಂ ಶಾಂತಿಸುಖಂ ಚಯಸ್ಯ ಪರತ್ರ ದುಃಖಾನಿ ಚ ಸಂವೃತಾನಿ .. 11.54

ಲಕ್ಷ್ಮ್ಯಾಂ ಮಹತ್ಯಾಮಪಿ ವರ್ತಮಾನಸ್ತೃಷ್ಣಾಭಿಭೂತಸ್ತ್ವನುಕಂಪಿತವ್ಯಃ .
ಪ್ರಾಪ್ನೋತಿ ಯಃ ಶಾಂತಿಸುಖಂ ನ ಚೇಹ ಪರತ್ರ ದುಃಖಂ ಪ್ರತಿಗೃಹ್ಯತೇ ಚ .. 11.55

ಏವಂ ತು ವಕ್ತುಂ ಭವತೋಽನುರೂಪಂ ಸತ್ತ್ವಸ್ಯ ವೃತ್ತಸ್ಯ ಕುಲಸ್ಯ ಚೈವ .

ಮಮಾಪಿ ವೋಢುಂ ಸದೃಶಂ ಪ್ರತಿಜ್ಞಾಂ ಸತ್ತ್ವಸ್ಯ ವೃತ್ತಸ್ಯ ಕುಲಸ್ಯ ಚೈವ .. 11.56

ಅಹಂ ಹಿ ಸಂಸಾರರಸೇನ ವಿದ್ಧೋ ವಿನಿಃಸೃತಃ ಶಾಂತಮವಾಪ್ತುಕಾಮಃ .
ನೇಚ್ಚೇಯಮಾಪ್ತುಂ ತ್ರಿದಿವೇಽಪಿ ರಾಜ್ಯಂ ನಿರಾಮಯಂ ಕಿಂ ವತ ಮಾನುಷೇಷು ..
11.57

ತ್ರಿವರ್ಗಸೇವಾಂ ನೃಪಯತ್ತು ಕೃತ್ಸ್ನತಃ ಪರೋ ಮನುಷ್ಯಾರ್ಥ ಇತಿ ತ್ವಮಾತ್ಥ ಮಾಂ
.

ಅನರ್ಥ ಇತ್ಯಾತ್ಥ ಮಮಾರ್ಥದರ್ಶನಂ ಕ್ಷಯೀ ತ್ರಿವರ್ಗೋ ಹಿ ನ ಚಾಪಿ ತರ್ಪಕಃ ..
11.58

ಪದೇ ತು ಯಸ್ಮಿನ್ನ ಜರಾ ನ ಭೀರುತಾ ನ ಜನ್ಮ ನೈವೋಪರಮೋ ನ ವಾಧಯಃ .
ತಮೇವ ಮನ್ಯೇ ಪುರುಷಾರ್ಥಮುತ್ತಮಂ ನ ವಿದ್ಯತೇ ಯತ್ರ ಪುನಃ ಪುನಃ ಕ್ರಿಯಾ
.. 11.59

ಯದಪ್ಯವೋಚಃ ಪರಿಪಾಲ್ಯತಾಂ ಜರಾ ನವಂ ವಯೋ ಗಚ್ಛತಿ ವಿಕ್ರಿಯಾಮಿತಿ .

ಅನಿಶ್ಚಯೋಽಯಂ ಚಪಲಂ ಹಿ ದೃಶ್ಯತೇ ಜರಾಪ್ಯಧೀರಾ ಧೃತಿಮಚ್ಛ ಯೌವನಂ ..

11.60

ಸ್ವಕರ್ಮದಕ್ಷಶ್ಚ ಯದಾ ತು ಕೋ ಜಗದ್ವಯಃಸು ಸರ್ವೇಷು ಚ ಸಂವಿಕರ್ಷತಿ .

ವಿನಾಶಕಾಲೇ ಕಥಮವ್ಯವಸ್ಥಿತೇ ಜರಾ ಪ್ರತೀಕ್ಷ್ಯಾ ವಿದುಷಾ ಶಮೇಪ್ಸುನಾ .. 11.61
ಜರಾಯುಧೋ ವ್ಯಾಧಿವಿಕೀರ್ಣಸಾಯಕೋ ಯದಾಂತಕೋ ವ್ಯಾಧ ಇವಾಶ್ರಿತಃ
ಸ್ಥಿತಃ .
ಪ್ರಜಾಮೃಗಾನ್ ಭಾಗ್ಯವನಾಶ್ರಿತಾಂಸ್ತುದನ್ ವಯಃಪ್ರಕರ್ಷಂ ಪ್ರತಿ ಕೋ
ಮನೋರಥಃ .. 11.62
ಸುತೋ ಯುವಾ ವಾ ಸ್ಥವಿರೋಽಥವಾ ಶಿಶುಸ್ತಥಾ ತ್ವರಾವಾನಿಹ ಕರ್ತುಮರ್ಹತಿ .

ಯಥಾ ಭವೇದ್ಧರ್ಮವತಃ ಕೃಪಾತ್ಮನಃ ಪ್ರವೃತ್ತಿರಿಷ್ಟಾ ವಿನಿವೃತ್ತಿರೇವ ವಾ .. 11.63
ಯದಾತ್ಥ ವಾದೀಪ್ತಫಲಾಂ ಕುಲೋಚಿತಾಂ ಕುರುಷ್ವ ಧರ್ಮಾಯಮಖಕ್ರಿಯಾಮಿತಿ
.

ನಮೋಮಖೇಭ್ಯೋ ನ ಹಿ ಕಾಮಯೇ ಸುಖಂ ಪರಸ್ಯ ದುಃಖಕ್ರಿಯಯಾಪದಿಶ್ಯತೇ
.. 11.64

ಪರಂ ಹಿ ಹಂತುಂ ವಿವಶಂ ಫಲೇಪ್ಸಯಾ ನಯುಕ್ತರೂಪಂ ಕರುಣಾತ್ಮನಃ ಸತಃ .
ಕ್ರತೋಃ ಫಲಂ ಯದ್ಯಪಿ ಶಾಶ್ವತಂ ಭವೇತ್ ತಥಾಪಿ ಕೃತ್ವಾ ಕಿಮುಪಕ್ಷಯಾತ್ಮಕಂ ..

11.65

ಭವೇಚ್ಚ ಧರ್ಮೋಯದಿ ನಾಪರೋ ವಿಧಿರ್ವ್ರತೇನ ಶೀಲೇನ ಮನಃಶಮೇನ ವಾ .
ತಥಾಪಿ ನೈವಾರ್ಹತಿ ಸೇವಿತುಂ ಕ್ರತುಂ ವಿಶಸ್ಯ ಯಸ್ಮಿನ್ ಪರಮುಚ್ಯತೇ ಫಲಂ ..

11.66

ಇಹಾಪಿ ತಾವತ್ಪುರುಷಸ್ಯ ತಿಷ್ಠತಃ ಪ್ರವರ್ತತೇ ಯತ್ಪರಹಿಂಸಯಾ ಸುಖಂ .

ತದಪ್ಯನಿಷ್ಟಂ ಸಘೃಣಸ್ಯ ಧೀಮತೋ ಭವಾಂತರೇ ಕಿಂ ವತಯನ್ನ ದೃಶ್ಯತೇ .. 11.67
ನ ಚಪ್ರತಾರ್ಯೋಽಸ್ಮಿ ಫಲಪ್ರವೃತ್ತಯೇ ಭವೇಷು ರಾಜನ್ ರಮತೇ ನಮೇಮನಃ
.

ಲತಾ ಇವಾಂಭೋಧರವೃಷ್ಟಿತಾಡಿತಾಃ ಪ್ರವೃತ್ತಯಃ ಸರ್ವಗತಾ ಹಿ ಚಂಚಲಾ .. 11.68
ಇಹಾಗತಶ್ಚಾಹಮಿತೋ ದಿದೃಕ್ಷಯಾ ಮುನೇರರಾಡಸ್ಯ ವಿಮೋಕ್ಷವಾದಿನಃ .
ಪ್ರಯಾಮಿ ಚಾದ್ಯೈವ ನೃಪಾಸ್ತು ತೇ ಶಿವಂ ವಚಃ ಕ್ಷಮೇಥಾಃ ಶಮತತ್ತ್ವನಿಷ್ಠುರಂ ..

11.69

ಅಥೇಂದ್ರವದ್ದಿವ್ಯವ ಶಶ್ವದರ್ಕವದ್ಗುಣೈರವ ಶ್ರೇಯ ಇಹಾವ ಗಾಮವ .

ಅವಾಯುರಾರ್ಯೈರವ ಸತ್ಸುತಾನ್ ಅವ ಶ್ರಿಯಶ್ಚ ರಾಜನ್ನವ ಧರ್ಮಮಾತ್ಮನಃ ..
11.70

ಹಿಮಾರಿಕೇತೂದ್ಭವಸಂಪ್ಲವಾಂತರೇಯಥಾದ್ವಿಜೋಯಾತಿವಿಮೋಕ್ಷಯಂಸ್ತನುಂ
.

ಹಿಮಾರಿಶತ್ರುಂ ಕ್ಷಯಶತ್ರುಘಾತಿನಸ್ತಥಾಂತರೇಯಾಹಿ ವಿಮೋಚಯನ್ಮನಃ .. 11.71
ನೃಪೋಽಬ್ರವೀತ್ಸಾಂಜಲಿರಾಗತಸ್ಪೃಹೋ ಯಥೇಷ್ಟಮಾಪ್ನೋತಿ ಭವಾನವಿಘ್ನತಃ .
ಅವಾಪ್ಯ ಕಾಲೇ ಕೃತಕೃತ್ಯತಾಮಿಮಾಂ ಮಮಾಪಿ ಕಾರ್ಯೋ ಭವತಾ ತ್ವನುಗ್ರಹಃ ..
11.72

ಸ್ಥಿರಂ ಪ್ರತಿಜ್ಞಾಯ ತಥೇತಿ ಪಾರ್ಥಿವೇ ತತಃ ಸ ವೈಶ್ವಂತರಮಾಶ್ರಮಂಯಯೌ .
ಪರಿವ್ರಜಂತಂ ಸಮುದೀಕ್ಷ್ಯ ವಿಸ್ಮಿತೋ ನೃಪೋಽಪಿ ಚ ಪ್ರಾಪುರಿಮಂ ಗಿರಿಂ ವ್ರಜನ್
.. 11.73

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇಽಶ್ವಘೋಷಕೃತೇ ಕಾಮವಿಗರ್ಹಣೋ
ನಾಮೈಕಾದಶಃ ಸರ್ಗಃ .. 11 ..

Book XII [ಅರಾಡದರ್ಶನೋ]
ತತಃ ಶಮವಿಹಾರಸ್ಯ ಮುನೇರಿಕ್ಷ್ವಾಕುಚಂದ್ರಮಾಃ .
ಅರಾಡಸ್ಯಾಶ್ರಮಂ ಭೇಜೇ ವಪುಷಾ ಪೂರಯನ್ನಿವ .. 12.1

ಸ ಕಾಲಾಮಸಗೋತ್ರೇಣ ತೇನಾಲೋಕ್ಯೈವ ದೂರತಃ .
ಉಚ್ಚೈಃ ಸ್ವಾಗತಮಿತ್ಯುಕ್ತಃ ಸಮೀಪಮುಪಜಗ್ಮಿವಾನ್ .. 12.2

ತಾವುಭೌ ನ್ಯಾಯತಃ ಪೃಷ್ಟ್ವಾ ಧಾತುಸಾಮ್ಯಂ ಪರಸ್ಪರಂ .

ದಾರವ್ಯೋರ್ಮೇಧ್ಯಯೋರ್ವೃಷ್ಯೋಃ ಶುಚೌ ದೇಶೇ ನಿಷೀದತುಃ .. 12.3
ತಮಾಸೀನಂ ನೃಪಸುತಂ ಸೋಽಬ್ರವೀನ್ಮುನಿಸತ್ತಮಃ .
ಬಹುಮಾನವಿಶಾಲಾಭ್ಯಾಂ ದರ್ಶನಾಭ್ಯಾಂ ಪಿಬನ್ನಿವ .. 12.4

ವಿದಿತಂ ಮೇಯಥಾ ಸೌಮ್ಯ ನಿಷ್ಕ್ರಾಂತೋ ಭವನಾದಸಿ .

ಛಿತ್ತ್ವಾ ಸ್ನೇಹಮಯಂ ಪಾಶಂ ಪಾಶಂ ದೃಪ್ತ ಇವ ದ್ವಿಪಃ .. 12.5
ಸರ್ವಥಾ ಧೃತಿಮಚ್ಚೈವ ಪ್ರಾಜ್ಞಂ ಚೈವ ಮನಸ್ತವ .

ಯಸ್ತ್ವಂ ಪ್ರಾಪ್ತಃ ಶ್ರಿಯಂ ತ್ಯಕ್ತ್ವಾ ಲತಾಂ ವಿಷಫಲಾಮಿವ .. 12.6

ನಾಶ್ಚರ್ಯಂ ಜೀರ್ಣವಯಸೋಯಜ್ಜಗ್ಮುಃ ಪಾರ್ಥಿವಾ ವನಂ .

ಅಪತ್ಯೇಭ್ಯಃ ಶ್ರಿಯಂ ದತ್ತ್ವಾ ಭುಕ್ತೋಚ್ಚಿಷ್ಟಾಮಿವ ಸ್ರಜಂ .. 12.7

ಇದಂ ಮೇ ಮತಮಾಶ್ಚರ್ಯಂ ನವೇ ವಯಸಿಯದ್ಭವಾನ್ .

ಅಭುಕ್ತ್ವೇವ ಶ್ರಿಯಂ ಪ್ರಾಪ್ತಃ ಸ್ಥಿತೋ ವಿಷಯಗೋಚರೇ .. 12.8
ತದ್ವಿಜ್ಞಾತುಮಿಮಂ ಧರ್ಮಂ ಪರಮಂ ಭಾಜನಂ ಭವಾನ್ .

ಜ್ಞಾನಪೂರ್ವಮಧಿಷ್ಠಾಯ ಶೀಘ್ರಂ ದುಃಖಾರ್ಣವಂ ತರ .. 12.9

ಶಿಷ್ಯೇ ಯದ್ಯಪಿ ವಿಜ್ಞಾತೇ ಶಾಸ್ತ್ರಂ ಕಾಲೇನ ವರ್ತತೇ .
ಗಾಂಭೀರ್ಯಾದ್ವ್ಯವಸಾಯಾಚ್ಚ ಸುಪರೀಕ್ಷ್ಯೋ ಭವಾನ್ಮಮ .. 12.10

ಇತಿ ವಾಕ್ಯಮರಾಡಸ್ಯ ವಿಜ್ಞಾಯ ಸ ನರಾಧಿಪಃ .
ಬಭೂವ ಪರಮಪ್ರೀತಃ ಪ್ರೋವಾಚೋತ್ತರಮೇವ ಚ .. 12.11

ವಿರಕ್ತಸ್ಯಾಪಿ ಯದಿದಂ ಸೌಮುಖ್ಯಂ ಭವತಃ ಪರಂ .

ಅಕೃತಾರ್ಥೋಽಪ್ಯನೇನಾಸ್ಮಿ ಕೃತಾರ್ಥ ಇವ ಸಂಪ್ರತಿ .. 12.12

ದಿದೃಕ್ಷುರಿವ ಹಿ ಜ್ಯೋತಿರ್ಯಿಯಾಸುರಿವ ದೈಶಿಕಂ .

ತ್ವದ್ದರ್ಶನಾದಹಂ ಮನ್ಯೇ ತಿತೀರ್ಷುರಿವ ಚ ಪ್ಲವಂ .. 12.13

ತಸ್ಮಾದರ್ಹಸಿ ತದ್ವಕ್ತುಂ ವಕ್ತವ್ಯಂ ಯದಿಮನ್ಯಸೇ .
ಜರಾಮರಣರೋಗೇಭ್ಯೋ ಯಥಾಯಂ ಪರಿಮುಚ್ಯತೇ .. 12.14
ಇತ್ಯರಾಡಃ ಕುಮಾರಸ್ಯ ಮಾಹಾತ್ಮ್ಯಾದೇವ ಚೋದಿತಃ .
ಸಂಕ್ಷಿಪ್ತಂ ಕಥಯಾಂ ಚಕ್ರೇ ಸ್ವಸ್ಯ ಶಾಸ್ತ್ರಸ್ಯ ನಿಶ್ಚಯಂ .. 12.15

ಶ್ರೂಯತಾಮಯಮಸ್ಮಾಕಂ ಸಿದ್ಧಾಂತಃ ಶೃಣ್ವತಾಂ ವರ .

ಯಥಾ ಭವತಿ ಸಂಸಾರೋ ಯಥಾ ವೈ ಪರಿವರ್ತತೇ .. 12.16
ಪ್ರಕೃತಿಶ್ಚ ವಿಕಾರಶ್ಚ ಜನ್ಮ ಮೃತ್ಯುರ್ಜರೈವ ಚ .

ತತ್ತಾವತ್ಸತ್ತ್ವಮಿತ್ಯುಕ್ತಂ ಸ್ಥಿರಸತ್ತ್ವ ಪರೇಹಿ ನಃ .. 12.17
ತತ್ರ ತು ಪ್ರಕೃತಿರ್ನಾಮ ವಿದ್ಧಿ ಪ್ರಕೃತಿಕೋವಿದ .

ಪಂಚ ಭೂತಾನ್ಯಹಂಕಾರಂ ಬುದ್ಧಿಮವ್ಯಕ್ತಮೇವ ಚ .. 12.18

ವಿಕಾರ ಇತಿ ಬುದ್ಧಿಂ ತು ವಿಷಯಾನಿಂದ್ರಿಯಾಣಿ ಚ .

ಪಾಣಿಪಾದಂ ಚ ವಾದಂ ಚ ಪಾಯೂಪಸ್ಥಂ ತಥಾ ಮನಃ .. 12.19
ಅಸ್ಯ ಕ್ಷೇತ್ರಸ್ಯ ವಿಜ್ಞಾನಾತ್ ಕ್ಷೇತ್ರಜ್ಞ ಇತಿ ಸಂಜ್ಞಿ ಚ .

ಕ್ಷೇತ್ರಜ್ಞ ಇತಿ ಚಾತ್ಮಾನಂ ಕಥಯಂತ್ಯಾತ್ಮಚಿಂತಕಾಃ .. 12.20
ಸಶಿಷ್ಯಃ ಕಪಿಲಶ್ಚೇಹ ಪ್ರತಿಬುದ್ಧ ಇತಿ ಸ್ಮೃತಿಃ .
ಸಪುತ್ರಃ ಪ್ರತಿಬುದ್ಧಶ್ಚ ಪ್ರಜಾಪತಿರಿಹೋಚ್ಯತೇ .. 12.21
ಜಾಯತೇ ಜೀರ್ಯತೇ ಚೈವ ಬುಧ್ಯತೇ ಮ್ರಿಯತೇ ಚಯತ್ .

ತದ್ವ್ಯಕ್ತಮಿತಿ ವಿಜ್ಞೇಯಮವ್ಯಕ್ತಂ ತು ವಿಪರ್ಯಯಾತ್ .. 12.22

ಅಜ್ಞಾನಂ ಕರ್ಮ ತೃಷ್ಣಾ ಚ ಜ್ಞೇಯಾಃ ಸಂಸಾರಹೇತವಃ .
ಸ್ಥಿತೋಽಸ್ಮಿಂಸ್ತ್ರಿತಯೇಯಸ್ತು ತತ್ಸತ್ತ್ವಂ ನಾಭಿವರ್ತತೇ .. 12.23
ವಿಪ್ರತ್ಯಯಾದಹಂಕಾರಾತ್ಸಂದೇಹಾದಭಿಸಂಪ್ಲವಾತ್ .

ಅವಿಶೇಷಾನುಪಾಯಾಭ್ಯಾಂ ಸಂಗಾದಭ್ಯವಪಾತತಃ .. 12.24
ತತ್ರ ವಿಪ್ರತ್ಯಯೋ ನಾಮ ವಿಪರೀತಂ ಪ್ರವರ್ತತೇ .
ಅನ್ಯಥಾ ಕುರುತೇ ಕಾರ್ಯಂ ಮಂತವ್ಯಂ ಮನ್ಯತೇಽನ್ಯಥಾ .. 12.25
ಬ್ರವೀಮ್ಯಹಮಹಂ ವೇದ್ಮಿ ಗಚ್ಚಾಮ್ಯಹಮಹಂ ಸ್ಥಿತಃ .
ಇತೀಹೈವಮಹಂಕಾರಸ್ತ್ವನಹಂಕಾರ ವರ್ತತೇ .. 12.26
ಯಸ್ತು ಭಾವೇನ ಸಂದಿಗ್ಧಾನೇಕೀಭಾವೇನ ಪಶ್ಯತಿ .

ಮೃತ್ಪಿಂಡವದಸಂದೇಹ ಸಂದೇಹಃ ಸ ಇಹೋಚ್ಯತೇ .. 12.27
ಯಏವಾಹಂ ಸ ಏವೇದಂ ಮನೋ ಬುದ್ಧಿಶ್ಚ ಕರ್ಮ ಚ .

ಯಶ್ಚೈವಂ ಸ ಗಣಃ ಸೋಽಹಮಿತಿಯಃ ಸೋಽಭಿಸಂಪ್ಲವಃ .. 12.28
ಅವಿಶೇಷಂ ವಿಶೇಷಜ್ಞ ಪ್ರತಿಬುದ್ಧಾಪ್ರಬುದ್ಧಯೋಃ .
ಪ್ರಕೃತೀನಾಂ ಚಯೋ ವೇದ ಸೋಽವಿಶೇಷ ಇತಿ ಸ್ಮೃತಃ .. 12.29
ನಮಸ್ಕಾರವಷಟ್ಕಾರೌ ಪ್ರೋಕ್ಷಣಾಭ್ಯುಕ್ಷಣಾದಯಃ .
ಅನುಪಾಯ ಇತಿ ಪ್ರಾಜ್ಞೈರುಪಾಯಜ್ಞ ಪ್ರವೇದಿತಃ .. 12.30
ಸಜ್ಜತೇ ಯೇನ ದುರ್ಮೇಧಾ ಮನೋವಾಕ್ಕರ್ಮಬುದ್ಧಿಭಿಃ .
ವಿಷಯೇಷ್ವನಭಿಷ್ವಂಗ ಸೋಽಭಿಷ್ವಂಗ ಇತಿ ಸ್ಮೃತಃ .. 12.31
ಮಮೇದಮಹಮಸ್ಯೇತಿ ಯದ್ದುಃಖಮಭಿಮನ್ಯತೇ .
ವಿಜ್ಞೇಯೋಽಭ್ಯವಪಾತಃ ಸ ಸಂಸಾರೇ ಯೇನ ಪಾತ್ಯತೇ .. 12.32
ಇತ್ಯವಿದ್ಯಾ ಹಿ ವಿದ್ವಾಂಸಃ ಪಂಚಪರ್ವಾ ಸಮೀಹತೇ .
ತಮೋಮೋಹಂ ಮಹಾಮೋಹಂ ತಾಮಿಸ್ರದ್ವಯಮೇವ ಚ .. 12.33

ತತ್ರಾಲಸ್ಯಂ ತಮೋ ವಿದ್ಧಿಮೋಹಂ ಮೃತ್ಯುಂ ಚ ಜನ್ಮ ಚ .

ಮಹಾಮೋಹಸ್ತ್ವಸಮ್ಮೋಹ ಕಾಮ ಇತ್ಯವಗಮ್ಯತಾಂ .. 12.34

ಯಸ್ಮಾದತ್ರ ಚ ಭೂತಾನಿ ಪ್ರಮುಹ್ಯಂತಿ ಮಹಾಂತ್ಯಪಿ .

ತಸ್ಮಾದೇಷ ಮಹಾಬಾಹೋ ಮಹಾಮೋಹ ಇತಿ ಸ್ಮೃತಃ .. 12.35
ತಾಮಿಸ್ರಮಿತಿ ಚಾಕ್ರೋಧ ಕ್ರೋಧಮೇವಾಧಿಕುರ್ವತೇ .
ವಿಷಾದಂ ಚಾಂಧತಾಮಿಸ್ರಮವಿಷಾದ ಪ್ರಚಕ್ಷತೇ .. 12.36
ಅನಯಾವಿದ್ಯಯಾ ಬಾಲಃ ಸಂಯುಕ್ತಃ ಪಂಚಪರ್ವಯಾ .
ಸಂಸಾರೇ ದುಃಖಭೂಯಿಷ್ಠೇ ಜನ್ಮಸ್ವಭಿನಿಷಿಚ್ಯತೇ .. 12.37
ದ್ರಷ್ಟಾ ಶ್ರೋತಾ ಚ ಮಂತಾ ಚ ಕಾರ್ಯಂ ಕರಣಮೇವ ಚ .

ಅಹಮಿತ್ಯೇವಮಾಗಮ್ಯ ಸಂಸಾರೇ ಪರಿವರ್ತತೇ .. 12.38
ಇತ್ಯೇಭಿರ್ಹೇತುಭಿರ್ಧೀಮನ್ ತಮಃಸ್ರೋತಃ ಪ್ರವರ್ತತೇ .
ಹೇತ್ವಭಾವೇ ಫಲಾಭಾವ ಇತಿ ವಿಜ್ಞಾತುಮರ್ಹಸಿ .. 12.39

ತತ್ರ ಸಮ್ಯಗ್ಮತಿರ್ವಿದ್ಯಾನ್ಮೋಕ್ಷಕಾಮ ಚತುಷ್ಟಯಂ .

ಪ್ರತಿಬುದ್ಧಾಪ್ರಬುದ್ಧೌ ಚ ವ್ಯಕ್ತಮವ್ಯಕ್ತಮೇವ ಚ .. 12.40

ಯಥಾವದೇತದ್ವಿಜ್ಞಾಯ ಕ್ಷೇತ್ರಜ್ಞೋ ಹಿ ಚತುಷ್ಟಯಂ .

ಆರ್ಜವಂ ಜವತಾಂ ಹಿತ್ವಾ ಪ್ರಾಪ್ನೋತಿ ಪದಮಕ್ಷರಂ .. 12.41

ಇತ್ಯರ್ಥಂ ಬ್ರಾಹ್ಮಣಾ ಲೋಕೇ ಪರಮಬ್ರಹ್ಮವಾದಿನಃ .
ಬ್ರಹ್ಮಚರ್ಯಂ ಚರಂತೀಹ ಬ್ರಾಹ್ಮಣಾನ್ ವಾಸಯಂತಿ ಚ .. 12.42

ಇತಿ ವಾಕ್ಯಮಿದಂ ಶ್ರುತ್ವಾ ಮುನೇಸ್ತಸ್ಯ ನೃಪಾತ್ಮಜಃ .
ಅಭ್ಯುಪಾಯಂ ಚ ಪಪ್ರಚ್ಛ ಪದಮೇವ ಚ ನೈಷ್ಠಿಕಂ .. 12.43

ಬ್ರಹ್ಮಚರ್ಯಮಿದಂ ಚರ್ಯಂಯಥಾಯಾವಚ್ಛ ಯತ್ರ ಚ .

ಧರ್ಮಸ್ಯಾಸ್ಯ ಚ ಪರ್ಯಂತಂ ಭವಾನ್ ವ್ಯಾಖ್ಯಾತುಮರ್ಹತಿ .. 12.44

ಇತ್ಯರಾಡೋ ಯಥಾಶಾಸ್ತ್ರಂ ವಿಸ್ಪಷ್ಟಾರ್ಥಂ ಸಮಾಸತಃ .
ತಮೇವಾನ್ಯೇನ ಕಲ್ಪೇನ ಧರ್ಮಮಸ್ಮೈ ವ್ಯಭಾಷತ .. 12.45

ಅಯಮಾದೌ ಗೃಹಾನ್ಮುಕ್ತ್ವಾ ಭೈಕ್ಷಾಕಂ ಲಿಂಗಮಾಶ್ರಿತಃ .
ಸಮುದಾಚಾರವಿಸ್ತೀರ್ಣಂ ಶೀಲಮಾದಾಯ ವರ್ತತೇ .. 12.46
ಸಂತೋಷಂ ಪರಮಾಸ್ಥಾಯಯೇನ ತೇನಯತಸ್ತತಃ .
ವಿವಿಕ್ತಂ ಸೇವತೇ ವಾಸಂ ನಿರ್ದ್ವಂದ್ವಃ ಶಾಸ್ತ್ರವಿತ್ಕೃತೀ .. 12.47
ತತೋ ರಾಗಾದ್ಭಯಂ ದೃಷ್ಟ್ವಾ ವೈರಾಗ್ಯಾಚ್ಚ ಪರಂ ಶಿವಂ .

ನಿಗೃಹ್ಣನ್ನಿಂದ್ರಿಯಗ್ರಾಮಂಯತತೇ ಮನಸಃ ಶ್ರಮೇ .. 12.48
ಅಥೋ ವಿವಿಕ್ತಂ ಕಾಮೇಭ್ಯೋ ವ್ಯಾಪಾದಾದಿಭ್ಯ ಏವ ಚ .

ವಿವೇಕಜಮವಾಪ್ನೋತಿ ಪೂರ್ವಧ್ಯಾನಂ ವಿತರ್ಕವತ್ .. 12.49

ತಚ್ಚ ಧ್ಯಾನಂ ಸುಖಂ ಪ್ರಾಪ್ಯ ತತ್ತದೇವ ವಿತರ್ಕಯನ್ .

ಅಪೂರ್ವಸುಖಲಾಭೇನ ಹ್ರಿಯತೇ ಬಾಲಿಶೋ ಜನಃ .. 12.50
ಶಮೇನೈವಂವಿಧೇನಾಯಂ ಕಾಮದ್ವೇಷವಿಗರ್ಹಿಣಾ .
ಬ್ರಹ್ಮಲೋಕಮವಾಪ್ನೋತಿ ಪರಿತೋಷೇಣ ವಂಚಿತಃ .. 12.51
ಜ್ಞಾತ್ವಾ ವಿದ್ವಾನ್ ವಿತರ್ಕಾಂಸ್ತು ಮನಃಸಂಕ್ಷೋಭಕಾರಕಾನ್ .

ತದ್ವಿಯುಕ್ತಮವಾಪ್ನೋತಿ ಧ್ಯಾನಂ ಪ್ರೀತಿಸುಖಾನ್ವಿತಂ .. 12.52

ಹ್ರಿಯಮಾಣಸ್ತಯಾ ಪ್ರೀತ್ಯಾಯೋ ವಿಶೇಷಂ ನ ಪಶ್ಯತಿ .

ಸ್ಥಾನಂ ಭಾಸ್ವರಮಾಪ್ನೋತಿ ದೇವೇಷ್ವಾಭಾಸುರೇಷ್ವಪಿ .. 12.53

ಯಸ್ತು ಪ್ರೀತಿಸುಖಾತ್ತಸ್ಮಾದ್ವಿವೇಚಯತಿಮಾನಸಂ .

ತೃತೀಯಂ ಲಭತೇ ಧ್ಯಾನಂ ಸುಖಂ ಪ್ರೀತಿವಿವರ್ಜಿತಂ .. 12.54

ತತ್ರ ಕೇಚಿದ್ವ್ಯವಸ್ಯಂತಿಮೋಕ್ಷ ಇತ್ಯಪಿ ಮಾನಿನಃ .
ಸುಖದುಃಖಪರಿತ್ಯಾಗಾದವ್ಯಾಪಾರಾಚ್ಚ ಚೇತಸಃ .. 12.55 (57)
ಯಸ್ತು ತಸ್ಮಿನ್ಸುಖೇ ಮಗ್ನೋ ನ ವಿಶೇಷಾಯಯತ್ನವಾನ್ .

ಶುಭಕೃತ್ಸ್ನೈಃ ಸ ಸಾಮಾನ್ಯಂ ಸುಖಂ ಪ್ರಾಪ್ನೋತಿ ದೈವತೈಃ .. 12.56 (55)
ತಾದೃಶಂ ಸುಖಮಾಸಾದ್ಯಯೋ ನ ರಜ್ಯನ್ನುಪೇಕ್ಷತೇ .
ಚತುರ್ಥಂ ಧ್ಯಾನಮಾಪ್ನೋತಿ ಸುಖದುಃಖವಿವರ್ಜಿತಂ .. 12.57 (56)

ಅಸ್ಯ ಧ್ಯಾನಸ್ಯ ತು ಫಲಂ ಸಮಂ ದೇವೈರ್ವೃಹತ್ಫಲೈಃ .
ಕಥಯಂತಿ ಬೃಹತ್ಕಾಲಂ ವೃಹತ್ಪ್ರಜ್ಞಾಪರೀಕ್ಷಕಾಃ .. 12.58
ಸಮಾಧೇರ್ವ್ಯುತ್ಥಿತಸ್ತಸ್ಮಾದ್ದೃಷ್ಟ್ವಾ ದೋಷಾಂಶ್ಛರೀರಿಣಾಂ .

ಜ್ಞಾನಮಾರೋಹತಿ ಪ್ರಾಜ್ಞಃ ಶರೀರವಿನಿವೃತ್ತಯೇ .. 12.59
ತತಸ್ತದ್ಧ್ಯಾನಮುತ್ಸೃಜ್ಯ ವಿಶೇಷೇ ಕೃತನಿಶ್ಚಯಃ .
ಕಾಮೇಭ್ಯ ಇವ ಸತ್ಪ್ರಾಜ್ಞೋ ರೂಪಾದಪಿ ವಿರಜ್ಯತೇ .. 12.60
ಶರೀರೇ ಖಾನಿಯಾನ್ಯಸ್ಯ ತಾನ್ಯಾದೌ ಪರಿಕಲ್ಪಯನ್ .

ಘನೇಷ್ವಪಿ ತತೋ ದ್ರವ್ಯೇಷ್ವಾಕಾಶಮಧಿಮುಚ್ಯತೇ .. 12.61
ಆಕಾಶಸಮಮಾತ್ಮಾನಂ ಸಂಕ್ಷಿಪ್ಯ ತ್ವಪರೋ ಬುಧಃ .
ತದೈವಾನಂತತಃ ಪಶ್ಯನ್ ವಿಶೇಷಮಧಿಗಚ್ಚತಿ .. 12.62

ಅಧ್ಯಾತ್ಮಕುಶಲೇಷ್ವನ್ಯೋ ನಿವರ್ತ್ಯಾತ್ಮಾನಮಾತ್ಮನಾ .
ಕಿಂಚಿನ್ನಾಸ್ತೀತಿ ಸಂಪಶ್ಯನ್ನಾಕಿಂಚನ್ಯ ಇತಿ ಸ್ಮೃತಃ .. 12.63
ತತೋ ಮುಂಜಾದಿಷೀಕೇವ ಶಕುನಿಃ ಪಂಜರಾದಿವ .

ಕ್ಷೇತ್ರಜ್ಞೋ ನಿಃಸೃತೋ ದೇಹಾನ್ಮುಕ್ತ ಇತ್ಯಭಿಧೀಯತೇ .. 12.64

ಏತತ್ತತ್ಪರಮಂ ಬ್ರಹ್ಮ ನಿರ್ಲಿಂಗಂ ಧ್ರುವಮಕ್ಷರಂ .

ಯನ್ಮೋಕ್ಷ ಇತಿ ತತ್ತ್ವಜ್ಞಾಃ ಕಥಯಂತಿ ಮನೀಷಿಣಃ .. 12.65
ಇತ್ಯುಪಾಯಶ್ಚಮೋಕ್ಷಶ್ಚ ಮಯಾ ಸಂದರ್ಶಿತಸ್ತವ .

ಯದಿ ಜ್ಞಾತಂಯದಿ ರುಚಿರ್ಯಥಾವತ್ಪ್ರತಿಪದ್ಯತಾಂ .. 12.66

ಜೈಗೀಷವ್ಯೋಽಥ ಜನಕೋ ವೃದ್ಧಶ್ಚೈವ ಪರಾಶರಃ .
ಇಮಂ ಪಂಥಾನಮಾಸಾದ್ಯ ಮುಕ್ತಾ ಹ್ಯನ್ಯೇ ಚಮೋಕ್ಷಿಣಃ .. 12.67
ಇತಿ ತಸ್ಯ ಸ ತದ್ವಾಕ್ಯಂ ಗೃಹೀತ್ವಾ ನ ವಿಚಾರ್ಯ ಚ .

ಪೂರ್ವಹೇತುಬಲಪ್ರಾಪ್ತಃ ಪ್ರತ್ಯುತ್ತರಮುವಾಚ ಸಃ .. 12.68
ಶ್ರುತಂ ಜ್ಞಾನಮಿದಂ ಸೂಕ್ಷ್ಮಂ ಪರತಃ ಪರತಃ ಶಿವಂ .

ಕ್ಷೇತ್ರೇಷ್ವಸ್ಯಾಪರಿತ್ಯಾಗಾದವೈಮ್ಯೇತದನೈಷ್ಠಿಕಂ .. 12.69

ವಿಕಾರಪ್ರಕೃತಿಭ್ಯೋ ಹಿ ಕ್ಷೇತ್ರಜ್ಞಂ ಮುಕ್ತಮಪ್ಯಹಂ .

ಮನ್ಯೇ ಪ್ರಸವಧರ್ಮಾಣಂ ವೀಜಧರ್ಮಾಣಮೇವ ಚ .. 12.70

ವಿಶುದ್ಧೋ ಯದ್ಯಪಿ ಹ್ಯಾತ್ಮಾ ನಿರ್ಮುಕ್ತ ಇತಿ ಕಲ್ಪ್ಯತೇ . (ಅಬ್ = 12.71ಅಬ್)

ಭೂಯಃ ಪ್ರತ್ಯಯಸದ್ಭಾವಾದಮುಕ್ತಃ ಸ ಭವಿಷ್ಯತಿ .. 12.71

ಋತುಭೂಮ್ಯಂಬುವಿರಹಾದ್ಯಥಾ ಬೀಜಂ ನ ರೋಹತಿ .

ರೋಹತಿ ಪ್ರತ್ಯಯೈಸ್ತೈಸ್ತೈಸ್ತದ್ವತ್ಸೋಽಪಿ ಮತೋ ಮಮ .. 12.72

ಯತ್ಕರ್ಮಾಜ್ಞಾನತೃಷ್ಣಾನಾಂ ತ್ಯಾಗಾನ್ಮೋಕ್ಷಶ್ಚ ಕಲ್ಪ್ಯತೇ .
ಅತ್ಯಂತಸ್ತತ್ಪರಿತ್ಯಾಗಃ ಸತ್ಯಾತ್ಮನಿ ನ ವಿದ್ಯತೇ .. 12.71 (ಚ್ದ್ = 12.73ಚ್ದ್)
ಹಿತ್ವಾ ಹಿತ್ವಾ ತ್ರಯಮಿದಂ ವಿಶೇಷಸ್ತೂಪಲಭ್ಯತೇ .
ಆತ್ಮನಸ್ತು ಸ್ಥಿತಿರ್ಯತ್ರ ತತ್ರ ಸೂಕ್ಷ್ಮಮಿದಂ ತ್ರಯಂ .. 12. 72 (12.74)

ಸೂಕ್ಷ್ಮತ್ವಾಚ್ಚೈವ ದೋಷಾಣಾಮವ್ಯಾಪಾರಾಚ್ಛ ಚೇತಸಃ .
ದೀರ್ಘತ್ವಾದಾಯುಷಶ್ಚೈವಮೋಕ್ಷಸ್ತು ಪರಿಕಲ್ಪ್ಯತೇ .. 12.73 (12.75)
ಅಹಂಕಾರಪರಿತ್ಯಾಗೋ ಯಶ್ಚೈಷ ಪರಿಕಲ್ಪ್ಯತೇ .
ಸತ್ಯಾತ್ಮನಿ ಪರಿತ್ಯಾಗೋ ನಾಹಂಕಾರಸ್ಯ ವಿದ್ಯತೇ .. 12.74 (12.76)
ಸಂಖ್ಯಾದಿಭಿರಮುಕ್ತಶ್ಚ ನಿರ್ಗುಣೋ ನ ಭವತ್ಯಯಂ .

ತಸ್ಮಾದಸತಿ ನೈರ್ಗುಣ್ಯೇ ನಾಸ್ಯಮೋಕ್ಷೋಽಭಿಧೀಯತೇ .. 12.75 (12.77)
ಗುಣಿನೋ ಹಿ ಗುಣಾನಾಂ ಚ ವ್ಯತಿರೇಕೋ ನ ವಿದ್ಯತೇ .
ರೂಪೋಷ್ಣಾಭ್ಯಾಂ ವಿರಹಿತೋ ನ ಹ್ಯಗ್ನಿರುಪಲಭ್ಯತೇ .. 12.76 (12.78)
ಪ್ರಾಗ್ದೇಹಾನ್ನ ಭವೇದ್ದೇಹೀ ಪ್ರಾಗ್ಗುಣೇಭ್ಯಸ್ತಥಾ ಗುಣೀ .
ಕಸ್ಮಾದಾದೌ ವಿಮುಕ್ತಃ ಸಞ್ಶರೀರೀ ಬಧ್ಯತೇ ಪುನಃ .. 12.77 (12.79)
ಕ್ಷೇತ್ರಜ್ಞೋ ವಿಶರೀರಶ್ಚ ಜ್ಞೋ ವಾ ಸ್ಯಾದಜ್ಞ ಏವ ವಾ .

ಯದಿ ಜ್ಞೋ ಜ್ಞೇಯಮಸ್ಯಾಸ್ತಿ ಜ್ಞೇಯೇ ಸತಿ ನ ಮುಚ್ಯತೇ .. 12.78 (12.80)
ಅಥಾಜ್ಞ ಇತಿ ಸಿದ್ಧೋ ವಃ ಕಲ್ಪಿತೇನ ಕಿಮಾತ್ಮನಾ .
ವಿನಾಪಿ ಹ್ಯಾತ್ಮನಾಜ್ಞಾನಂ ಪ್ರಸಿದ್ಧಂ ಕಾಷ್ಠಕುಡ್ಯವತ್ .. 12.79 (12.81)

ಪರತಃ ಪರತಸ್ತ್ಯಾಗೋ ಯಸ್ಮಾತ್ತು ಗುಣವಾನ್ ಸ್ಮೃತಃ .
ತಸ್ಮಾತ್ಸರ್ವಪರಿತ್ಯಾಗಾನ್ಮನ್ಯೇ ಕೃತ್ಸ್ನಾಂ ಕೃತಾರ್ಥತಾಂ .. 12.80 (12.82)

ಇತಿ ಧರ್ಮಮರಾಡಸ್ಯ ವಿದಿತ್ವಾ ನ ತುತೋಷ ಸಃ .
ಅಕೃತ್ಸ್ನಮಿತಿ ವಿಜ್ಞಾಯ ತತಃ ಪ್ರತಿಜಗಾಮ ಹ .. 12.81 (12.83)

ವಿಶೇಷಮಥ ಶುಶ್ರೂಷುರುದ್ರಕಸ್ಯಾಶ್ರಮಂಯಯೌ .
ಆತ್ಮಗ್ರಾಹಾಚ್ಚ ತಸ್ಯಾಪಿ ಜಗೃಹೇ ನ ಸ ದರ್ಶನಂ .. 12.82 (12.84)

ಸಂಜ್ಞಾಸಂಜ್ಞಿತ್ವಯೋರ್ದೋಷಂ ಜ್ಞಾತ್ವಾ ಹಿ ಮುನಿರುದ್ರಕಃ .
ಆಕಿಂಚಿನ್ಯಾತ್ಪರಂ ಲೇಭೇ ಸಂಜ್ಞಾಸಂಜ್ಞಾತ್ಮಿಕಾಂ ಗತಿಂ .. 12.83 (12.85)

ಯಸ್ಮಾಚ್ಚಾಲಂಬನೇ ಸೂಕ್ಷ್ಮೇ ಸಂಜ್ಞಾಸಂಜ್ಞೇ ತತಃ ಪರಂ .

ನಾಸಂಜ್ಞೀ ನೈವ ಸಂಜ್ಞೀತಿ ತಸ್ಮಾತ್ತತ್ರ ಗತಸ್ಪೃಹಃ .. 12.84 (12.86)
ಯತಶ್ಚ ಬುದ್ಧಿಸ್ತತ್ರೈವ ಸ್ಥಿತಾನ್ಯತ್ರಾಪ್ರಚಾರಿಣೀ .
ಸೂಕ್ಷ್ಮಾಪಾದಿ ತತಸ್ತತ್ರ ನಾಸಂಜ್ಞಿತ್ವಂ ನ ಸಂಜ್ಞಿತಾ .. 12.85 (12.87)
ಯಸ್ಮಾಚ್ಚ ತಮಪಿ ಪ್ರಾಪ್ಯ ಪುನರಾವರ್ತತೇ ಜಗತ್ .

ಬೋಧಿಸತ್ತ್ವಃ ಪರಂ ಪ್ರೇಪ್ಸುಸ್ತಸ್ಮಾದುದ್ರಕಮತ್ಯಜತ್ .. 12.86 (12.88)

ತತೋ ಹಿತ್ವಾಶ್ರಮಂ ತಸ್ಯ ಶ್ರೇಯೋಽರ್ಥೀ ಕೃತನಿಶ್ಚಯಃ .
ಭೇಜೇ ಗಯಸ್ಯ ರಾಜರ್ಷೇರ್ನಗರೀಸಂಜ್ಞಮಾಶ್ರಮಂ .. 12.87 (12.89)

ಅಥ ನೈರಂಜನಾತೀರೇ ಶುಚೌ ಶುಚಿಪರಾಕ್ರಮಃ .
ಚಕಾರ ವಾಸಮೇಕಾಂತವಿಹಾರಾಭಿವ್ರತೀ ಮುನಿಃ .. 12.88 (12. 90)
<xxx> ತತ್ಪೂರ್ವಂ ಪಂಚೇಂದ್ರಿಯವಶೋದ್ಧತಾನ್ .

ತಪಃ <xx>ವ್ರತಿನೋ ಭಿಕ್ಷೂನ್ ಪಂಚ ನಿರೈಕ್ಷತ .. (12.91)

ಪಂಚೋಪತಸ್ಥುರ್ದೃಷ್ಟ್ವಾತ್ರ ಭಿಕ್ಷವಸ್ತಂ ಮುಮುಕ್ಷವಃ .
ಪುಣ್ಯಾರ್ಜಿತಧನಾರೋಗ್ಯಮಿಂದ್ರಿಯಾರ್ಥಾ ಇವೇಶ್ವರಂ .. 12.89 (12.92)

ಸಂಪೂಜ್ಯಮಾನಸ್ತೈಃ ಪ್ರಹ್ವೈರ್ವಿನಯಾನತಮೂರ್ತಿಭಿಃ .
ತದ್ವಂಶಸ್ಥಾಯಿಭಿಃ ಶಿಷ್ಯೈರ್ಲೋಲೈರ್ಮನ ಇವೇಂದ್ರಿಯೈಃ .. 12.90 (12.93)
ಮೃತ್ಯುಜನ್ಮಾಂತಕರಣೇ ಸ್ಯಾದುಪಾಯೋಽಯಮಿತ್ಯಥ .

ದುಷ್ಕರಾಣಿ ಸಮಾರೇಭೇ ತಪಾಂಸ್ಯನಶನೇನ ಸಃ .. 12.91 (12.94)
ಉಪವಾಸವಿಧೀನ್ ನೇಕಾನ್ ಕುರ್ವನ್ ನರದುರಾಚರಾನ್ .

ವರ್ಷಾಣಿ ಷಟ್ಕರ್ಮಪ್ರೇಪ್ಸುರಕರೋತ್ಕಾರ್ಶ್ಯಮಾತ್ಮನಃ .. 12.92 (12.95)

ಅನ್ನಕಾಲೇಷು ಚೈಕೈಕೈಃ ಸಕೋಲತಿಲತಂಡುಲೈಃ .
ಅಪಾರಪಾರಸಂಸಾರಪಾರಂ ಪ್ರೇಪ್ಸುರಪಾರಯತ್ .. 12.93 (12.96)

ದೇಹಾದಪಚಯಸ್ತೇನ ತಪಸಾ ತಸ್ಯ ಯಃ ಕೃತಃ .
ಸ ಏವೋಪಚಯೋ ಭೂಯಸ್ತೇಜಸಾಸ್ಯ ಕೃತೋಽಭವತ್ .. 12.94 (12.97)

ಕೃಶೋಽಪ್ಯಕೃಶಕೀರ್ತಿಶ್ರೀರ್ಹ್ಲಾದಂ ಚಕ್ರೇಽನ್ಯಚಕ್ಷುಷಂ .

ಕುಮುದಾನಾಮಿವ ಶರಚ್ಚುಕ್ಲಪಕ್ಷಾದಿಚಂದ್ರಮಾಃ .. 12.95 (12.98)
ತ್ವಗಸ್ಥಿಶೇಷೋ ನಿಃಶೇಷೈರ್ಮೇದಃಪಿಶಿತಶೋಣಿತೈಃ .
ಕ್ಷೀಣೋಽಪ್ಯಕ್ಷೀಣಗಾಂಭೀರ್ಯಃ ಸಮುದ್ರ ಇವ ಸ ವ್ಯಭಾತ್ .. 12.96 (12.99)

ಅಥ ಕಷ್ಟತಪಃಸ್ಪಷ್ಟವ್ಯರ್ಥಕ್ಲಿಷ್ಟತನುರ್ಮುನಿಃ .
ಭವಭೀರುರಿಮಾಂ ಚಕ್ರೇ ಬುದ್ಧಿಂ ಬುದ್ಧತ್ವಕಾಂಕ್ಷಯಾ .. 12.97 (12.100)
ನಾಯಂ ಧರ್ಮೋ ವಿರಾಗಾಯ ನ ಬೋಧಾಯ ನಮುಕ್ತಯೇ .
ಜಂಬುಮೂಲೇ ಮಯಾ ಪ್ರಾಪ್ತೋ ಯಸ್ತದಾ ಸ ವಿಧಿರ್ಧ್ರುವಃ .. 12.98 (12.101)
ನ ಚಾಸೌ ದುರ್ಬಲೇನಾಪ್ತುಂ ಶಕ್ಯಮಿತ್ಯಾಗತಾದರಃ .
ಶರೀರಬಲವೃದ್ಧ್ಯರ್ಥಮಿದಂ ಭೂಯೋಽನ್ವಚಿಂತಯತ್ .. 12.99 (12.102)

ಕ್ಷುತ್ಪಿಪಾಸಾಶ್ರಮಕ್ಲಾಂತಃ ಶ್ರಮಾದಸ್ವಸ್ಥಮಾನಸಃ .
ಪ್ರಾಪ್ನುಯಾನ್ಮನಸಾವಾಪ್ಯಂ ಫಲಂ ಕಥಮನಿರ್ವೃತಃ .. 12.100 (12.103)
ನಿರ್ವೃತಿಃ ಪ್ರಾಪ್ಯತೇ ಸಮ್ಯಕ್ಸತತೇಂದ್ರಿಯತರ್ಪಣಾತ್ .

ಸಂತರ್ಪಿತೇಂದ್ರಿಯತಯಾ ಮನಃಸ್ವಾಸ್ಥ್ಯಮವಾಪ್ಯತೇ .. 12.101 (12.104)
ಸ್ವಸ್ಥಪ್ರಸನ್ನಮನಸಃ ಸಮಾಧಿರುಪಪದ್ಯತೇ .
ಸಮಾಧಿಯುಕ್ತಚಿತ್ತಸ್ಯ ಧ್ಯಾನಯೋಗಃ ಪ್ರವರ್ತತೇ .. 12.102 (12.105)
ಧ್ಯಾನಪ್ರವರ್ತನಾದ್ಧರ್ಮಾಃ ಪ್ರಾಪ್ಯಂತೇ ಯೈರವಾಪ್ಯತೇ .
ದುರ್ಲಭಂ ಶಾಂತಮಜರಂ ಪರಂ ತದಮೃತಂ ಪದಂ .. 12.103 (12.106)

ತಸ್ಮಾದಾಹಾರಮೂಲೋಽಯಮುಪಾಯ ಇತಿನಿಶ್ಚಯಃ .
ಅಸೂರಿಕರಣೇ ಧೀರಃ ಕೃತ್ವಾಮಿತಮತಿರ್ಮತಿಂ .. 12.104 (12.107)

ಸ್ನಾತೋ ನೈರಂಜನಾತೀರಾದುತ್ತತಾರ ಶನೈಃ ಕೃಶಃ .
ಭಕ್ತ್ಯಾವನತಶಾಖಾಗ್ರೈರ್ದತ್ತಹಸ್ತಸ್ತಟದ್ರುಮೈಃ .. 12.105 (12.108)
ಅಥ ಗೋಪಾಧಿಪಸುತಾ ದೈವತೈರಭಿಚೋದಿತಾ .
ಉದ್ಭೂತಹೃದಯಾನಂದಾ ತತ್ರ ನಂದಬಲಾಗಮತ್ .. 12.106 (12.109)

ಸಿತಶಂಖೋಜ್ಜ್ವಲಭುಜಾ ನೀಲಕಂಬಲವಾಸಿನೀ .
ಸಫೇಣಮಾಲಾನೀಲಾಂಬುರ್ಯಮುನೇವ ಸರಿದ್ವರಾ .. 12.107 (12.110)
ಸಾ ಶ್ರದ್ಧಾವರ್ಧಿತಪ್ರೀತಿರ್ವಿಕಸಲ್ಲೋಚನೋತ್ಪಲಾ .
ಶಿರಸಾ ಪ್ರಣಿಪತ್ಯೈನಂ ಗ್ರಾಹಯಾಮಾಸ ಪಾಯಸಂ .. 12.108 (12.111)

ಕೃತ್ವಾ ತದುಪಭೋಗೇನ ಪ್ರಾಪ್ತಜನ್ಮಫಲಾಂ ಸ ತಾಂ .

ಬೋಧಿಪ್ರಾಪ್ತೌ ಸಮರ್ಥೋಽಭೂತ್ಸಂತರ್ಪಿತಷಡಿಂದ್ರಿಯಃ .. 12.109 (12.112)
ಪರ್ಯಾಪ್ತಾಪ್ಯಾನಮೂರ್ತಶ್ಚ ಸಾರ್ಧಂ ಸುಯಶಸಾ ಮುನಿಃ .
ಕಾಂತಿಧೈರ್ಯೈಕಭಾರೈಕಃ ಶಶಾಂಕಾರ್ಣವವಲ್ಬಭೌ .. 12.110 (12.113)
ಆವೃತ್ತ ಇತಿ ವಿಜ್ಞಾಯ ತಂ ಜಹುಃ ಪಂಚಭಿಕ್ಷವಃ .
ಮನೀಷಿಣಮಿವಾತ್ಮಾನಂ ನಿರ್ಮುಕ್ತಂ ಪಂಚಧಾತವಃ .. 12.111 (12.114)
ವ್ಯವಸಾಯದ್ವಿತೀಯೋಽಥ ಶಾದ್ವಲಾಸ್ತೀರ್ಣಭೂತಲಂ .

ಸೋಽಶ್ವತ್ಥಮೂಲಂ ಪ್ರಯಯೌ ಬೋಧಾಯ ಕೃತನಿಶ್ಚಯಃ .. 12.112 (12.115)
ತತಸ್ತದಾನೀಂ ಗಜರಾಜವಿಕ್ರಮಃ ಪದಸ್ವನೇನಾನುಪಮೇನ ಬೋಧಿತಃ .
ಮಹಾಮುನೇರಾಗತಬೋಧಿನಿಶ್ಚಯೋ ಜಗಾದ ಕಾಲೋ ಭುಜಗೋತ್ತಮಃ ಸ್ತುತಿಂ
.. 12.113 (12.116)

ಯಥಾ ಮುನೇ ತ್ವಚ್ಚರಣಾವಪೀಡಿತಾ ಮುಹುರ್ಮುಹುರ್ನಿಷ್ಟನತೀವ ಮೇದಿನೀ .
ಯಥಾಚ ತೇ ರಾಜತಿ ಸೂರ್ಯವತ್ಪ್ರಭಾ ಧ್ರುವಂ ತ್ವಮಿಷ್ಟಂ ಫಲಮದ್ಯ ಭೋಕ್ಷ್ಯಸೇ
.. 12.114 (12.117)

ಯಥಾಭ್ರಮಂತ್ಯೋ ದಿವಿವಾಯಪಂಕ್ತಯಃ ಪ್ರದಕ್ಷಿಣಂ ತ್ವಾಂ ಕಮಲಾಕ್ಷ ಕುರ್ವತೇ
.

ಯಥಾ ಚ ಸೌಮ್ಯಾ ದಿವಿ ವಾಂತಿ ವಾಯವಸ್ತ್ವಮದ್ಯ ಬುದ್ಧೋ ನಿಯತಂ ಭವಿಷ್ಯಸಿ
.. 12.115 (12.118)

ತತೋ ಭುಜಂಗಪ್ರವರೇಣ ಸಂಸ್ತುತಸ್ತೃಣಾನ್ಯುಪಾದಾಯ ಶುಚೀನಿ ಲಾವಕಾತ್ .

ಕೃತಪ್ರತಿಜ್ಞೋ ನಿಷಸಾದ ಬೋಧಯೇಮಹಾತರೋರ್ಮೂಲಮುಪಾಶ್ರಿತಃ ಶುಚೇಃ
.. 12.116 (12.119)

ತತಃ ಸ ಪರ್ಯಂಕಮಕಂಪ್ಯಮುತ್ತಮಂ ಬಬಂಧ ಸುಪ್ತೋರಗಭೋಗಪಿಂಡಿತಂ .

ಭಿನದ್ಮಿ ತಾವದ್ಭುವಿ ನೈತದಾಸನಂ ನ ಯಾಮಿ ತಾವತ್ಕೃತಕೃತ್ಯತಾಮಿತಿ .. 12.117

(12.120)

ತತೋ ಯಯುರ್ಮುದಮತುಲಾಂ ದಿವೌಕಸೋ ವವಾಸಿರೇ ನ ಮೃಗಗನಾ ನ
ಪಕ್ಷಿಣಃ .
ನ ಸಸ್ವನುರ್ವನತರವೋಽನಿಲಾಹತಾಃ ಕೃತಾಸನೇ ಭಗವತಿ ನಿಶ್ಚಲಾತ್ಮನಿ .. 12.118

(12.121)

ಇತಿ ಶ್ರೀಬುದ್ಧಚರಿತೇ ಮಹಾಕಾವ್ಯೇಽಶ್ವಘೋಷಕೃತೇಽರಾಡದರ್ಶನೋ ನಾಮ
ದ್ವಾದಶಃ ಸರ್ಗಃ .. 12 ..

Book XIII [ಮಾರವಿಜಯೋ]

ತಸ್ಮಿನ್ಶ್ಚ ಬೋಧಾಯ ಕೃತಪ್ರತಿಜ್ಞೇ ರಾಜರ್ಷಿವಂಶಪ್ರಭವೇ ಮಹಾರ್ಷೌ .

ತತ್ರೋಪವಿಷ್ಟೇ ಪ್ರಜಹರ್ಷ ಲೋಕಸ್ತತ್ರಾಸ ಸದ್ಧರ್ಮರಿಪುಸ್ತು ಮಾರಃ .. 13.1
ಯಂ ಕಾಮದೇವಂ ಪ್ರವದಂತಿ ಲೋಕೇ ಚಿತ್ರಾಯುಧಂ ಪುಷ್ಪಶರಂ ತಥೈವ .

ಕಾಮಪ್ರಚಾರಾಧಿಪತಿಂ ತಮೇವಮೋಕ್ಷದ್ವಿಷಂ ಮಾರಮುದಾಹರಂತಿ .. 13.2

ತಸ್ಯಾತ್ಮಜಾ ವಿಭ್ರಮಹರ್ಷದರ್ಪಾಸ್ತಿಸ್ರೋ ರತಿಪ್ರೀತಿತೃಷಶ್ಚ ಕನ್ಯಾಃ .
ಪಪ್ರಚ್ಚುರೇನಂ ಮನಸೋ ವಿಕಾರಂ ಸ ತಾಂಶ್ಚ ತಾಶ್ಚೈವ ವಚೋ ಬಭಾಷೇ .. 13.3
ಅಸೌ ಮುನಿರ್ನಿಶ್ಚಯವರ್ಮ ಬಿಭ್ರತ್ ಸತ್ತ್ವಾಯುಧಂ ಬುದ್ಧಿಶರಂ ವಿಕೃಷ್ಯ .
ಜಿಗೀಷುರಾಸ್ತೇ ವಿಷಯಾನ್ಮದೀಯಾನ್ ತಸ್ಮಾದಯಂ ಮೇ ಮನಸೋ ವಿಷಾದಃ ..
13.4

ಯದಿ ಹ್ಯಸೌ ಮಾಮಭಿಭೂಯಯಾತಿ ಲೋಕಾಯ ಚಾಖ್ಯಾತ್ಯಪವರ್ಗಮಾರ್ಗಂ
.

ಶೂನ್ಯಸ್ತತೋಽಯಂ ವಿಷಯೋ ಮಮಾದ್ಯ ವೃತ್ತಾಚ್ಚ್ಯುತಸ್ಯೇವ ವಿದೇಹಭರ್ತುಃ ..
13.5

ತದ್ಯಾವದೇವೈಷ ನ ಲಬ್ಧಚಕ್ಷುರ್ಮದ್ಗೋಚರೇ ತಿಷ್ಠತಿ ಯಾವದೇವ .

ಯಾಸ್ಯಾಮಿ ತಾವದ್ವ್ರತಮಸ್ಯ ಭೇತ್ತುಂ ಸೇತುಂ ನದೀವೇಗ ಇವಾಭಿವೃದ್ಧಃ .. 13.6
ತತೋ ಧನುಃ ಪುಷ್ಪಮಯಂ ಗೃಹೀತ್ವಾ ಶರಾಂಸ್ತಥಾಮೋಹಕರಾಂಶ್ಚ ಪಂಚ .

ಸೋಽಶ್ವತ್ಥಮೂಲಂ ಸಸುತೋಽಭ್ಯಗಚ್ಚದಸ್ವಾಸ್ಥ್ಯಕಾರೀ ಮನಸಃ ಪ್ರಜಾನಾಂ .. 13.7
ಅಥ ಪ್ರಶಾಂತಂ ಮುನಿಮಾಸನಸ್ಥಂ ಪಾರಂ ತಿತೀರ್ಷುಂ ಭವಸಾಗರಸ್ಯ .
ವಿಷಜ್ಯ ಸವ್ಯಂ ಕರಮಾಯುಧಾಗ್ರೇ ಕ್ರೀಡಞ್ಶರೇಣೇದಮುವಾಚ ಮಾರಃ .. 13.8
ಉತ್ತಿಷ್ಠ ಭೋಃ ಕ್ಷತ್ರಿಯಮೃತ್ಯುಭೀತ ವರಸ್ವ ಧರ್ಮಂ ತ್ಯಜಮೋಕ್ಷಧರ್ಮಂ .

ವಾಣೈಶ್ಚ [ಯಜ್ಞೈಶ್ಚ] ವಿನೀಯ ಲೋಕಾನ್ ಲೋಕಾನ್ ಪರಾನ್ ಪ್ರಾಪ್ನುಹಿ
ವಾಸವಸ್ಯ .. 13.9
ಪಂಥಾಹಿನಿರ್ಯಾತುಮಯಂಯಶಸ್ಯೋಯೋವಾಹಿತಃ ಪೂರ್ವತಮೈರ್ನರೇಂದ್ರೈಃ
.

ಜಾತಸ್ಯ ರಾಜರ್ಷಿಕುಲೇ ವಿಶಾಲೇ ಭೈಕ್ಷಾಕಮಶ್ಲಾಘ್ಯಮಿದಂ ಪ್ರಪತ್ತುಂ .. 13.10

ಅಥಾದ್ಯ ನೋತ್ತಿಷ್ಠಸಿ ನಿಶ್ಚಿತಾತ್ಮಾ ಭವ ಸ್ಥಿರೋ ಮಾ ವಿಮುಚಃ ಪ್ರತಿಜ್ಞಾಂ .

ಮಯೋದ್ಯತೋ ಹ್ಯೇಷ ಶರಃ ಸ ಏವಯಃ ಸೂರ್ಯಕೇ ಮೀನರಿಪೌ ವಿಮುಕ್ತಃ ..
13.11

ಪೃಷ್ಟಃ ಸ ಚಾನೇನ ಕಥಂಚಿದೈಡಃ ಸೋಮಸ್ಯ ನಪ್ತಾಪ್ಯಭವದ್ವಿಚಿತ್ತಃ .
ಸ ಚಾಭವಚ್ಛಾಂತನುರಸ್ವತಂತ್ರಃ ಕ್ಷೀಣೇಯುಗೇ ಕಿಂ ವತ ದುರ್ಬಲೋಽನ್ಯಃ .. 13.12
ತತ್ಕ್ಷಿಪ್ರಮುತ್ತಿಷ್ಠ ಲಭಸ್ವ ಸಂಜ್ಞಾಂ ವಾಣೋ ಹ್ಯಯಂ ತಿಷ್ಠತಿ ಲೇಲಿಹಾನಃ .

ಪ್ರಿಯಾಭಿಧೇಯೇಷು ರತಿಪ್ರಿಯೇಷು ಯಂ ಚಕ್ರವಾಕೇಷ್ವಪಿ ನೋತ್ಸೃಜಾಮಿ ..

13.13

ಇತ್ಯೇವಮುಕ್ತೋಽಪಿಯದಾ ನಿರಾಸ್ಥೋ ನೈವಾಸನಂ ಶಾಕ್ಯಮುನಿರ್ಬಿಭೇದ .

ಶರಂ ತತೋಽಸ್ಮೈ ವಿಸಸರ್ಜ ಮಾರಃ ಕನ್ಯಾಶ್ಚ ಕೃತ್ವಾ ಪುರತಃ ಸುತಾಂಶ್ಚ .. 13.14
ತಸ್ಮಿಂಸ್ತು ವಾಣೇಽಪಿ ಸ ವಿಪ್ರಮುಕ್ತೇ ಚಕಾರ ನಾಸ್ಥಾಂ ನ ಧೃತೇಶ್ಚಚಾಲ .

ದೃಷ್ಟ್ವಾ ತಥೈನಂ ವಿಷಸಾದ ಮಾರಶ್ಚಿಂತಾಪರೀತಶ್ಚ ಶನೈರ್ಜಗಾದ .. 13.15

ಶೈಲೇಂದ್ರಪುತ್ರೀಂ ಪ್ರತಿ ಯೇನ ವಿದ್ಧೋ ದೇವೋಽಪಿ ಶಂಭುಶ್ಚಲಿತೋ ಬಭೂವ .

ನ ಚಿಂತಯತ್ಯೇಷ ತಮೇವ ವಾಣಂ ಕಿಂ ಸ್ಯಾದಚಿತ್ತೋ ನ ಶರಃ ಸ ಏಷಃ .. 13.16
ತಸ್ಮಾದಯಂ ನಾರ್ಹತಿ ಪುಷ್ಪವಾಣಂ ನ ಹರ್ಷಣಂ ನಾಪಿ ರತೇರ್ನಿಯೋಗಂ .

ಅರ್ಹತ್ಯಯಂ ಭೂತಗಣೈರಶೇಷೈಃ ಸಂತ್ರಾಸನಾತರ್ಜನತಾಡನಾನಿ .. 13.17

ಸಸ್ಮಾರ ಮಾರಶ್ಚ ತತಃ ಸ್ವಸೈನ್ಯಂ ವಿಧ್ವಂಸನಂ ಶಾಕ್ಯಮುನೇಶ್ಚಿಕೀರ್ಷನ್ .

ನಾನಾಶ್ರಯಾಶ್ಚಾನುಚರಾಃ ಪರೀಯುಃ ಶರದ್ರುಮಪ್ರಾಸಗದಾಸಿಹಸ್ತಾಃ .. 13.18
ವರಾಹಮೀನಾಶ್ವಖರೋಷ್ಟ್ರವಕ್ತ್ರಾ ವ್ಯಾಘ್ರರ್ಕ್ಷಸಿಂಹದ್ವಿರದಾನನಾಶ್ಚ .
ಏಕೇಕ್ಷಣಾ ನೈಕಮುಖಾಸ್ತ್ರಿಶೀರ್ಷಾ ಲಂಬೋದರಾಶ್ಚೈವ ಪೃಷೋದರಾಶ್ಚ .. 13.19
ಅಜಾಸು ಸಕ್ತಾ ಘಟಜಾನವಶ್ಚ ದಂಷ್ಟ್ರಾಯುಧಾಶ್ಚೈವ ನಖಾಯುಧಾಶ್ಚ .
ಕಬಂಧಹಸ್ತಾ ಬಹುಮೂರ್ತಯಶ್ಚ ಭಗ್ನಾರ್ಧವಕ್ತ್ರಾಶ್ಚ ಮಹಾಮುಖಾಶ್ಚ .. 13.20
ತಾಮ್ರಾರುಣಾ ಲೋಹಿತವಿಂದುಚಿತ್ರಾಃ ಖಟ್ವಾಂಗಹಸ್ತಾ ಹರಿಧೂಮ್ರಕೇಶಾಃ .
ಲಂಬಸ್ರಜೋ ವಾರಣಲಂಬಕರ್ಣಾಶ್ಚರ್ಮಾಂಬರಾಶ್ಚೈವ ನಿರಂಬರಾಶ್ಚ .. 13.21
ಶ್ವೇತಾರ್ಧವಕ್ತ್ರಾ ಹರಿತಾರ್ಧಕಾಯಾಸ್ತಾಮ್ರಾಶ್ಚ ಧೂಮ್ರಾ ಹರಯೋಽಸಿತಾಶ್ಚ .
ವ್ಯಾಡೋತ್ತರಾಸಂಗಭುಜಾಸ್ತಥೈವ ಪ್ರಘುಷ್ಟಘಂಟಾಕುಲಮೇಖಲಾಶ್ಚ .. 13.22
ತಾಲಪ್ರಮಾಣಾಶ್ಚ ಗೃಹೀತಶೂಲಾ ದಂಷ್ಟ್ರಾಕರಾಲಾಶ್ಚ ಶಿಶುಪ್ರಮಾಣಾಃ .
ಉರಭ್ರವಕ್ತ್ರಾಶ್ಚ ವಿಹಂಗಮಾಶ್ಚ ಮಾರ್ಜಾರವಕ್ತ್ರಾಶ್ಚ ಮನುಷ್ಯಕಾಯಾಃ .. 13.23
ಪ್ರಕೀರ್ಣಕೇಶಾಃ ಶಿಖಿನೋಽರ್ಧಮುಂಡಾ ರಜ್ಜ್ವಂಬರಾ ವ್ಯಾಕುಲವೇಷ್ಟನಾಶ್ಚ .
ಪ್ರಹೃಷ್ಟವಕ್ತ್ರಾ ಭೃಕುಟೀಮುಖಾಶ್ಚ ತೇಜೋಹರಾಶ್ಚೈವ ಮನೋಹರಾಶ್ಚ .. 13.24
ಕೇಚಿದ್ವ್ರಜಂತೋ ಭೃಶಮಾವವಲ್ಗುರನ್ಯೋಽನ್ಯಮಾಪುಪ್ಲುವಿರೇ ತಥಾನ್ಯೇ .
ಚಿಕ್ರೀಡುರಾಕಾಶಗತಾಶ್ಚ ಕೇಚಿತ್ಕೇಚಿಚ್ಛ ಚೇರುಸ್ತರುಮಸ್ತಕೇಷು .. 13.25
ನನರ್ತ ಕಶ್ಚಿದ್ಭ್ರಮಯಂಸ್ತ್ರಿಶೂಲಂ ಕಶ್ಚಿದ್ಧ ಪುಸ್ಫೂರ್ಜ ಗದಾಂ ವಿಕರ್ಷನ್ .

ಹರ್ಷೇಣ ಕಶ್ಚಿದ್ವೃಷವನ್ನನರ್ತ ಕಶ್ಚಿತ್ಪ್ರಜಜ್ವಾಲ ತನೂರುಹೇಭ್ಯಃ .. 13.26
ಏವಂವಿಧಾ ಭೂತಗಣಾಃ ಸಮಂತಾತ್ತದ್ಬೋಧಿಮೂಲಂ ಪರಿವಾರ್ಯ ತಸ್ಥುಃ .
ಜಿಘೃಕ್ಷವಶ್ಚೈವ ಜಿಘಾಂಸವಶ್ಚ ಭರ್ತುರ್ನಿಯೋಗಂ ಪರಿಪಾಲಯಂತಃ .. 13.27
ತಂ ಪ್ರೇಕ್ಷ್ಯ ಮಾರಸ್ಯ ಚ ಪೂರ್ವರಾತ್ರೇ ಶಾಕ್ಯರ್ಷಭಸ್ಯೈವ ಚಯುದ್ಧಕಾಲಂ .

ನ ದ್ಯೌಶ್ಚಕಾಶೇ ಪೃಥಿವೀ ಚಕಂಪೇ ಪ್ರಜಜ್ವಲುಶ್ಚೈವ ದಿಶಃ ಸಶಬ್ದಾಃ .. 13.28
ವಿಷ್ವಗ್ವವೌ ವಾಯುರುದೀರ್ಣವೇಗಸ್ತಾರಾ ನ ರೇಜುರ್ನ ಬಭೌ ಶಶಾಂಕಃ .
ತಮಶ್ಚ ಭೂಯೋ ವಿತತಾರ ರಾತ್ರೇಃ ಸರ್ವೇ ಚ ಸಂಚುಕ್ಷುಭಿರೇ ಸಮುದ್ರಾಃ .. 13.29
ಮಹೀಭೃತೋ ಧರ್ಮಪರಾಶ್ಚ ನಾಗಾ ಮಹಾಮುನೇರ್ವಿಘ್ನಮಮೃಷ್ಯಮಾಣಾಃ .
ಮಾರಂ ಪ್ರತಿ ಕ್ರೋಧವಿವೃತ್ತನೇತ್ರಾ ನಿಃಶಶ್ವಸುಶ್ಚೈವ ಜಜೃಂಭಿರೇ ಚ .. 13.30

ಶುದ್ಧಾಧಿವಾಸಾ ವಿಬುಧರ್ಷಯಸ್ತು ಸದ್ಧರ್ಮಸಿದ್ಧ್ಯರ್ಥಮಿವ ಪ್ರವೃತ್ತಾಃ .
ಮಾರೇಽನುಕಂಪಾಂ ಮನಸಾ ಪ್ರಚಕ್ರುರ್ವಿರಾಗಭಾವಾತ್ತು ನ ರೋಷಮೀಯುಃ ..
13.31

ತದ್ಬೋಧಿಮೂಲಂ ಸಮವೇಕ್ಷ್ಯ ಕೀರ್ಣಂ ಹಿಂಸಾತ್ಮನಾ ಮಾರಬಲೇನ ತೇನ .

ಧರ್ಮಾತ್ಮಭಿರ್ಲೋಕವಿಮೋಕ್ಷಕಾಮೈರ್ಬಭೂವ ಹಾಹಾಕೃತಮಂತರೀಕ್ಷಂ .. 13.32

ಉಪಪ್ಲುತಂ ಧರ್ಮವಿದಸ್ತು ತಸ್ಯ ದೃಷ್ಟ್ವಾ ಸ್ಥಿತಂ ಮಾರಬಲಂ ಮಹಾರ್ಷಿಃ .
ನಚುಕ್ಷುಭೇ ನಾಪಿಯಯೌವಿಕಾರಂಮಧ್ಯೇ ಗವಾಂ ಸಿಂಹಇವೋಪವಿಷ್ಟಃ .. 13.33
ಮಾರಸ್ತತೋ ಭೂತಚಮೂಮುದೀರ್ಣಾಮಾಜ್ಞಾಪಯಾಮಾಸ ಭಯಾಯ ತಸ್ಯ .
ಸ್ವೈಃ ಸ್ವೈಃ ಪ್ರಭಾವೈರಥ ಸಾಸ್ಯ ಸೇನಾ ತದ್ಧೈರ್ಯಭೇದಾಯಮತಿಂಚಕಾರ .. 13.34

ಕೇಚಿಚ್ಛಲನ್ನೈಕವಿಲಂಬಿಜಿಹ್ವಾಸ್ತೀಕ್ಷ್ಣೋಗ್ರದಂಷ್ಟ್ರಾ ಹರಿಮಂಡಲಾಕ್ಷಾಃ .
ವಿದಾರಿತಾಸ್ಯಾಃ ಸ್ಥಿರಶಂಕುಕರ್ಣಾಃ ಸಂತ್ರಾಸಯಂತಃ ಕಿಲ ನಾಮ ತಸ್ಥುಃ .. 13.35
ತೇಭ್ಯಃ ಸ್ಥಿತೇಭ್ಯಃ ಸ ತಥಾವಿಧೇಭ್ಯಃ ರೂಪೇಣ ಭಾವೇನ ಚ ದಾರುಣೇಭ್ಯಃ .
ನ ವಿವ್ಯಥೇ ನೋದ್ವಿವಿಜೇ ಮಹಾರ್ಷಿಃ ಕ್ರೀಡನ್ ಸುಬಾಲೇಭ್ಯ ಇವೋದ್ಧತೇಭ್ಯಃ ..
13.36

ಕಶ್ಚಿತ್ತತೋ ರೌದ್ರವಿವೃತ್ತದೃಷ್ಟಿಸ್ತಸ್ಮೈ ಗದಾಮುದ್ಯಮಯಾಂಚಕಾರ .

ತಸ್ತಂಭ ಬಾಹುಃ ಸಗದಸ್ತತೋಽಸ್ಯ ಪುರಂದರಸ್ಯೇವ ಪುರಾ ಸವಜ್ರಃ .. 13.37
ಕೇಚಿತ್ಸಮುದ್ಯಮ್ಯ ಶಿಲಾಸ್ತರೂಂಶ್ಚ ವಿಷೇಹಿರೇ ನೈವ ಮುನೌ ವಿಮೋಕ್ತುಂ .

ಪೇತುಃ ಸವೃಕ್ಷಾಃ ಸಶಿಲಾಸ್ತಥೈವ ವಜ್ರಾವಭಗ್ನಾ ಇವ ವಿಂಧ್ಯಪಾದಾಃ .. 13.38
ಕೈಶ್ಚಿತ್ಸಮುತ್ಪತ್ಯ ನಭೋ ವಿಮುಕ್ತಾಃ ಶಿಲಾಶ್ಚ ವೃಕ್ಷಾಶ್ಚ ಪರಶ್ವಧಾಶ್ಚ .
ತಸ್ಥುರ್ನಭಸ್ಯೇವ ನ ಚಾವಪೇತುಃ ಸಂಧ್ಯಾಭ್ರಪಾದಾ ಇವ ನೈಕವರ್ಣಾಃ .. 13.39
ಚಿಕ್ಷೇಪ ತಸ್ಯೋಪರಿ ದೀಪ್ತಮನ್ಯಃ ಕಡಂಗರಂ ಪರ್ವತಶೃಂಗಮಾತ್ರಂ .

ಯನ್ಮುಕ್ತಮಾತ್ರಂ ಗಗನಸ್ಥಮೇವ ತಸ್ಯಾನುಭಾವಾಚ್ಚತಧಾ ಬಭೂವ .. 13.40

ಕಶ್ಚಿಜ್ಜ್ವಲನ್ನರ್ಕ ಇವೋದಿತಃ ಖಾದಂಗಾರವರ್ಷಂ ಮಹದುತ್ಸಸರ್ಜ .

ಚೂರ್ನಾನಿ ಚಾಮೀಕರಕಂದರಾಣಾಂ ಕಲ್ಪಾತ್ಯಯೇ ಮೇರುರಿವ ಪ್ರದೀಪ್ತಃ .. 13.41
ತದ್ಬೋಧಿಮೂಲೇ ಪ್ರವಿಕೀರ್ಯಮಾಣಮಂಗಾರವರ್ಷಂ ತು ಸವಿಸ್ಫುಲಿಂಗಂ .

ಮೈತ್ರೀವಿಹಾರಾದೃಷಿಸತ್ತಮಸ್ಯ ಬಭೂವ ರಕ್ತೋತ್ಪಲಪತ್ರವರ್ಷಃ .. 13.42

ಶರೀರಚಿತ್ತವ್ಯಸನಾತಪೈಸ್ತೈರೇವಂವಿಧೈಸ್ತೈಶ್ಚ ನಿಪಾತ್ಯಮಾನೈಃ .
ನೈವಾಸನಾಚ್ಚಾಕ್ಯಮುನಿಶ್ಚಚಾಲ ಸ್ವಂ ನಿಶ್ಚಯಂ ಬಂಧುಮಿವೋಪಗುಹ್ಯ .. 13.43
ಅಥಾಪರೇ ನಿರ್ಜಗಲುರ್ಮುಖೇಭ್ಯಃ ಸರ್ಪಾನ್ವಿಜೀರ್ಣೇಭ್ಯ ಇವ ದ್ರುಮೇಭ್ಯಃ .
ತೇ ಮಂತ್ರಬದ್ಧಾ ಇವ ತತ್ಸಮೀಪೇ ನ ಶಶ್ವಸುರ್ನೋತ್ಸಸೃಜುರ್ನ ಚೇಲುಃ .. 13.44
ಭೂತ್ವಾಪರೇ ವಾರಿಧರಾ ವೃಹಂತಃ ಸವಿದ್ಯುತಃ ಸಾಶನಿಚಂಡಘೋಷಾಃ .
ತಸ್ಮಿನ್ ದ್ರುಮೇ ತತ್ಯಜುರಶ್ಮವರ್ಷಂ ತತ್ಪುಷ್ಪವರ್ಷಂ ರುಚಿರಂ ಬಭೂವ .. 13.45

ಚಾಪೇಽಥ ವಾಣೋ ನಿಹಿತೋಽಪರೇಣ ಜಜ್ವಾಲ ತತ್ರೈವ ನ ನಿಷ್ಪಪಾತ .

ಅನೀಶ್ವರಸ್ಯಾತ್ಮನಿ ಧೂರ್ಯಮಾಣೋ ದುರ್ಮರ್ಷಣಸ್ಯೇವ ನರಸ್ಯ ಮನ್ಯುಃ ..

13.46

ಪಂಚೇಷವೋಽನ್ಯೇನ ತು ವಿಪ್ರಮುಕ್ತಾಸ್ತಸ್ಥುರ್ನಯತ್ಯೇವ ಮುನೌ ನ ಪೇತುಃ .
ಸಂಸಾರಭೀರೋರ್ವಿಷಯಪ್ರವೃತ್ತೌ ಪಂಚೇಂದ್ರಿಯಾಣೀವ ಪರೀಕ್ಷಕಸ್ಯ .. 13.47
ಜಿಘಾಂಸಯಾನ್ಯಃ ಪ್ರಸಸಾರ ರುಷ್ಟೋ ಗದಾಂ ಗೃಹೀತ್ವಾಭಿಮುಖೋ ಮಹಾರ್ಷೇಃ
.

ಸೋಽಪ್ರಾಪ್ತಕಾಲೋ ವಿವಶಃ ಪಪಾತ ದೋಷೇಷ್ವಿವಾನರ್ಥಕರೇಷು ಲೋಕಃ ..

13.48

ಸ್ತ್ರೀ ಮೇಘಕಾಲೀ ತು ಕಪಾಲಹಸ್ತಾ ಕರ್ತುಂ ಮಹಾರ್ಷೇಃ ಕಿಲಮೋಹಚಿತ್ತಂ .

ಬಭ್ರಾಮ ತತ್ರಾನಿಯತಂ ನ ತಸ್ಥೌ ಚಲಾತ್ಮನೋ ಬುದ್ಧಿರಿವಾಗಮೇಷು .. 13.49
ಕಶ್ಚಿತ್ಪ್ರದೀಪ್ತಂ ಪ್ರಣಿಧಾಯ ಚಕ್ಷುರ್ನೇತ್ರಾಗ್ನಿನಾಶೀವಿಷವದ್ದಿಧಕ್ಷುಃ .

ತತಸ್ತೇನ ಸ ದಿವ್ಯೇನ ಪರಿಶುದ್ಧೇನ ಚಕ್ಷುಷಾ .

ಇಮೇ ದುಷ್ಕೃತಕರ್ಮಾಣಃ ಪ್ರಾಣಿನೋ ಯಾಂತಿ ದುರ್ಗತಿಂ .

ಇಮೇಽನ್ಯೇ ಶುಭಕರ್ಮಾಣಃ ಪ್ರತಿಷ್ಠಂತೇ ತ್ರಿಪಿಷ್ಟಪೇ .. 14.10
ಉಪಪನ್ನಾಃ ಪ್ರತಿಭಯೇ ನರಕೇ ಭೃಶದಾರುಣೇ .
ಅಮೀ ದುಃಖೈರ್ಬಹುವಿಧೈಃ ಪೀಡ್ಯಂತೇ ಕೃಪಣಂ ವತ .. 14.11

ಪಾಯ್ಯಂತೇ ಕ್ವಥಿತಂ ಕೇಚಿದಗ್ನಿವರ್ಣಮಯೋರಸಂ .

ಆರೋಪ್ಯಂತೇ ರುವಂತೋಽನ್ಯೇ ನಿಷ್ಟಪ್ತಸ್ತಂಭಮಾಯಸಂ .. 14.12

ಪಚ್ಯಂತೇ ಪಿಷ್ಟವತ್ಕೇಚಿದಯಸ್ಕುಂಭೀಷ್ವವಾಙ್ಮುಖಾಃ .
ದಹ್ಯಂತೇ ಕರುಣಂ ಕೇಚಿದ್ದೀಪ್ತೇಷ್ವಂಗಾರರಾಶಿಷು .. 14.13
ಕೇಚಿತ್ತೀಕ್ಷ್ಣೈರಯೋದಂಷ್ಟ್ರೈರ್ಭಕ್ಷ್ಯಂತೇ ದಾರುಣೈಃ ಶ್ವಭಿಃ .
ಕೇಚಿದ್ಧೃಷ್ಟೈರಯಸ್ತುಂಡೈರ್ವಾಯಸೈರಾಯಸೈರಿವ .. 14.14

ಕೇಚಿದ್ದಾಹಪರಿಶ್ರಾಂತಾಃ ಶೀತಚ್ಛಾಯಾಭಿಕಾಂಕ್ಷಿಣಃ .
ಅಸಿಪತ್ರಂ ವನಂ ನೀಲಂ ಬದ್ಧಾ ಇವ ವಿಶಂತ್ಯಮೀ .. 14.15
ಪಾಟ್ಯಂತೇ ದಾರುವತ್ ಕೇಚಿತ್ಕುಠಾರೈರ್ಬಹುಬಾಹವಃ .
ದುಃಖೇಽಪಿ ನ ವಿಪದ್ಯಂತೇ ಕರ್ಮಭಿರ್ಧಾರಿತಾಸವಃ .. 14.16
ಸುಖಂ ಸ್ಯಾದಿತಿಯತ್ಕರ್ಮ ಕೃತಂ ದುಃಖನಿವೃತ್ತಯೇ .
ಫಲಂ ತಸ್ಯೇದಮವಶೈರ್ದುಃಖಮೇವೋಪಭುಜ್ಯತೇ .. 14.17
ಸುಖಾರ್ಥಮಶುಭಂ ಕೃತ್ವಾ ಯ ಏತೇ ಭೃಶದುಃಖಿತಾಃ .

ವಮೇಯುರುಷ್ಣರುಧಿರಂ ಮರ್ಮಸ್ವಭಿಹತಾ ಇವ .. 14.20

ಶಾರೀರೇಭ್ಯೋಽಪಿ ದುಃಖೇಭ್ಯೋ ನಾರಕೇಭ್ಯೋ ಮನಸ್ವಿನಃ .
ಅನಾರ್ಯೈಃ ಸಹ ಸಂವಾಸೋ ಮಮ ಕೃಚ್ಚ್ರತಮೋ ಮತಃ .. 14.21*
ಇಮೇಽನ್ಯೇ ಕರ್ಮಭಿಶ್ಚಿತ್ರೈಶ್ಚಿತ್ತವಿಸ್ಪಂದಸಂಭವೈಃ .
ತಿರ್ಯಗ್ಯೋನೌ ವಿಚಿತ್ರಾಯಾಮುಪಪನ್ನಾಸ್ತಪಸ್ವಿನಃ .. 14.22 (14.21)
ಮಾಂಸತ್ವಗ್ಬಾಲದಂತಾರ್ಥಂ ವೈರಾದಪಿ ಮದಾದಪಿ .

ಹನ್ಯಂತೇ ಕೃಪಣಾ ಯತ್ರ ಬಂಧೂನಾಂ ಪಶ್ಯತಾಮಪಿ .. 14.23 (14.22)

ಅಶಕ್ನುವಂತೋಽಪ್ಯವಶಾಃ ಕ್ಷುತ್ತರ್ಷಶ್ರಮಪೀಡಿತಾಃ .
ಗೋಽಶ್ವಭೂತಾಶ್ಚ ವಾಹ್ಯಂತೇ ಪ್ರತೋದಕ್ಷತಮೂರ್ತಯಃ .. 14.24 (14.23)

ವಾಹ್ಯಂತೇ ಗಜಭೂತಾಶ್ಚ ಬಲೀಯಾಂಸೋಽಪಿ ದುರ್ಬಲೈಃ .
ಅಂಕುಶಕ್ಲಿಷ್ಟಮೂರ್ಧಾನಸ್ತಾಡಿತಾಃ ಪಾದಪಾರ್ಷ್ಣಿಭಿಃ .. 14.25 (14.24)
ಸತ್ಸ್ವಪ್ಯನ್ಯೇಷು ದುಃಖೇಷು ದುಃಖಂಯತ್ರ ವಿಶೇಷತಃ .
ಪರಸ್ಪರವಿರೋಧಾಚ್ಚ ಪರಾಧೀನತಯೈವ ಚ .. 14.26 (14.25)

ಖಸ್ಥಾಃ ಖಸ್ಥೈರ್ಹಿ ಬಾಧ್ಯಂತೇ ಜಲಸ್ಥಾ ಜಲಚಾರಿಭಿಃ .
ಸ್ಥಲಸ್ಥಾಃ ಸ್ಥಲಸಂಸ್ಥೈಸ್ತು ಪ್ರಾಪ್ಯಂತೇ ಚೇತರೇತರೈಃ .. 14.27 (14.26)
ಉಪಪನ್ನಾಸ್ತಥಾ ಚೇಮೇ ಮಾತ್ಸರ್ಯಾಕ್ರಾಂತಚೇತಸಃ .
ಪಿತೃಲೋಕೇ ನಿರಾಲೋಕೇ ಕೃಪಣಂ ಭುಂಜತೇ ಫಲಂ .. 14.28 (14.27)

ಸೂಚೀಚಿದ್ರೋಪಮಮುಖಾಃ ಪರ್ವತೋಪಮಕುಕ್ಷಯಃ .
ಕ್ಷುತ್ತರ್ಷಜನಿತೈರ್ದುಃಖೈಃ ಪೀಡ್ಯಂತೇ ದುಃಖಭಾಗಿನಃ .. 14.29 (14.28)
ಪುರುಷೋ ಯದಿ ಜಾನೀತ ಮಾತ್ಸರ್ಯಸ್ಯೇದೃಶಂ ಫಲಂ .

ಸರ್ವಥಾ ಶಿವಿವದ್ದದ್ಯಾಚ್ಚರೀರಾವಯವಾನಪಿ .. 14.30 (14.30)

ಆಶಯಾ ಸಮಭಿಕ್ರಾಂತಾ ಘಾರ್ಯಮಾಣಾಃ ಸ್ವಕರ್ಮಭಿಃ .
ಲಭಂತೇ ನ ಹ್ಯಮೀ ಭೋಕ್ತುಂ ಪ್ರವೃದ್ಧಾನ್ಯಶುಚೀನ್ಯಪಿ .. 14.31 (14.29)

ಇಮೇಽನ್ಯೇ ನರಕಂ ಪ್ರಾಪ್ಯ ಗರ್ಭಸಂಜ್ಞೇಽಶುಚಿಹ್ರದೇ .
ಉಪಪನ್ನಾ ಮನುಷ್ಯೇಷು ದುಃಖಮರ್ಛಂತಿ ಜಂತವಃ .. 14.32 (14.31)
Anandajoti Bhikkhu

